
ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᐅᑐᐱᕆ 21, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ 
ᒪᒃᓖᓐ, ᐸᑎᖅ ᓇᑦᑎᖅ, ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ 
ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᓚᑲᓐᓄᐊᖅ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᑐᙵᓱᒋᔅᓯ ᐅᑎᕋᔅᓯ ᒪᓕᒐᓕᐅᕐᕕᒻᒧᑦ. ᑲᔪᓯᒋᐊᓚᐅᙱᓂᑦᑎᓐᓂᑦ ᐅᓪᓗᒥ 
ᑲᑎᒪᔾᔪᑎᔅᓴᖅᑎᓐᓄᑦ, ᖁᕕᐊᑦᑐᒻᒪᕆᐅᕗᖓ ᑐᙵᓱᑦᑎᑦᑎᒋᐊᖓ ᓄᑖᖑᓂᖅᐹᕐᒥᑦ ᒪᓕᒐᓕᐅᖅᑎᒥᑦ, ᐸᑎᖅ 
ᓇᑦᓯᖅ ᑭᒡᒐᖅᑐᐃᓪᓗᓂ ᓇᓗᓕᒻᒥᑦ. 
 
>>ᐸᑦᑕᑐᖅᑐᑦ 
 
ᑐᙵᓱᑦᑎᑦᑎᓂᖅ. ᑲᑎᒪᔾᔪᑎᔅᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 179-1(6): ᒥᓂᔅᑕ ᐅᐸᒍᓐᓇᖏᑦᑐᖅ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᒪᕗᖓ ᒪᓕᒐᓕᐅᖅᑎᓄᑦ ᒥᓂᔅᑕ ᐅᓛᔪᖅ ᐊᑭᓱᒃ 
ᑲᑎᒪᖃᑕᐅᔪᓐᓇᔾᔮᙱᒻᒪᑦ ᐊᓪᓗᒥ ᐊᒻᒪ ᖃᐅᑉᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 2. ᓗ ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᖕ. 
 
ᒥᓂᔅᑕᐃᑦ ᐅᖃᐅᓯᖏᑦ 180-1(6): ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓄᓇᓕᓐᓂᑦ ᐊᐅᓚᑦᑎᓂᕐᒧᑦ ᐊᖏᔪᖅᑳᑦ 
ᑕᖅᑲᒃᑯᓄᖓ ᐃᓪᓗᓕᕆᔨᓄᑦ ᐊᑭᖏᓐᓂᑦ ᖃᐅᔨᓴᕐᓂᕐᒧᑦ ᑲᑎᒪᓐᓇᖅ 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒻᒪᕆᐅᔪᖅ ᐅᓪᓗᒥ ᑲᑎᒪᓐᓇᖅ ᑐᙵᓱᑦᑎᑦᑎᔨᖃᖅᑐᑎᒃ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐅᖃᐅᓯᖃᕐᓂᐊᕐᓗᑎᒃ ᑕᖅᑲᒃᑯᓄᖓ ᐃᓪᓗᖁᑎᓄᑦ ᐊᑭᓕᖅᓱᑕᐅᔪᓂᒃ 
ᒫᓐᓇᐅᔪᖅ ᐱᓕᕆᐊᖑᕙᓪᓕᐊᕗᖅ ᑕᕝᕙᓂ ᑐᑦᑕᕐᕕᒻᒥᑦ. 
 
ᐅᖃᖅᑏ, ᒥᓂᔅᑕᐅᑉ ᐱᓕᕆᑎᑕᖏᑦ ᐃᓪᓗᓕᕆᓂᕐᒧᑦ ᐅᖃᐅᔾᔨᒋᐊᖅᓯᒪᕗᑦ ᑕᖅᑲᒃᑯᓄᖓ ᐃᓪᓗᐃᑦ 
ᐊᑐᖅᑐᐊᖅᑕᐅᕙᑦᑐᑦ ᐊᑭᖏᑦ ᐊᓯᔾᔨᖅᑕᐅᖁᓪᓗᒋᑦ ᐱᒡᒐᓇᙱᓂᖅᓴᐅᖁᓪᓗᒋᑦ, ᐊᔾᔨᒌᑎᑕᐅᖁᓪᓗᒋᑦ, ᐊᒻᒪ 
ᐲᖅᑕᐅᖁᓪᓗᒋᑦ ᐃᑲᔪᖅᓱᖅᑕᐅᙱᓗᐊᕐᓂᖏᑦ ᐊᑐᓕᖁᓪᓗᒋᑦ ᐱᑕᖃᓚᐅᖅᑐᓂᒃ ᐊᑭᐅᓚᐅᖅᑐᓂᒃ. ᐊᓯᔾᔨᕐᓃᑦ 
ᐃᓪᓗᒨᖅᑲᖅᑕᐃᑦ ᐊᑭᖏᓐᓄᑦ ᐱᒋᐊᓚᐅᖅᑐᑦ ᒫᔅᓯ 2001-ᒥ ᑲᑎᒪᓂᖃᓚᐅᖅᑐᑎᒃ ᐃᓚᐅᖃᑕᐅᓪᓗᑎᒃ 
ᐃᒃᓯᕙᐅᑕᐃᑦ ᐊᒻᒪ ᐊᖏᔪᖅᑳᑦ ᐃᓘᓐᓇᖏᓐᓂᑦ 25-ᓂᒃ ᓄᓇᓕᓐᓂᑦ ᐃᓪᓗᓕᕆᔩᑦ ᑲᑐᔾᔨᖃᑐᒌᖏᓐᓂᑦ ᐊᒻᒪ 
ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᑕᒪᓐᓇ ᐱᒋᐊᕐᓂᐅᔪᖅ ᐅᖃᐅᔾᔨᒋᐊᖃᑎᒌᓐᓂᕐᒧᑦ ᓴᖅᑭᑕᐅᓚᐅᖅᐳᖅ 
ᓄᑖᒧᑦ ᐊᑭᓕᖅᓱᖅᑕᐅᔪᓄᑦ ᐋᖅᑭᓱᖅᐅᓂᐊᖅᑐᓄᑦ. 

ᐅᖃᖅᑏ, ᑕᐃᑲᙵᑦ ᑲᑎᒪᓐᓇᐅᓚᐅᖅᑐᒥᑦ, ᑕᖅᑲᒃᑯᓄᖓ ᐃᓪᓗᓕᕆᔨᒃᑯᑦ ᐊᑭᓕᖅᓱᐃᑎᑕᖏᑦ 
ᐱᕙᓪᓕᐊᑎᑕᐅᒃᑲᓐᓂᓚᐅᖅᐳᖅ, ᑲᔪᓰᓐᓇᖅᑐᒥᒃ ᐅᖃᐅᔾᔨᒋᐊᖅᑎᖃᖅᑐᑎᒃ ᐊᒻᒪ ᑭᐅᔭᐅᕙᑦᑐᑎᒃ ᓄᓇᓕᓐᓂᑦ 
ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐃᖅᑲᓇᐃᔭᖅᑎᖏᓐᓄᑦ, ᐊᖏᔪᖅᑲᐅᑎᐅᔪᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪ 
ᒪᓕᒐᓕᐅᖅᑎᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ.  
 
ᐱᑐᐃᓐᓇᐅᙱᑦᑐᒥ ᑲᑎᒪᓂᖃᖅᑎᓪᓗᒋᑦ ᑲᑎᒪᔨᕋᓛᖑᐃᓐᓇᓂᐊᖅᑐᑦ ᓄᓇᓕᓐᓂᑦ ᐱᔪᓐᓇᖅᑐᓕᕆᓂᕐᒧᑦ ᐊᒻᒪ 
ᐃᑯᐱᕝᕕᓕᕆᔨᒃᑯᑦ ᐅᖃᐅᓯᖃᖅᑐᑎᒃ ᐊᓯᔾᔨᖅᑕᐅᖁᔭᐅᔪᓂᒃ ᐃᓪᓗᒧᑦ ᐊᑭᓕᖅᓱᖅᑕᐅᔪᓄᑦ ᐊᒻᒪ 
ᖃᐅᔨᒋᐊᒃᑲᓐᓂᕈᒪᓪᓗᑎᒃ ᖃᓄᖅ ᑲᑎᒪᔩᑦ ᐃᓱᒪᒋᔭᖃᕐᒪᖔᑕ. 
 
ᐅᖃᖅᑏ, ᓄᑖᖅ ᑕᖅᑲᒃᑯᓄᖓ ᐃᓪᓗᓄᑦ ᐊᑐᖅᑐᐊᖅᑕᓄᑦ ᐊᑭᐅᔪᖅ ᐅᖃᐅᓯᐅᒋᐊᕐᖓᓚᐅᖅᐳᖅ ᔮᓐᓄᐋᕆ 1-ᒥ 
ᑕᕝᕙᓂ ᐊᕐᕌᒍᒥ, ᕿᒥᕐᕈᔪᒪᓪᓗᑎᒃ, ᐊᑯᓂᐅᓗᐊᙱᑦᑐᖅ, ᐊᑦᑐᐃᓂᐅᔪᓂᒃ ᐱᓕᕆᐊᖃᕐᓗᑎᒃ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓂᑦ ᐊᑐᖅᑐᐊᖅᑐᓄᑦ. 
 
ᐃᓚᓕᐅᑎᓪᓗᒍ ᑕᒪᑐᒧᖓ ᕿᒥᕐᕈᓂᕐᒧᑦ ᖃᐃᖅᑯᔨᓯᒪᕗᒍᑦ ᐃᓪᓗᓕᕆᔨᒃᑯᑦ ᐊᖏᔪᖅᑳᖏᓐᓂᑦ ᓄᓇᕗᒻᒥ 
ᓄᓇᓕᓕᒫᓂᒃ ᑲᑎᖁᓪᓗᒋᑦ ᐊᒻᒪ ᐅᖃᐅᓯᖃᑦᑎᐊᖁᓪᓗᒋᑦ ᐃᓗᓕᓕᒫᖏᓐᓂᑦ ᓄᑖᑉ ᑕᖅᑲᒃᑯᓄᖓ ᐃᓪᓗᓄᑦ 
ᐊᑐᖅᑐᐊᖅᑕᓄᑦ ᐊᑭᐅᔪᑦ. ᐃᓚᖏᑦ ᐅᖃᐅᓯᐅᓚᐅᖅᐳᑦ ᖃᓄᖅ ᐊᑐᖅᑐᐊᖅᑐᑦ ᐊᑦᑐᖅᑕᐅᓂᖃᕐᒪᖔᑕ, 
ᐱᒡᒐᓇᙱᓂᖅᓴᐅᓪᓚᑦᑖᕐᒪᖔᑕ ᐊᑐᖅᑐᐊᖃᑦᑕᖅᑐᓄᑦ, ᖃᓄᖅ ᐊᓪᓚᕝᕕᓕᕆᔩᑦ ᐊᒃᓱᕈᕈᑎᖃᖅᐸᒻᒪᖔᑕ ᐊᒻᒪ 
ᖃᓄᖅ ᐃᑲᔪᓱᖅᑕᐅᒃᑲᓐᓂᕈᓐᓇᕐᒪᖔᑕ ᐃᓪᓗᓕᕆᔨᕐᔪᐊᒃᑯᑦ ᓄᓇᓕᑦᑎᓐᓂᑦ ᐱᓕᕆᖃᑎᒌᓐᓂᒃᑯᑦ ᐃᓪᓗᓕᕆᔨᒃᑯᑦ 
ᐃᓪᓗᓕᕆᑎᓪᓗᒋᑦ ᐱᐅᓂᖅᐹᒃᑰᖁᓪᓗᒋᑦ. 
 
ᐅᖃᖅᑏ, ᑲᑎᒪᔾᔪᑕᐅᔪᒥᓃᑦ ᑯᐊᐳᕋᐃᓴᒃᑯᓐᓄᑦ ᐋᖅᑮᒋᐊᕈᑕᐅᔪᓐᓇᕐᓂᐊᖅᐳᑦ ᐊᑭᓕᖅᓱᖅᑕᐅᔪᓄᑦ ᐃᓪᓗᓂᒃ 
ᐊᑐᖅᑐᐊᖅᑐᓄᑦ ᓈᒻᒪᑦᑎᐊᕐᓂᖅᓴᐅᖁᓪᓗᒋᑦ. ᒪᓕᒐᓕᐅᖅᑏᑦ ᑕᒪᑐᒥᖓ ᖃᐅᔨᒃᑲᖅᓯᒪᖃᑦᑕᕐᓂᐊᖅᐸᒃᑲ 
ᐋᔩᕐᓂᐅᔪᓂᑦ ᐊᒻᒪ ᐱᓇᓱᐊᕐᑎᓪᓗᑕ ᐋᖅᑮᒐᓱᐊᖅᑐᑕ ᐃᓪᓗᒧᑦ ᐊᑭᐅᔪᓂᑦ ᐅᑉᐱᕈᓱᑉᐳᒍᑦ ᒪᓕᑦᑐᒋᙱᑯᑦᑎᒃᑯ 
ᐋᖅᑭᑦᑕᐅᓯᒪᓂᖏᑦ. 
 
ᐅᖃᖅᑏ, ᐊᐱᕆᔪᒪᕙᒃᑲ ᒪᓕᒐᓕᐅᖅᑎᓕᒫᑦ ᑐᙵᓱᑦᑎᖁᓪᓗᒋᑦ ᐃᓪᓗᓕᕆᔨᒃᑯᓐᓄᑦ ᐊᖏᔪᖅᑳᑦ ᓄᓇᕗᓕᒫᕐᒥᑦ 
ᑐᑦᑕᕐᕕᒻᒧᑦ ᐊᒻᒪ ᑲᑎᒪᓂᖃᑦᑎᐊᖁᓪᓗᒋᑦ ᑕᕝᕙᓂ ᐱᓇᓱᐊᕈᓯᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᖅ. 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᒥᓂᔅᑕᐃᑦ ᐅᖃᐅᓯᖏᑦ 181-1(6): ᖃᓄᐃᙱᑦᑎᐊᖅᑐᒥᑦ ᐃᖅᑲᓇᐃᔭᕐᕕᖃᕐᓂᕐᒧᑦ ᐱᓇᓱᐊᕈᓯᖅ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᙵᓱᒋᑦ ᐅᑎᕋᕕᑦ ᐃᖃᓗᓐᓄᑦ, ᑐᑦᑕᕐᕕᖓᓄᑦ ᓄᓇᕗᑦ, 
ᐊᒻᒪ ᑕᕝᕗᖓ ᐱᐅᔪᒻᒪᕆᒻᒧᑦ ᒪᓕᒐᓕᐅᕐᕕᒻᒧᑦ ᐱᕕᔅᓴᖃᖃᑦᑕᕐᓂᐊᕋᕕᑦ ᑲᑐᔾᔨᓂᕐᒥᑦ ᖃᐅᑕᒫᑦ 
ᑲᑎᒪᓂᖃᖃᑦᑕᓕᕐᒥᒍᑦᑕ. 
 
ᐱᕕᔅᓴᖃᖅᑎᑕᐅᓯᓐᓈᕈᒪᕗᖓ ᑐᙵᓱᑦᑎᒍᒪᓪᓗᒍ ᓄᑖᖅ ᒪᓕᒐᓕᐅᖅᑎ ᓴᓪᓕᓄᑦ ᐊᒻᒪ ᐃᓪᓗᓕᒑᕐᔪᒻᒧᑦ ᐸᑎᖅ 
ᓇᑦᑎᖅ. 
 
ᐅᖃᖅᑏ, ᐊᑦᑑᕙ 20-ᒥ 26-ᒧᑦ ᑖᓐᓇ ᖃᓄᐃᓐᓂᖏᑦᑎᐊᕐᓂᕐᒧᑦ ᐃᖅᑲᓇᐃᔭᕐᕕᒻᒥ ᐱᓇᓱᐊᕈᓯᐅᔪᖅ. ᐅᖃᖅᑏ, 
ᑕᐃᔭᐅᓂᖃᖅᑐᓂ ᑕᕝᕙᓂ 2003-ᒥ "ᖃᓄᐃᙱᑦᑎᐊᖅᑐᒥ ᐃᖅᑲᓇᐃᔭᕐᕕᖃᕐᓂᕐᒧᑦ ᐸᕐᓇᐅᑦ". 

ᐱᓇᓱᐊᒐᕆᔭᖓᑦ "ᐱᔭᖏᖅᓴᐃᓪᓗᑎᒃ ᐃᓗᐃᒃᑲᕐᒥᑦ ᐊᒻᒪ ᑲᑎᑎᖅᑕᐅᓯᒪᔪᒥᑦ ᐃᖅᑲᓇᐃᔭᕐᕕᒻᒥᑦ 
ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐋᖅᑭᒋᐊᖅᑕᐅᖁᓪᓗᒋᑦ ᖃᓄᐃᙱᑦᑎᐊᕐᓂᖏᑦ ᑲᓇᑕᒥᐅᑦ ᑲᑐᔾᔨᖃᑎᒌᖏᑦ 
ᐃᖅᑲᓇᐃᔭᕐᕕᖏᓐᓂᑦ ᐊᒻᒪ ᐃᖅᑲᓇᐃᔭᖅᑎᖏᓐᓄᑦ." 
 
ᐅᖃᖅᑏ, ᐊᔭᐅᖅᓯᔪᒪᕗᖓ ᐃᖅᑲᓇᐃᔭᖅᑎᓕᒫᓂᒃ ᐱᖃᑕᐅᖁᓪᓗᒋᑦ ᓴᖅᑮᓇᓱᐊᖅᑎᓪᓗᒋᑦ ᖃᓄᐃᙱᓂᖅᓴᓂᒃ 
ᐃᖅᑲᓇᐃᔭᕐᕕᓂᒃ. ᖃᓄᐃᙱᑦᑎᐊᕐᓂᖅ ᐃᖅᑲᓇᐃᔭᕐᕕᒻᒥᑦ ᑐᑭᖃᖅᐳᖅ ᐊᓯᐊᒍᑦ ᓂᕆᑦᑎᐊᕐᓂᑐᐃᓐᓇᐅᑉ. 
ᑕᖃᓇᖅᑐᑦ, ᐅᖃᖅᑏ, ᐊᒻᒪ ᐱᔭᔅᓴᖃᓗᐊᕐᓂᕗᑦ ᐊᑦᑐᐃᓲᖑᒻᒪᑦ ᐅᕙᒍᑦ ᑎᒥᖓᓂᑦ. 
 
ᒪᔪᕋᐅᑎᓂᒃ ᐊᑐᕋᓱᖃᑦᑕᕐᓗᓯ, ᐅᖃᖅᑏ, ᖃᕐᕕᕈᑎᒥᐅᙱᑦᑐᖅ ᐅᐊᔭᒃᑰᖅᑐᒥᑦ ᐱᖓᔪᐊᓄᑦ ᓇᑎᕐᒧᑦ, 
ᐅᕝᕙᓘᓐᓃᑦ ᖃᐅᔨᒪᓕᕋᓱᐊᖃᑎᖃᕐᓗᑎᑦ ᐃᖅᑲᓇᐃᔭᖃᑎᓐᓂᑦ. ᐅᖃᐅᓯᕆᓗᒋᑦ ᐃᓱᒪᒋᔭᑎᑦ ᐃᖅᑲᓇᐃᔭᕐᕕᒃ 
ᖃᓄᐃᙱᓂᖅᓴᐅᖁᓪᓗᒍ ᐊᖏᔪᖅᑳᓐᓂᒃ ᐅᖃᖃᕐᓗᑎᑦ. 
 
ᐅᖃᖅᑏ, ᐱᕕᔅᓴᓕᐅᕐᓗᑎᑦ ᐱᐅᓂᖅᓴᓄᑦ ᐊᒻᒪ ᐱᐅᓂᖅᓴᓂᒃ ᑕᑯᓐᓈᕐᓗᑎᑦ ᐃᖅᑲᓇᐃᔭᕐᕕᓐᓂᑦ. ᐅᖃᖅᑏ, 
ᖃᓄᐃᙱᑦᑎᐊᕐᓂᖅ ᐃᓅᓯᕐᒧᑦ ᐱᐅᕗᖅ. ᐊᒻᒪ ᐃᓅᓯᖅ ᖃᓄᐃᙱᑦᑎᐊᖅᑐᖅ ᐃᓚᓕᐅᔾᔨᕗᖅ ᑕᕝᕙᓂ 
ᐃᖅᑲᓇᐃᔭᕐᕕᑎᓐᓂᑦ, ᐅᖃᖅᑏ. ᑕᕝᕙᓂ ᐱᓇᓱᐊᕈᓯᕐᒥ ᐱᕕᔅᓴᖃᖅᐳᒍᑦ ᖃᓄᖅᑦ ᐱᓕᕆᖃᑎᒌᒍᓐᓇᕐᒪᖔᑕ 
ᒥᑭᔪᒃᑰᒐᓗᐊᖅ ᐋᖅᑭᒋᐊᖁᓪᓗᒍ ᑎᒥᓯ, ᑎᒥᒧᑦ ᐊᒻᒪ ᒪᓕᒐᓕᐅᖅᑏᑦ ᑎᒥᖏᑦ, ᑲᑐᔾᔨᓗᑕ, ᑕᒪᑐᒧᖓ ᐊᑕᐅᓯᕐᒧᑦ 
ᐱᓇᓱᐊᕈᓯᕐᒧᑦ ᖃᓄᐃᙱᑦᑎᐊᕐᓂᕐᒧᑦ ᐃᖅᑲᓇᐃᔭᕐᕕᓐᓂᑦ ᐱᓇᓱᐊᕈᓯᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕᐃᑦ ᐅᖃᐅᓯᖏᑦ 182-1(6): ᐃᓄᑦᑎᑐᑦ ᐃᓕᓐᓂᐊᕈᑎᔅᓴᐃᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑐᙵᓱᑦᑎᒍᒪᕙᕋ ᐸᑎᖅ ᓇᑦᑎᖅ, ᒪᓕᒐᓕᐅᖅᑎ 
ᓇᓄᓕᒻᒧᑦ. 
 
ᐅᖃᖅᑏ, ᖁᕕᐊᑉᐳᐅ ᓇᓗᓇᐃᖅᓯᒋᐊᖓ ᐱᖓᓱᓂᑦ ᐃᖅᑲᓇᐃᔭᖅᑎᖃᕋᒪ ᐳᓚᕋᖅᑐᓄᑦ ᐃᖃᓗᓐᓄᑦ ᑕᕝᕙᓂ 
ᐱᓇᓱᐊᕈᓯᕐᒥ ᐃᓕᓐᓂᐊᕋᔅᓴᓕᕆᔨᓂᒃ ᐊᕐᕕᐊᓂᑦ. ᖁᕕᐊᑉᐳᖓ ᑕᕝᕙᓃᖃᑎᖃᕆᐊᖓ ᒫᒃ ᑲᓪᓗᐊᖅ, ᓗᐃᔅ 
ᐊᖓᓕᒃ ᐊᒻᒪ ᑖᓄᑦ ᐅᓗᐊᓪᓗᐊᖅ ᑕᕝᕙᓂ ᒪᓕᒐᓕᐅᕐᕕᒻᒥ. ᐅᕙᖓ ᑐᓄᐊᓃᑦᑐᑎᒃ ᒪᓕᒐᓕᐅᕐᕕᒻᒥᑦ. 
 
ᐅᖃᖅᑏ, ᐱᖓᓲᓕᖅᑐᓂᒃ ᐊᕐᕌᒍᓂᑦ ᐃᓐᓇᑐᖃᕐᓂᒃ ᐱᕙᓪᓕᐊᑎᑦᑎᓯᒪᒐᑦᑕ ᐃᓄᑦᑎᑐᑦ ᐃᓕᓐᓂᐊᕈᑎᔅᓴᓕᕆᔪᓂᒃ 
ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓄᑦ. ᑖᒃᑯᐊ ᐃᓐᓇᑐᖃᐃᑦ ᐃᑲᔪᖅᓯᒪᔪᒻᒪᕆᐅᕗᑦ ᐊᒥᓱᓄᑦ ᐃᓄᑦᑎᑐᑦ 
ᐃᓕᓐᓂᐊᕈᑎᔅᓴᓕᐅᖅᑐᓄᑦ ᐃᓕᓐᓂᐊᕐᕕᑦᑎᓐᓂᑦ. 
 
ᐳᓚᕋᕐᓂᕆᔭᑦᑎᓐᓄᑦ ᖁᕕᐊᓱᑉᐳᖓ ᓴᖅᑮᒋᐊᖓ ᐃᓄᑦᑎᑐᑦ ᐃᓕᖅᑯᓯᑐᖃᖅᑎᒍᑦ ᑕᖅᑭᖅᓯᐅᑎᓂᒃ 
ᓴᓇᔭᐅᓚᐅᖅᑐᑦ ᒫᒃ ᑲᓪᓗᐊᕐᒧᑦ. ᑕᖅᑭᖅᓯᐅᑏᑦ ᑐᓂᐅᖅᑲᖅᑕᐅᓯᒪᕗᑦ ᒪᓕᒐᓕᐅᖅᑎᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᕿᓪᓕᖅᑐᓂᒃ ᓂᐱᑕᖃᕆᕗᖅ ᐊᓯᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐊᑐᖅᑕᐅᔪᓐᓇᖅᑐᓄᑦ ᖁᕕᐊᑦᑐᖓᓗ ᑲᑐᔾᔨᖃᑎᖃᕆᐊᖓ ᐃᓕᔅᓯᓐᓂᑦ. ᐅᖃᖅᑏ, ᖃᐃᖅᑯᓯᔪᒪᕗᖓ ᓇᑦᓯᖅ 
ᑲᑎᒪᕕᒻᒧᑦ ᓄᖅᑲᖓᑲᐃᓐᓇᕐᓂᑦᑎᓐᓂᑦ. 

(ᑐᓵᔨᑎᒎᖅᑐᖅ) ᐅᖃᖅᑏ, ᖃᐃᖅᑯᔪᒪᕙᒃᑲ ᑲᑎᒪᔨᐅᖃᑎᒃᑲ ᓄᖅᑲᖓᑲᐃᓐᓇᖅᑎᓪᓗᑕ ᓇᑦᓯᖅ ᑲᑎᒪᕕᒻᒧᑦ 
ᑕᑯᑦᑎᐊᖁᓪᓗᒋᑦ ᐱᓕᕆᐊᖑᓯᒪᔪᓂᒃ ᐃᓐᓇᑐᖃᕐᓄᑦ ᐅᕙᒍᑦ ᒥᓂᔅᑕᖃᕐᕕᖓᓐᓄᑦ ᐃᖅᑲᓇᐃᔭᖅᑐᓄᑦ. 
 
ᐃᓐᓇᑐᖃᐃᑦ ᖃᐅᔾᔨᑎᓕᒻᒪᕆᐅᕗᑦ ᑕᒪᑐᒥᖓ ᐊᒻᒪ ᐃᓕᔅᓯᓐᓂᒃ ᑲᑐᔾᔨᔪᒪᑦᑎᐊᖅᐳᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 183–1(6): ᐊᑦ `ᑐᕙ-ᐊᕐᓇᐃᑦ ᖃᓄᐃᓯᒪᓂᖏᓐᓄᑦ ᑕᖅᑭᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᓐᓇ ᑕᖅᑭᕆᒻᒪᒍ ᐊᕐᓇᐃᑦ 
ᖃᓄᐃᓯᒪᓂᖏᓐᓄᑦ ᐃᓘᓇᖏᓐᓄᑦ ᑲᓇᑕᒥ, ᑕᒫᓂ ᐊᕐᕌᒍᒥ ᑕᐃᔭᐃᔪᖅ “ᖃᓄᖅ ᐅᖃᖅᐱᑦ, ᐊᕐᓇᐃᑦ 
ᓂᕈᐊᕈᓐᓇᓚᐅᖏᑦ̀ᑐᑦ?” ᑐᓴᖅᑎᔅᓯᔪᖅ ᖃᓄᐃᑦᑐᓂᒃ ᐊᒃᓱᕉᑎᖃᖃᑦᑕᓚᐅᕐᓂᖏᓐᓂᒃ ᐊᕐᓇᐃᑦ 
ᐱᔪᓐᓇᐅᑎᑖᕋᓱᐊᖅᑐᑎᒃ ᐅᓪᓗᒥ ᐃᓱᒪᔅᓲᑎᒋᓕᖅᑕᑎᓐᓂᒃ. 
 
ᖁᕕᐊᓱᓚᐅᖅᑐᒍᑦ ᑕᒫᓂ ᐊᕐᕌᒍᒥ ᐊᕐᓇᐃᑦ ᖃᓄᐃᓯᒪᓂᖏᓐᓄᑦ ᑕᖅᑭᕆᔭᐅᔪᖅ ᐊᑭᓐᓇᒥᐅᑕᑦ ᓴᖅᑭᑎᑕᐅᓯᒪᒻᒪᑕ 
ᐊᕐᓇᓄᑦ ᑲᓇᑕᒥ, ᐃᓗᓕᖃᑦᑐᓂ ᐃᓄᓐᓂᑦ ᐊᕐᓇᓂᒃ ᐊᒡᔭᖅᑐᐃᔪᓂᒃ. ᐱᓕᕆᕕᖓ, ᐃᑲᔪᖅᑎᖃᑦᑐᓂ ᑲᓇᑕᒥ 
ᐊᕐᓴᐃᑦ ᑲᑎᒪᔨᖏᓐᓂᒃ, ᓴᖅᑭᑎᑦᓯᒃᑲᓐᓂᖅᓯᒪᔪᑦ ᐊᑭᓐᓇᒥᐅᑕᕐᓂᒃ ᐃᓄᒃᑎ `ᑐᖅᑐᒋᑦ, ᐃᓄᐃᓐᓇᖅᑐᑦ, 
ᖃᓪᓗ `ᓇᑎᑐᓪᓗ, ᐊᒻᒪᓗ ᐅᐃᕖᑎᑐᑦ. ᑖᒃᑯᐊ ᐊᑭᓐᓇᒥᐅᑕᐃᑦ ᑐᓂᐅᖅᑲᑦᑕᐅᓂᐊᖅᑐᑦ ᑕᑯᒃᓴᐅᑎᑕᐅᓂᐊᕐᒪᑕ 
ᐊᑐᓂᒃ ᓄᓇᓕᐅᔪᓄᑦ ᓄᓇᕗᒻᒥ. ᑕᑯᓂᐊᕐᓂᐊᖅᑯᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᑭᓐᓇᒥᐅᑕᓂᒃ ᓂᕕᖓᔪᑦ ᑕ`ᒫᓂ 
ᐊᑭᓐᓇᑎᓐᓂ ᐅᖃᐅᓯᕐᓂᑦ ᓯᑕᒪᓂᒃ ᐊᑐᖅᑐᑎᒃ. 
 
ᐅᖃᖅᑏ, ᐊᕐᓇᐃᑦ ᖃᓄᐃᑦᑑᓯᒪᓂᖏᓐᓄᑦ ᑕᖅᑭᖅ ᐋᖅᑭᒃᑕᐅᓚᐅᖅᑐᖅ 1992-ᒥ ᒐᕙᒪᑐᖃᒃᑯᓐᓄᑦ. 
ᐱᕕᒃᓴᕆᔭᐅᕙᒃᑐᖅ ᐃᓕᑉ̀ᐸᓕᐊᔾᔪᑕᐅᔪᓐᓇᖅᑐᓂ ᐊᕐᓇᐃᑦ ᓯᕗᓂᑦᑎᓐᓂ ᓴᖅᑭᑎᒍᓐᓇᖅᓯᒪᔭᖏᓐᓄᑦ ᐊᒻᒪᓗ 
ᐃᑲᔪᕈᑎᒋᓯᒪᔭᖏᓐᓂᒃ ᑲᓇᑕᒥ ᐃᓅᖃᑎᒌᓐᓂᕐᒧᑦ. ᐅᓪᓗᒥ, ᐊᕐᓇᐃᑦ ᓂᕈᐊᖅᑎᑐᐃᓐᓇᐅᔪᓐᓃᖅᑐᑦ, 
ᐅᓄᖅᓯᕙᓪᓕᐊᑐᐃᓐᓇᖅᑐᑦ ᓂᕈᐊᖅᑕᐅᓯᒪᓪᓗᑎᒃ ᑭᒡᒐᖅᑐᐃᔨᐅᓪᓗᑎᒃ ᓇᐅᒃᑯᓕᒫᖅ ᒐᕙᒪᒃᑯᓐᓂᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑐᓴᕈᒥᓇᖅᑐᖅ, ᓴᓂᐊᒍᑐᐃᓐᓇᐅᖏᑦᑐᖅ ᖃᐅᔨᒪᔾᔪᑎ, ᒫᓐᓇᐅᔪᖅ ᐅᐱᒋᔪᒪᓪᓗᒍ 
ᐃᓕᓴᐱ ᓯᐅᑎᐊᐱᒃ ᓂᕈᐊᖅᑕᐅᕋᑖᖅᑐᖅ ᒪᐃᔭᕆᔭᐅᓂᐊᓕᖅᑐᖅ ᓄᓇᓕᐸᐅᔭᖓᓄᑦ ᐃᖃᓗᐃᑦ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐱᓕᕆᐊᕆᔭᐅᓯᒪᒐᓗᐊᖅᑎᓪᓗᒍ ᓇᓕᒧᒌᖃᑕᐅᔾᔪᑎᒃᓴᖏᑦ ᐊᕐᓇᐃᑦ, ᓱᓕ ᐊᒥᓱᑦ 
ᐱᓕᕆᐊᒃᓴᐅᒻᒪᑕ. ᑭᓯᐊᓂ ᑕᒪᒃᑯᓂᖓ ᐱᓕᕆᐊᖃᕋᓗᐊᖅᑎᓪᓗᑕ, ᕿᒥᕐᕈᓇᒋᐊᖃᖅᐳᒍᑦ ᐊᕙᓗᑦᑎᓐᓂ ᐊᒻᒪᓗ 
ᖁᕕᐊᓲᑎᒋᓗᒋᑦ ᓴᖅᑭᑎᑕᐅᕌᓂᒃᓯᒪᔪᑦ ᐊᕐᓇᐃᑦ ᓇᓕᒧᒋᔭᐅᒋᐊᖃᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᑲᑎᒪᒡᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᒃᑲᓂᖅᑳ ᒥᓂᔅᑕᐃᑦ 
ᐅᖃᐅᓯᐅᖏᓐᓂᒃ? ᒥᓂᔅᑕᐃᑦ ᐅᖃᐅᓯᖏᑦ. ᓇᑦᑎᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖏᑦ 596-1(6): ᐃᓕᑕᖅᓯᓂᖅ ᐊᒻᒪᓗ ᖁᔭᓐᓇᒦᖅᑐᓂᓗ ᐃᑲᔪᖅᑐᐃᔪᓂᒃ ᓄᑖᒥᒃ 
ᒪᓕᒐᓕᐅᖅᑎᒥᒃ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᖁᕕᐊᓱᓪᓚᕆᑦᑐᖓ ᑭᓯᐊᓂᓕ ᓴᔪᒻᒪᕆᑉᐳᖓ ᓇᖏᖅᓯᒋᐊᒃᓴᖅ ᓯᕗᓪᓕᖅᐹᑦᑎᐊᒥ. 
ᒪᓕᒐᓕᐅᖅᑎᐅᖃᑎᒃᑲ ᐱᓕᒻᒪᒃᓯᒪᔪᐃᓐᓈᓘᒻᒪᑕ ᐅᖃᕆᐊᖃᑦᑐᑎᒃ ᖃᓄᐃᓴᑐᔅᓴᐅᖏᒃᑲᓗᐊᖅᑯᓯ ᓈᕋ 
ᐊᐅᓚᔪᖃᑦᑐᕈᓘᔮᕐᒪᑦ ᐅᖃᑦᑎᓪᓗᖓ. 
 
ᐅᖃᖅᑏ, ᐅᐱᒋᔾᔪᐊᖅᐸᕋ ᐊᒻᒪᓗ ᐊᔪᓐᖏᑎᑕᐅᓂᕋ ᑭᒡᒐᖅᑐᐃᓂᐊᕐᓂᒃᑯᑦ ᐃᓄᖏᓐᓂᒃ ᓴᓪᓖᑦ ᐊᒻᒪᓗ 
ᐃᓪᓗᓕᒑᕐᔪᒃ ᒪᓕᒐᓕᐅᖅᕕᒻᒥ ᐊᒻᒪᓗ ᖁᔭᓐᓇᒦᕈᒪᓪᓗᒋᒃ ᑕᒪᒃᑮᒃ ᓄᓇᓕᐅᔫᒃ ᐃᑲᔪᖅᑐᐃᓂᖏᓐᓄᑦ 
ᓂᕈᐊᓂᐅᓚᐅᖅᑐᒥᒃ. 
 
ᐃᓕᑕᖅᓯᒍᒪᒻᒥᔪᖓ ᓂᕈᐊᕋᔅᓴᐅᖃᑎᒋᓚᐅᖅᑖᒃᑲ ᒪᓕᒐᓕᐅᖅᑎᔅᓴᒧᑦ. ᐅᖃᖅᑏ, ᐅᖃᐅᓯᖏᑦ ᒎᑎᐅᑉ ᐅᖃᒻᒪᑦ 
ᐃᓕᑕᕆᔭᐅᔪᒪᓪᓗᓂ ᐊᒻᒪᓗ ᐅᕙᑦᑎᓐᓂᒃ ᑐᑭᒧᐊᑦᑎᑦᑎᓂᐊᕐᒪᑦ, ᑕᐃᒪ ᐅᖃᖅᑏ, ᑐᓵᑎᓪᓗᒋᑦ ᓯᕗᓕᖅᑎᐅᔪᑦ 
ᓄᓇᕗᒻᒥ ᐃᓕᑕᕆᓕᖅᐸᕋ ᒎᑎ ᐊᒻᒪᓗ ᖁᔭᓐᓇᒦᖅᑐᒍ ᓄᓕᐊᕋ ᐊᒻᒪᓗ ᐃᓚᒃᑲ ᐃᑲᔪᖅᑐᐃᓂᖅᔪᐊᕆᔭᖏᓐᓄᑦ 
ᐅᕙᓐᓂᒃ ᐊᒻᒪᓗ ᑐᓂᔭᐅᖏᓐᓇᖅᑐᖅ ᑕᐃᒪᖓᑦ. 
 
ᐊᒥᓱᑦ ᓄᑖᑦ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᔾᔨᓯᒪᔪᑦ ᐅᕙᓐᓂᒃ ᐅᖁᒪᐃᑦᑐᓂᒃ ᐱᓕᕆᐊᖃᖃᑦᑕᓐᖑᓱᒃᑲᒪ 
ᑭᒃᑯᑐᐃᓐᓇᕐᓄᑦ ᑐᓂᔭᐅᓂᐊᖅᑐᑦ ᐅᕙᖓ ᐃᓚᖏᓐᓄᑦ ᐃᒃᓯᕚᓕᖅᑎᓪᓗᖓ ᐊᓪᓚᕕᒻᒥ ᐊᒻᒪᓗ ᐱᐅᓂᖅᐹᒃᑯᑦ 
ᑕᐃᒪᐃᓗᐊᖅᑎᒐᓱᐊᕐᓂᐊᖅᑲᒐ ᐱᕕᒃᓴᕆᔭᕋ ᐊᓪᓚᕕᒻᒥ ᐊᒻᒪᓗ ᕿᑐᓐᖓᒃᑲ. 
 
ᐅᖃᖅᑏ, ᒪᓕᒐᓕᐅᖅᑎᔅᓴᐅᓂᕐᒧᑦ ᓂᕈᐊᕋᔅᓴᐅᑎᓪᓗᖓ, ᖃᐅᔨᒪᓚᐅᖅᑐᖓ ᐊᖏᔪᖅᔪᐊᕐᒥᒃ 
ᐱᓕᕆᐊᒃᓴᖃᕐᓂᐊᕋᒪ, ᑖᒃᑯᐊ ᒪᕐᕉᒃ ᓄᓇᓕᐅᔫᒃ ᑭᒡᒐᑐᕐᓂᐊᕐᑖᒃᑲ ᐱᑕᖃᑐᐃᓐᓇᕆᐊᓖᒃ ᐊᒥᓱᓂᒃ 
ᐱᔪᒫᕆᔭᐅᔪᓂᒃ ᐊᒻᒪᓗ ᓯᕗᓂᖃᑉᐳᖓ ᑭᒡᒐᖅᑐᖅᑎᐊᕋᓱᐊᕐᓗᖓ. 
 
ᐅᖃᖅᑏ, ᓄᓇᕗᑦ ᑎᑭᐅᑎᓯᒪᒻᒪᑦ ᐅᓪᓗᒥᒧᑦ ᑕᐃᒪᖓᓂ ᐊᕐᕌᒍᓂᒃ ᑎᓴᒪᓂᒃ. ᐱᓕᕆᐊᖑᓯᒪᔪᑦ 
ᐱᐊᓂᒃᑕᐅᖃᑦᑕᖅᓯᒪᕗᑦ ᐊᒃᓱᕈᓐᓂᖏᓐᓄᑦ ᐃᓄᐃᑦ ᑕᒪᒃᑮᓐᓄᑦ ᐃᓪᓗᒌᓐᓄᑦ ᑲᑎᒪᕕᒻᒥ, ᑭᓯᐊᓂ ᖃᐅᔨᒪᔪᖓ 
ᓱᓕ ᐱᔭᒃᓴᖅᑕᖃᑦᑐᖅ. ᓂᕈᐊᕋᔅᓴᐅᑎᓪᓗᖓ ᐅᖃᐅᓯᖃᖃᑦᑕᓚᐅᕋᒪ ᐃᑲᔪᖅᑕᐅᖃᑦᑕᕆᐊᖃᕐᓂᖏᓐᓂᒃ 
ᐊᖏᕐᕋᒥᓄᑦ ᓇᒻᒥᓂᖃᑦᑎᐅᔪᑦ. ᐅᖃᓯᖃᖅᓯᒪᔪᖓ ᐱᑕᖃᕆᐊᖃᕐᓂᖓᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐱᕕᒃᓴᖃᕝᕕᐅᒍᓐᓇᖅᑐᑦ ᓄᓇᖁᑎᒋᔮᓐᓄᑦ. ᐅᖃᐅᓯᖃᖅᓯᒪᔪᖓ ᐱᑕᖃᕆᐊᖃᕐᓂᖓᓂᒃ ᐃᓕᓐᓂᐊᖅᑐᓕᕆᓂᕐᒧᑦ 
ᐸᕐᓇᑎᕆᓂᐊᖅᑐᒥᒃ ᓱᕈᓯᑦᑎᓐᓂᒃ ᐊᒻᒪᓗ ᑕᐃᒃᑯᓄᖓ ᒪᓕᒐᓕᐅᖅᕕᐅᕕᒋᔭᓐᓄᑦ 
ᐱᓕᕆᓇᓱᐊᒃᑲᓂᕆᐊᖃᕐᓂᐊᖅᑕᑎᓐᓄᑦ ᓯᕗᓂᑦᑎᓐᓂ. 
 
ᐅᖃᖅᑏ, ᐱᐊᓂᒍᒪᖏᓇᒃᑯ ᐅᖃᕝᕕᒋᔪᓐᓇᖅᑕᕋ ᓯᕗᓪᓕᖅᐹᕆᔭᓐᓂ ᐅᖃᐅᓯᕆᔭᓐᓂ ᓄᖅᑲᑲᓚᐅᕐᓂᐊᓕᖅᑐᖓ 
ᐊᒻᒪᓗ ᖁᔭᓐᓇᒦᒃᑲᓂᖅᑐᒋᑦ ᐃᓪᓗᓕᒑᕐᔪᕐᒥᐅᑦ ᐊᒻᒪᓗ ᓴᓪᓕᒥᐅᑦ ᐃᑲᔪᖅᑐᐃᓂᖏᓐᓄᑦ ᐊᒻᒪᓗ 
ᑭᒡᒐᑐᖅᑎᐊᕋᓱᐊᕐᓂᐊᖅᐸᒃᑲ ᐃᔪᖅᑐᐃᓂᕆᔭᖏᑦ ᖃᐅᑕᒫᑦ ᐊᑐᑦᑎᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 597-1(6): ᐃᖃᓗᐃᑦ ᐊᖏᕐᕋᒥᓂᒃ ᓇᒻᒥᓂᖃᑦᑎᐅᒧᑦ ᐊᑭᓕᒃᓴᓖᑦ 
ᑖᒃᓯᖏᓐᓄᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᐅᖃᕈᒪᔪᖓ ᐅᐱᒍᓱᑦᑎᐊᓚᐅᕋᑦᑕ ᑲᖏᖅᖠᓂᕐᒥ. 
ᐱᑕᖃᓚᐅᖏᓇᑦᑕᓕ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᑐᐃᓐᓇᐅᔪᒥᑦ, ᑕᑯᓐᓇᕈᓐᓇᓚᐅᖏᑦᑐᒍᑦ ᕼᐋᑭᑦᑎᕐᓗᒋᑦ 
ᐊᖏᕐᕋᓐᓂ ᑭᓯᐊᓂᓕ ᐊᒃᓱᐊᓗᒃ ᐅᐱᒍᓱᓚᐅᖅᑐᒍᑦ ᓯᕗᓪᓕᐹᑦᑎᐊᒥ ᐃᓄᒃᒥᑦ ᕼᐋᑭᑦᑎᖃᓕᕋᑦᑕ ᑲᓇᑕᒥ 
ᕼᐋᑭᑦᑎᓄᑦ ᐱᓐᖑᐊᖅᑎᐅᓕᖅᑐᒥᒃ, ᔪᐊᕐᑕᓐ ᑐᑐ. 
 
ᐅᐱᒋᔪᒪᓪᓗᒍᓗ ᐸᑑᒃ ᓂᐊᑦᓱᕐ ᓄᑖᖑᓛᖅ ᒪᓕᒐᓕᐅᖅᑎᖑᖅᑐᖅ ᑕᕝᕙᓂ ᒪᓕᒐᓕᐅᖅᕕᒻᒥ ᐊᒻᒪᓗᑕᐅᖅ ᐹᓪ 
ᑲᓇᔪᖅ ᑕᕝᕙᓃᒻᒥᔪᖅ. 
 
ᑭᓯᐊᓂ ᓯᕗᓪᓕᖅᐹᒥ ᐅᖃᐅᓯᖃᕈᒪᔪᖓ ᐃᓚᖏᓐᓂᒃ ᐅᖃᐅᓯᐅᓯᒪᔪᑦ ᑐᓴᓚᐅᖅᑕᕗᑦ ᐊᐅᔭᖅ. ᑐᓴᓚᐅᕋᑦᑕ ᐃᒫᒃ, 
ᓄᓇᕗᒻᒦᖔᖅᑐᐃᓐᓇᐅᒐᑦᑕ ᐊᒻᒪᓗ ᐱᓕᕆᖃᑎᒌᑉᐸᑦᑐᑕ ᓄᓇᕗᒻᒥᐅᑎᑐᑦ ᐃᑲᔪᓂᖃᓂᐊᕋᑦᑕ ᓄᓇᓕᖕᓄᑦ. 
ᐃᓱᒪᑐᐃᓐᓇᕐᑐᖓᓕ ᒥᑦᓵᓄᑦ ᐱᖓᓱᑦ ᐃᓄᐃᑦ ᐊᓂᑕᐅᓂᐅᔭᔪᑦ ᐊᖏᖅᕋᖏᓐᓂ ᐱᔾᔪᑎᒋᑦᓱᒋᑦ ᐊᖏᔪᑲᓪᓚᓐᓂ 
ᐊᑭᓕᑦᓴᖃᓂᖏᓄ ᓇᒻᒥᓂᕆᔭᖏᓐᓄᑦ ᓯᑎᐋᓄᑦ ᐱᔾᔪᑎᖃᕐᓱᑎ ᓄᓇᖃᓂᖓᓄᑦ ᑖᓰᔭᕐᓂᓄᑦ. 
 
ᑐᑭᓯᒪᕗᖓ ᐃᒪᐃᒻᒪ ᐱᓕᕆᔭᐅᓂᕆᔭᖏᓐᓄᑦ ᐅᖓᖅᕙᕆᐊᕐᑕᐅᓯᒪᓪᓗᑎ, ᐊᒻᒪ ᐊᑑᑎᑎᑕᐅᓂᐊᕐᓱᑎ 
ᐃᖃᖅᑐᐃᕕᑎᒍᑦ ᑎᓰᕝᕙᒥ. ᓵᓚᐅᒐᔭᕈᑎᑦ ᐃᖃᑐᖅᑕᐅᓂᖏᑎᒍᑦ, ᐊᓂᑕᐅᒍᓐᓇᓂᐊᖅᑐᑦ ᐊᖏᖅᕋᖏᓐᓂ 
ᕿᑎᓂᐊᓂ ᐅᑭᐅᑉ. ᑭᓇᓕ ᓂᐅᕕᕈᓐᓇᓂᐊᖃ ᑖᒃᑯᓂᖓ ᐃᓪᓗᓂ ᑐᖔᒍᑦ ᐊᓂᑕᐅᓚᐅᖅᑎᓪᓗᒋ? 
ᓇᓗᓇᑦᓯᐊᕋᓂᓗ, ᑕᐃᑯᐊᖑᓂᐊᕐᑐᑦᓴᐅᕚᑦ ᐱᔪᒪᓯᒪᓂᐊᖅᑐᐃᑦ? 
 
ᑲᖔᖅᓱᖓᓗ ᐃᒪᐃᒻᒪ ᓄᓇᕗᒥ ᐃᓪᓗᓕᕆᔨᖅᔪᐊᑯ ᐅᖃᕐᓯᒪᓪᓗᑎ ᑕᒪᓐᓇ ᐱᓕᕆᔭᐅᓂᖓᓄ 
ᐱᓕᕆᐊᒋᖏᒋᐊᖓᑦ ᐊᒻᒪ ᑕᐃᒪᐃᒧᑦ ᐃᑲᔪᖅᓱᕈᓐᓇᕋᑎᑦ ᑖᒃᑯᓄᖓ ᓇᒻᒥᓂᖃᖅᑐᓄᑦ. ᑖᒃᑯᐊᓗ ᓇᓪᓕᐊ, ᑭᓯᒥ, 
ᐊᖏᖅᕋᖃᕐᒪᑕ ᐊᑎᐊᓂ ᓄᓇᑦᓯᐊᑉ ᓇᒻᒥᓂᖃᖅᑐᖁᑎᖏᓐᓄᑦ ᐱᔭᑦᓴᓂ, ᐃᒪᐃᑦᓱᓂᓗ ᐱᓕᑦᓯᓯᒪᓪᓗᑎ 
“ᓇᒻᒥᓂᖁᑎᖃᖅᑎᐅᑉ ᓇᒻᒥᓂᖏᑦ” ᐊᒻᒪ ᑐᖔᒍᑦ ᐊᖏᖅᕋᖃᓚᐅᑕᖏᓐᓂ ᑕᓪᓕᒪᓄ ᐊᖅᕌᒍᓄᑦ, 
ᐃᒪᐃᓯᒍᓇᓂᐊᕐᒪᑕ ᓇᒻᒥᓂᕆᓕᕈᓐᓇᓯᑦᓱᓂᐅᒃ. 
 
ᖃᑦᓯᐅᓪᓗᑎ ᐃᓗᐊᓂ ᐊᑲᐅᓈᖏᒍᑎᒋᕙᑕᖏᓄᑦ ᐊᑑᑎᔭᐅᔪᑦ ᑖᒃᑯᓇᓂ ᐃᓄᖕᓂ, ᐃᓚᖏᓪᓗ 
ᐃᖃᓇᐃᔮᖃᕈᓐᓃᕐᓱᑎ ᐊᒻᒪ ᐊᓯᖏᓪᓗ ᐃᖃᓇᐃᔭᕈᓐᓇᕈᓐᓃᕐᓱᑎ. ᐅᕙᒍᓪᓗ ᒐᕙᒪᐅᓗᑕ ᓄᓇᕗᒧ 
ᐃᑲᔪᕆᐊᖃᕋᑦᑕ ᓄᓇᕗᒥᐅᓂ ᐊᑑᑎᔪᓂ ᑕᒪᒃᑯᓄᖓᕈᓘᔭᖅ. ᐊᖕᓈᓗᖕᒥᐅᒐᓗᐊᖅ ᐃᒪᐃᒻᒪ ᐊᖏᖅᕋᖏᑦ 
ᐃᒪᐃᑕᐅᒍᓐᓇᓯᓂᐊᕐᒪᑕ ᐱᓕᕆᕕᐅᔪᓄᑦ ᐊᒻᒪ ᑮᓇᐅᔭᓕᕆᓂᖅᓄᖓᔪᓄ. 
 
ᐅᖃᕈᒪᑐᐃᓐᓇᕋᑖᕐᑐᖓ ᑕᒪᑐᒧᖓ ᐅᖃᐅᓯᕆᔭᕐᓄ ᒥᑦᓵᓄᑦ ᑖᒃᑯᐊ ᐱᖓᓱᐃᑦ ᐃᓄᐃᑦ - ᐱᑕᖃᑲᓂᓯᓛᕐᑐᑦᓴᐅᕗ 
- ᐊᒻᒪ ᓴᕿᐅᑎᑲᓐᓂᓛᖅᑕᕋ ᐊᐱᖁᑎ ᐊᑲᐅᓈᓐᓂᖃᓕᖃ ᒥᓂᔅᑕᐄᑦ ᐊᐱᖅᓱᓇᓂᖃᓕᖃᑕ. ᐊᒻᒪᓗ 
ᖃᐅᔨᒍᒪᑦᓱᖓᓗ ᐃᒻᒪᖃ ᐊᑉᐸᓯᒋᐊᕐᑕᐅᒍᓐᓇᖃᑕ ᖃᑦᓯᐅᓂᕆᔭᖏᓄᑦ. ᐃᒪᐃᑑᒐᔪᑉᐸᒻᒪ 7ᐳᓴᖕᒥ 
ᐊᑭᓕᐅᑎᓴᖓᓄ ᑲᓇᑕᒥ. ᖁᔭᓐᓇᒦᒃ. 
 
ᐅᖃᖅᑎ: ᑲᔪᓯᓂᖃᑦᓯᐊᓂᐊᕋᑦᑕ ᓇᓛᒎᖅᓯᒪᓗᓂ, ᐊᐱᕆᔪᓐᓇᖅᑕᒃᑲ ᑲᑎᒪᔩᑦ ᐃᓱᒪᒋᐊᕐᓗᑎ 
ᖃᓄᐃᓪᓗᐊᑎᒋᔪᒧᑦ ᐅᖃᖅᕕᑦᓴᒫᕆᔭᖏᓄ. ᒥᔅ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 598-1(6): ᐃᓕᓐᓂᐊᕐᓂᕐᒥᒃ ᐊᕐᕌᒍᖃᑦᑎᐊᖁᔨᓂᖅ ᖁᑦᑎᑦᑐᒥ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᒋᐊᕈᑎᖃᕈᒪᑦᓱᖓ ᐅᓪᓗᒥ ᐅᐱᒍᔾᔨᓂᕐᒥ ᓄᑖᖅ ᒥᐊ, 
ᐊᒻᒪ ᓄᑖᑦ ᑲᑎᒪᔨᐅᓂᐊᓕᖅᑐᓂ ᓯᑎᒧ ᓂᕈᐊᖅᑕᐅᓂᕆᓚᐅᕐᑕᖏᓐᓄ ᐅᓐᓄ. 

ᐃᓱᒪᒋᑦᓱᒍ ᐃᒪᐃᒻᒪ ᑲᑎᒪᔩᑦ ᑐᑭᓯᓂᐊᕐᓂᖏᓄᑦ ᑕᐃᒍᖅᓂᖃᒍᒃᑯ ᑲᑎᒪᔨ, ᒋᓚᓐ ᐅᐃᓕᐊᒻᔅ, 
ᐅᐱᒍᑎᒋᐊᑲᓂᕐᓅᕙᖓ ᓂᕈᐊᖅᑕᐅᑲᓐᓂᕐᓂᐊᓄᑦ. ᐃᓚᖓᓐᓂ ᐱᑕᖃᕈᕕ ᒪᖅᕉᓐᓄᑦ ᓂᕈᐊᖅᑕᐅᓯᒪᓂᕐᓄᑦ 
ᑕᕝᕙᓂᑦᓴᐃᓐᓇᖅ ᐃᓪᓗᒥ, ᐅᖃᖃᑎᒌᓐᓂᐅᕙᑦᑐᑦ ᐱᔭᕆᐊᑐᒐᓚᓯᐸᑦᓱᓂ. 
 
ᐅᖃᖅᑏ, ᐅᐱᑦᑐᒋᐊᓪᓚᐅᕗᖓ ᑕᑯᒋᐊᒧ ᑕᒪᖅᒥ ᐱᓕᕆᖃᑎᒃᑲ ᐅᑎᖅᒪᑕ ᐅᓪᓗᒥ, ᐱᓕᕆᐊᑦᓴᖃᕖᖓᕐᓱᑕᓗ 
ᓯᕗᓂᕆᔭᑎᖕᓂ. ᐱᑕᖃᓂᐊᕐᓱᑎᓪᓗ ᐅᖃᖃᑎᒌᓐᓂᐅᔪᓂ ᐊᒡᒋᖅᑐᓂ ᐱᓇᓱᐊᕈᓯᒐᓴᓄᑦ. 
 
ᐅᖃᖅᑏ, ᒪᐃᒥ, ᑭᖑᓪᓕᖅᐹᓱᔪᒐᑦᑕ ᑲᑎᒪᓂᖅᒥ ᖃᒪᓂᖅᑐᐊᒥ, ᐊᒻᒪᓗ ᐳᓛᕆᐊᕐᓯᒪᓂᖃᕈᓐᓇᓚᐅᕐᓱᖓ 
ᓄᓇᓕᖁᑎᒃᑲᓄ ᐃᑉᐱᐊᖅᔪᖕᒧ, ᖃᐅᓱᐃᑦᑐᖅᒧ ᐊᒻᒪ ᐊᐅᓱᐃᑦᑐᖅᒧ. ᑭᒡᒐᑐᖅᑕᒃᑲᓗ ᐅᖃᖃᑎᖃᕐᓯᒪᓪᓗᑎ 
ᐅᕙᓐᓂ ᐃᓱᒫᓘᑎᒋᔭᖏᓐᓄ ᐃᓕᖓᔪᑦ ᐃᓱᒫᓘᑎᐅᔪᑦ ᐃᓪᓗᑦᓴᖃᑦᓯᐊᖏᓂᕐᓄᑦ, ᐊᒻᒪ ᑭᖒᒪᔭᐅᔪᓄᑦ ᓄᑖᓂ 
ᓄᓇᓕᖕᒥ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. ᓴᕿᐅᑎᓛᕐᒥᔭᒃᑲ ᐃᓱᒫᓘᑎᒋᓯᒪᔭᖏ ᐱᓕᕆᔭᖃᓕᕈᑦᑕ 
ᒐᕙᒪᒃᑯᑦ ᐱᒻᒪᕆᐅᔪᓄᑦ ᓂᐅᕕᐅᑎᑦᓴᐃᑦ ᓇᓚᐅᑦᓵᖅᑕᐅᓯᒪᔪᓂ ᐊᒡᒋᐸᓪᐊᓕᔪᓂ ᐱᓇᓱᐊᕈᓯᖅᓂ. 
 
ᐅᖃᖅᑏ, ᐱᕕᖃᓂᕐᓂ ᖁᔭᓐᓇᒦᕈᒪᑦᓱᖓ ᑲᑎᒪᔨᓂ ᒪᓕᒐᓕᐅᖅᕕᖕᒥ ᐱᓇᓱᐊᓂᕆᔭᖏᓄᑦ ᖃᓄᐃᒋᐊᕋᓱᖕᓂᓄᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑲᒪᑎᓂᕆᔭᖓᓄᑦ ᖃᐅᓱᐃᑦᑐᖅᒥ. ᓯᓚᓐᓂᓘᓚᐅᖅᓯᒪᔪ ᑲᔪᓯᑎᑦᓯᔪᖏᒻᒪ, ᑭᓯᒥᓗ 
ᓇᓗᓇᖓ ᑲᑎᒪᓂᖃᕈᓐᓇᓛᕐᒥᒐᑦᑕ ᑕᑉᐹᓂ ᖃᖓᑐᐃᓐᓇᖅ. ᖃᐅᔨᒪᑦᓱᖓᓗ, ᐊᒻᒪ ᓱᓕᔪᕐᓴᕐᓱᖓ ᐃᒪᐃᒻᒪ 
ᑲᑎᒪᓂᖃᕈᓐᓇᓛᕆᐊᓂᑎᖕᓄᑦ ᖁᑦᓯᑦᑐᐸᓯᖕᒥ. 
 
ᐅᖃᖅᑏᑦ, ᐅᖃᕆᐊᑲᓂᕈᒪᑦᓱᖓ ᐃᓱᒪᖃᕕᒋᑦᓯᐊᕐᓱᒋ ᐃᓕᓐᓂᐊᖅᑏᑦ ᐃᓕᓐᓂᐊᑎᑦᓯᔩᑦ ᐃᑉᐱᐊᖅᔪᖕᒥ, 
ᖃᐅᓱᐃᑦᑐᖅᒥ, ᐊᐅᓱᐃᑦᑐᖅᒥ, ᑲᔪᓯᓂᖃᑦᓯᐊᕐᓯᒪᓂᖏᓄᑦ ᐃᓕᓐᓂᐊᖅᓂᖏᓐᓄᑦ ᐊᖅᕌᒍᒧ. 
ᐃᓱᒪᓂᖃᕕᒋᑦᓯᐊᕐᓱᒍ ᐊᓈᓇᒐ ᐃᑉᐱᐊᖅᔪᖕᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᑲᑎᒪᔩᑦ ᐅᖃᐅᓯᑦᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 599-1(6): ᓄᓇᓕᓐᓂ ᓂᕈᐊᕐᓂᖃᑦᑎᐊᕐᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᓱᒃᐳᖓ ᐅᓪᓗᒥ ᓇᖏᖅᓯᒍᓐᓇᕋᒪ ᑐᓐᖓᓱᒃᑎᓪᓗᒋᑦ ᐃᓘᓇᖏᑦ 
ᒪᓕᒐᓕᐅᖅᑏᑦ ᑭᖑᕙᖏᑦᑐᑦ ᓯᓚᒧᑦ, ᐅᑎᕐᒥᒻᒪᑕ ᐃᖃᓗᓐᓄᑦ. ᓂᕆᐅᑦᑎᐊᖅᐳᖓ ᐃᓘᓇᖏᓐᓂᒃ 
ᑎᑭᐊᒍᓐᓇᖅᓯᓂᐊᕐᒥᒻᒪᑕ ᓯᓚ ᐱᐅᓯᑐᐊᖅᑲᑦ ᑲᑎᒪᓂᖓᓄᑦ ᒪᓕᒐᓕᐅᖅᑏᑦ, ᑕᕝᕗᖓ 
ᓄᓇᓕᐸᐅᔭᑦᑎᐊᕚᓗᑦᑎᓐᓄᑦ. 
 
ᑐᓐᖓᓱᒃᑎᑦᑎᔪᒪᓪᓗᖓᓗ, ᐅᖃᖅᑲᐅᒐᒪᑦ ᐅᐊᑦᑎᐊᕈ, ᑐᓐᖓᓱᑦᑎᕕᔾᔪᐊᕈᒪᓪᓗᒍ ᓄᑖᖑᔪᖅ ᒪᓕᒐᓕᐅᖅᑎ, ᐸᑎᖅ 
ᓂᐊᑦᓱᕐ, ᓂᕈᐊᖅᑕᐅᓯᒪᔪᖅ ᓇᓄᓕᒧᑦ, ᑲᑎᓯᐅᑎᔪᖅ ᐱᐅᓂᖅᓴᖏᓐᓃᑦᑐᑦ ᑲᑎᒪᕕᒻᒥ. ᓂᕆᐅᑦᑐᐊᖅᐳᖓᓗ 
ᐊᒥᓱᓂᒃ ᐱᓇᓱᓐᓂᖅᓴᐅᖃᑦᑕᓂᐊᖅᑐᑦ ᑕᒫᖓᑦ ᐃᒃᓯᕚᖅᕕᐅᔪᒥᒃ ᐊᐱᖅᓱᓐᓇᐅᓕᕋᐃᑉᐸᑦ. 
 
ᐅᖃᖅᑏ, ᐃᖃᓗᒻᒥᐅᑕᐃᑦ ᓂᕈᐊᕆᐊᖅᑐᓚᐅᕐᒪᑕ ᐃᒃᐸᒃᓴᖅ ᓂᕈᐊᕆᐊᖅᑐᖅᑐᑎᒃ ᓄᓇᓕᐸᐅᔭᐅᑉ 
ᓯᕗᓕᖅᑎᔅᓴᖏᓐᓂᒃᔭ. ᐅᖓᑖᓃᑦᑐᑦ 1,400 ᓂᕈᐊᕆᐊᖅᑐᓚᐅᖅᑐᑦ ᓄᓇᓕᐸᐅᔭᓄᑦ ᓂᕈᐊᕋᔅᓴᐅᔪᓂᑦ. 
ᖁᕕᐊᓱᑉᐳᖓ ᐅᖃᕈᓐᓇᕆᐊᔅᓴᖅ ᑐᓐᖓᓱᑦᑎᓪᓗᒍ ᓂᕈᐊᖅᑕᐅᕋᑖᖅᑐᖅ ᒪᐃᔭᒧᑦ, ᒥᔅ. ᐃᓕᓴᕆ ᓯᐅᑎᐊᐱᒃ 
ᐊᒻᒪᓗ ᖁᕕᐊᒋᔪᒪᓪᓗᒋᑦ ᐊᓯᖏᑦ ᓂᕈᐊᕋᓴᐅᓚᐅᕐᒥᔪᑦ, ᐊᒻᒪᑕᐅᖅ ᐱᓕᕆᑦᑎᐊᕐᓂᕆᓚᐅᖅᑕᖓ ᒪᐃᔭ ᒪᑎᐅᔅ 
ᐊᒻᒪᓗ ᑲᑎᒪᔨᖏᑦ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ. 

ᖁᕕᐊᒋᔪᒪᓪᓗᒋᓪᓗ ᓄᑖᑦ ᑲᑎᒪᔨᐅᓂᐊᓕᖅᑐᑦ ᑲᑎᒪᔨᓄᑦ, ᐋᓂ ᒍᐊᕐᑕᓐ, ᒋᓕᐊᓐ ᐅᐃᓕᐊᒻᔅ, ᑯᕆᔅ ᐅᐃᓪᓴᓐ, 
ᑲᒪᑦᑎᐊᓲᕐᓗ ᐃᕿᓯᒥᐊᖅᑎ, ᓴᐃᒪᑕ ᕿᓚᕝᕙᖅ, ᓈᓐᓯ ᒋᓕᔅ, ᓴᐃᒪᓐ ᓇᑖᖅ, ᓲ ᑭᓂᑎ ᐊᒻᒪᓗ ᒎᓚ ᓇᑲᓱᒃ. 
 
ᖁᕕᐊᒋᔪᒪᓪᓗᒋᑦᑕᐅᖅ ᑲᑎᒪᔨᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᑲᑎᒪᔩᑦ ᐃᑰᓪ ᐅᐃᕖᑦ 
ᐃᓕᓐᓂᐊᑎᑐᓕᕆᔨᒃᑯᖏᓐᓄᑦ. ᑖᒃᑯᐊ ᑲᑎᒪᔨᐅᔪᑦ ᐋᓐᑐᕉ ᑕᒑᖅ ᐊᖏᔪᖅᑎᖅ, ᐊᓯᓇ ᐊᓗᕈᑦ, ᑎᒻ ᓃᓕ, 
ᑭᐊᕈᓚᐃᓐ ᐊᓇᕈᐊᖅ, ᑳᑎ ᓯᒥᑦ, ᑳᑐᕆᓐ ᑐᕋᑉᐳᕐ ᐊᒻᒪᓗ ᓵᓐ ᒪᓘᓂ, ᑭᐊᕈᓖᒃ ᒪᓗᐊᕆ, ᔨᐊᕝ ᐹᖅᓕ, ᐹᓪ 
ᓛᓐᕆ, ᒫᕐᑯ ᑎᓵᓪᑦ, ᐊᒻᒪᓗ ᔭᒃ ᐳᐊᑎᐊ. 
 
ᐅᖃᖅᑏ, ᓄᓇᕗᑦ ᐊᖓᔪᖅᑳᖃᕝᕕᖓ ᒫᓐᓇᐅᔪᖅ ᐊᖏᔪᒻᒪᕆᐊᓗᒻᒥᒃ ᐱᕈᓐᓂᖃᒻᒪᑦ ᐊᒻᒪᓗ ᐱᕕᒃᓴᖃᑦᑐᓂ. 
ᒪᐃᔭᖓ ᐊᒻᒪᓗ ᑲᑎᒪᔩᑦ ᐱᓕᕆᐊᒃᓴᖃᒻᒪᕆᑦᑐᑦ ᐊᒻᒪᓗ ᐱᑕᖃᑦᑎᑦᑎᓗᑎᒃ ᐱᐅᓪᓚᕆᑦᑐᓂᒃ ᐱᔨᑦᑎᕈᑎᓂᒃ, 
ᐱᐅᔪᒥᒃ ᓄᓇᓕᓐᓄᑦ ᐱᔨᑦᑎᕐᓂᒥᒃ ᐊᖏᓪᓕᕙᓪᓕᐊᑐᐃᓐᓇᖅᑐᒥᒃ ᓄᓇᓕᐸᐅᔭᒥᒃ. 
 
ᐅᖃᕈᒪᓪᓗᖓ ᐊᒃᓱᐊᓗᒃ ᐱᕙᓪᓕᐊᓯᒪᒻᒪᑕ ᐊᒻᒪᓗ ᓂᕆᐅᑦᑎᐊᖅᑐᖓ ᒐᕙᒪᒃᑯᑦ ᓄᓇᕗᒻᒥ 
ᐱᓕᕆᖃᑎᖃᑦᑎᐊᕐᓂᐊᕐᒥᒻᒪᑕ ᓄᓇᓕᓐᓄᑦ ᖃᑐᔾᔨᓂᒃᑯᑦ ᒪᑯᑎᒎᓇ ᓄᓇᓕᐸᐅᔭᐃᑦ ᓄᑖ ᐃᓗᐃᒃᑲᐃᑦ 
ᑮᓇᐅᔭᖅᑖᕆᔭᐅᕙᑦᑐᓄᑦ ᐊᖏᕈᑎᑎᒍᑦ. 
 
ᐃᓚᒋᔭᐅᓪᓗᖓ ᐃᖃᓗᓐᓂ ᒪᓕᒐᓕᐅᖅᑎᖏᓐᓄᑦ, ᐅᖃᕈᓐᓇᖅᑐᖓ, ᑲᑎᒪᔨᐅᔪᑦ ᓴᓐᖏᔪᒥᒃ ᓂᐱᖃᕐᓂᐊᖅᑐᑦ 
ᑕᕝᕙᓂ ᒪᓕᒐᓕᐅᖅᕕᒻᒥ. ᐅᖃᖅᑏ, ᐃᖃᓗᐃᑦ ᐱᔪᒫᕆᔭᖏᑦ ᐊᒥᓱᒻᒪᑕ.. ᐅᖃᖅᑏ, ᐊᐱᕆᔪᒪᓪᓗᖓ 
ᐅᖃᐅᓯᕆᔭᒃᑲ ᐃᓱᓕᓪᓗᑎᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᐃᓗᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ, ᐋᒡᒑᖅᑐᖃᑉᐹ? 
ᐱᑕᖃᖏᑦᑐᖅ. ᐊᑏ ᑲᔪᓯᒋᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ, ᐆᑦᑐᕋᓱᒃᑲᓗᐊᖅᑯᖓ. ᐃᖃᓗᐃᑦ ᐱᔪᒫᕆᔭᖏᑦ ᐊᒥᓲᒻᒪᑕ, ᑲᓇᑕᐅᑉ 
ᓄᑖᕆᓛᕆᓪᓗᓂᐅᒃ ᐊᒻᒪᓗ ᐅᐱᓇᓛᖑᓪᓗᓂ ᐊᖓᔪᖅᑳᖃᕝᕕᒃ ᓄᓇᓕᐸᐅᔭ, ᐊᒃᓱᕈᓐᓇᕐᓂᐊᖅᑐᑦ ᐅᕙᒍᑦ 
ᐋᖅᑭᒃᓯᒪᐅᑎᖏᓐᓄᑦ, ᑐᕌᖅᑕᕆᔭᑦᑎᓐᓄᑦ, ᓄᓇᖃᑦᑎᓄᑦ ᓂᕆᐅᒻᒪᑕ ᐱᐅᓂᖅᐹᓂᒃ ᐱᔨᑦᑎᕈᑎᓂᒃ ᐊᒻᒪᓗ 
ᓄᑖᒃᑯᑦ ᓯᕗᓕᖅᑎᐅᓂᕐᒥᒃ. 
 
ᐅᖃᖅᑏ, ᖁᓚᖏᓚᖓ ᒪᐃᔭ ᐊᒻᒪᓗ ᑲᑎᒪᔩᑦ ᐊᒃᓱᕈᐊᖃᕈᓐᓇᓂᐊᖅᑐᑦ ᐊᒻᒪᓗ ᐊᐱᕆᓪᓗᒋᑦ ᒪᓕᒐᓕᐅᖅᑎᓕᒫᑦ 
ᐅᕙᓐᓂᒃ ᑐᐱᖅᓱᐊᖃᑦᑎᖃᑦᑎᐊᕈᓐᓇᖅᑲᑕ ᑲᔪᓯᑦᑎᐊᖁᓪᓗᒋᑦ ᐊᖅᑯᑎᒋᓂᐊᖅᑕᖓᓂᒃ ᓯᕗᓂᖏᒍᑦ 
ᐱᕈᑉᐸᓪᓕᐊᑎᓪᓗᒍ ᓄᓇᓕᐸᐅᔭ ᓄᓇᕗᒻᒥᐅᓕᒫᓄᑦ ᐅᐱᒋᔭᐅᓗᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 600-1(6): ᑯᐃᓐ ᓄᓇᖁᑎᖏᓐᓂ ᐊᕕᑦᑐᖅᓯᒪᔪᓂ ᐃᓕᓐᓂᐊᖃᑎᒌᓐᓂᖅ 

ᐃᖃᓗᓐᓂ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᒥ ᑐᓐᖓᓱᒃᑎᒍᒪᕙᒃᑲ ᐃᓄᐃᑦ 
ᓂᕈᐊᖅᑕᐅᕕᒋᓯᒪᔭᓐᓂ ᐊᒻᒪᓗ ᖁᕕᐊᓲᑎᖃᕈᒪᓪᓗᖓ ᓄᑖᒥᒃ ᒪᓕᒐᓕᐅᖅᑎᐅᓕᖅᑐᒥᒃ ᓇᓄᓕᒻᒧᑦ ᐊᒻᒪᓗ 
ᓯᕗᓪᓕᖅᐹᕆᒐᕕᐅᒃ ᒪᓕᒐᓕᐅᖅᕕᒻᒥ ᓇᖏᖅᓯᓪᓗᑎᑦ. ᐅᐱᒋᕙᒋᑦ ᐊᒻᒪᓗ ᑐᓐᖓᓱᒃᑎᑦᑐᑎᒃ ᒪᓕᒐᓕᐅᖅᕕᒻᒧᑦ. 
ᐊᑏ ᖃᐃᒐᓪᓛᖃᑦᑕᓂᐊᖅᑯᑎᑦ ᐅᕙᓐᓄᑦ ᐱᕕᒃᓴᐃᒍᑎᓕᕈᒪ, ᐅᖃᖅᑏ. 

ᐅᖃᖅᑏ, ᓇᖏᖅᓯᔪᖓ ᑐᓴᖅᑎᑦᑎᒍᒪᓪᓗᖓ ᒪᓕᒐᓕᐅᖅᑎᓂᒃ ᑕᒪᑐᒪ ᑯᐃᓐ ᓄᓇᖁᑎᖏᓐᓂ ᒪᓕᒐᓕᐅᖅᑏᑦ 
ᑲᑐᔾᔨᖃᑎᒌᖏᓐᓂᑦ. ᑲᓇᑕᒥ ᐊᕝᑦᑐᖅᓯᒪᔪᑎᒍᑦ ᑲᑎᒪᓂᖃᓚᐅᕐᒪᑕ ᐅᕙᓂ ᒪᓕᒐᓕᐅᖅᕕᒻᒥ 
ᐱᓇᓱᐊᕈᓯᐅᓚᐅᖅᑐᒥ, ᑲᑎᒪᓂᖅ ᑲᔪᓯᑦᑎᐊᑐᒻᒪᕆᐅᓚᐅᕐᒪᑦ ᐊᒻᒪᓗ ᖁᔭᓐᓇᒦᕈᒪᓪᓗᖓ ᑯᕐᒥᑦ, ᑎᑎᕋᖅᑎᒋᔭᖓ, 
ᓈᓐᓯ ᑐᐱᖅ, ᐊᒻᒪ ᑐᓵᔩᑦ ᑐᓵᔨᒋᓚᐅᖅᑕᕗᑦ ᑲᑎᒪᓂᖃᖅᑎᓪᓗᑕ. ᑲᑎᒪᓐᓇᖅ ᐊᐅᓚᓂᖃᑦᑎᐊᖅᑐᒻᒪᕆᐅᓚᐅᖅᐳᖅ 
26-ᓂᒃ ᑲᑎᒪᔨᖃᖅᑐᑎᒃ 9-ᓂᒃ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᓂᒃ ᒪᓕᒐᓕᐅᖅᑏᑦ ᐅᐸᖃᑕᐅᓚᐅᖅᑐᑦ ᐊᒻᒪᓗ 
ᑲᑎᒪᔨᕐᔪᐊᑦ ᑲᓇᑕᒥ ᒐᕙᒪᒃᑯᓐᓄᑦ. 
 
ᐅᖃᖅᑏ, ᖃᐅᔨᒪᒐᔅᓯ ᑕᒪᓐᓇ ᓯᕗᓪᓕᖅᐹᖑᓚᐅᕐᒪᑦ ᓄᓇᕗᒻᒥ ᑐᙵᓱᑦᑎᑦᑎᔨᐅᓪᓗᓂ ᑲᓇᑕᐅᑉ ᒐᕙᒪᒃᑯᖏᑕ 
ᑲᑐᔾᔨᖃᑎᒌᓂᑦ ᑕᕝᕙᓂ. ᑲᑎᒪᓐᓇᖅ ᐱᒋᐊᓚᐅᖅᐳᖅ ᑎᓴᒻᒥᐅᓚᐅᖅᑐᒥ, ᒪᑐᐃᖅᓯᓂᖃᖅᑐᑎᒃ 
ᐅᖃᓪᓚᑦᑎᑕᐅᔪᓐᓇᖅᓯᓚᐅᖅᑐᖓᓗ. 
 
ᓴᒥ ᖃᐅᒪᒋᐊᖅ ᐊᒻᒪ ᒥᐊᓕ ᐅᐃᓪᒪᓐ ᖁᓪᓕᕐᒥᒃ ᐃᑯᒻᒪᔅᓴᐃᓚᐅᖅᐴᒃ ᓇᓗᓇᐃᖅᓯᓯᓐᓈᖅᑐᑎᒃ ᐱᒻᒪᕆᐅᓂᖓᓂᑦ 
ᖁᓪᓕᐅᑉ ᐃᓄᐃᑦ ᐃᓕᖅᑯᓯᖓᓐᓄᑦ. ᔫᒥ ᐃᓕᓐᓂᐊᕐᕕᒻᒥᐅᑦ ᕿᓚᐅᔾᔭᖅᑏᑦ, ᐊᒻᒪ ᐊᖅᓴᕐᓃᑦ ᐃᓕᓐᓂᐊᕐᕕᖓᓂᑦ 
ᐃᙱᖅᑏᑦ ᑕᑯᕋᓐᓈᖅᑎᑦᑎᓚᐅᖅᐳᑦ ᑲᑎᒪᔭᖅᑐᖅᑐᓄᑦ. 
 
ᐊᖏᕈᑕᐅᑲᐃᓐᓇᕈᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᔅᓴᕆᔭᓐᓄᑦ. ᓄ ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᔅᓴᕆᔭᖏᓐᓄᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᙱᓚᖅ. ᑲᔪᓯᔪᓐᓇᖅᐳᑎᑦ. 
 
ᐳᑭᕐᓇᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᔫᒥ ᐊᒻᒪ ᐊᖅᓴᕐᓃᑦ ᐃᓕᓐᓂᐊᖅᑎᖏᑦ 
ᕿᓚᐅᔾᔭᖅᑏᑦ ᐊᒻᒪ ᐃᙱᖅᑏᑦ ᑕᑯᕋᓐᓈᖅᑎᑦᑎᓚᐅᖅᐳᑦ ᐃᙱᖃᑦᑕᖅᑐᑎᒃ, ᕿᓚᐅᔾᔭᖅᑐᑎᒃ, ᑲᑕᔾᔭᖅᑐᑎᒃ ᐊᒻᒪ 
ᐃᙱᖃᑦᑕᖅᑐᑎᒃ ᐃᓄᐃᑦ ᐃᙱᐅᓯᑐᖃᖏᓐᓂᑦ. ᐅᓐᓄᒻᒪᑦ ᑕᑯᓐᓇᖅᑎᑦᑎᓚᐅᕆᕘᒃ ᒫᑕᓖ ᐊᓚᒃᑲᕆᐊᓪᓚᒃ ᐊᒻᒪ 
ᓯᐅᓪᕕᐊ ᑯᓘᑎᐊᐃ. ᐱᑦᑎᐊᖅᑐᒻᒪᕆᐅᓚᐅᖅᐴᒃ ᐊᑕᐅᑦᑎᒃᑰᖅᑐᑎᒃ. ᒪᑐᐃᖅᓯᓂᖓᓂᑦ ᐊᒻᒪ ᓂᕆᓐᓇᕐᒥᑦ 
ᑲᑎᒪᔨᐅᖃᑕᐅᔪᓕᒫᑦ ᐆᔅᓯᔪᓐᓇᖅᓯᓚᐅᖅᐳᑦ ᓂᕿᖁᑎᑦᑎᓐᓂᑦ, ᐃᓚᖃᖅᑐᑎᒃ ᐃᖃᓗᒥᓂᕐᒥᑦ, ᖃᓕᕋᓕᒻᒥᑦ, 
ᑐᑦᑐᒥᓂᕐᒥᑦ, ᐊᒻᒪ ᐅᒥᒻᒪᒥᓂᕐᒥᑦ. 
 
ᑲᑎᒪᓂᖃᖅᑎᓪᓗᑕ ᑕᓪᓕᒪᓂᒃ ᐱᓕᕆᐊᔅᓴᖃᓚᐅᖅᐳᒍᑦ, ᑲᔪᓯᑦᑎᐊᕐᓂᖃᖅᑐᒻᒪᕆᐅᓚᐅᖅᐳᑦ ᐊᒻᒪ 
ᓱᒃᑲᔪᒻᒪᕆᐅᓪᓗᑎᒃ ᐅᖃᐅᓯᕆᔭᑦᑎᓐᓄᑦ ᐃᓚᓕᐅᑎᓪᓗᒋᑦ ᐊᖏᖃᑎᒌᓐᓂᖏᑦ ᒐᕙᒪᒃᑯᑦ, ᐃᓱᒪᔅᓴᕐᓂᓕᕆᓂᕐᒧᑦ 
ᐊᒻᒪ ᓂᕈᐊᕈᓐᓇᕐᓂᐅᑉ ᒥᔅᓵᓄᑦ. ᑲᑎᒪᖃᑕᐅᔪᑦ ᑐᓴᕈᒪᓗᐊᓚᐅᐳᑦ ᐊᔾᔨᐅᙱᑦᑐᒥᑦ ᒐᕙᒪᑦᑎᓐᓂᑦ. 
 
ᑲᑎᒪᔭᖅᑐᕋᒪ ᐊᐃᑉᐸᖃᓚᐅᖅᐳᖓ ᒪᓕᒐᓕᐅᖅᑎᐅᖃᑎᓐᓂᑦ, ᐅᐃᓕᐊᒻᔅᒥᑦ ᐊᒻᒪ ᖁᔭᓐᓇᒦᕈᒪᕙᒋᑦ 
ᐅᐸᒍᓐᓇᓚᐅᕋᕕᑦ. ᓇᓗᓇᙱᑦᑐᖅ ᖁᔭᓕᖃᑎᒋᓂᐊᕐᒥᒻᒫᖓ ᑲᑎᒪᖃᑕᐅᓚᐅᖅᑐᓕᒫᓂᑦ ᑲᓇᑕᒥᐅᓂᒃ 
ᐱᕕᔅᓴᓕᒻᒪᕆᐅᒐᓗᐊᖅᑎᓪᓗᒋᑦ ᑲᑎᒪᖃᑕᐅᔭᖅᑐᕈᓐᓇᓚᐅᖅᑐᑦ. ᐊᒥᓱᑦ ᓄᓇᕗᒻᒨᕆᐅᓚᐅᖅᐳᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 601-1(6): ᐱᒃᑯᒍᓱᓐᓂᖅ ᓄᑖᓂᑦ ᓄᓇᓕᓐᓂ ᑲᑎᒪᔨᓐᖑᖅᑐᓂᑦ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᕈᑲᓪᓚᐅᓕᖅᑐᖅ 
ᐃᓵᔅᓯᒪᓕᖅᑲᐅᒐᓗᐊᖅᑐᖓ. ᑐᙵᓱᒋᑦ ᑲᑎᒪᔨᕋᓛᖑᐃᓐᓇᓂᐊᖅᑐᑦ. ᓯᕗᓪᓕᖅᐹᒥ ᑐᙵᓱᑦᑎᒍᒪᕙᕋ ᓄᑖᖅ 
ᒪᓕᒐᓕᐅᖅᑎ ᐸᑎᖅ ᓇᑦᓯᖅ, ᑐᙵᓱᒋᑦ. ᑐᓴᕈᒥᓇᖅᑲᐅᕗᑦ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᑎᑦ. 

ᓯᕗᓪᓕᖅᐹᒥ ᐅᖃᐅᓯᖃᕈᒪᕗᖓ ᐃᑉᐸᔅᓴᖅ ᓂᕈᐊᕐᓇᐅᓚᐅᖅᑑᑉ ᒥᔅᓵᓄᑦ. ᖁᕕᐊᓇᖅᑐᒻᒪᕆᐅᓚᐅᖅᐳᖅ 
ᑕᑯᓐᓇᕆᐊᖓ ᓂᕈᐊᖅᑕᐅᔪᑦ ᓈᓴᖅᑕᐅᓕᖅᑎᓪᓗᒋᑦ ᐃᓄᐃᑦ ᓂᕈᐊᖅᑕᐅᓂᖅᓴᐅᓕᕐᒪᑕ ᓄᓇᓕᐸᐅᔭᒃᑯᑦ 
ᑲᑎᒪᔨᖏᓐᓄᑦ. ᐃᓕᓴᕐᓇᖅᑐᒻᒪᕆᐅᓚᐅᖅᐳᑦ. ᑕᒪᓐᓇ ᓇᓗᓇᐃᖅᓯᔾᔪᑎᐅᕗᖅ ᐃᓄᐃᑦ ᓇᒻᒥᓂᖅ ᐅᐸᒍᒪᔭᖏᓐᓄᑦ 
ᐱᓕᕆᐊᖃᖅᐸᓪᓕᐊᑐᐃᓐᓇᕐᒪᑕ, ᐊᑐᖅᑐᑎᒃ ᐅᖃᐅᓯᕐᒥᓂᒃ ᐊᒻᒪ ᐊᒃᓱᕈᕈᑎᖃᖅᑐᑎᒃ ᐃᓅᖃᑎᒥᓐᓄᑦ. 
 
ᓯᕗᓪᓕᖅᒥ, ᐃᓕᑕᖅᓯᔪᒪᑦᓱᖓ ᑭᒡᒐᑐᖅᑕᒃᑲᓂ ᓂᕈᐊᖅᑕᐅᕋᑖᒥ, ᒥᐊᒧᑦ, ᐃᓕᓴᐱ ᓯᐅᑎᐊᐱ ᑭᒡᒐᑐᖅᑕᒃᑲᓂ ᐊᒻᒪ 
ᐅᐱᒍᑎᑦᓱᒍ. ᐊᒻᒪᓗᑦᑕᐅᖅ, ᐃᕿᓯᒥᐊᕐᑎᕗᑦ, ᓴᐃᒪᓂ ᕿᓚᕝᕙ ᓂᕈᐊᖅᑕᐅᖃᑕᐅᔪ, ᐅᐱᒍᑎᑦᓱᒍᓗ ᐃᖕᓇᕆᔭᕗ, ᒎᓚ 
ᓇᑲᓱ, ᑭᒡᒐᑐᖅᑕᒃᑲᓂ, ᐅᐱᒍᑎᑦᓱᒍᑦᑕᐅᖅ ᐊᒻᒪ ᓯᑑ ᑲᓇᑎ, ᐅᐱᒍᑎᓪᓗᒋ ᓂᕈᐊᖅᑕᐅᓂᖏᓄ ᓯᑎᒧ ᑲᑎᒪᔨᖑᖅᓱᑎ. 
 
ᐃᓄᐃᓪᓗ ᓂᕈᐊᖅᑕᐅᓂᕐᓴᐅᓪᓗᑎ ᓇᑉᐸᕆᓂᕐᓴᖏ ᑲᑎᒪᐅᓂᖅᓄ, ᐅᐱᒍᑎᕖᖓᕐᓱᒋᑦ ᑕᒪᑐᒧᖓ. ᑕᐃᒪᐃᓂᐊᕐᑎᓪᓗᒋ, 
ᐃᓄᐃᑦ ᐃᓱᒫᓘᑎᒋᔭᖏ ᑐᓴᖅᑕᐅᓂᕐᓴᐅᕙᓐᓂᐊᓕᕐᑐᐃᑦ ᐊᒻᒪ ᐱᓕᕆᐊᕆᔭᐅᒋᐊᑲᓂᕐᓗᑎ. ᐊᒻᒪᓗ ᑕᐃᒃᑯᐊ 
ᐱᓇᓱᐊᖃᑕᐅᓚᐅᕐᑐᐃᑕᐅᖅ ᐊᓯᖏᓄᑦ ᓂᕈᐊᕋᑦᓴᓄᑦ, ᐅᐱᒍᑎᓪᓗᒋ ᐱᓇᓱᐊᕐᓯᒪᓂᖏᓄᑦ ᐃᓱᒪᒋᓯᒪᔭᒥᓄᑦ 
ᒪᑐᐃᓕᕋᑖᓐᓂᐊᓂ ᓂᕈᐊᕋᑦᓴᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᑲᓕᖅ. ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑎᒪᔩᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 602-1(6): ᓄᓇᕗᒥᐅᓂᑦ ᐊᑭᓕᖅᓱᖅᑕᐅᓐᖏᑦᑑᖁᓪᓗᒋᑦ ᐊᔭᐅᖅᑕᐅᓂᖏᑦ 
 
ᕼᐊᕕᐅᔭᖅ (ᑐᓵᔨᑎᒍ) ᖁᔭᓐᓇᒦᒃ, ᐅᖃᖅᑎ. ᖁᔭᓕᕗᖓ ᐅᑎᕈᓐᓇᕆᐊᒧᑦ ᑲᑎᒪᕕᖕᒧ ᐅᓪᓗᒥ ᐊᒻᒪ ᑐᖓᓱᑎᒍᒪᓪᓗᒍ 
ᓇᑦᓱᓪ ᑕᕝᕗᖓ ᑭᒡᒐᖅᑐᐃᔨᐅᓂᐊᓕᕐᓱᓂ ᐊᒻᒪ ᐊᓕᐊᓇᐃᑦᓱᓂ ᑕᑯᒋᐊᒧ ᑕᕝᕙᓂ. 
 
(ᑐᓵᔨᑎᒍ ᐃᓱᓕᑦᑐ) ᓇᖏᖅᓯᕗᖓ ᐅᓪᓗᒥ ᑎᓕᓯᒋᐊᕈᒪᑦᓱᖓ ᓄᓇᕗᒥᐅᓂ ᐱᓕᕆᒋᐊᑲᓂᖁᓪᓗᒋ ᐃᑲᔪᖅᓱᓂᑎᒍᑦ 
ᓄᓇᓕᒋᔭᖏᓐᓄᑦ. ᐋᖃᓘᓇ, ᐅᖃᖅᑏ, ᐅᖃᐅᓯᖃᕐᑐᖓ ᒥᑦᓵᓄᑦ ᐳᖅᑐᓯᕙᓪᓕᐊᓂᖏᓄ ᐊᑭᓕᕐᓱᑕᐅᓇᑎ ᐃᑲᔪᖅᓱᐸᑦᑐᓂ 
ᑕᒪᐃᓂ ᓄᓇᕗᒥ. ᐅᖃᐅᓯᖃᓗᐊᕐᑐᖓ ᒥᑦᓵᓄᑦ ᐳᖅᑐᓯᕙᓪᓕᐊᓂᖏᓄᑦ ᖃᑦᓯᐅᓂᕆᔭᖏ ᐊᑭᓕᕐᓱᑕᐅᓇᑎ 
ᐃᑲᔪᖅᓱᐸᑦᑐᐃᑦ ᐱᓕᕆᔭᖃᐸᓪᓕᐊᑦᓱᑎ ᒪᒃᑯᑦᑐᓂ. 
 
ᐅᖃᖅᑎ, ᖁᔭᓐᓇᒦᕈᒪᑦᓱᖓᓗ ᐊᒥᓱᓂ ᐃᓄᖕᓂ ᐱᓕᕆᒌᕐᑐᓂ ᐊᑭᓕᕐᓱᑕᐅᓇᑎ ᐃᑲᔪᖅᓱᐸᑉᑐᓄ ᐱᕙᓪᓕᐊᑎᑦᓯᓂᖃᕐᓱᑎ 
ᓄᓇᓕᖕᒥᓂ ᐊᒻᒪ ᓴᕿᑎᑦᓯᓯᒪᓪᓗᑎ ᒪᒃᑯᑦᑐᓄ ᖃᓄᑎᒋ ᐱᒻᒪᕆᐅᒋᐊᖏᓐᓄᑦ ᐅᕙᑎᖕᓄ. ᐊᒥᓱᑦ ᐃᓄᐃᑦ 
ᐱᓕᕆᓂᖃᕐᐸᒻᒪᑕ ᐊᒥᓱᒐᓴᓄ ᐃᑲᖅᕋᓄ ᐱᓕᕆᐊᖃᕐᓱᑎ ᑲᔪᓯᑎᑦᓯᓂᖃᕐᓱᑎ ᐱᖑᐊᖅᓂᐅᔪᓄ. ᐃᓕᑕᖅᓯᔪᒪᑦᓱᖓ 
ᐱᔪᓐᓇᓂᖃᕐᓯᐊᕐᑐᓄ ᐃᓄᖕᓄ ᐃᒪᐃᒻᒪᓪᓗ ᓴᕿᑎᓯᓯᒪᓪᓗᑎ ᖁᓪᓗᖅᑑᖅᒥ ᒪᒃᑯᑦᑐᓄ ᐱᔭᑦᓴᓂ ᑲᔪᓯᖏᓐᓇᕐᑐᓂ. 
 
ᑕᑯᑲᓐᓂᕈᒪᑦᓱᖓ ᐊᒥᓱᒋᐊᑲᓂᕐᓂ ᐃᖕᓇᖅᓂ ᐊᒻᒪ ᐃᖕᓇᕆᔭᑎᖕᓂ ᐃᓚᐅᑎᖅᑐᓂ ᒪᒃᑯᑐᖃᑎᑎᖕᓄ. ᑕᒪᖅᒥᐅᔭᖏᑦᑐ 
ᓱᕈᓯᑦ ᐱᕕᖃᔾᔭᐸᖏᒻᒪᑕ ᐊᓯᓅᕆᐊᒧᑦ ᓅᑦᑎᑕᐅᓪᓗᑎ ᐊᒻᒪ ᐃᓕᓐᓂᐊᖅᑎᑕᐅᓪᓗᑎ ᒥᑦᓵᓄ ᐃᓕᖁᓯᑐᖃᕆᓚᐅᖅᑕᑦᑕ, 
ᑭᓯᒥ ᑕᒪᖅᒥ ᓱᕈᓰᑦ ᐊᑑᑎᓂᖃᕈᓐᓇᕐᓱᑎ ᑖᒃᑯᓇᖓ ᐊᑑᑎᓯᒪᓂᐅᔪᓂ. 
 
ᐅᖃᖅᑎ, ᑎᓕᓯᒋᐊᑲᓂᕈᒪᑦᓱᖓ ᓄᓇᕗᒥᐅᓂ ᐱᓕᕆᓂᖃᕆᐊᑲᓂᖁᓪᓗᒋ ᒪᒃᑯᑦᑐᑎᖕᓄᑦ, ᓅᓯᒪᑎᑕᐅᕙᓪᓗᑎ 
ᓄᑲᖅᑎᐅᓂᕐᓴᐃᑦ ᐊᓯᓄᑦ, ᐃᓕᓐᓂᐊᖅᑎᓪᓗᒋ ᑲᑐᑎᖃᑎᒌᓐᓂᒥ, ᐱᕕᖃᕆᐊᑲᓂᕐᓗᑎ ᐅᖃᓕᒫᖃᑕᓂᕐᓄᑦ, ᐊᒻᒪ 
ᑲᑎᖓᕈᓘᔭᖅᓗᑎ ᐃᓚᒋᓗᒋᓪᓗ ᒪᒃᑯᑦᑐᐃᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑲᑎᒪᐅᑎᑦᓴ 3. ᑲᑎᒪᔩᑦ ᐅᖃᐅᓯᑦᓴᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 603–1(6): ᑲᑎᖃᑎᒌᓐᓂᐅᓚᐅᖅᑐ ᖃᒪᓂᖅᑐᐊᕐᒥ 
 
ᒪᒃᓖ: ᒪᑦᓇ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᒥ, ᑐᖓᓱᑦᑎᒍᒪᑦᓱᒍ ᐸᑎᖅ ᓇᑦᓱ ᒪᓕᒐᓕᐅᖅᕕᖕᒧ. ᓯᕗᓪᓕᖅᐹᒥ 
ᑲᑎᒋᐊᖓᓚᐅᕐᓯᒪᔭᕋ 1975ᒥ, ᐱᓕᕆᔨᐅᑎᓪᓗᖓ ᑕᐃᑦᓱᒪᓂ ᕼᐊᓴᓐᐸᐃ ᑲᑉᐸᓂᒧᑦ ᓴᓪᓕᓂ. 
ᓂᐅᕕᖅᑎᐅᖃᑕᐅᕙᓚᐅᕐᓱᓂ ᐊᒻᒪ ᓂᐅᕕᕋᔪᑉᐸᓚᐅᕐᓱᓂ ᐊᒥᓱᓂ ᖃᒧᑕᐅᔭᐅᑉ ᐃᓚᑦᓴᖏᓐᓂ. ᐅᓪᓗᒥ, ᐊᓕᐊᓇᐄ 
ᑕᑯᒋᐊᒧ ᐊᖑᒥ ᕿᕙᓪᓕᖅᒥ ᑕᕝᕙᓂ ᑲᑎᒪᕕᖕᒥ ᐱᔾᔪᑎᒋᑦᓱᒍ ᑲᖑᓇᔾᔭᖏᒻᒪᓪᓗ ᐃᒪᐃᒻᒪ ᐃᓄᑑᑎᓗᐊᕐᐸᓚᐅᕐᒥᒐᒪ 
ᐃᓗᐊᓂ ᒪᖅᕉᒃ ᐱᖓᓱᓪᓗᑭᐊᑦ ᐊᖅᕌᒍᑦ ᑭᒡᒐᑐᐃᓂᖅᓄᑦ ᑭᒡᒐᑐᖅᑕᒃᑲᓂ ᐊᒻᒪ ᑭᕙᓪᓕᖅᒧ. 
 
ᐅᖃᖅᑎ, ᐃᒪᐃᓕᔪᒪᑦᓱᖓ ᓯᕗᓪᓕᖅᒥ, ᖁᔭᓐᓇᒦᖅᓗᒋ ᐱᐅᔫᓐᓄ ᖃᒧᑏᓐᓄ, ᓴᕿᐅᒪᑎᑦᓱᒋ ᑕᑯᓐᓇᒐᖃᕐᕕᑦᓴᕆᔭᖓᓂ, 
ᓴᕿᔮᓕᕐᑑᓐᓂ ᒪᓕᒐᓕᐅᖅᕕᐅᑉ ᐊᑭᓐᓇᖁᑎᐋᓂ. ᐃᓯᕋᒪ ᒪᓕᒐᓕᐅᖅᕕᖕᒧ ᐅᓪᓗᒥ, ᐃᓱᒪᓯᑲᓴᑦᓯᐊᖃᐅᓪᓗᖓ ᓲᖅᓗ 
ᐊᖏᖅᕋᑦᓯᒪᓪᓗᖓ ᖃᒪᓂᖅᑐᐊᖅᒥ, ᑭᓯᒥᑦᑕᐅᖅ ᑕᒪᐃᓄᑦ ᐃᓱᒪᒋᓯᒪᓇᕐᑐᓄᑦ ᐱᔭᐃᓐᓇᕆᖏᐸᑕᑎᖕᓄᑦ. 
 
ᐅᖃᖅᑏ, ᐅᐱᑉᐳᖓ ᐅᓪᓗᒥ, ᓯᕗᓪᓕᖅᐹᖓᓐᓂ ᑲᑎᒪᓂᕐᒥ ᐃᓗᐊᓂ ᐅᕙᒍ ᐅᑭᐋᑦᓵᖅᒥ ᑲᑎᒪᓂᑎᖕᓂ ᐊᒻᒪ ᐃᓱᒪᒋᑦᓱᒍ 
ᐃᒪᐃᒻᒪ ᑕᒪᖅᒥ ᑲᒪᑎᔩᑦ ᑕᕝᕙᓂ ᑲᑎᒪᕕᖕᒥ ᐱᕕᖃᑦᓯᐊᓚᐅᕆᐊᖏᓐᓄᑦ ᐊᖏᖅᕋᑦᓯᒪᓐᓇᓚᐅᕐᓱᑎ ᓄᓇᓕᖏᓐᓂ 
ᑕᕿᕋᓴᓄᑦ ᑕᐃᒪᖓᓂ ᑭᖑᓪᓕᖅᐹᒥ ᑲᑎᒪᓚᐅᖅᑎᓪᓗᑕ ᐱᕙᓪᓕᐊᑎᑦᓯᓂᕆᓚᐅᕐᑕᑎᖕᓂ ᐊᒻᒪ ᐱᕙᓪᓕᐊᓂᕆᓚᐅᕐᑕᖓᓂ 
ᑲᑎᒪᓂᐅᑉ ᖃᒪᓂᖅᑐᐊᖅᒥ. 
 
ᐅᖃᖅᑏ, ᐊᓕᐊᓇᐃᓚᐅᕐᓱᓂ ᐊᐅᔭᖅ ᐊᒻᒪ ᐱᒋᐊᓕᕋᑖᖅᑎᓪᓗᒍ ᐅᑭᐊᑦᓵᖅ ᖃᒪᓂᖅᑐᐊᖅᒥ. ᐱᒋᐊᓕᕋᑖᖅᑎᓪᓗᒍ ᐊᐅᔭᖅ, 
ᐊᑑᑎᓚᐅᕐᓱᑕ ᑲᔪᓯᓂᖃᕐᓯᐊᕐᑐᒥ ᑭᕙᓪᓕᖅᒥ ᐊᐅᔭᒃᑯ ᐱᖑᐊᓂᖅᓂ ᐊᒻᒪ ᒥᑦᓴᐅᓯᓗᒋ 70 ᐱᖑᐊᖅᑏᑦ ᑕᒪᐃᓂ 
ᑭᕙᓪᓕᖅᐸᓯᖕᒥ ᖃᒪᓂᖅᑐᐊᓕᐊᖅᓱᑎ ᐃᓚᐅᒋᐊᕐᓱᑎ ᑕᒪᑐᒧᖓ ᐱᖑᐊᓂᐅᓚᐅᖅᑐᓄᑦ. 
 
ᑕᖅᑭᕆᓚᐅᖅᑕᑎᓐᓂ, ᐅᖃᖅᑏ, ᐱᒻᒪᕆᒻᒥᒃ, ᐱᒻᒪᕆᐅᒻᒥᒃ ᑕᕐᓂᓕᕆᓂᕐᒧᑦ ᑲᑎᒪᓂᖃᓚᐅᕐᒪᑕ ᖃᒪᓂᖅᑐᐊᒥ 
ᐊᒻᒪᓗ ᐅᐱᒋᔭᖅᑐᓚᐅᕆᓪᓗᒋᒃ ᕕᐅᓪ ᐊᒻᒪᓗ ᔫᓐ ᑳᔅᓚ, ᑖᒃᓱᒥᖓ ᑲᑎᒪᓂᕐᒥᒃ ᑲᔪᓯᑎᑦᑎᓚᐅᖅᑐᑦ. ᐅᖃᖅᑏ, 
ᐅᖓᑖᓃᓚᐅᑎᑐᑦ 400 ᐃᓄᐃᑦ ᑲᑎᒪᔭᖅᑐᖅᓯᒪᔪᑦ ᓄᓇᕗᒻᒥᑦ, ᓄᓇᕕᒃᒥᑦ, ᐊᒻᒪᓗ ᐊᓯᖏᑦ ᑲᓇᑕᒥᐅᑕᐃᑦ 
ᑲᑎᒪᔭᖅᑐᖃᑕᐅᓚᐅᖅᑐᑦ ᑕᕐᓂᓕᕆᓂᕐᒧᑦ, ᐊᒻᒪᓗ ᐅᓪᓗᒥ, ᐅᖃᖅᑏ, ᖃᒪᓂᖅᑐᐊᖅ ᐱᐅᓂᖅᓴᐅᓕᖅᑯᖅ 
ᓄᓇᑦᑎᐊᕙᐅᓂᖅᓴᐅᓕᖅᑐᓂᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐊᒥᓱᐊᖅᑎᐅᓗᐊᖅ, ᐊᒥᓱᐊᖅᑎᐅᓗᐊᖅ, ᐃᑉᐱᒍᓱᖃᑦᑕᖏᓐᓇᑦᑕ ᑕᕐᓂᖃᕆᐊᖃᕐᓂᑎᓐᓂᒃ 
ᐃᓅᓯᒃᑎᓐᓂ, ᐊᒻᒪᓗ ᖁᕕᐊᓱᒃᑐᖓ ᖃᒪᓂᖅᑐᐊᖅ ᓂᕈᐊᖅᑕᐅᓚᐅᕐᒪᑦ ᖁᕕᐊᓲᑎᖃᑦᑎᐊᖅᑐᑎᒃ, ᐊᒻᒪᓗ 
ᐃᓱᒪᒋᔭᐅᑦᑎᐊᖅᑐᓂ. 
 
ᐅᖃᖅᑏ, ᐊᓪᓛᓪᓘᓐᓃᑦ ᐅᐊᑦᑎᐊᕈᓐᓂᓴᖅᓯᓚᐅᖅᑐᒍ ᐅᕙᒍᑦ ᑕᒫᓂ ᐊᐅᔭᒥ. ᐃᒻᒪᖃ ᒪᓕᒐᓕᐅᖅᑏᑦ 
ᑐᓴᓚᐅᖅᑐᑦ, ᓇᓂᓯᓚᐅᕋᑦᑕ ᖃᐅᔨᔭᕆᐅᖅᑐᑕ ᖃᒪᓂᖅᑐᐊᒥ, ᐃᓗᕕᖃᕝᕕᑐᖃᒥᓂᐊᓗᒻᒥᑦ ᑕᐃᒪᖓᓂᖃᐃ 19 
ᕼᐊᓐᓚ ᐱᒋᐊᓕᖅᑎᓪᓗᒋᑦ. ᖁᔭᓐᓇᒦᕈᒪᓪᓗᒋᑦ ᐃᓄᐃᑦ ᐃᓕᖅᑯᓯᑐᖃᓕᕆᓂᖅ, ᐅᖃᐅᓯᓕᕆᓂᖅ, ᐃᓐᓇᑐᖃᐃᑦ 
ᐊᒻᒪᓗ ᐃᓅᓱᒃᑐᐃᑦ, ᐃᑲᔪᖅᑐᑦ ᐅᕙᑦᑎᓂᒃ ᖃᐅᔨᒐᓱᐊᖅᑎᓪᓗᑕ ᓇᓂᔭᐅᓚᐅᖅᑐᓂᒃ. 
 
ᐅᖃᑏ, ᐅᑭᐊᒃᓵᒥ ᐱᓕᕆᐊᒃᓴᖃᒻᒪᕆᓐᓂᐊᕐᕋᑦᑕ ᐅᕙᑦᑎᓐᓄᑦ. ᑕᖅᑭᕆᓂᐊᖅᑕᑎᓐᓂ, ᓄᓇᖃᑦᑎᐅᔪᑦ ᓄᓇᒋᔭᓐᓂ 
ᓂᕈᐊᕐᓂᖃᕐᓂᐊᖅᑐᑦ ᐱᒻᒪᕆᐅᔪᒥᒃ ᓂᕈᐊᕐᓂᕐᒥᒃ. ᑎᓕᐅᕈᒪᔭᒃᑲ ᐃᓘᓇᑎᒃ ᓄᓇᒋᔭᓐᓂ 
ᐃᓱᒪᔅᓴᖅᓯᐅᖁᑦᑎᐊᖅᑐᒋᑦ ᑕᒪᑐᒥᖓ ᐱᓕᕆᐊᖑᔪᒥᒃ ᐊᒻᒪᓗ ᓂᐱᒋᔭᕗᑦ ᑐᓴᖅᑕᐅᖁᓪᓗᒍ ᓂᕈᐊᕈᑎᓂᒃ. 

ᐱᓇᓱᐊᕈᓯᐅᓂᐊᖅᑑᓂ ᓇᓗᖏᑎᐊᖅᑐᖓ ᓇᓗᓇᐃᖅᓯᒍᓐᓇᕐᓂᐊᕋᒪ ᐊᒥᓱᑲᓪᓚᓐᓂᒃ 
ᐱᓕᕆᐊᕆᔭᕆᐊᖃᕐᓂᐊᕐᑕᑦᑎᓐᓂᒃ, ᐊᒻᒪᓗ ᑲᔪᖏᑦᑎᐊᕆᕗᖓ ᐅᖃᐅᓯᖃᕈᓐᓇᓛᕋᒪ ᑖᒃᑯᓇᓂ ᐱᓕᕆᐊᖑᔪᓂᑦ 
ᒪᓕᒐᓕᐅᖅᕕᒻᒥ ᐱᖓᓱᑦ ᐱᓇᓱᐊᕈᓯᕐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 604-1(6): ᐃᓕᑕᖅᓯᓂᖅ ᐃᕐᓂᕆᔮᓐᓂᒃ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᒍᒪᒥᔪᖓᑦᑕᐅᖅ ᐅᓪᓗᒥ, ᒪᕐᕉᓯᒪᒻᒪᑎᒃ 
ᓯᕗᓪᓕᖅᐹᑦᑎᐊᒥ ᐱᕕᒃᓴᕆᔮᒃ, ᐱᒻᒪᕆᐅᓂᖅᐹᖑᔫᒃ ᐅᕙᓐᓄᑦ, ᓯᕗᓪᓕᖅᐹᒥ, ᔫᓯᐱ, ᐃᕐᓂᕋ, ᖁᔭᓐᓇᒦᖅᐸᕋ. 
ᓯᕗᓪᓕᖅᐹᑦᑎᐊᒥ ᓂᐅᕕᐅᑎᓚᐅᕐᒪᖓ ᖁᖓᓯᕈᒻᒥᒃ ᐊᑐᕐᓂᐊᕐᑕᓐᓂᒃ ᒪᓕᒐᓕᐅᖅᕕᒻᒥ. ᒑᕕᓐᖑᐊᖅᑐᑦ ᖁᖓᓯᕈᑦ. 
ᐊᒻᒪᓗ ᑭᐊᕙᓐ ᐊᓕᖅᑲᑐᖅᑐᖅ, ᐃᕝᕕᐅᖏᑦᑐᖅ ᐅᖃᖅᑏ, ᐃᓱᒪᒋᑦᑎᐊᖅᐸᕋ. ᐃᖃᓪᓕᐊᓇᐅᑎᓪᒍ ᐸᖕᓂᖅᑑᒥ, 
ᒪᕐᕉᓐᓂᒃ ᐃᖃᓗᓚᐅᖅᖅ ᓯᕗᓪᓕᐹᑦᑎᐊᒥ ᑕᒫᓂ ᐊᕐᕌᒍᒥ. ᐅᐱᒋᔪᒪᕙᕋ, ᖁᕕᐊᒋᔪᒪᓪᓗᒍᓗ. 
 
ᐊᒻᒪᑕᐅᖅ ᐊᑯᓂᑲᓪᓚᕈᓗᒃ, ᐸᖕᓂᖅᑑᒥ, 2003-ᖑᑎᓪᓗᒍ ᒪᕐᕉᓐᓂᒃ ᐅᐱᓐᖓᔅᓵᖃᖅᓯᒪᓕᖅᑯᒍᑦ 
ᓯᕗᓪᓕᖅᐹᑦᑎᐊᒥ. ᓯᑭᑑᖃᑦᑕᓕᓚᐅᕋᓗᐊᕐᕋᑦᑕ ᒫᓐᓇᕋᑖᑦᑎᐊᖅ ᐊᒻᒪᓗ ᒫᓐᓇᓕ ᐊᐳᑕᐃᒍᑎᒻᒥᒻᒪᑦ, 
ᐅᒥᐊᖅᑐᖔᓕᕐᒥᔪᒍᑦ. ᑕᐃᒪᓕ ᐊᐃᑉᐸᕆᓕᖅᑳ ᐅᐱᓐᖓᓵᑦᑕ ᑕᒫᓂ ᐊᕐᕌᒍᒥ. ᐃᓱᒪᒋᑦᑎᐊᑉᐸᒃᑲ ᐃᓄᖏᑦ 
ᐸᖕᓂᖅᑑᒥᐅᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 605-1(6): ᒥᓂᔅᑕᐃᑦ ᑲᑎᒪᓂᖏᑦ ᓴᓂᑭᓗᐊᕐᒥ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᒍᒪᓪᓗᖓ ᐃᓚᒃᑲ ᐃᓱᒪᒋᔪᒪᓪᓗᒋᑦ. 
ᐊᒻᒪᑕᐅᖅ ᑐᓐᖓᓱᑦᑎᒍᒪᓪᓗᒍ ᐱᑎᖅ ᓂᐊᑦᓱᕐ ᒪᓕᒐᓕᐅᖅᕕᒻᒧᑦ. ᐅᖃᖅᑏ, ᒥᓂᔅᑕᐃᑦ ᑎᑭᒍᓐᓇᓚᐅᕐᒪᑕ 
ᓴᓂᑭᓗᐊᕐᒧᑦ ᑲᑎᒪᔭᖅᑐᖅᑐᑎᑦᒃ. ᓴᓂᑭᓗᐊᕐᒥᐅᑕᐃᑦ ᐊᒃᓱᐊᓗᒃ ᐅᐱᒍᓱᓚᐅᖅᑐᑦ ᑲᑎᒪᕕᐅᒋᐊᒃᓴᖅ 
ᒥᓂᔅᑕᐅᔪᓄᑦ. ᑐᓐᖓᓱᑦᑎᑕᐅᑦᑎᐊᕐᓚᐅᖅᑐᑦ ᓄᓇᓕᓐᓄᑦ. ᑕᑯᒍᓐᓇᖅᓯᓚᐅᖅᑐᑎᓪᓗ ᐃᓚᖓᓂᒃ ᓄᓇᕗᑦ ᐊᒻᒪᓗ 
ᓂᕆᓪᓗᑎᒃ ᓂᕆᓚᐅᖅᓯᒪᖏᑕᒥᓂᒃ. ᖃᐅᔨᒋᐅᕈᑎᐅᑦᑕᓚᐅᕆᕗᕐᓕ ᐃᓘᓇᖏᓐᓄᑦ. 
 
ᐊᒻᒪᑕᐅᖅ, ᑕᑯᓯᒪᒻᒥᒐᑦᑕ ᐅᔭᕋᐃᑦ ᐊᑦᔨᒋᔭᐅᖏᒻᒪᑕ ᓴᓂᑭᓗᐊᕐᒥ, ᐱᑕᖃᕋᑦᑕᐃᓛᒃ ᐊᒥᓱᓂᒃ ᐊᑦᔨᒌᖏᒻᒪᕆᑦᑐᓂᒃ 
ᐅᔭᕋᓐᓂᒃ. ᖃᐅᔨᒋᐅᒃᑕᓚᐅᖅᑯᓪᓕ ᐊᒻᒪᓗ ᐊᖏᕐᕋᐅᔾᔨᓪᓗᑎᒃ ᓱᓇᒐᓚᓂᒃ ᓴᓂᑭᓗᐊᕐᒥᑦ. ᐊᒻᒪᑕᐅᖅ ᐃᓚᖓᓂᒃ 
ᐃᒋᑦᑎᖃᑦᑕᕋᑦᑕ ᕿᓚᓗᒐᐅᑉ ᓂᕿᖓᓂᒃ, ᐃᓄᐃᑦ ᓂᒃᑯᓕᐅᓕᕋᐃᒻᒪᑕ ᓂᕿᖓᓂᒃ, ᐊᒻᒪᓗ ᐅᓇ ᑕᓕᖅᐱᓃᑦᑐᖅ, 
ᑐᓴᓚᐅᖅᓯᒪᖏᓇᑦᑕ ᐸᓂᖅᓯᐊᖃᓲᑦ ᐃᓇᓗᐊᖏᓐᓂᒃ ᕿᓚᓗᒐᐃᑦ. ᐃᒋᖃᑦᑕᕋᑦᑎᒍᓕ ᐃᓇᓗᐊᖏᑦ, ᑭᓯᐊᓂᓕ 
ᐱᓚᐅᕐᒪᒋᑦ ᐊᒻᒪᓗ ᐅᖃᑦᑐᓂ ᐸᓂᖅᓯᐊᕆᓛᕋᒥᒋᑦ. ᐃᓕᓐᓂᐊᑎᑦᑎᓚᐅᕐᒥᔪᖅ ᐃᓄᓐᓂᒃ ᓴᓕᑭᓗᐊᕐᒥ 
ᐸᓂᖅᓰᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 606-1(6): ᐋᓐᓂᐊᒧᑦ ᖃᐅᔨᔭᐅᖃᑦᑕᕐᓂᖅ ᓄᓇᕗᒻᒥ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓱᓕ ᓂᐱᒐ ᐅᑎᓐᖏᑦᑑᒐᓗᐊᖅ, ᐅᑎᓐᖏᒃᑲᓗᐊᖅᑎᓪᓗᒍ, 
ᐃᓱᒪᒋᕙᒃᑲ ᐃᓚᒃᑲ, ᓄᓕᐊᕋ ᐊᒻᒪᓗ ᐸᓂᒐ, ᑕᑯᓐᓇᕐᓂᖅᐸᑕ. ᕼᐊᓗᑉᐸᒃᑲ ᐊᒻᒪᓗ ᖁᕕᐊᒋᔪᒪᓪᓗᒍ ᓄᑖᖅ 
ᒪᓕᒐᓕᐅᖅᑎᒧᑦ ᓂᕈᐊᖅᑕᐅᓯᒪᔪᖅ ᓇᓄᓕᒻᒧᑦ. 
 
ᐊᒻᒪᑕᐅᖅ, ᐅᓪᓗᒥ ᓇᖏᖅᓯᒍᒪᒋᕗᖓ, ᑭᒡᒐᖅᑐᐃᓗᖓ ᓄᓇᕗᒻᒥᐅᓂᑦ, ᐅᖃᐅᓯᖃᕐᓗᖓ ᐋᓐᓂᐊᖅᑐᓕᕆᓂᕐᒥᒃ. 
ᖃᐅᔨᒪᔪᖓ ᓄᓇᕗᒻᒥᐅᑦ ᐋᓐᓂᐊᓕᖃᑦᑕᓂᐊᖅᑐᑦ ᐊᒻᒪᓗ ᐃᓚᖏᑦ ᐋᓐᓂᐊᖃᕐᓗᑎᒃ. ᐃᓛᓐᓂᒃᑯᑦ, ᑖᒃᑯᐊ 
ᐃᓄᐃᑦ ᖃᐅᔨᔭᐅᖃᑦᑕᖏᑦᑐᑦ ᐊᑯᓂᐊᓗᒃ. ᐊᓐᓂᐊᒋᔭᖏᑦ ᓄᖑᑎᑕᐅᓂᐊᕋᓗᐊᖅᑎᓪᓗᒍ ᓄᓇᕗᒻᒥ. 
ᐅᖃᕈᒪᓪᓗᖓ ᐃᓚᖏᑦ ᐃᓄᐃᑦ ᖃᐅᔨᓴᖅᑕᐅᖃᑦᑕᕆᐊᖃᑦᑐᑦ ᖃᓄᐃᑦᑐᒥᒃ ᐋᓐᓂᐊᖃᒻᒪᖔᑕ. 
 
ᒫᓐᓇᐅᔪᖅ, ᐱᑕᖃᕐᓂᖅᓴᐅᓕᕋᑦᑕ ᐱᓕᕆᔾᔪᑎᓂᒃ ᖃᐅᔨᒍᑎᐅᒍᓐᓇᖅᑐᓂᒃ ᐋᓐᓂᐊᒧᑦ ᑕᐃᒪᖓᓂᓪᓕ ᐊᒻᒪᑦᑕᐅᖅ, 
ᖃᐅᔨᒪᔪᖓ ᐋᓐᓂᐊᓯᐅᖅᑏᑦ ᐊᒻᒪᓗ ᓘᑖᑦ ᐱᔪᓐᓇᓂᖅᓴᐅᓕᕐᒪᑕ ᐊᒻᒪᓗ ᖁᕕᐊᒋᓪᓗᒋᑦ ᐱᓕᕆᐊᖏᓐᓄᑦ, 
ᑭᓯᐊᓂ ᐃᑲᔪᖃᑦᑕᐅᑎᒋᐊᖃᕋᑦᑕ ᐊᒻᒪᓗ ᐃᑲᔪᖅᑐᐃᓂᖅᓴᐅᓗᑕ ᑖᒃᑯᓂᖓ ᐃᓄᓐᓂᒃ ᐃᑲᔪᖅᑕᐅᔭᕆᐊᓕᓐᓂᑦ. 
 
ᐊᐱᖅᓱᕐᓇᐅᓕᕐᒥᑉᐸᑦ, ᐊᐱᖅᑯᑎᖃᕐᓂᐊᕋᒪ ᑕᒪᑐᒧᖓ. ᖁᔭᓐᓇᒥᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᑦᑎ: ᑲᑎᒪᒡᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᑉᐸ ᓱᓕ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ? ᒥᓂᔅᑕ 
ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 607-1(6): ᓄᓇᓕᐸᐅᔭᐃᑦ ᑲᑎᒪᔨᓄᑦ ᓂᕈᐊᕐᓂᖓ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒥᒃ, ᐅᖃᖅᑎ. ᐅᖃᖅᑏ, ᐱᒋᐊᕈᒪᑐᐃᓐᓇᖅᑐᖓ ᖁᔭᓐᓇᒦᕐᓗᖓ 
ᓴᓂᑭᓗᐊᕐᒥᐅᑕᓂᒃ ᐱᐊᔪᖅᔪᐊᕌᓗᒻᒥᒃ ᐃᖃᓗᒐᓱᒍᑎᖃᑦᑎᑕᐅᓚᐅᕐᕋᒪ ᔫᓐᖑᑎᓪᓗᒍ. ᓵᓚᖃᓚᐅᖅᑐᖓ 
ᐱᓂᑭᓴᐅᑎᓪᓗᑕ. 
 
ᐅᖃᖅᑎ, ᐅᖃᖅᑏ, ᐃᒃᐸᔅᓴᖅ ᐊᒥᓱᒻᒪᕇᑦ ᐃᖃᓗᒻᒥᐅᑕᐃᑦ ᓂᕈᐊᕆᐊᖅᑐᓚᐅᕐᒪᑕ ᒪᐃᔭᒧᑦ ᓄᓇᓕᐸᐅᔭᐃᑦ 
ᑲᑎᒪᔨᖏᓐᓄᑦ ᐊᒻᒪᓗ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ. 
 
ᐅᖃᖅᑏ, ᓯᕗᓪᓕᖅᐹᒥ ᐅᖃᕆᐊᕈᒪᔪᖓ ᐊᓂᒍᓕᖅᑐᓂ ᐊᕐᕌᒍᓂ ᐊᑕᐅᓯᐅᖏᑦᑐᓂ, ᐱᕕᖃᖃᑦᑕᖅᓯᒪᒐᒪ ᐊᒻᒪᓗ 
ᐱᓕᕆᖃᑎᖃᖃᑦᑕᖅᓯᒪᓪᓗᖓ ᑖᒃᓱᒥᖓ ᔮᓐ ᒪᑎᐅᔅ ᑲᑎᒪᔨᐅᑎᓪᓗᒍ ᐊᒻᒪᓗ ᒪᐃᔭᐅᑎᓪᓗᒍ. ᔮᓐ 
ᐱᔨᑦᑎᕋᖃᑦᑕᓚᐅᕐᒪᑦ ᐱᓯᒪᑦᑎᔨᐅᓪᓗᓂ, ᐅᖃᖅᑏ, ᐱᓯᒪᑦᑎᔨᐅᓪᓗᓂ ᐱᔨᑦᑎᕋᖃᑦᑕᓚᐅᖅᑐᖅ ᒪᐃᔭ 
ᐊᒃᓱᕈᓐᓴᖅᑐᖅᑕᖃᒻᒪᕆᑦᑎᓪᓗᒍ ᐊᒻᒪᓗ ᐱᒡᒐᓇᖅᑐᓯᐅᖅᑎᓪᓗᑕ ᓄᓇᓕᐸᐅᔭᖓ ᐃᖃᓗᐃᑦ ᑕᑯᓯᒪᔭᖏᑦ 
ᐊᕐᕌᒍᓂᒃ ᐊᑕᐅᓯᐅᖏᑦᑐᓄᑦ. 
 
ᐅᖃᖅᑏ, ᔮᓐ ᒪᑎᐅᔅ ᑲᑎᒪᔨᐅᓚᐅᖅᑐᖅ ᐱᒃᓴᐅᑎᐊᖅᑐᒥᒃ, ᐊᒻᒪᓗ ᐅᖃᖅᑏ, ᓱᓕᓂᖃᑦᑐᓂᒃ ᐊᒻᒪᓗ 
ᖁᔭᓐᓇᒦᕈᒪᒋᓪᓗᒍ ᔮᓐ ᐱᔨᑦᑎᕐᓂᕆᓚᐅᖅᑕᖓᓄᑦ ᐃᓄᓕᒫᓄᑦ ᐃᖃᓗᓐᓂ. 
 
ᐅᖃᖅᑏ, ᑲᑎᒪᔨ ᐆᕐᕕᖕ ᐊᒻᒪᓗ ᒪᐃᔭᒋᓚᐅᖅᓯᒪᔭᕗᑦ ᔨᒥ ᕿᓚᕝᕙᖅ ᐱᓕᕆᖃᑦᑕᓚᐅᖅᓯᒪᒻᒥᒻᒪᑎᒃ 
ᓂᕈᐊᖅᑕᐅᓯᒪᓪᓗᑎᒃ ᑭᒡᒐᖅᑐᐃᓪᓗᑎᒃ ᐃᖃᓗᓐᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᒃ ᑐᓂᓯᒪᓚᐅᕐᓂᖏᓐᓄᑦ ᐃᒻᒥᓂᒃ  

ᐃᓄᖏᓐᓄᑦ ᐃᖃᓗᐃᑦ ᓂᕈᐊᖅᑐᖃᑦᑎᓪᓗᒍ ᐃᒃᐸᔅᓴᖅ. 
 
ᐅᖃᖅᑏ, ᓄᑖᖅ ᒪᐃᔭᕗᑦ ᐱᓕᕆᓯᒪᓂᖃᑦᑐᖅ, ᑲᑦᑐᖓᔪᖅ ᐊᒻᒪᓗ ᑐᓂᓯᒪᑦᑎᐊᖅᑐᖅ ᐃᓂᒋᔭᒥᓄᑦ ᐊᒻᒪᓗ 
ᓂᕆᐅᑦᑎᐊᖅᐳᖓ ᐱᓕᕆᖃᑎᒋᓂᐊᕋᒃᑯ ᐱᓕᕆᔨᖏᓐᓗ ᒪᓕᒐᓕᐅᖅᕕᒻᒥ ᑕᖅᑭᐅᓂᐊᖅᑐᒥᒃ ᐊᒻᒪᓗ ᐊᕐᕌᒍᓂ. 
 
ᐅᖃᖅᑏ, ᐃᓱᒪᒋᖏᑲᓴᒻᒪᕆᑦᑕᕋ ᓂᕈᐊᕐᓂᐅᓚᐅᖅᑐᒥᒃ ᐃᒃᐸᔅᓴᖅ ᓂᕈᐊᖅᑐᖃᓚᐅᕐᒪᑦ ᐃᖃᓗᐃᑦ 
ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ ᐊᒻᒪᓗ ᐃᖃᓗᐃᑦ ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
ᖁᕕᐊᒋᔪᒪᒋᓪᓗᒋᑦ ᓂᕈᐊᖅᑕᐅᒻᒪᑕ ᐊᒻᒪᓗ ᑕᐃᓗᒍ ᐃᖅᑲᓇᐃᔭᖅᑎᒥᓂᖅᐳᑦ, ᑕᕝᕙᓂ ᒪᓕᒐᓕᐅᖅᕕᒻᒥ, ᐊᓯᓇ 
ᐊᓗᕈᑦ. ᖁᕕᐊᒋᕙᒋᑦ ᐊᓯᓈ ᓂᕈᐊᖅᑕᐅᓚᐅᕋᕕᑦ ᐃᒃᐸᔅᓴᖅ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ. 
 
ᐊᒻᒪᓗ ᑭᖑᓪᓕᖅᐹᒥ, ᐅᖃᖅᑏ, ᐃᓱᒪᒋᑦᑎᐊᕈᒪᒋᕙᒃᑲ, ᐅᖃᖅᑏ, ᑐᐱᖅᓱᐊᕆᑦᑎᐊᐸᒃᑲ 
ᐃᖃᓗᓐᓂᒥᐅᑕᐅᓚᐅᖅᑐᖅ, ᐱᖃᓐᓂᕆᔭᕋ ᐊᒻᒪᓗ ᖃᐅᔨᒪᔭᐅᑦᑎᐊᖅᑐᓂ ᓰᕖᓰᒃᑯᓐᓄᑦ ᐅᓂᒃᑳᖅᑎᐅᓚᐅᖅᑐᖅ, 
ᐅᐃᓐᓯᑕᓐ ᐅᐊᐃᑦ, ᓂᕈᐊᕋᔅᓴᐅᒻᒥᔪᖅ ᐱᐅᖅᓱᐊᑎᑦᑎᕙᓪᓕᐊᔪᓄᑦ PC-ᑯᓐᓄᑦ, PC ᓇᓗᓇᐃᒃᑯᑕᖓ ᐅᓪᓗᒥᐅᔪᖅ 
ᓛᐸᑐᐊᒥ. 
 
ᐅᐃᓐᓯᑕᓐ ᐃᓚᖏᑦ ᐊᒻᒪᓗ ᐱᖃᕐᓂᕆᔭᖏᑦ ᐃᖃᓗᓐᓃᑦᑐᑦ, ᓇᔭᖓ ᐹᓖᓐ, ᖃᖏᐊᖏᑦ ᐊᒻᒪᓗ ᐅᔪᕈᖏᑦ, 
ᐃᓘᓇᑎᒃ ᐃᓱᒪᖃᑦᑎᐊᖅᑐᑦ ᐅᐃᓐᓯᑕᒥᒃ ᓂᕈᐊᕐᓂᕐᒥ ᐅᐊᑦᑎᓂᐊᖅᑕᓄᑦ ᓂᕈᐊᕈᑎᐅᔪᑦ ᐱᓕᕆᐊᖑᓕᖅᑲᑕ 
ᐅᓐᓄᒃ. 
 
ᑭᓯᐊᓂᓕ, ᐅᖃᖅᑏ, ᐅᐃᓐᓯᑕ ᑭᒡᒐᖅᑐᐃᔪᒪᒻᒪᑦ PC-ᑯᓐᓂᑦ ᐊᒻᒪᓗ ᐃᓱᒪᕗᖓ, ᐅᖃᖅᑏ, ᒍᕋᐃᒻᔅ ᑲᔪᓯᓂᐊᖅᑐᖅ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐱᑕᖃᑲᓂᖄ ᑲᑎᒪᔩᑦ ᐅᖃᐅᓯᑦᓴᖏᓂ? ᐃᒻᒪᖃᓕ, 
ᑲᔪᓯᒋᐊᕐᓗᑕ ᑲᑎᒪᐅᑎᑦᓴ 4. ᐅᑎᖅᑐᑦ ᐅᖃᒃᑯᑦ ᐊᐱᖁᑎᑦᓴᓄ. ᑲᑎᒪᐅᑎᑦᓴ 4, ᐅᑎᖅᑐᑦ ᐅᖃᒃᑯᒃ 
ᐊᐱᖁᑎᑦᓴᓄᑦ. ᒥᓂᔅᑕ ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 533–1(6): ᓄᑖᖅ ᒥᑦᑕᕐᕕ ᐃᓚᒋᐊᖅᑕᐅᓂᖓᓄᑦ 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖁᑎ ᓴᕿᑕᐅᓂᑰᓪᓗᓂ ᐅᕙᓐᓄ ᐳᑭᓐᓇᐅᑉ. ᐅᖃᖅᑏᑦ, 
ᐱᓕᑦᓯᒍᒪᑦᓱᖓ ᒪᓕᒐᓕᐅᖅᑎ ᓇᑦᑎᓕᒧ ᑭᐅᓗᒍ ᐊᐱᖁᑎᐅᔪᖅ ᐃᒪᐃᒻᒪ ᖃᓄᐃᒋᐊᕐᕕᒋᓯᒪᓪᓗᒍ ᐃᓕᖓᔪ 
ᓄᑖᖅ ᒥᑦᑕᖅᕕᖕᒥ ᐃᓚᒋᐊᑕᐅᓂᖓᓄ ᐅᖅᓱᖅᑑᖅᒥ. 
 
ᐅᖃᖅᑏ, ᐱᓕᕆᕕᒋᔭᕋ ᐱᑕᖃᕐᒪ ᒐᕙᒪᑐᖃᑯ ᑮᓇᐅᔭᑦᓴᒫᖏᓂ ᐃᑲᔪᕈᑎᓄᑦ ᐃᓕᖓᔪ ᒥᑦᑕᖅᕕᐅᑉ 
ᐃᓪᓗᖁᑎᖓᓄ ᐅᖅᓱᖅᑑᖅᒧ. ᐊᖏᔪᑲᓪᓚᐅᓈᕐᓯᒪᓪᓗᑎ ᑮᓇᐅᔭᑦᓴᒫᓂ ᐱᓕᑦᓯᐅᑎᐅᓯᒪᓪᓗᓂ ᐅᑯᑎᒎᓇ 
ᒐᕙᒪᑐᖃᑯᑦ ᓄᓇᓖᑦ ᐊᑐᑉᐸᑦᑕᖏᑦ ᐊᐅᓚᔪᓐᓇᖁᓪᓗᒋ ᐱᔭᑦᓴᒧ, ᐃᒪᐃᑑᓂᖃᕐᓱᑎ ᐱᑦᑕᓯᐊᖅᓯᒪᔪᓂ 
ᐊᑐᐊᒐᖃᕐᓱᑎ. 
 
ᐃᖏᖅᕋᔫᓕᕆᔨᑯ ᑲᓇᑕᒥ ᐱᔨᑦᓯᖅᑕᖏᓐᓄ ᖃᓄᐃᑦᑑᓂᕆᔭᖏ ᐊᒻᒪ ᖃᓄᐃᓐᓂᕆᔭᖏᓪᓗ ᐊᑑᑎᔭᐅᓪᓗᑎ 
ᖃᓄᐃᓪᓗᐊᓂᐊᕐᓂᖓᓄᑦ ᐃᓪᓘᑉ. ᒐᕙᒪᑐᖃᑯ ᐊᑭᓕᐅᑎᑦᓴᓄ ᐃᑲᔪᖅᓱᔾᔮᒐᑎ ᓇᓪᓕᐊᓄ ᐃᓚᒋᐊᕈᑎᓄᑦ  

ᐊᓯᔾᔨᖅᑕᐅᓂᖏᓄ ᐃᒪᐃᒻᒪ ᐅᖓᑎᐋᓅᕐᓯᒪᓂᑰᓪᓗᑎ ᐃᓱᒪᒋᔭᐅᓯᒪᔪᓄᑦ. ᑕᒪᒃᑯᐊ ᖃᓄᐃᒋᐊᖅᓯᒪᓂᕐᓂ 
ᐱᓕᑦᓯᒍᓐᓇᕐᓱᑎ ᐃᓪᓗᑦᓴᒧ ᐃᒪᐃᒻᒪᓪᓗ ᐱᕕᖃᑎᑦᓯᓪᓗᑎ ᑲᔪᓯᖏᓐᓇᕐᑐᒥ ᐱᕙᓪᓕᐊᓂᖓᓄ ᐊᒻᒪ 
ᐱᕙᓪᓕᐊᓂᕆᔭᖏᓄᑦ ᓄᓇᓕᖕᒥ ᐃᓗᐊᓂ ᖁᓕᓂ 15ᓄᑦ ᐊᖅᕌᒍᓄᑦ. 
 
ᐅᖃᖅᑏ, ᓱᓕᔪᕆᔭᒃᑯᓪᓕ ᐃᒪᐃᒻᒪ ᐃᓪᓗ ᐃᑲᔪᖅᓱᕈᓐᓇᓂᐊᕐᒪ ᑭᖒᒪᔭᐅᔪᓂ ᓄᓇᓕᖕᒥ ᐃᓚᖏᓐᓄ 
ᖃᖓᐅᓕᕋᐃᑉᐸᑦ. ᒫᓐᓇᐅᔪᖅᓗ ᐊᖅᕌᒍᓕᒫᖅᓯᐅᑎᖏᑦᑕ ᐱᓕᕆᔭᑦᓴᕆᔭᖏ, ᑲᔪᓯᑎᑕᐅᓗᓂᓗ ᐃᒪᐃᒻᒪ ᐃᓪᓗᐃᑦ 
ᓴᓇᔭᐅᔪᐃᑦ ᐃᓕᖓᔪ ᐱᑦᑕᓯᐊᖅᓗᑎ ᐊᑐᐊᒐᖅᓄ ᐱᓕᑦᓯᓪᓗᑎ ᖃᑦᓯᐅᓈᖅᓯᒪᓗᑎ ᐃᓗᐊᓂ ᐃᓱᓕᕕᑦᓴᖃᕐᑐᓂ 
ᑮᓇᐅᔭᑦᓴᒫᓂ ᐊᑐᐃᓐᓇᖃᕕᐅᔪᓂ. 
 
ᓂᕆᐅᓐᓂᖃᑦᓯᐊᖁᖓ ᒪᑐᐃᖅᑕᐅᓂᖓᓄ ᓄᑖᖅ ᒥᑦᓴᕕᖕᒥ ᐅᑕᕿᕕᖕᒥ ᐅᖅᓱᖅᑑᖅᒥ ᒫᓐᓇᖃᒻᒥᐅᔪᖅ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᑲᑎᒪᐅᑎᑦᓴ 4, ᐅᑎᖅᑐᑦ ᐅᖃᒃᑯᑦ ᐊᐱᖁᑎᑦᓴᓄ. ᐅᑎᖅᑐᑦ ᐅᖃᒃᑯᑦ 
ᐊᐱᖁᑎᑦᓴᓄ. ᒥᓂᔅᑕ ᑲᑦᑐᒃ. 
 
ᑭᐅᔾᔪᑎᒃ ᐊᐱᖅᑯᑎᒧᑦ 501–1(6): ᐸᖅᓇᑕᐅᓂᖏ ᐃᓕᖓᔪ ᓄᑖᖅ ᒐᕙᒪᑯ ᐃᓪᓗᖁᑎᖓ ᐃᑉᐱᐊᖅᔪᒥ 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐅᑯᐊ ᐅᑎᖅᑐᑦ ᐅᖃᒃᑯᑦ ᐊᐱᖁᑎᓄᑦ ᐊᐱᖁᑎᒋᔭᖏ ᕇᐱᑲ ᐅᕿ 
ᐅᐃᓕᐊᒻᔅ ᐅᕙᓂ ᐱᖓᑦᓯᖅ ᒫᑦᓯ 26, 2003ᒥ. ᓇᖏᖅᓯᕗᖓ ᐅᓪᓗᒥ ᐱᓕᑦᓯᓗᖓ ᑭᐅᒍᑎᒧ 
ᐊᐱᖁᑎᒋᓚᐅᕐᓯᒪᔭᖓᓄ ᐅᐃᓕᐊᒻᔅ ᐅᕙᓂ ᒫᑦᓯ 26, 2003ᒥ. ᐊᐅᔭᓕᕆᔨᓄᑦ ᐱᓕᕆᕕᖓ ᓴᓇᔪᓕᕆᔨᑯ ᐊᒻᒪ 
ᐱᔨᑦᓯᖅᑕᐅᓂᖏᓄᑦ ᐱᔭᕇᖅᑕᐅᓯᒪᓕᖅᓱᑎ ᐅᐊᔭᓕᕆᓂᖅᓄᑦ ᖃᐅᔨᓴᖅᓂᓂ ᐅᑯᓇᓂ ᒫᓐᓇᓂᓴᖅᓂ ᒐᕙᒪ 
ᓱᓇᒃᑯᑎᖏᓐᓄᑦ ᐃᑉᐱᐊᖅᔪᖕᒥ. ᐊᒻᒪ ᒐᕙᒪᑯ ᐱᓕᕆᔨᖏ ᐊᓪᓚᕕᖏᓪᓗ ᑕᐃᑲᓂ ᐃᓪᓗᒥ ᐱᓕᕆᔭᐅᓯᒪᓪᓗᑎ 
ᐊᖏᖅᕋᕆᔭᖏᓐᓂ. 
 
ᐱᓕᕆᔭᖃᕐᓱᑕ ᓇᐃᑦᑐᒥ ᐱᓕᕆᓂᖅᒥ ᑭᖒᒪᔭᐅᔪᓂ ᓴᓇᒋᐊᑲᓂᓂᒥ ᐃᓪᓗᒥ ᓇᓕᒧᖓᓂᐊᕐᒪᑕ ᒫᓐᓇᓂᑕᓄᑦ 
ᐃᓪᓗᓄᑦ ᐊᑐᐊᒐᕆᔭᖏᓐᓄᑦ. ᑕᒪᒃᑯᐊ ᓴᓇᒋᐊᖅᓂᐅᔪᐃᑦ ᐋᕿᑕᐅᓯᒪᓪᓗᑎ ᐱᔭᕇᖅᓯᒪᓂᐊᕐᓗᑎ ᕿᑎᐋᓂ 
ᔭᓐᓄᐊᓕᐅᑉ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᐅᑎᑦᓴ 4. ᐅᑎᖅᑐ ᐅᖃᒃᑯᑦ ᐊᐱᖁᑎᓄᑦ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ 
ᑲᑎᒪᕕᖕᒧ. ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᑦᓱᖓ ᑭᒡᒐᑐᖅᑕᖕᓂᐅᕕᑦ, ᑕᕝᕙᓃᑦᑐᓂ 
ᐃᓕᖓᓪᓗᑎ ᐃᓕᓐᓂᐊᖅᑐᓕᕆᓂᖅᓄᖓᔪᓄᑦ. 
 
(ᑐᓵᔨᑎᒍ) ᐅᖃᖅᑏ, ᐃᓕᑕᖅᓯᔪᒪᑦᓱᖓ ᐃᓄᐃᓴᒐᓗᐊᕐᓱᑎ ᐃᓄᐃᑦ ᑐᓄᓐᓃᑦᑐᑦ, ᒪ ᑲᓪᓗᐊ, ᓗᐃᔅ ᐊᖓᓕ, ᐊᒻᒪ 
ᑖᓄᑦ ᐅᓚᓗᐊ, ᓴᕿᓯᓂᐊᓱᑎᓪᓗ ᓇᑦᓯᐅᑎᓯᒪᔭᖏᓐᓄᑦ ᑕᕝᕗᖓ ᑲᑎᒪᓂᖅᒧ ᐊᒻᒪᓗ ᐊᐱᖅᓱᕈᓐᓇᓂᐊᕐᓱᓯ 
ᐊᐱᖁᑎᑦᓴᓄᑦ. 
 
(ᑐᓵᔨᑎᒍ ᐃᓱᓕᑦᑐ) ᐅᖃᖅᑏ, ᐊᑕᐅᓯᑲᓐᓂᖅ ᓱᓕ ᐃᒪᐃᒻᒪ ᐃᓕᑕᖅᓯᓂᖃᕈᒪᑦᓱᖓ, ᐃᓄᖕᒥ, ᐃᕿᓯᒥᐊᖅᑎᒥ 
ᑕᕝᕗᖓ ᐱᓇᓱᐊᕈᓯᖅᒧ ᑲᖏᖅᖠᓂᖅᒦᖔᕐᓯᒪᔪ, ᑭᒡᒐᑐᖅᑕᕋ, ᐸᓪ ᑲᓇᔪ. 

(ᑐᓵᔨᑎᒍ) ᐸᓪ ᑲᓇᔪ, ᐃᒻᒪᖃ ᓇᖏᖅᓯᒍᓐᓇᕈᓂ. ᖃᐃᖁᓯᒪᓪᓗᒍ ᐃᕿᓯᒥᐊᖅᑎᐅᓂᐊᕐᒪ, ᐊᒻᒪᓗ 
ᐃᕿᓯᒥᐊᖅᑎᐅᑉ ᐃᓕᓐᓂᐊᖅᑎᓪᓗᓂᐅ ᐅᓪᓛᖅ ᐊᒻᒪ ᖁᔭᓐᓇᒦᖅᓱᒍᓗ ᐃᕿᓯᒥᐊᖅᑎ. 
 
ᐸᓪ ᑲᓇᔪ ᐱᒋᐊᓚᐅᖅᓯᒪᒻᒪ ᓴᓇᖑᐊᖅᑎᐅᓪᓗᓂ ᑲᖏᖠᓂᖅᒥ, ᓇᐅᔮᒥ, ᐊᖅᕌᒍᖃᕐᓱᓂ 16ᓂ. 
ᐱᓕᕆᕙᓚᐅᕐᓱᓂᓗ ᐅᔭᕋᓐᓂᐊᖅᕕᖕᒥ. ᐱᓕᕆᓯᒪᖃᑕᕐᓯᒪᓪᓗᓂ ᐅᒥᐊᖅᔪᐊᓂ ᓯᑕᒪᓄ ᐊᖅᕌᒍᓄᑦ ᐊᒻᒪ 
ᐱᓕᕆᓯᒪᓕᕐᓱᓂ ᐆᒻᒪᖁᑎᓕᕆᔨᑯᓄ ᐊᖅᕌᒍᕐᒧ ᓇᑉᐸᒧᓪᓗ. 
 
ᐊᒻᒪᑦᑕᐅᖅ, ᐅᖃᖅᑎ, ᐸᓪ ᑲᓇᔪ ᐱᓕᕆᓯᒪᓕᖅᓱᓂ ᐊᕐᕌᒍᓂᑦ 28-ᓂᑦ ᑲᖏᖅᖠᓂᕐᒥ ᐊᑐᕆᐊᓕᕆᔨᐅᓪᓗᓂ 
ᐊᒻᒪᓗ ᖁᕕᐊᑉᐳᖓᓗ ᓄᖅᑲᕐᓂᐅᓴᓕᕐᖓᑦ ᐊᒻᒪᓗ ᖁᕕᐊᒋᓪᓗᒍ ᐅᕙᓃᒍᓐᓇᕐᖓᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐃᓕᓴᕆᒍᒪᒋᕙᕋ ᒪᒃ ᐅᐃᓴᓐ ᑖᓐᓄᑦ ᐊᒻᒪᓗ ᐅᖃᐅᔾᔨᒋᐊᕈᒪᕗᖓ 
ᐃᓕᔅᓯᓐᓂ ᕿᒥᕐᕈᐊᑦᑎᐊᖁᓪᓗᓯ ᑕᑯᔅᓴᐅᑎᑕᐅᔪᓂᑦ ᑕᕝᕙᓂ ᐃᓪᓗᕈᓯᕐᒥᑦ ᓴᓂᐊᓂᑦᑐᒥᑦ. ᑕᒪᓐᓇ 
ᐊᔾᔨᒌᓐᖏᑦᑑᑎᒻᒪᕆᐅᒻᒪᑕ ᐊᒻᒪᓗ ᖁᕕᐊᓇᑦᑎᐊᖅᑐᑎᑦ. ᐃᓕᓴᕐᓯᓂᖅ ᐳᓛᕆᐊᖅᑎᓂᑦ ᒪᓕᒐᓕᐅᕐᕕᑎᓐᓄᑦ. 
ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᓴᕆᔪᒪᕙᕋ ᒪᓕᒐᓕᐅᖅᑎᐅᕙᓚᐅᖅᓯᒪᔪᖅ 
ᓄᓇᑦᓯᐊᕐᒥ ᒪᓕᒐᓕᐅᕐᕕᖓᓂ, ᑲᑎᒪᔨᐅᖃᑎᒋᖃᑦᑕᓚᐅᖅᓯᒪᔭᕋ, ᐊᒻᒪᓗ ᐊᑯᓂᐅᓂᖅᐹᖅ 
ᒪᓕᒐᓕᐅᖅᑎᐅᓯᒪᕙᓪᓚᐃᓕᓚᐅᖅᓯᒪᔪᖅ ᐱᔭᕇᕐᖓᑦ, ᑖᓐᓇ ᓘᑎ ᐸᓪᓗᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᑎᓐᓄᑦ. ᐃᓕᓴᕐᓯᓂᖅ ᐳᓛᕆᐊᖅᑎᓂᑦ ᒪᓕᒐᓕᐅᕐᕕᑎᓐᓄᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᓴᖅᓯᔪᒪᕗᖓ ᒪᕐᕉᓐᓂᒃ ᐃᓅᓐᓂᒃ ᑐᓄᓃᑑᓐᓂ. 
ᓄᓕᐊᕋ ᓗᕋᐃᓐ, ᐊᒻᒪᓗ ᓴᓂᐊᓃᑦᑑᒃ ᐃᓪᓗᖏᒃ, ᓂᑯᕕᒋᔅᓯᒃ, ᒥᑦᑎᒪᑕᓕᒻᒥᐅᑕᐅᓕᖅᑑᒃ, 
ᐅᖅᓴᖅᑑᒥᐅᑕᒥᓂᐅᓪᓗᑎ, ᐊᑎᑕ ᕋᐃᑦᓱᓪ ᐊᒻᒪᓗ ᐊᓂᖓ ᑐᓐᓄᐊ. ᖁᔭᓐᓇᒦᒃ. 
 
ᐅᖃᖅᑎ, ᐃᓕᓴᖅᓯᒃᑲᓐᓂᕈᒪᕗᖓ. ᓯᐊᕋ ᑕᑭᔪᖅ ᐊᒻᒪᓗ ᐅᖅᓱᖅᑑᒦᓐᖔᖅᑐ ᐊᒻᒪᓗ ᐱᖃᑕᐅᓂᐊᖅᑐᓂ 
ᐱᔨᑦᑎᕋᖅᑎᐅᖃᑕᐅᓗᓂ ᐊᒻᒪᓗ ᖁᔭᓐᓇᒦᕈᒪᕙᕋ ᖃᐃᔪᓐᓇᕐᓂᖓᓄᑦ. ᑖᓐᓇᓗ ᐃᓄᒃ 
ᐃᓕᓴᕆᔭᐅᒌᖅᓯᒪᔫᒐᓗᐊᖅ, ᐃᓚᒋᔭᕋ, ᐱᒡᒐᓇᕆᒻᒪᕆᑉᐸᕋ ᐊᒻᒪᓗ ᐊᑲᐅᒋᓐᓇᒍ ᐊᑎᖓ ᐅᖃᕆᐊᔅᓴᖅ, ᐹᓪ 
ᑲᓇᔪᖅ, ᑐᓐᖓᓱᑦᑎᑕᐅᓕ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᔾᔪᑎᔅᓴᖅ 5. ᐃᓕᓴᖅᓯᓂᖅ ᐳᓛᖅᑐᓂᑦ ᒪᓕᒐᓕᐅᕐᕕᑎᓐᓂ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᑐᓐᖓᓱᑦᑎᒍᒪᕙᕋ ᓘᑎ ᐸᓪᓗᖅ ᐊᒻᒪᓗ 
ᒪᕐᕉᑦᑕᐅᖅ ᐃᓅᒃ ᓴᓂᑭᓗᐊᕐᒥᐅᑕᐅᔫᒃ ᐃᓕᓴᕆᔪᒪᔮᒃᑲ. ᑐᓄᓐᓃᑦᑑᒃ. ᐅᓇ ᐊᕐᓇᖅ ᐃᑲᔪᖅᑎᒋᔭᕋ ᓴᓂᑭᓗᐊᕐᒥ  

ᐊᒻᒪᓗ ᒫᓐᓇ ᐅᖃᕈᒪᕗᖓ ᖁᔭᓐᓇᒦᕈᒪᓪᓗᒍ ᐃᑲᔪᕐᓂᕆᕙᑦᑕᖓᓂᑦ. 
 
ᐊᒻᒪᓗᑦᑕᐅᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᕐᕌᒍᑕᒫᖅ ᑲᑎᒪᕕᔾᔪᐊᕐᓂᖃᕐᑐᑦ ᓂᐊᖁᓐᖒᒥ. 
ᑐᓐᖓᓱᑦᑎᒍᒪᕙᒃᑲᑦ ᑲᑎᒪᔨᐅᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᑐᓂ ᒪᓕᒐᓕᐅᕐᕕᑎᓐᓂ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᐃᓄᒃ ᐃᓕᓴᕆᔭᐅᒌᖅᑲᐅᔫᒐᓗᐊᖅ, ᑭᓯᐊᓂᑦᑕᐅᖅ 
ᐃᓕᓴᕆᔪᒪᒋᕙᕋ ᓄᓇᕗᓕᒫᒥ ᖃᐅᔨᒪᔭᐅᔪᖅ, ᐊᑎᖓ ᓘᑎ ᐸᓪᓗᖅ. ᐃᓕᓴᕐᓯᔪᒪᒋᕗᖓ ᒪᕐᕉᓐᓂᒃ ᐃᓅᓐᓂᒃ 
ᐅᕙᓃᓐᖏᑦᑑᒃ, ᑭᐊᕋᓐ ᐃᓅᑎᖅ, ᐃᑲᔪᖅᑎᒋᔭᕋ ᖃᐅᓱᐃᑦᑐᒥ ᐊᒻᒪᓗ ᒪᐃ ᐃᓅᑎᖅ ᐃᒃᐱᐊᕐᔪᒻᒥ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᖅᑐᓂ ᒪᓕᒐᓕᐅᕐᕕᑎᓐᓂ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᐃᓄᒃ ᓴᓂᓐᓃᑦᑐᖅ ᓴᓂᑭᓗᐊᕐᒥᐅᑕᖅ 
ᐳᐃᒍᕐᓂᖃᐅᒻᒪᑦ ᐊᑎᖏᓐᓂ ᐅᕙᓃᖅᑲᐅᔪᓂᑦ ᓴᓂᑭᓗᐊᕐᒥᐅᑕᐅᔫᒃ. 
 
ᒨᓯᓯ ᓄᕙᓕᓐᖓᖅ ᐊᒻᒪᓗ ᓗᐃᓴ ᒦᑯ ᐊᒻᒪᓗ ᐃᓕᑕᕆᔪᒪᓪᓗᒍ ᐅᓖᐱᑲ ᕖᕕ, ᒥᑕᑲᐃᓐᓇᕈᓐᓇᖅᑐᖅ 
ᑲᖓᒃᑯᑐᐃᓐᓇᖅ. ᖁᖓᓐᓇᕈᓘᔭᑦᑎᑦᑎᓂᐊᖅᑐᓴᐅᒻᒥᔪᖅ ᑳᐱᑐᓐᓇᐅᓕᖅᑲᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᓱᓕᐅᕚᑦ ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ? ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ, ᑐᓐᖓᓱᒃᑎᒍᒪᔭᕋ ᐳᑭᕐᓇᐅᑉ ᓄᓕᐊᖓ 
ᐊᒻᒪᓗ ᒥᑕᑦᑎᕗᑦ ᐅᓖᐱᑲ ᕖᕕ. (ᑐᓵᔨᒃᑰᕈᓐᓃᖅᑯᖅ) ᐅᓖᐱᑲ, ᐅᖃᖅᑏ, ᐱᒋᐊᓛᖅᑐᖅ ᓄᑖᒥᒃ, ᐊᔪᕆᑦᑐᑦ 
ᐆᒥᖓ “ᑖᓐᓇ ᐃᑲᕐᕋᖅ 22 ᒥᓂᔅᓯᓕᒃ” ᓄᕕᐱᕆ ᐊᒻᒪᓗ ᐅᓖᐱᑲ ᐋᓐᓄᕌᖅᓯᒪᓛᕐᒥᔪᖅ ᑕᐃᓐᓇᑎᑐᑦ 
ᑐᑭᖃᖏᑦᑐᑦ ᒫᔾ ᓴᕕᔾᔪᐊᖃᕐᓗᓂ, ᐅᕝᕙᓘᓐᓃᑦ ᔨᓇᑎᑐᑦ: ‘ᐅᓇᑕᖅᑎ ᐳᕆᓐᓯᔅ.’ 
 
ᑕᑯᔪᒪᑦᑎᐊᓛᖅᑕᕗᑦ, ᐅᖃᖅᑏ, ᐱᒋᐊᓛᖅᑐᖅ ᐊᒻᒪᓗ ᑕᕝᕙᓃᑦᑐᖅ ᒫᓐᓇ ᐃᓕᓴᓪᓗᓂ ᐃᓚᖏᓐᓂᒃ 
ᐱᔪᓐᓇᕐᓂᕆᒋᐊᓕᖏᓐᓂᒃ ᒪᓕᒐᓕᐅᖅᑏᑦ, ᐊᒥᓱᑦ ᒪᓕᒐᓕᐅᖅᑏᑦ ᑏᕖᒃᑰᓛᕐᒪᑕ ᑎᑦᑎᓵᖅᑐᒃᑯᑦ 
ᑕᒃᑯᓴᐅᑎᑕᐅᓛᖅᑐᑦ ᑲᓇᑕᓕᒫᒥ APTN-ᑯᑦ ᐊᒻᒪᑕᐅᖅ ᓰᕖᓰᒃᑯᑦ. 
 
ᐅᖃᖅᑏ, ᑐᓐᖓᓱᒃᑎᒍᒪᖅᑲᐅᒐᒃᑯᑦ ᐅᓖᐱᑲ ᐊᒻᒪᓗ ᖁᔭᓐᓇᒦᖅᑐᒍ, ᓱᓕᓪᓚᑦᑖᕐᓗᖓᓕ, ᐅᖃᖅᑏ, 
ᐊᓐᓇᐃᖃᑕᐅᓚᐅᕐᓂᖓᓄᑦ ᑕᖅᑭᐅᓚᐅᖅᑐᒥ ᐃᖃᓗᓐᓂ ᑐᓚᑦᑕᕕᒻᒥ, ᖁᔭᓐᓇᒦᕈᒪᕙᕋ ᐅᓕᐱᑲ 
ᐃᓚᒋᔭᐅᓚᐅᕐᓂᖓᓄᑦ. 

ᐊᒻᒪᑦᑕᐅᖅ, ᐅᖃᖅᑏ ᑐᓐᖓᓱᒃᑎᒍᒪᓪᓗᒍ, ᒫᓐᓇᐅᔪᖅ, ᐊᒥᓱᐊᖅᑎ ᑐᓐᖓᓱᒃᑎᑕᐅᓯᒪᔪᖅ, ᑭᓯᐊᓂᓕ 
ᐃᓚᒋᐊᕈᒪᕋᑖᕐᒥᔭᕋᓗ ᑕᐃᓐᓇ ᓘᑎ ᐸᓪᓗᖅ. ᓘᑎᐅᑉ ᓄᑲᖓ ᓂᕈᐊᖅᑕᐅᓚᐅᕐᒥᔪᖅ ᐃᑉᐸᔅᓴᖅ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖃᓗᓐᓂ, ᐋᓐᓄᓘ ᑕᒑᖅ, ᐱᖃᕐᓂᕆᒻᒪᕆᑦᑕᕋ, 
ᐅᖃᐅᓯᖃᕈᒪᕋᑖᖅᑐᖓᓗ ᐃᓚᒋᓕᐅᑎᓚᐅᕐᒥᔪᖅ ᐋᓐᓄᓘᒧᑦ ᓂᕈᐊᖅᑕᐅᓚᐅᕐᒥᔪᖅ ᐃᑉᐸᔅᓴᖅ, ᐱᕋᔭᓕᖅᑭᒃᓯᒪᔪᖅ, 
ᒋᓕᐊᓐ ᐅᐃᓕᐊᒻᔅ, ᓂᕈᐊᖅᑕᐅᓚᐅᕐᒥᔪᖅ ᐃᖃᓗᐃᑦ ᑲᑎᒪᔨᖏᓐᓄᑦ ᐊᒻᒪᓗ ᓂᕈᐊᖅᑕᐅᕕᒋᓯᒪᓪᓗᒍ, 
ᖁᕕᐊᒋᔪᒪᖅᑲᐅᒻᒥᔭᕋᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ. ᑲᔪᓯᒋᐊᕐᓗᑕ ᑲᑎᒪᒡᔪᑎᒃᓴᒧᑦ 6. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐱᑕᖃᑉᐱᑖ ᐅᖃᐅᓯᒃᑯᑦ ᐊᐱᖅᑯᑎᓂᒃ? ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 583-1(6): ᐱᖓᓱᑦ ᐅᑭᐅᖅᑕᖅᑐᒥ ᒐᕙᒪᐃᑦ ᐊᖏᓪᓕᒋᐊᖅᓯᓗᑎᒃ ᑮᓇᐅᔭᖅᑖᕆᔪᓐᓇᖅᑕᖏᑕ 

ᑭᓪᓕᖏᑦ ᒐᕙᒪᑐᖃᒃᑯᓐᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᕐᕌᒍᓂ ᐊᒥᓲᖏᑦᑑᒐᓗᐊᓂᒃ ᓄᖃᑦᑎᐅᒐᒪ ᒪᑲᓚᐃᒥᑦ; ᐊᐅᓚᔾᔭᒃᓴᕋᐃᓐᓂᖅᓴᐅᕗᖓ. 
ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᒧᑦ ᑲᒪᒋᔭᖃᑦᑐᖅ ᑮᓇᐅᔭᓕᕆᓂᕐᒥᒃ. 
 
ᖃᐅᑉᐸᐅᓂᐊᖅᑐᖃᐃ, ᑐᓴᖅᑎᑦᑎᒋᐊᕐᓂᐊᖅᑐᖅ ᐅᕙᑦᑎᓐᓂᒃ ᑮᓇᐅᔭᐃᑦ ᒥᒃᓵᓄᑦ ᒐᕙᒪᒃᑯᑦ ᓄᓇᕗᒻᒥ, 
ᓯᕗᓂᐊᒍᑦ ᓄᖅᑲᖓᑎᑕᐅᑲᐃᓐᓇᖏᓪᓗᑎᒃ, ᖃᐅᔨᒪᔪᖓ ᐱᑕᖃᖅᓯᒪᔪᖅ ᐅᖃᐅᓯᐅᕈᓘᔭᖅᓯᒪᔪᓂᒃ ᐊᒻᒪᓗ 
ᖃᓄᑐᐃᓐᓇᖅ ᐊᐅᓚᑦᓯᔨᑎᒍᑦ ᖃᓄᐃᓕᖓᓂᑦᑎᓐᓄᑦ. 
 
ᑭᓯᐊᓂ ᐊᑕᐅᓯᖅ ᐊᐱᕆᔾᔪᑎᒋᔪᒪᔭᕋ, ᐱᒋᐊᓕᕋᑖᖅᑎᓪᓗᒍ ᑕᖅᑭᑎᓐᓂ ᐅᓂᒃᑳᖅᑕᖃᓚᐅᕐᒪᑦ ᑖᒃᑯᐊ ᐱᖓᓱᑦ 
ᐅᑭᐅᖅᑕᖅᑐᒥᒃ ᒐᕙᒪᐅᔪᑦ ᑲᒪᒋᐊᕐᓂᐊᖅᑐᐃᑦ ᒐᕙᒪᑐᖃᒃᑯᓐᓂᒃ ᐊᖏᓪᓕᒋᐊᖅᑕᐅᖁᓗᒍ ᐊᑐᖅᑐᐊᕈᑎᓄᑦ 
ᐃᓱᒋᔭᐅᕙᑦᑐᖅ. 
 
ᐊᐱᕆᔪᒪᔭᕋ ᒥᓂᔅᑕ ᑖᓐᓇ ᒐᕙᒪᕗᑦ ᑕᑯᓇᓐᓂᐊᕐᒪᖔᖅ ᑕᒪᑐᒥᖓ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒻᒪᖃ ᐃᓱᒪᔅᓴᖅᓯᐅᕈᑎᔅᓴᖅ ᓯᕗᓂᑦᑎᓐᓄᑦ, ᑭᓯᐊᓂ 
ᒫᓐᓇᐅᔪᖅ, ᐋᒡᒐ, ᐱᓕᕆᐊᖃᕋᓗᐊᖅᑐᒍᑦ ᑭᓪᓕᖃᑦᑎᑕᐅᓂᖓᓄᑦ ᐊᑐᖅᑐᐊᓂᐅᑉ ᐱᓯᒪᔭᕗᑦ ᒐᕙᒪᑐᖃᒃᑯᑎᒍᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᔭᐅᓂᐊᕐᒪᑦ, ᐊᐱᕆᔪᒪᔭᕋ ᒥᓂᔅᑕ ᖃᐅᔨᑎᑦᑎᓂᐊᕐᒪᑦ ᐅᕙᑦᑎᓐᓂᒃ 
ᓱᓇᐅᒻᒪᖔᖅ ᐃᓱᒋᔭᕗᑦ ᐊᒻᒪᓗ ᖃᓄᐃᓕᖓᓕᕐᒪᖔᑦᑕ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 

ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓱᒋᔭᕗᑦ $200 ᒥᓕᐊᓐᖑᔪᖅ ᐊᒻᒪᓗ ᐱᖃᓯᐅᔾᔨᓪᓗᓂ 
ᓱᓕᓂᕋᐃᓂᕆᕙᑦᑕᕗᑦ ᐃᓚᖏᓐᓄᑦ ᒐᕙᒪᒃᑯᑦ ᑯᐊᐳᕇᓴᖓᓄᑦ, ᐱᓗᐊᖅᑐᒥᒃ, ᒪᕐᕉᕐ ᐊᖏᔫᒃ ᐅᑯᐊ ᓄᓇᕗᒻᒥ 
ᐃᓪᓗᓕᕆᔨᔾᔪᐊᒃᑯᑦ ᐊᑭᓕᒃᓴᖓ ᐊᒻᒪᓗ ᐆᒻᒪᖅᑯᑎᓕᕆᔨᒃᑯᑦ ᐊᑭᓕᒃᓴᖓ. 
 
ᐱᓯᓚᖏᓇᒃᑭᑦ ᑎᑎᕋᖅᓯᒪᔪᑦ ᓇᓚᐅᖅᑖᖅᑕᐅᓯᒪᔪᑦ ᐅᕙᓂ ᐊᒻᒪᓗ ᑮᒃᑯᑐᐃᓐᓇᕐᓄᑦ ᑮᓇᐅᔭᖁᑎᒋᔭᐅᔪᑦ 
ᒫᓐᓇᐅᔪᖅ ᐱᐊᓂᒃᑕᐅᕙᓪᓕᐊᒻᒪᑕ ᖃᐅᔨᓴᖅᑎᒧᑦ, ᑭᓯᐊᓂ ᑐᓴᐅᒪᔾᔪᑎᐅᔪᑦ ᐱᔪᓐᓇᑕᒃᑲ ᐱᕕᖃᑦᑎᑕᐅᒍᒪ ᐊᒻᒪᓗ 
ᑐᓴᖅᑎᒋᐊᕐᓗᒍ ᒥᓂᔅᑕ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᖏᑦᑐᖓ ᐃᓕᔭᐅᓯᒪᓂᐊᕐᒪᖔᖅ ᑮᓇᐅᔭᖅᑐᑎᐅᑉ ᐊᕐᕌᒍᐊᓂ ᑐᓴᕆᐊᕈᑎᓄᑦ 
ᐃᓕᔭᐅᓂᐊᖏᒃᑯᑎᓪᓘᓐᓃᑦ, ᑭᓯᐊᓂᓗ ᐱᔪᒪᑦᑎᐊᖃᒃᑲ ᓈᓴᐅᑏᑦ. ᐅᖃᖅᑏ, ᐱᑦᔪᑎᒋᔭᖓᖃᐃ ᐅᖃᐅᓯᐅᓂᖓᓄᑦ 
ᖃᐅᔨᒋᐊᖅᕕᒋᓗᒋᑦ ᒐᕙᒪᑐᖃᒃᑯᑦ ᐊᖏᓪᓕᒋᐊᖁᔨᓗᑕ ᐊᑐᖅᑐᐊᖅᑕᐅᖃᑦᑕᖅᑑᑉ ᑭᓪᓕᖓᓂᒃ, ᓱᓕᒍᒪ 
ᓴᓇᔭᐅᓚᐅᖅᑐᖅ ᐃᖕ ᐃᓚᖏᓐᓄᑦ ᓄᓇᑦᑎᐊᕐᒥ, ᐊᒻᒪᓗ ᑐᕌᖓᓪᓗᓂ ᑮᓇᐅᔭᓕᒫᖏᑦ ᐅᖃᐅᓯᐅᕋᑖᖅᑐᑦ 
ᐊᐅᓚᔾᔪᑎᒃᓴᓄᑦ ᐊᒻᒪᓗ ᐃᓪᓗᓕᕆᓂᕐᒧᑦ ᐊᒻᒪᓗ ᑭᓱᑐᐃᓐᓇᐃᑦ ᐃᓕᖓᔪᑦ ᑕᒪᒃᑯᓄᖓ ᐊᑦᔨᒌᐳᐃᑦ ᑮᓇᐅᔭᑦ. 
 
ᑮᓇᐅᔭᑦ ᐱᖃᑦᑕᖅᑕᕗᑦ, ᕿᒥᕐᕈᓂᐊᖏᑯᑦᑕ ᐊᑐᖅᑐᐊᕐᓂᒥᒃ, ᐱᔪᓐᓇᕐᓂᖃᑉᐱᑖ ᐊᒥᓲᓂᖓᓂᒃ 
ᑕᐃᒪᐃᓗᐊᑎᑦᑎᒍᓐᓇᕐᒪᖔᑕ ᑮᓇᐅᔭᐃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᓰ, ᐋᓯᑦ ᐊᐱᖅᑯᑎᑦᑎᐊᕙᐅᕗᖅ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᔭᖓ. ᐅᖃᕈᓐᓇᖅᑐᖓ ᐅᖃᖃᑎᖃᑦᑎᓪᓗᑕ ᐊᖏᔫᑎᓕᕆᔨᒃᑯᓂᑦ ᑲᓇᑕᒥ ᐊᖓᔪᖅᑲᐅᑎᑎᒍᑦ 
ᑲᔪᓯᓯᒪᕗᖅ ᐊᒥᓱᑲᓪᓚᓐᓄᑦ ᑕᖅᑭᓄᑦ ᑭᖑᓪᓕᖅᐹᒥ ᑐᓴᖅᑎᑦᑎᓚᐅᖏᑎᓪᓗᒋᑦ ᒐᕙᒪᑐᖃᒃᑯᑦ ᐊᖏᔫᑎᓄᑦ 
ᑮᓇᐅᔭᐃᑦ ᐊᒥᓲᓂᖅᓴᐃᑦ ᑐᓂᕐᕈᑎᐅᖃᑦᑕᖅᑐᑦ ᒐᕙᒪᒃᑯᑦ ᓄᓇᕗᒻᒥ ᐃᓕᔭᐅᖃᑦᑕᖅᑐᑦ ᑮᓇᐅᔭᖅᑑᑎᑦᑕ 
ᐊᕐᕌᒎᐊᓄᑦ ᖃᓄᐃᓕᖓᓂᖓᓄᑦ. ᐃᓚᓕᐅᑎᓯᒪᔪᑦ ᐊᑭᑐᔪᓄᑦ ᐸᕐᓇᒍᑎᓂ ᐱᕕᖃᑦᑎᑎᓪᓗᑎᒃ ᐅᕙᑦᑎᓐᓂᒃ 
ᐊᖏᓪᓕᒋᐊᕐᓗᒋᑦ ᐱᕕᖃᕝᕕᐅᒍᓐᓇᖅᑐᑦ ᑕᐃᒪᐃᓗᐊᖃᑎᖃᕐᓗᑕ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ 
ᐊᑐᐃᓐᓇᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖃᒪᓂᖅᑐᐊᒥ ᐅᖃᕋᔭᖅᑐᑦ ᐃᔨᕋᑦᑐᐊᖑᖏᑦᑐᕉᖅ 
ᑖᓐᓇ ᒐᕙᒪ ᑲᔪᓯᓯᒪᔪᑦ ᑕᐃᑲᖓᓂᒃ ᐅᓪᓗᖓᓂᒃ ᓯᕗᓪᓕᖅᐹᒥᒃ ᐱᑕᖃᕆᐊᖃᕐᓂᖓᓂᒃ ᑮᓇᐅᔭᒃᑲᓂᕐᓂᒃ ᐊᒻᒪᓗ 
ᐱᓕᕆᔾᔪᑎᓂᒃ ᒐᕙᒪᑐᖃᒃᑯᓐᓂᑦ. 
 
ᑕᐃᒪᐃᓕᒐᒪ, ᐃᒪᐃᓯᒪᔪᒍᓪᓗ ᒐᕙᒪᐅᓪᓗᑕ ᐊᑕᐅᓯᐊᖏᐊᓗᒃ ᑮᓇᐅᔭᑦᑎᓐᓂᒃ ᐊᑐᖅᓯᒪᔪᒍᑦ, ᐃᓕᓯᓪᓗᑕ 
ᑮᓇᐅᔭᑦᑎᓐᓂᒃ ᐃᓄᐃᑦ ᐃᓪᓗᔅᓴᖏᓐᓄᑦ ᐊᒻᒪᓗ ᐊᖏᔫᑎᓄᑦ ᐊᒻᒪᓗ ᑕᐃᒪᓐᓇᐃᑐᒐᓚᓐᓄᑦ ᐊᓯᖏᓐᓄᑦ. 
ᐊᔪᓐᓇᕋᔭᖅᐸᓖ ᒥᓂᔅᑕᒧᑦ, ᐅᑎᕐᓗᓂ ᕿᒥᕐᕈᓗᓂ ᐊᒻᒪᓗ ᓈᓴᕐᓗᓂᒋᑦ ᑮᓇᐅᔭᑦ ᐊᑐᖅᓯᒪᔭᕇᖅᑕᕗᑦ ᐊᕐᕌᒍᓄᑦ 
ᐊᒥᓱᓄᑦ ᑕᐃᒪᖓᓂ ᐊᕕᑦᑕᐅᓚᐅᕐᒪᑦ ᑮᓇᐅᔭᕗᑦ ᐊᑐᖅᓯᒪᔭᕗᑦ ᑕᒪᒃᑯᓄᖓ ᐊᖏᔫᑎᓄᑦ ᐊᒻᒪᓗ  

ᐃᓪᓗᓕᕆᓂᕐᒧᑦ, ᓈᓴᕐᓗᒍ ᐃᑲᔫᑎᓂᖓᓂᒃ ᑕᐃᒪᐃᓗᐊᓕᖅᑎᑦᑎᓂᕐᒥᒃ ᑮᓇᐅᔭᓂᒃ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᔾᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᕈᓐᓇᖅᑐᖓ ᒐᕙᒪᑐᖃᒃᑯᑦ, ᑭᒡᒐᖅᑐᐃᔨᖏᑦ ᐊᒻᒪᓗ 
ᒐᕙᒪᓕᕆᔨᖏᑦ ᖃᐅᔨᒪᔪᑦ ᐃᓚᖏᓐᓂᒃ ᐱᔪᒪᔭᕆᔭᑦᑎᓐᓂᒃ ᓄᓇᕗᒻᒥ ᐊᒻᒪᓗ ᐃᓱᒪᒋᔭᐅᓯᒪᔪᑦ 
ᐊᑐᐃᓐᓇᖃᕈᓐᓇᕐᓗᑕ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ ᐊᑐᐃᓐᓇᐅᔪᓂᒃ ᐊᑭᓖᑎᑕᐅᖏᓪᓗᑕ ᒪᓕᓪᓗᑎᒃ 
ᒫᓐᓇᐅᔪᖅ ᖃᓄᐃᓕᖓᓂᑦᑎᓐᓄᑦ. 
 
ᐄ, ᐱᑕᖃᑦᑐᖅ ᑎᑎᕋᖅᓯᒪᔪᓂᒃ ᐋᖅᑭᒃᑕᐅᓯᒪᔪᓂᒃ ᐃᓕᑕᕆᔭᐅᖁᓪᓗᒍ ᑮᓇᐅᔭᖅ ᐊᑐᖅᑕᐅᔪᖅ ᑖᒃᓱᒪ ᒐᕙᒪᐅᑉ 
ᐃᓚᒋᓪᓗᓂᐅᒃ ᑕᐃᒪᐃᓪᓗᐊᓕᖅᑎᑦᑎᓂᕐᒧᑦ ᐱᑕᖃᕆᐊᖃᑦᑐᖅ ᑖᒃᑯᓄᖓ ᒐᕙᒪᑐᖃᒃᑯᑦ ᐊᖏᔫᑎᖏᓐᓄᑦ 
ᑮᓇᐅᔭᖁᑎᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ. 
 
ᐊᐱᖅᑯᑦ 584-1(6): ᒪᒥᓴᖅᕕᒻᒧᑦ ᐃᓕᓐᓂᐊᑲᓐᓂᑎᑦᑎᓂᖅ ᐃᖅᑲᓇᐃᔭᖅᑎᐅᒍᓐᓇᖅᑐᓂᒃ 
 
ᕼᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᐊᐱᖅᑯᑎ ᑐᕌᖓᔪᖅ ᒥᓂᔅᑕᖓᓐᓄᑦ ᐃᖅᑲᑦᑐᐃᕕᓕᕆᔨᒃᑯᑦ. 
 
ᓯᕗᓪᓕᖅᐹᒥ ᖁᔭᓐᓇᒦᕈᒪᔭᕋ ᑎᑭᒍᓐᓇᓚᐅᕐᒪᑦ ᖁᓪᓗᖅᑑᒧᑦ ᑕᒫᓂ ᐊᐅᔭᒥ ᐱᓕᕆᐊᖃᕆᐊᖅᑐᖅᑐᓂ 
ᒪᒥᓴᖅᕕᒃᓴᒥᒃ. 
 
(ᑐᓵᔨᒃᑰᕈᓐᓃᖅᑐᖅ) ᐊᐱᕆᔪᒪᓪᓗᖓ ᒥᓂᔅᑕᒥᒃ ᑕᒪᑐᒧᖓ ᐱᓕᕆᐊᕆᔭᖓᓄᑦ ᖁᓪᓗᖅᑑᒥ ᒪᒥᓴᖅᕕᒻᒧᑦ, 
ᐃᓕᓐᓂᐊᑲᓐᓂᖅᑐᖃᓛᕐᒪᖔᖅ ᐅᑭᐅᖑᓂᐊᖅᑐᖅ ᑕᒫᓂ ᐊᕐᕌᒍᒥ ᒪᑐᐃᓚᐅᖏᓐᓂᖓᓂ ᐃᓪᓗ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐸᕐᓇᒍᑎᑎᒍᑦ ᐃᓕᓐᓂᐊᑲᓐᓂᑎᑦᑎᒍᒪᔪᑦ 
ᐃᖅᑲᓇᐃᔭᖅᑎᐅᒍᓐᓇᖅᑐᓂᒃ ᐃᖅᑲᓇᐃᔭᕋᔭᖅᑐᑦ ᒪᒥᓴᖅᕕᒻᒥ ᒪᑐᐃᖅᑲᑦ ᐊᐅᔭᐅᓛᖅᑐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑖ. ᐃᒻᒪᖃᖃᐄ ᑐᓴᖅᓂᖏᑕᕋ ᐃᓚᖓᓂ. 
ᖃᖓᓕ ᐱᒋᐊᕈᒫᖃ ᐃᓕᓐᓂᐊᓂᐅᔪᖅ? ᖃᖓᑯᓪᓕ ᐱᒋᐊᕈᓇᓂᐊᖃ ᓯᕗᖓᒍᑦ ᐃᓄᐃᑦ 
ᐱᓕᕆᕙᓪᓕᐊᖏᓐᓂᖏᓂ ᒪᒥᓴᖅᓂᐅᔪᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᑎᓐᓂᐊᓗᒋ ᐱᓕᕆᔨᐅᔪᑦ, ᓯᕗᖓᒍᑦ 
ᒪᑐᐃᖅᑕᐅᖏᓐᓂᖓᓂ ᐃᓪᓗ, ᕿᒥᖅᕈᓇᑦᑐᒍ ᐱᔭᑦᓴᓂ ᒫᓐᓇᐅᓂᖓᓂ. ᐃᒻᒪᖃᓗ ᐃᓚᖏᓂ ᑖᒃᑯᓇᓂ  

ᐱᓕᕆᔨᓂ ᐱᓕᕆᓂᐊᕐᓱᑎ ᐃᓇᖏᐅᑎᑲᐃᓐᓇᕐᐸᓪᓗᑎ ᒫᓐᓇᓂᓴ ᐃᑲᔪᖅᑕᐅᕕᖕᒥ. ᐃᓕᓐᓂᐊᓗᑎ ᐃᓚᖏᓐᓄ 
ᐱᔭᕆᐅᕐᓴᕆᐊᖃᓂᖏᓄ ᑭᖒᒪᔭᓂ ᐊᒻᒪ ᐱᓕᕆᔭᕆᐅᕐᓴᓪᓗᑎᓪᓗ. 
 
ᑕᒪᑐᒧᖓ ᕿᒥᖅᕈᓇᑦᑐᒍ ᒫᓐᓇᐅᔪᖅ ᐊᒻᒪ ᑐᖔᒍᑦ ᐸᖅᓇᐅᑎᖓᓄ ᐱᔭᕇᖅᐸᑕ, ᐱᓕᐅᑎᒋᔪᓐᓇᓯᓂᐊᕋᒃᑭ 
ᑐᑭᓯᔾᔪᑎᖏᓄᑦ ᑲᑎᒪᔨᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᒃᑯᑦ ᐊᐃᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᒥᓂᔅᑖ ᑭᐅᒍᑎᓐᓅᕕᑦ. ᐃᓚᖓᓐᓂ ᐱᓕᕆᓂᖅᓄᑦ 
ᓴᕿᕙᓪᓕᐊᓂᖏᓄᑦ, ᐱᑕᖃᕆᐊᖃᕐᓱᑎ ᐃᓕᓐᓂᐊᖅᓂᕐᓄᑦ ᓅᕙᐃᕝᕙᒥ ᐅᕝᕙᓗ ᑎᓰᕝᕙᒥ ᑐᕌᖓᓂᐊᕐᓱᑎ 
ᓄᑲᖅᑎᐅᓂᕐᓴᓄ ᐅᕝᕙᓗ ᑕᒪᒃᑯᓄᖓ ᐱᓕᕆᔨᐅᔪᓄ? ᖃᖓᒃᑯᓪᓕ ᐊᑐᐃᓐᓇᐅᓂᐊᖃ ᑐᑭᓯᔾᔪᑎᖏᓄ? 
ᖃᖓᒃᑯᓪᓕ ᐱᒋᐊᓂᖃᓂᐊᖃ, ᓅᕙᐃᕝᕙᒦ ᐅᕝᕙᓗ ᑎᓰᕝᕙᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓗ ᓱᓕᔪᖅᓴᓕᖁᖓ ᐱᕙᓪᓕᐊᓂᕆᔭᑎᖕᓄ 
ᐱᓕᕆᔨᑖᓂᒥ ᐱᔭᑦᓴᓄ ᐊᐅᓚᑦᓯᔨᒥ ᐃᓪᓗᒧ. ᑕᐃᒪᐃᒧᓪᓗ ᑕᒪᓐᓇ ᓯᕗᓪᓕᐅᑎᓂᐊᕐᓱᑎᒍ. ᑐᖔᒍᓪᓗ 
ᐱᔭᕇᖅᑕᐅᓯᒪᓕᖃ, ᐃᒪᐃᓂᐊᕐᒪ ᐊᐅᓚᑦᓯᔨ ᐱᓕᕆᔭᖃᓗᓂ ᐱᕙᓪᓕᐊᓂᕆᔭᖏᓐᓄ ᐱᓕᕆᔨᑖᓂᖅᓄᑦ ᐅᕝᕙᓗ 
ᖃᐅᔨᒪᒋᐊᕐᓂᕐᓄᑦ ᑕᒪᐃᓂ ᓄᓇᓕᖕᒥ ᐃᓕᓐᓂᐊᖅᑎᑕᐅᓗᑎ, ᐊᒻᒪ ᐱᓕᕆᔭᖃᕐᓗᑎ ᐃᓕᓐᓂᐊᕈᑎᑦᓴᓄ ᐱᔭᑦᓴᓂ 
ᑕᒪᑐᒧᖓ ᐃᓪᓗᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᒪᒃᓖᓐ. 
 
ᐊᐱᖅᑯᑦ 585–1(6): ᐊᑭᖏᓐᓄ ᐳᖅᑐᓯᓂᖅ ᑭᕙᓪᓕᖅᐸᓯᖕᒧᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᒥᓂᔅᑕᓄ ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓄ. ᐅᖃᖅᑏ, 
ᓄᖑᐸᓯᐊᓂ ᐊᖅᕌᒎᔪᔫᑉ, ᐱᑕᖃᔪᒪ ᐃᓱᒪᒋᔭᐅᓯᒪᔪᒥ ᓴᕿᑕᐅᓪᓗᓂ ᐅᓇ ᒐᕙᒪᕗ ᐱᓕᑦᓯᒍᑕᐅᖁᔭᐅᓇᑎ 
ᐅᖅᓱᐊᓗᖕᒧ ᑳᓐᑐᕌᒃᓯᓂᕐᒥ ᓄᓇᕗᒥ ᐅᓯᑲᑦᑕᖅᑎᓄᑦ, ᐅᕝᕙᓗ ᓂᐅᕕᐊᑦᓴᓄᑦ ᐅᑯᓄᐊ ᓄᓇᕗᒥ ᐅᓯᑲᑦᑕᖅᑎᓄᑦ. 
ᖃᐅᔨᑎᑕᐅᒋᐊᕐᓱᑕ ᒥᓂᔅᑕᒧ ᑕᐃᑦᓱᒪᓂ, ᐃᒪᐃᒻᒪ ᑕᐃᒫᑦᓴᐃᓐᓇ ᖃᓄᐃᓪᓗᐊᕐᑎᒋᓂᖏᓄ ᐱᔨᑦᓯᖅᑕᐅᓂᖏᓄᑦ 
ᐱᓕᑕᐅᓂᐊᕐᓱᑎ ᑭᕙᓪᓕᖅᐸᓯᖕᒧ. ᐅᓪᓗᒥᒧᓄ, ᖃᐅᔨᒪᖏᑦᑐᖓ ᐃᒻᒪᖃ ᑕᒪᓐᓇ ᓱᓕᒋᐊᒧ ᓱᓕᖏᒋᐊᒧᑦ. 
 
ᐅᖃᖅᑏ, ᐊᐱᖁᑎᒐᓕ ᒥᓂᔅᑕᒧ ᐅᓪᓗᒥ ᐃᒪᐃᒻᒪ, ᐱᔾᔪᑎᒋᓗᐊᖅᑕᖓ ᐃᒪᐃᒻᒪ ᑳᓐᑐᕌᒃᑕ ᓯᕗᒧᑎᑕᐅᓇᓂ 
ᑖᒃᑯᓄᖓ ᐊᑭᒋᔭᖏᓄᑦ. ᐊᐱᖁᑎᒐᓕ ᒥᓂᔅᑕᒧ ᐅᓪᓗᒥ ᐃᒪᐃᒍᓐᓇᖄ ᒥᓂᔅᑕ ᐅᖃᐅᔾᔨᓗᓂ ᑕᕝᕙᓂ ᑲᑎᒪᕕᖕᒥ 
ᐃᒪᐃᒻᒪ ᐊᐱᖁᑎᒋᓂᐊᕐᓗᒍ ᐃᒻᒪᖃ ᐱᑕᖃᓂᐊᕆᐊᖓᓄ ᐊᑭᖏᓄᑦ ᐳᖅᑐᓯᒋᐊᖅᑐᓂ ᒑᓴᓖᑦ, ᐅᕝᕙᓗ ᐃᓪᓗ 
ᐅᖅᓱᖅᓴᖃᑎᑕᐅᓂᖏᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᓕᕆᔭᓕ ᓴᓇᔪᓕᕆᔨᑯᓄ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᒐᔪᖅ ᐊᐱᖁᑎᒋᔭᖓᓄ, ᐅᓪᓗᒥᒧᓄᑦ ᓇᓗᓇᖅᓱᓂ ᓱᓕ 
ᖃᓄᐃᓕᒋᐊᒧ ᐃᒻᒪᖃ ᐊᑭᖏᑦ ᒑᓴᓖᑉ ᐳᖅᑐᓯᓂᐊᕐᓂᖏᓄᑦ, ᐊᒻᒪ ᐅᖃᓯᒪᓇᑕᓗ ᓇᓪᓕᐊᓄᑦ ᑕᒪᑐᒧᖓ 
ᐃᓱᒪᒋᔭᖅᒧᑦ. ᐃᓕᖓᔪ ᓂᐅᕕᐊᖅᓴᓄᑦ ᐊᒻᒪ ᐅᖅᓱᐊᓗᖃᑎᑕᐅᓂᕐᓄ ᑳᓐᑐᕌᑦᓯᒪᔪ, ᐅᓯᑲᑦᑕᖅᑏᓪᓗ 
ᐱᓕᑦᓯᒍᓐᓇᓱᑎ ᐱᔨᑦᓯᖅᓗᑎ ᐊᓯᖏᓄ ᓄᓇᓕᖕᓄ ᐊᑲᐅᓈᓂᖓᓂ ᐊᒻᒪ ᐱᑕᖃᕋᓂ ᓇᓪᓕᐊᓄ ᐃᓱᒪᒋᔭᐅᓯᒪᔪᓂ 
ᓴᕿᓯᒪᔪᓂ ᖃᑦᓯᐅᓂᐊᖅᓂᖏᓄᑦ ᒑᓴᓖᒧ ᐅᕝᕙᓗ ᓂᐅᕕᐊᑦᓴᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑏᑦ. ᐃᓚᒋᐊᕈᑏᑦ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐅᒥᐊᖅᔪᐊᖃᓐᓂ ᓄᓇᕗᒥ ᐊᑯᓃᖅᓱᓂ, ᖃᐅᔨᒪᑦᓱᖓᓗ 
ᐃᓱᒪᒋᔭᐅᔪᓂ ᐃᒪᐃᒻᒪ ᒥᓂᔅᑕ ᐃᓱᒪᖅᓱᐸᖏᒻᒪ ᐊᒻᒪ ᓴᕿᓯᒪᑦᓱᓂ ᓇᓪᓕᐊᓂ ᑕᐃᒍᖅᑕᖓᓂ ᑕᐃᑲᖓᑦ. 
 
ᒥᓂᔅᑖ ᖃᐅᔨᒪᕙ, ᐅᕝᕙᓗ ᐅᖃᕆᐊᕈᓐᓇᖃ ᐅᕙᑎᖕᓄ ᐃᒻᒪᖃ ᐱᑕᖃᓂᐊᕆᐊᖓᓂ ᐊᑭᖏᓐᓄᑦ ᐳᖅᑐᓯᓂᖅᓂ 
ᐊᖏᖅᕋᕆᔭᑦ ᐅᖅᓱᐊᓗᖃᑎᑕᐅᓂᖏᓄ ᐅᕝᕙᓗ ᒑᓴᓖᑐᕐᑐ ᓄᖑᐊᓂ ᑖᑦᓱᒪ ᑲᑎᒪᓂᐅᑉ? ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᐋᒡᒐ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑏᑦ. ᐃᓚᒋᐊᕈᑏᑦ. ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᕋ ᒥᓂᔅᑕ ᐋᒡᒑᕈᓐᓇᕐᓂᖓᓄᑦ. ᐊᑭᑦᑐᕆᐊᕐᓂᖃᔾᔮᓐᖏᓚᖅ 
ᐅᖅᓱᐊᓗᓐᓂ ᐅᕝᕙᓘᓐᓃᑦ ᐃᓪᓗᓄᑦ ᐊᑐᖅᑕᐅᕙᑦᑐᓂᑦ ᑕᒫᓂ ᐊᕐᕌᒍᒥ ᐊᒻᒪᓗ ᖃᐅᔨᒪᕗᖓ ᓄᓇᑦᑎᓐᓂ 
ᐃᓄᖁᑎᒋᔭᕗᑦ ᑐᓐᖓᓱᐊᑎᑦᑎᓂᐊᖅᑯᑦ ᑕᒪᔅᓱᒥᖓ ᑐᓴᕈᑎᐅᔪᒥᑦ. ᐊᐱᖅᑯᓯᔅᓴᖃᕈᓐᓃᖅᑐᖓ ᑕᒪᔅᓱᒪ ᒥᔅᓵᓄᑦ. 
ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 586–1(6): ᓄᓇᓕᓐᓂ ᐋᓐᓂᐊᓯᐅᖅᑎᑦ ᐱᔭᒃᓴᖏᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᓂᐊᖅᑕᕋ ᑐᕌᖅᑎᓂᐊᖅᑲᕋ ᒥᓂᔅᑕᒧᑦ 
ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᐱᔾᔪᑎᖃᕐᑐᓂ ᓄᓇᓕᓐᓂ ᐋᓐᓂᐊᓯᐅᖅᑎᐅᔪᓂᑦ 
ᓄᓇᕗᒻᒥ. ᖃᑦᑎᓂᑦ ᐊᕐᕌᒍᓂᑦ ᐋᓐᓂᐊᓯᐅᖅᑎᐅᔪᑦ ᓄᓇᓕᓐᓃᒋᐊᖃᖅᑲᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐋᓐᓂᐊᖃᓐᖏᑐᓕᕆᔨᑯᓐᓂ ᐊᒻᒪᓗ ᐃᓄᓕᕆᔨᒃᑯᓐᓂ, ᒥᓂᔅᑕ ᐱᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᒥ, ᐅᖃᕈᒪᕗᖓ ᓄᓇᕋᐅᔪᑦ ᓴᓂᓐᓃᑦᑐᑦ ᐱᐅᔪᒻᒪᕆᐅᕗᑦ 
ᑕᑯᓪᓗᒋᑦ, ᑕᑯᓪᓗᒋᑦ ᐅᑭᐊᔅᓵᓂᑦ ᐊᒥᐊᖑᔪᑦ ᓴᖅᑭᔮᖅᑎᓪᓗᒋᑦ. ᐅᑯᐊ ᐱᕈᖅᓯᐊᖑᔪᑦ ᒫᓃᑦᑐᑦ ᐱᐅᒻᒪᕆᑉᐳᑦ; 
ᑕᒪᓐᓇ ᐱᓐᖑᐊᕐᓇᖓ ᐅᖃᐅᓯᕆᕙᕋ. 
 
ᐅᖃᖅᑎ, ᓯᕗᓪᓕᖅᐹᒥ, ᐋᓐᓂᐊᓯᐅᖅᑎᓕᒫᑦ ᓄᓇᑦᑎᓐᓂ, ᖃᐅᔨᒪᓕᖅᑕᕗᑦ ᒫᓐᓇᐅᔪᖅ, ᐅᖃᖅᑎ, 80%-ᐸᓗᖏᑦ 
ᐃᖅᑲᓇᐃᔭᖅᑎᖃᓕᖅᑯᒍᑦ ᐃᖅᑲᓇᐃᔭᕐᓂᖏᑦ ᐊᑯᓂᐅᓂᐊᕐᓂᖏᑦ ᐅᖃᕐᓯᒪᔪᑦ ᐊᒻᒪᓗ ᐃᓱᓕᕝᕕᖃᓐᖏᑦᑐᓂᑦ 
ᐃᖅᑲᓇᐃᔮᖑᔪᓂᑦ, ᑕᒪᓐᓇ ᑐᑭᖃᖅᑯ ᐊᑯᓂᐅᓂᖅᓴᖅ ᑕᒫᓃᒍᓐᓇᓂᐊᖅᑐᓂᑦ, ᐊᕐᕌᒎᓐᓂ ᒪᕐᕉᓐᓂ ᐅᕝᕙᓘᓐᓃᑦ 
ᐱᖓᓱᓂᑦ ᓇᐃᓛᕆᓗᒍ. ᐃᓱᓕᕝᕕᖃᓐᖏᑦᑐ ᑐᑭᖃᖅᑯ, ᐅᖃᖅᑎ, ᐃᖅᑲᓇᐃᔭᖅᑎᓪᓚᕆᐅᓪᓗᑎᑦ 
ᐋᓐᓂᐊᖃᓐᖏᑐᓕᕆᔨᒃᑯᓐᓂ ᐊᒻᒪᓗ ᐃᓄᓕᕆᔨᒃᑯᓐᓂ. 
 
ᐋᓐᓂᐊᓯᐅᖅᑎᐅᔪᑦ ᐃᖅᑲᓇᐃᔭᖅᑐᑦ ᓄᓇᓕᓐᓂ ᖃᓪᓗᓈᖏᓐᓇᐅᕗᑦ. ᐃᓕᓐᓂᐊᕐᓯᒪᒻᒪᕆᑉᐳᑦ ᐊᒻᒪᓗ  

ᐊᔾᔨᒌᓐᖏᑐᓂᑦ ᓯᓚᑦᑐᓴᕐᕕᓐᓂ ᐃᓕᓴᕆᔭᐅᓯᒪᔪᓂᑦ ᑲᓇᑕᓕᒫᒥ ᐊᒻᒪᓗ ᐊᓯᖏᓐᓂ ᓄᓇᓕᕐᔪᐊᖑᔪᓂᑦ. ᑕᐃᒪ, 
ᑕᒪᓐᓇ ᑭᐅᑦᑎᐊᖁᒥᓇᑦᑎᐊᕋᓗᐊᖅᑯ ᒪᓕᒐᓕᐅᖅᑎᐅᑉ ᐊᐱᖅᑯᓯᕆᔭᖓᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓯᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᕋ ᒥᓂᔅᑕ ᑭᐅᔾᔪᑎᖓᓄᑦ. ᐱᔾᔪᑎᖃᕐᑐᖓ 
ᐊᐱᕆᕋᑖᖅᑯᖓ ᐃᓚᖏᑦ ᐋᓐᓂᐊᓯᐅᖅᑎᐅᔪᑦ ᐊᔅᓱᕉᑎᖃᑦᑎᐊᖅᑐᑎᑦ ᐊᒻᒪᓗ ᐃᑲᔪᕈᒪᓂᖃᑦᑎᐊᖅᑐᑦ 
ᐅᑭᐅᖅᑕᕐᑐᒥ ᐊᒻᒪᓗ ᐃᓚᖏᑦ ᐊᔾᔨᒌᓐᖏᑦᑑᕗᑦ ᐊᓯᖏᑦ. ᑭᓯᐊᓂᓕ ᐃᖅᑲᓇᐃᔭᒃᑲᐅᒐᓗᐊᖅᑐᑎᑦ, ᐃᓚᖏᑦ 
ᐊᑕᖐᔪᓐᓇᖅᑑᔮᓐᖏᓚᑦ ᓱᔭᕆᐊᓕᖏᓐᓂ. ᑕᒪᓐᓇ ᐱᐅᓯᕚᓪᓕᖅᑕᐅᔪᓐᓇᖅᑲ ᐋᓐᓂᐊᖃᓐᖏᑐᓕᕆᔨᒃᑯᓐᓂ 
ᐃᖅᑲᓇᐃᔭᕐᓂᕆᔭᖏᑦ ᐋᓐᓂᐊᓯᐅᖅᑎᐅᔪᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᕈᒪᕗᖓ ᓯᕗᓂᖓᓂᑦ ᒪᓕᒐᓕᐅᖅᑎᐅᔪᖅ ᐅᖃᐅᓯᖃᑦᑎᐊᕋᑖᕐᖓᑦ 
ᐊᒻᒪᓗ ᑖᒃᑯᐊ ᐋᓐᓂᐊᓯᐅᖅᑎᒋᔭᕗᑦ ᐊᔅᓱᕈᑦᑎᐊᖅᑐᑎᑦ ᐃᖅᑲᓇᐃᔭᖅᐸᑉᐳᑦ ᑕᖃᓇᕐᑐᓕᕆᕙᑦᑐᑎᑦ, ᐃᓅᓂᑦ 
ᐊᒻᒪᓗ ᐃᓅᒍᓐᓃᖅᑐᓂᑦ ᑲᒪᒐᔪᒃᑐᑎᑦ. 
 
ᐃᓛ, ᐅᖃᖅᑎ, ᐊᒥᓲᔪᑦ ᓄᓇᓕᑦᑎᓐᓂ, ᐋᓐᓂᐊᓯᐅᖅᑏᑦ ᐅᑕᖅᑭᕙᑉᐳᑦ ᐃᑲᕐᕋᐅᔪᑦ 24-ᓂᑦ ᐊᒻᒪᓗ ᐅᓪᓗᓂ 7-
ᓂᑦ ᐱᓇᓱᐊᕈᓯᑕᒫᑦ. ᑭᓇᑐᐃᓐᓇᖅᑎᑐᑦ ᐃᖅᑲᓇᐃᔭᖅᑎᓂᑦ ᐃᓄᓐᓂ ᐃᖅᑲᓇᐃᔭᖅᑎᐅᔪᓂᑦ, ᐅᖃᖅᑎ, 
ᖃᐅᔨᓵᖑᕙᑉᐳᑦ ᐃᖅᑲᓇᐃᔭᕐᓂᖏᓐᓄᑦ ᐃᖅᑲᓇᐃᔭᖅᑎᓄᑦ, ᐋᓐᓂᐊᓯᐅᖅᑏᑦ ᑕᕝᕗᖓ ᐃᓕᔭᐅᒐᔭᖅᑯᑦ ᐃᓄᓐᓄ 
ᐃᖅᑲᓇᐃᔭᖅᑎᐅᔪᓂᑦ. 
 
ᖃᐅᔨᓵᖑᕙᑦᑐᓂᑦ, ᐃᖅᑲᓇᐃᔭᕐᓂᖏᓐᓂ ᐋᓐᓂᐊᓯᐅᖅᑎᓄᑦ ᑲᒪᒋᔭᐅᕙᑉᐳᑦ ᐊᖏᔪᖅᑳᕆᔭᖏᓐᓄᑦ 
ᐋᓐᓂᐊᓯᐅᖅᑎᒃᑯᑦ. ᑕᐃᒪ, ᖃᐅᔨᓴᖅᑕᐅᕙᑉᐳᑦ ᐃᖅᑲᓇᐃᔭᑦᑎᐊᕋᓗᐅᕐᒪᖔᑕ ᐋᓐᓂᐊᓯᐅᖅᑎᐅᔪᑦ. 
 
ᑭᓯᐊᓂᓕ, ᐅᖃᖅᑎ, ᑭᓱᓪᓚᑦᑖᒥᑦ ᐃᓱᒫᓘᑎᑕᖃᖅᑲᑦ ᐃᖅᑲᓇᐃᔭᓂᖓᓄᑦ ᓇᓕᐊᑕ ᐋᓐᓂᐊᓯᐅᖅᑎᐅᑉ 
ᐅᕝᕙᓘᓐᓃᑦ ᐃᖅᑲᓇᐃᔭᖅᐅ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᐅᖃᖅᑎ, ᑕᒪᓐᓇ 
ᖃᐅᔨᒍᒪᕙᕋ ᑎᑎᖅᑲᒃᑯᑦ ᒪᓕᒐᓕᐅᖅᑎᒥᑦ ᑕᒪᓐᓇ ᐃᓱᒫᓗᑎᐅᔪᑦ ᐅᕝᕙᓖᓐᓃᑦ ᐊᑲᐅᓐᖏᓕᐅᕈᑕᐅᔪᑦ ᓄᓇᓕᓐᓂ 
ᑎᑎᖅᑲᐅᑎᑕᐅᓗᓂ ᑕᒪᓐᓇ ᐃᑲᔫᑎᖃᒻᒪᕆᒃᑲᔭᖅᑯ, ᐅᖃᖅᑎ, ᖃᐅᔨᒋᐊᑦᑎᐊᑲᓐᓂᕋᔭᕋᒪ ᑕᒪᔅᓱᒪ ᒥᔅᓵᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓇᕈᐊᖅ. 
 
ᐊᐱᖅᑯᑦ 587–1(6): ᐃᓚᒋᐊᕈᑎᑦ ᓄᓇᖃᕐᕕᓐᓄᑦ ᐊᑐᖅᑐᐊᕐᓂᕐᒧᑦ ᐳᓴᓐᑎᖓᓂᒃ ᒥᑭᓪᓕᑎᑦᑎᓂᖅ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑐᕌᖓᔪ ᒥᓂᔅᑖᓄ ᓄᓇᓕᖕᒥ ᒐᕙᒪᑦ ᐊᒻᒪ 
ᐃᖏᖅᕋᔫᓕᕆᔨᑯᓐᓄ. 
 
ᐃᖃᓗᐃ ᑖᑦᓰᔭᖅᓂᓄᑦ ᓄᓇᓕᐅᓪᓗᓂ. ᑕᒫᓂ ᐊᐅᓚᓂᖃᕐᓱᑎ ᑮᓇᐅᔭᑎᒍᑦ ᐅᑯᑎᒎᓇ ᑖᔅᓄᖓᔪᓄ ᐊᒻᒪ 
ᖃᓄᑐᐃᓐᓇᖅ ᐃᓕᖓᔪᓄ ᑕᒪᒃᑯᓄᖓ, ᐃᒪᐃᑦᓱᓂᓗ ᐊᔾᔨᐅᖏᑎᑦᓯᓂᖅ ᐃᖃᓗᖕᓂ. ᑲᖏᖠᓂᖅ ᐊᒻᒪ 
ᐃᖃᓗᑦᑑᑦᓯᐊᖅ ᐅᖃᖃᑎᒌᓐᓂᖃᕐᓱᑎ ᓯᕗᒧᒋᐊᕈᑎᑦᓴᓄᑦ ᑕᒪᒃᑯᓄᖓ ᐃᓕᖓᔪᓂ. ᐊᑭᕋᖅᑐᔾᔭᖏᑦᑐᖓ 
ᐊᑐᖅᑐᐊᕈᑎᒧ ᓄᓇᑖᕈᑎᓄᑦ, ᑭᓯᒥ, ᐊᑐᖅᑐᐊᑎᑦᓯᓂ, ᑭᖑᕙᕋᐃᒻᒪᑕ ᐊᑭᓕᐅᑎᖏᓄ, ᑖᔅᖓ 
ᐳᖅᑐᓯᕙᓪᓕᐊᕙᑦᓱᓂ ᐊᑭᓕᑦᓴᖏᓐᓄ ᐊᒻᒪ ᐃᓗᐊᓂ ᒪᓕᒐᖅᒥ ᐃᒪᐃᓕᓯᒪᓪᓗᑎ, ᐃᒪᐃᒻᒪ  

ᖃᐅᔨᓕᕋᑖᑕᐃᓇᓂᑎᖕᓂ ᒫᓐᓇᖃᒻᒥ, ᐃᒪᐃᒻᒪ ᐅᔾᔨᕆᔭᕆᐊᖃᓚᐅᕐᑕᕋᓗᐊᕋ ᓯᕗᖓᒍᑦ ᐅᑯᓇᓂ ᐃᒪᐃᒻᒪᓪᓗ 
ᐅᖃᖅᓯᒪᓪᓗᓂ ᒪᓕᒐᖅᒥ ᐃᒪᐃᒻᒪ ᓄᓇᓕᐅᔪᐃᑦ, ᑐᖔᒍᑦ ᐊᑐᖅᑐᐊᓂᒧ ᓄᓇᒥ ᐃᒪᐃᓯᑦᓱᓂ ᑖᔅᖓᓗ 
ᐊᖓᑎᐋᓅᕈᓐᓇᕋᓂ 24ᐳᓴᖕ ᐊᒻᒪ ᓱᓕᔪᕆᔭᒃᑯᑦ ᑕᒪᓐᓇ ᐋᕿᒋᐊᖅᑕᐅᓂᑰᑦᓱᓂ ᐃᓱᐸᓗᖏᓐᓂ 1980ᓂ. 
 
ᑖᔅᖏᑦ ᐳᖅᑐᓈᕐᓯᒪᓂᖃᕐᓱᑎ, 22ᐳᓴᖕ ᐃᓱᒪᒋᑦᓱᒍ ᑖᔅᖓᓄ ᐊᓂᒍᑦᓯᒪᓕᕐᑐᓂ ᐊᑐᖅᑐᐊᕈᑎᓂ ᓄᓇᒧᑦ 
ᐊᑐᖅᑐᐊᓂᖅᒧ. ᖃᓄᐃᒋᐊᕈᑎᑦ ᑕᒪᐃᓄᑦ ᑖᔅᓄ ᖃᓄᐃᓂᕆᔭᖏᑎᒍᑦ ᓄᓇᓕᐊᑦ. ᐃᓱᒪᒋᖏᓚᐃᓪᓖᑦ 24ᐳᓴᖕ 
ᐊᑉᐸᓯᒋᐊᕆᐊᓕ ᒫᓐᓇᐅᓂᖓᓂ, ᑕᒪᓐᓇ ᑖᔅᓄ ᐊᑭᓕᖅᑕᐅᓯᒪᓂᖓᒍᑦ ᖁᓕᐊᒍᑦ ᐊᑐᖅᑐᐊᓂᓄ, 
ᐃᒪᐃᑐᑐᐃᓐᓇᐅᑦᓱᓂ 7ᐳᓴᖕ ᐅᑯᓄᖓ ᒐᕙᒪᑐᖃᑯᓄ, ᐃᒻᒪᖃ 5ᐳᓴᖕ ᐃᒻᒪᖃ ᐊᑦᑕᕕᖃᑦᓯᐊᕈᕕᑦ. 
 
ᐃᓱᒪᒋᖏᓚᐃᑦ ᑖᔅᖓᓂ 24ᐳᓴᖕ ᐊᑉᐸᓯᓂᕐᓴᐅᒋᐊᖃᕆᐊᖓ ᒪᓕᓂᐊᕐᓗᒋ ᖃᓄᐃᑑᓂᕆᔭᖏᓐᓄᑦ 
ᓇᓗᓇᐃᖅᓯᒪᔪ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃᖃᐄ ᕿᒥᖅᕈᓇᒋᐊᕈᑦᑕ ᐃᓱᒪᒋᔭᐅᔪᒧ. 
ᑖᔅᖏᓄᑦ ᓄᓇᒥ ᐊᑐᖅᑐᐊᓂᖅᓂ, 24ᐳᓴᖕ ᐃᓱᓕᑦᑕᖅᕕᖓ. ᕿᒥᖅᕈᓇᒍᓐᓇᓯᐊᕐᑐᒍ ᑕᒪᑐᒧᖓᖓᔪᓄᑦ. 
ᐅᖃᓗᐊᕈᓐᓇᖏᑦᑐᖓ ᓇᓪᓕᐊᓄ ᒫᓐᓇᐅᓂᖓᓂ ᕿᒥᖅᕈᓇᖄᓚᐅᖏᓪᓗᖓ ᖃᓄᐃᓐᓂᕆᔭᖏᓐᓄ. 
 
ᓯᑎᐋ ᐃᖃᓗᐃ ᐊᑑᑎᔪᑦ ᐃᒪᐃᒻᒪ ᑖᔅᓄᑦ ᒫᓐᓇᐅᓂᖓᓂ ᐊᒻᒪ ᑖᔅᓕᕆᓂᖅᓄᑦ ᐱᓕᕆᔭᖃᕐᓱᑎ ᓄᓇᓕᖕᒥ 
ᐃᒪᐃᒻᒪᓪᓗ ᐋᕿᑕᐅᒍᓐᓇᕐᓱᑎ ᖃᓄᐃᓪᓗᐊᓂᖏᓄ ᒫᓐᓇᐅᓂᖓᓂ. ᐃᒻᒪᖃ ᐃᓱᒪᒋᔭᐅᓂᖃᖃ 
ᕿᒥᖅᕈᓇᑲᓂᕈᓐᓇᕐᑐᒍ ᑕᒪᑐᒧᖓ, ᕿᒥᖅᕈᓇᓪᓗᑕ ᐃᓱᒪᒋᔭᖅᒧ ᐃᓗᐊᓂ ᖃᑦᓯᐅᓂᕆᔭᖏᓄ ᑖᔅᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓄᕈᐊᖅ. 
 
ᐊᓄᕈᐊᖅ: ᐅᖃᖅᑎ, ᖁᔭᓐᓇᒦᖅᑕᕋ ᒥᓂᔅᑕ ᑭᐅᔾᔪᑎᖓᓄ. ᐅᖃᖅᑏ, ᐃᓱᒪᖃᕕᒋᔭᕋ ᐃᓕᖓᔪ ᐃᑭᑦᓱᓂ 
ᐱᕕᑭᑦᓱᓂ ᕼᒻᓚᑦ ᒪᓕᒐᖓ. ᐃᓚᖓ 83 ᒪᓕᒐᖅᒥ, ᐃᓚᒋᓕᐅᑎᔪ ᐃᓚᖓ ᑖ ᐃᒪᐃᓕᑦᓱᓂ, “ᐃᓱᒪᒋᒋᐊᕐᓗᒋ 
ᖃᓄᐃᓯᒪᓂᖏ ᑖᔅᓄ ᐅᑯᓇᓂ ᖃᑦᓯᐅᓂᖏᓄᑦ ᐃᒪᐃᒻᒪᓪᓗ ᖃᑦᓯᐅᓂᖏ ᑖᔅᓄ ᐅᖓᑎᐋᓅᕆᐊᑐᖏᑦᑐ 24 
ᐳᓴᖕ ᐊᖅᕌᒍᑕᒫᑦ”. ᑕᒪᓐᓇᓗ ᒥᑭᑦᓱᓂ ᐃᓚᖓᓂ ᑕᒪᐃᓂ ᒪᓕᒐᖅᒥ ᐊᓯᔾᔨᕆᐊᖃᕐᓱᓂ. 
 
ᐊᐱᕆᓯᒪᑦᓱᒍ ᒥᓂᔅᑕ ᐃᓱᒪᖃᕕᒋᒋᐊᕐᓗᓂᐅ ᐃᓱᓕᕕᓴᖓ ᑖᔅᓄ ᐊᑭᑦᓴᖏᓄ ᐊᓯᔾᔨᖅᑕᐅᒋᐊᓕ ᕿᒥᖅᕈᑦᓱᒋ 
ᖃᓄᐃᑦᑐᓂᖏ ᑖᔅᓄ ᐊᑉᐸᕆᐊᖅᑕᐅᓯᒪᓪᓗᑎ ᐊᑑᑎᓯᒪᓪᓗᑎᓗ ᑲᓇᑕᒥ ᓇᓗᓇᕈᓐᓃᕐᓱᓂ ᐊᑭᓕᐅᑎᓴᓄ 20ᐳᓴᖕ 
ᐅᕝᕙᓗ 18ᐳᓴᖕ, ᑕᐃᒪᐃᓕᖓᑦᓴᐃᓇᕐᑐ ᐊᑭᓕᐅᑎᑦᓴᓄ ᐊᔾᔨᓴᐃᓐᓇᖓᓂ ᖃᑦᓯᐅᓂᖏᓐᓄ ᐃᒪᐃᑑᓗᑎ 
ᐊᐅᑦᑕᔫᖑᓂᐊᕐᓱᓂ, ᐊᒻᒪ ᕿᒥᖅᕈᓇᒋᐊᖃᕋᑦᑕ ᐊᑉᐸᖅᑎᕆᓂᖅᓂ ᐃᒪᐃᒻᒪ ᑖᔅᓄ ᖃᑦᓯᐅᓂᖏᓄ ᒫᓐᓇᐅᔪᖅ 
ᑖᔅᖏᔭᖅᐸᑦᑐᓄ ᓄᓇᓕᖕᒥ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐊᒻᒪᐃᓛᒃ ᓄᓇᓕᐸᐅᔭᖓ ᐃᖃᓗᒻᒥᐅᑦ ᓇᒻᒥᓂᖅ ᐋᖅᑭᒃᓯᕙᒻᒪᑕ 
ᓇᓪᓕᐅᒃᑯᒫᒥᓂᑦ ᐊᑭᓕᒃᓴᓄᑦ. ᑐᒃᓯᕋᑦᑐᖃᕐᓂᖅᑲᑦ ᐅᕝᕙᓘᓐᓃᑦ ᐃᓱᒫᓗᒃᑐᖃᑉᐸᑦ ᐃᓚᒋᔭᒧᑦ, ᐊᒻᒪᓗ ᐃᓚᖏᓐᓄᑦ 
ᐃᓚᒋᔭᓄᑦ, ᐅᕝᕙᓘᓐᓃᑦ ᓄᓇᖃᑦᑐᐅᔪᑦ ᐃᖃᓗᓐᓂ, ᑕᒪᓐᓇ ᐱᓕᕆᐊᖑᒻᒪᑦ ᑖᒃᓰᔭᖅᑎᓄᑦ, ᑖᓐᓇ ᑎᑎᕋᖅᓯᒪᔪᖅ 
ᐃᓱᒪᒋᔭᐅᒋᐊᕈᓐᓇᖅᑐᖅ ᐊᓯᔾᔨᕈᑎᐅᒍᓐᓇᖅᑐᓄᑦ ᐱᖁᔭᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᐃᓕᐊᒻᔅ. 

ᐊᐱᖅᑯᑦ 588-1(6): ᐱᐊᓂᒃᑕᐅᕕᒃᓴᖓᑕ ᐅᓪᓗᖓ ᓄᑖᑉ ᐋᓐᓂᐊᕕᒃᓴᐅᑉ ᐃᖃᓗᓐᓂ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᑭᒧᐊᒍᒪᔭᕋ ᒥᓂᔅᑕᒧᑦ ᑲᒪᒋᔭᖃᑦᑐᒧᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ. ᐅᓪᓗᕌᑖᑦᑎᐊᖅᑐᓂ, ᓯᕿᕐᓂᑎᓪᓗᒍ, ᒪᓕᒐᓕᐅᖅᑏᑦ 
ᑕᑉᐸᐅᖓᓚᐅᕐᒪᑕ ᓄᑖᖅ ᐋᓐᓂᐊᕕᒃᓴᐅᑉ ᓴᓇᔭᐅᕕᒃᓴᖓᓄᑦ. ᐱᐊᓂᒃᕕᒃᓴᖓᑕ ᐅᓪᓗᖓ ᑭᓲᕙ ᐋᓐᓂᐊᕕᒃᓴᒧᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᐅᖃᖅᑎ, ᐅᖃᕈᓐᓇᕈᒪᒐᓗᐊᖅᑐᖓ ᐅᓪᓗᖓᓂᒃ, ᑭᓯᐊᓂᓕ ᐅᖃᖅᑏ, ᐊᕐᕌᒎᓕᖅᑐᓂᒃ 
ᐊᓂᒍᖅᑐᓂ ᑕᐃᒪᓐᖓᑦ ᐃᓚᐅᓕᓚᐅᖅᓯᒪᒐᒪ ᐋᓐᓂᐊᕕᑦᑖᕋᓱᓐᓂᕐᒧᑦ, ᖃᓄᐃᑦᑐᖃᐃᓐᓇᐅᔭᕐᒪᑦ. ᐊᕐᕌᓂ 
ᐊᖅᑭᒋᐊᖅᑕᐅᔭᕆᐊᖃᑦᑕᓚᐅᖅᐴᖅ ᓄᓇᖓ ᓱᕋᑦᑎᖅᓯᒪᓂᖓᓄᑦ. ᐃᓪᓗᖓ ᐱᐊᓂᒃᑕᐅᓯᒪᒐᔭᖅᑐᖅ, ᐅᖃᖅᑏ, 
ᐋᓐᓂᐊᕖᒻᒦᑐᓪᓗ ᓅᑎᕈᓐᓇᖅᓯᓗᑎᒃ ᓄᑖᒧᑦ ᐱᓕᕋᑖᖅᑎᓐᓇᒍ 2006-07. 
 
ᐅᖃᖅᑏ, ᐃᖅᑲᓇᐃᔭᖅᑐᑦ ᓄᓇᖓᓂ ᐱᕙᓪᓕᐊᔪᑦ, ᐊᑐᕆᐊᒃᓴᖓᓗ ᐊᒻᒪᓗ ᓱᓕ. ᐅᖃᖅᑏ, 
ᐅᒥᐊᖅᔪᐊᑕᖃᓚᐅᖅᑎᓪᓗᒍ ᐊᕐᕌᒎᓛᖅᑐᖅ, ᑐᓐᖓᕕᒃᓴᖏᑦ ᐊᒻᒪᓗ ᐊᓯᖏᑦ ᐃᓕᐅᖅᑲᑦᑕᐅᓛᖅᑐᑦ, ᐊᒻᒪᓗ 
ᒪᕐᕉᓂᒃ ᐊᕐᕌᒎᓐᓂᒃ ᑭᖑᓂᐊᒍᑦ. ᑕᐃᒪᓕ ᐅᑭᐊᒃᓵᖓᓂ 2006, ᐱᒋᐊᓕᕋᑖᖅᑎᓪᓗᒍ 2007, ᐃᓪᓗᓴᖓ 
ᐊᑐᐃᓐᓇᐅᒐᔭᓕᖅᑯᖅ ᓯᕗᓪᓕᖅᐹᖅ ᐋᓐᓂᐊᔪᖅ ᑕᑯᔭᐅᓕᕐᓗᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐳᓛᕆᐊᖅᓯᒪᕋᑖᑦᑎᐊᕋᒃᑭᑦ ᐃᓚᒃᑲ ᐋᓐᓂᐊᕕᒻᒥ. ᐊᒥᓲᓗᐊᖏᑦᑐᑦ 
ᓯᓂᒃᕖᑦ ᒪᑐᐃᖓᔪᑦ, ᐅᖃᖅᕕᖃᕋᐃᒐᒪ ᐋᓐᓂᐊᖅᓯᐅᖅᑎᓂᒃ ᓘᑖᓂᒃ ᑕᑉᐱᑲᓂ, ᓯᓂᒃᕖᑦ ᐊᑐᐃᓐᓇᐅᔪᑦ ᑭᓯᐊᓂ 
ᕿᓚᒥᑲᐃᓐᓇᖅ ᐊᑐᖅᑕᐅᓂᐊᖅᑐᑎᒃ ᐊᒻᒪᓗ ᐋᓐᓂᐊᓯᐅᖅᑎᖏᑦ ᐃᖅᑲᓇᐃᔭᖅᐸᑦᑐᑎᒃ ᐃᑲᕐᕋᓂ 12-ᔭᓂᑦ, 
ᐊᒻᒪᓗ ᐋᓐᓂᐊᕕᒃ ᒪᑐᐃᖓᒋᐊᖃᑦᑐᓂᒃ ᐃᑲᕐᕋᓂᒃ 24-ᓂᑦ ᐅᓪᓗᑕᒫᑦ. 
 
ᐃᒻᒪᖃ ᒥᓂᔅᑕ ᑭᐅᒍᓐᓇᕌᖓ ᒫᓐᓇ, ᐅᕝᕙᓘᓐᓃᑦ ᑎᑎᖅᑲᑎᒍᑦ ᖃᓄᖅ ᐸᕐᓇᑕᐅᓯᒪᔪᓂᒃ ᐋᓐᓂᐊᔪᓄᑦ 
ᐃᓪᓗᕈᓯᒃᓴᓂᒃ. ᑕᐃᒪᓐᖓᑦ ᐋᓐᓂᐊᕕᒃ ᐊᖏᓂᖅᓴᐅᓂᐊᕐᒪᑦ ᒫᓐᓇᐅᔪᒥᒃ ᐋᓐᓂᐊᕕᒻᒥᒃ, ᓘᑖᖃᓛᖅᑳᑦ 
ᐃᖅᑲᓇᐃᔭᖅᑎᐅᔪᓂᒃ, ᐊᒻᒪᓗ ᐊᓯᖏᑦ ᐋᓐᓂᐊᔪᓕᕆᔨᐅᔪᓂᑦ ᐱᑕᖃᕆᐊᖃᑦᑐᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᒃᓱᑦ, ᐃᓚᒋᔭᖓ ᐊᐱᖅᑯᑎᐅᑉ, ᐅᕝᕙᓘᓐᓃᑦ 
ᐃᓱᒫᓘᑎᒋᔭᐅᓯᒪᔪᖅ ᐃᓄᓐᓄᑦ, ᐃᖅᑲᓇᐃᔭᖅᑎᑖᕈᓐᓇᓂᐊᖅᑭᑕ ᐊᑐᐃᓐᓇᕈᑦᑐᓄᑦ, ᐃᖃᓗᓐᓃᓇᐅᖏᑦᑐᖅ, 
ᐃᖃᓗᒃᑑᑦᑎᐊᕐᒥ, ᐊᒻᒪᓗ ᑲᖏᓪᖠᓂᕐᒥ. 
 
ᐅᖃᕈᒪᕗᒍᑦ, ᐅᖃᖅᑎ, ᑕᐃᒪᒍᓐᓇᓂᐊᖅᑐᒍᑦ. ᐱᐅᓂᖅᓴᒥᒃ ᐋᓐᓂᐊᕕᖃᓕᕈᑦᑕ, ᐱᔪᓐᓇᓂᖅᓴᓂᒃ ᐱᑕᖃᓕᕐᓗᓂ.  

ᐅᖃᖅᑏ, ᐊᑲᐅᖏᓕᐅᕈᑎᔾᔮᖏᑦᑐᖅ. ᒫᓐᓇᐅᔪᕐᓕ ᐱᖓᓱᓂ ᐊᕕᑦᑐᖅᓯᒪᔪᓂ ᐋᓐᓂᐊᕕᐅᔪᑦ ᐊᒻᒪᓗ 
ᐱᖃᓯᐅᑎᓪᓗᒍ ᐋᓐᓂᐊᕕᒃ ᒫᓂ, ᖁᑦᑎᓂᖅᐹᒦᑦᑐᒍᑦ ᐃᖅᑲᓇᐃᔭᖅᑎᖃᕐᓂᕐᒧᑦ. 
 
ᑮᓇᐅᔭᖁᑎᖃᒃᑲᓂᖅᑐᑕ 4.5 ᒥᓕᐊᓂᑦ ᓯᕗᓪᓕᖅᐹᖅ ᐋᓐᓂᐊᖅᑐᓕᕆᓂᕐᒧᑦ ᑖᒃᑯᐊ ᒐᕙᒪᑐᖃᒃᑯᑦ 
ᒪᑐᐃᓐᓂᐊᖅᑕᖓ ᐱᓇᓱᐊᕈᓯᐅᓂᐊᖅᑐᓂ, ᓯᕗᓪᓕᖅᐹᖅ ᐋᓐᓂᐊᖅᑐᓕᕆᔭᐅᓂᕐᒧᑦ ᐱᔨᑦᑎᕈᑎ ᓯᕗᓪᓕᖅᐹᑦᑎᐊᒥ 
ᓄᓇᕗᒻᒥ. 
 
ᐅᑉᐱᕈᓱᓐᖏᓇᑦᑕ, ᐅᖃᖅᑏ, ᐱᓕᕆᐊᕆᔭᐅᔭᕆᐊᖃᕐᓂᖓᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᓄᑖᒥ ᐋᓐᓂᐊᕕᒃᓴᒥ 
ᐊᑐᓕᑐᐊᖅᐸᑦ 2006-ᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐊᐱᕆᒃᑲᓐᓂᕈᒪᕗᖓ ᐸᕐᓇᐅᑎᖃᕐᒪᖔ 
ᐃᖅᑲᓇᐃᔭᖅᑎᖃᑦᑎᐊᕐᓂᐊᕋᓗᐊᕐᒪᖔᖅ ᓈᒻᒪᑦᑐᓂᑦ ᐊᕐᕌᒍᓂᑦ ᐱᖓᓱᓂᑦ ᐃᖅᑲᓇᐃᔭᖅᑎᐅᔪᑦ ᐊᒻᒪᓗ 
ᐋᓐᓂᐊᓯᐅᖅᑎᐅᔪᑦ ᐊᒻᒪᓗ ᓘᒃᑖᖑᔪᑦ ᐅᖃᐅᓯᕆᔭᖏᑦ; ᑖᓐᓇ ᐋᓐᓂᐊᕕᑦᑎᐊᕙᐅᕗᖅ, ᐃᖅᑲᓇᐃᔭᖅᓯᒪᕗᖓ 
ᑕᕝᕙᓂ ᐋᓐᓂᐊᕕᒻᒥ ᐊᒻᒪᓗ ᐅᖃᐅᓯᕆᔭᐅᕗᖅ ᐋᓐᓂᐊᕕᑦᑎᐊᕙᐅᓂᖓᓂ.  
 
ᒫᓐᓇᓕ ᓅᑖᒥᑦ ᓴᓇᒐᓱᒃᐳᑦ ᐊᒻᒪᓗ ᖃᐅᔨᒪᓪᓗᑎᑦ ᐅᖃᕐᑐᑎᑦ 
ᐃᖅᑲᐃᓇᔭᖅᑎᖃᑦᑎᐊᓐᖏᑐᐃᓐᓇᕆᐊᖃᕐᓂᖏᓐᓂ ᐃᒻᒪᖃ. ᐃᒻᒪᖃ ᒥᓂᔅᑕ ᐅᖃᕆᐊᕈᓐᓇᖅᑲ, ᒪᓕᒐᓕᐅᖅᑎᓄᑦ 
ᐊᒻᒪᓗ ᓄᓇᕗᒻᒥᐅᓄᑦ ᐃᖅᑲᓇᐃᔭᖅᑎᖃᑦᑎᐊᕐᓂᐅᓴᒐᓗᐊᕐᒪᖔᑕ ᐋᓐᓂᐊᕕᐅᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᑲᐃᓐᓇᕐᓚᖓ ᕿᑭᖅᑖᓗᒻᒥ ᐋᓂᐊᕕᐅᔪᖅ ᓴᓇᔭᐅᓚᐅᖅᓯᒪᕗᖅ 
1960-ᑎᓪᓗᒍ, ᐊᑕᐅᓯᐊᖅᑐᓂᑦ ᐊᖏᓪᓕᒋᐊᖅᑕᐅᓯᒪᕗᖅ 1977-ᒥᑦ. 
 
ᐅᖃᖅᑎ, ᐃᖃᓗᓐᓂ ᐊᒥᓲᓂᕆᓚᐅᖅᓯᒪᔭᖏᑦ ᐃᓄᐃᑦ 1,530 ᑖᓐᓇ ᐋᓐᓂᐊᕕᐅᔪᖅ ᓴᓇᔭᐅᒻᒪᑦ 1960-ᒥᑦ. 
ᕿᑭᖅᑖᓗᓕᒫᒥᑦ ᐃᓄᐃᑦ ᑲᑎᑦᑐᒋᑦ 3,200-ᐸᓘᓚᐅᖅᑯᑦ. ᐅᓪᓗᒥ, ᐅᖃᖅᑎ, ᐃᓄᖃᓕᖅᑯᒍᑦ 20,000-ᐸᓗᓐᓂ 
ᕿᑭᖅᑖᓗᒻᒥ ᐊᒻᒪᓗ ᑖᓐᓇᓴᐃᓐᓇᖅ ᐋᓐᓂᐊᕕᐅᔪᖅ ᐊᑐᖅᑐᒍ. 
 
ᐋᓐᓂᐊᕕᒋᔭᕗᑦ ᐊᕐᕌᒎᖃᓕᖅᑯ 43-ᓂᑦ; ᐊᒻᒪᓗ ᐱᑐᖃᐅᖃᓯᐅᑎᕗᖅ ᐊᖏᔪᓂᑦ ᓴᓇᔭᐅᓯᒪᔪᓂᑦ ᓄᓇᕗᒻᒥ. 
ᐅᖃᖅᑎ, ᓄᑖᒥᑦ ᐋᓐᓂᐊᕕᖃᕐᓂᖅ, ᐃᓄᐃᑦ ᐃᖅᑲᓇᐃᔭᕐᕕᖃᑦᑎᕐᓗᑎᑦ ᐊᒥᓲᓂᖅᓴᓂᑦ 
ᐃᖅᑲᓇᐃᔭᖅᑎᑖᕐᓂᖅᓴᐅᔪᒥᓇᖅᑯ. 
 
ᒫᓐᓇᐅᔪᖅ, ᐅᖃᖅᑎ, ᐃᓄᐃᑦ ᐃᖅᑲᓇᐃᔮᔅᓴᒥᑦ ᑐᓂᓯᔭᐅᒐᐃᒻᒪᑕ, ᑖᓐᓇ ᐃᖅᑲᓇᐃᔭᕐᕕᖓ ᐱᐅᒐᓗᐊᖅᑎᓪᓗᒍ 
ᐊᒻᒪᓗ ᓇᒻᒪᒃᑲᓗᐊᖅᑎᓪᓗᒍ, ᑕᒪᓐᓇ ᐅᓪᓗᒥᒧᑦ ᐊᑐᖅᑕᐅᕙᑦᑐᓂᑦ ᐋᖅᑭᔅᓯᒪᓐᖏᒻᒪᑦ. ᑖᓐᓇ ᓄᑖᕈᖅᑎᒋᐊᕐᓗᒍ, 
ᐅᖃᖅᑎ, ᐅᖃᐅᓯᖃᕋᔭᖅᑯᒍᑦ ᐊᑭᖓᓂᑦ $15-ᒥᓕᐊᓐ, ᐱᐅᓂᖅᓴᒥᑦ ᐋᓐᓂᐊᕕᒻᒥ ᐊᒻᒪᓗ ᓄᑖᖑᔪᓂᑦ ᐱᖃᕐᓗᓂ 
ᐊᓯᖏᓪᓗ, ᐅᖃᖅᑎ, ᐱᔪᓐᓇᑎᑦᑎᕗᖅ ᐃᖅᑲᓇᐃᔭᖅᑎᓂᑦ ᐱᔪᓐᓇᓂᖅᓴᐅᑎᑦᑎᓗᓂ, ᐱᓇᓱᒃᑲᔭᕋᔅᓯ 
ᐃᖅᑲᓇᐃᔭᖅᑎᓂᑦ ᓄᑖᒥᑦ ᐋᓐᓂᐊᕕᒻᒥ. ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑎ, ᐱᔪᓐᓇᑎᑦᑎᒍᓐᓇᖅᑯ 
ᐃᖅᑲᓇᐃᔭᖅᑎᑖᕋᓱᓐᓂᕐᒥᑦ. 
 
ᑭᓯᐊᓂᓕ, ᐅᖃᖅᑎ, ᓯᕗᓂᕗᑦ ᑕᑯᔪᓐᓇᖏᓐᓇᒃᑯ, ᐅᖃᕈᓐᓇᓐᖏᓚᖓ 2006-ᖑᓕᖅᑲᑦ, ᐄ, 100%-ᒦᓂᐊᖅᑯ, 
ᐅᖃᕈᓐᓇᖅᑯᖓᓕ ᐃᖅᑲᓇᐃᔭᐅᑎᒋᔭᕗᑦ ᓯᕗᓪᓕᖅᐹᖏᓐᓂ ᒪᓕᒐᓕᐅᖅᑎᐅᑉ ᐊᐱᖅᑯᓯᕆᔭᖓᓂᑦ, ᐅᓪᓘᑉ  

ᓄᓐᖑᐊᓂ, ᐋᓐᓂᐊᕕᖃᕐᓂᐊᖅᑯᒍᑦ, ᐃᖅᑲᓇᐃᔭᖅᑎᖃᕐᓂᐊᖅᑯᒍᑦ; ᐊᒻᒪᓗ ᐊᐅᓚᑦᑎᔨᖃᕐᓂᐊᖅᑐᑕ 
ᐊᐅᓚᑦᑎᔨᐅᔪᓂᑦ, ᐅᓪᓗᒥᒧᑦ ᐱᓯᒪᔭᑦᑎᓐᓂ, ᐅᖃᖅᑎ, ᑲᖏᖅᖠᓂᕐᒥᑦ, ᐊᒻᒪᓗᑦᑕᐅᖅ ᐃᖃᓗᒃᑑᔅᓯᐊᕐᒥᑦ 
ᐋᓐᓂᐊᕕᐅᔪᓂᑦ. 
 
ᑕᐃᒪ, ᐅᖃᖅᑎ, ᐃᖅᑲᓇᐃᔮᖃᖅᑯᒍᑦ ᑐᕌᖓᔪᒥᑦ ᑕᒪᔅᓱᒧᖓ ᐊᒻᒪᓗ ᐸᕐᓇᐅᑎᖃᖅᑯᒍᑦ ᐋᖅᑭᔅᓯᒪᔪᒥᑦ. ᑖᓐᓇ 
ᐋᓐᓂᐊᕕᐅᔪᖅ ᐱᑕᖃᕆᐊᖃᖅᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑎᐅᔪᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᑕᕝᕙᓂ ᐃᖅᑲᓇᐃᔭᖃᑦᑕᓚᐅᖅᓯᒪᕗᖓ ᐊᒻᒪᓗ ᖃᐅᔨᒪᓪᓗᖓ ᖃᓄᖅ 
ᐅᖃᐅᓯᖃᕐᒪᖔᕐᒪ. ᐃᓄᖃᓕᖅᑯ 6,000-ᐸᓗᓐᓂ ᐃᖃᓗᓐᓂ. ᑎᓴᒪᑐᐃᓐᓇᐅᕗᑦ ᐃᓪᓖᑦ, ᑎᓴᒪᐅᔪᑦ ᐃᓪᓗᕈᓰᑦ 
ᒪᑐᐃᖓᔪᑦ ᐊᒻᒪᓗ ᐊᒥᓲᓂᖅᓴᐃᑦ ᒪᑐᓯᒪᕗᑦ ᑕᕝᕙᓂ ᐋᓐᓂᐊᕕᒻᒥ. ᑕᒪᓐᓇ ᐅᖃᐅᓯᕆᕙᕋ. 
 
ᐋᓐᓂᐊᕕᖃᖅᑯᒍᑦ ᐃᓄᖃᑦᑎᐊᖏᑦᑐᒥᑦ, ᑭᓯᐊᓂᓕ ᐃᓚᖏᑦ ᐃᓄᑐᖃᐃᑦ ᐅᑕᖅᑭᕙᑉᐳᑦ ᐃᓛᓐᓂᒃᑯᑦ ᐃᑲᕐᕋᓂᑦ 
12-ᓂᑦ ᐃᓕᕐᒥᑦ ᖁᓛᓃᑦᑐᒥᑦ, ᑭᓯᐊᓂᓕ ᐅᖃᕐᐸᑉᐳᑦ ᐃᓪᓕᖅᑕᖃᓐᖏᒻᒪᑦ ᐃᓂᖃᓐᖏᒻᒪᑕ. 
 
ᑕᒪᓐᓇ ᐅᖃᐅᓯᕆᕙᕋ. ᐅᖃᐅᔾᔭᐅᒋᐊᑦᑎᐊᕆᐊᖃᖅᑯᒍᑦ ᑖᓐᓇ ᓄᑖᖅ ᐋᓐᓂᐊᕕᐅᔪᖅ 
ᐃᖅᑲᓇᐃᔭᖅᑎᖃᑦᑎᐊᓛᕐᖓᑦ, ᐅᓪᓗᒥᒧᑦ ᑕᕝᕙᓂ ᐋᓐᓂᐊᕕᒻᒥ ᐃᖅᑲᓇᐃᔭᖅᑎᖃᑦᑎᐊᖏᒃᑯᑦᑕ, ᖃᓄᕐᓕ 
ᐃᖅᑲᓇᐃᔭᖅᑎᑖᕋᔭᖅᑭᑖ ᓄᑖᒧᑦ ᐋᓐᓂᐊᕕᒻᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐋᓐᓂᐊᕕᒻᒦᒍᓐᓇᖅᓯᓚᐅᕆᕗᖓ ᐱᓇᓱᐊᕈᓯᐅᑉ ᓄᓐᖑᐊᓂ, 
ᐳᓛᕆᐊᖅᑐᖓ ᐋᓐᓂᐊᕕᓕᐊᖅᓯᒪᔪᒥᑦ. ᐅᖃᐅᑎᔪᓐᓇᖅᑲᒋᑦ, ᐅᖃᖅᑎ, ᑕᒪᓐᓇ ᖃᓄᐃᑦᑑᓂᖏᓐᓂ 
ᒪᓕᑦᑕᐅᕙᑉᐳᑦ ᑲᒪᒋᔭᐅᔭᕆᐊᓕᖏᑦ ᐋᓐᓂᐊᕕᒻᒦᑎᓪᓗᒋᑦ, ᐆᑦᑑᑎᒋᓗᒍ, ᑲᒪᒋᔭᐅᖏᓐᓇᕆᐊᖃᖅᑲᑦ ᐊᓯᖏᓪᓗᑦ, 
ᐊᒥᓲᓂᖅᓴᓂᑦ ᐃᖅᑲᓇᐃᔭᖅᑎᖃᕆᐊᖃᖅᑯ, ᐊᑕᐅᓯᕐᒧᑦ ᐅᕝᕙᓘᓐᓃᑦ ᒪᕐᕉᓐᓄᒃ ᐃᓅᓐᓄᒃ ᐊᒻᒪᓗ ᒪᓕᒐᓕᐅᖅᑎ 
ᓱᓕᕗᖅ, ᐃᓚᖏᑦ ᐃᓪᓖᑦ ᒪᑐᓯᒪᒻᒪᑕ, ᑭᓯᐊᓂᓕ ᑖᓐᓇ ᑕᕝᕙᓂᑑᖏᑦᑐ ᐋᓐᓂᐊᕕᒻᒥ. ᐊᑕᐅᓯᖅ 
ᐊᑲᐅᓐᖏᓕᐅᕈᑎᐅᔪᖅ, ᐅᖃᖅᑎ, ᐃᖅᑲᓇᐃᔭᖅᑎᑖᕋᓱᓐᓂᖅ ᐃᓕᓐᓂᐊᖅᓯᒪᑦᑎᐊᖅᑐᓂᑦ ᑕᕝᕙᓂ ᐋᓐᓂᐊᕕᒻᒥ, 
ᐋᓐᓂᐊᖅᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎᓂᑦ. 
 
ᐅᖃᖅᑎ, ᒫᓐᓇᕈᓘᓚᐅᖅᑐ ᓄᓇᑦᓯᐊᒃᑯᑦ ᑎᑎᖅᑲᕐᑕᖃᓚᐅᕆᕗᖅ, ᓴᓗᒪᐃᓐᓂᕐᒧᑦ ᑕᕝᕙᓂ ᐋᓐᓂᐊᕕᒻᒥ. 
ᐅᖃᖅᑎ, ᓂᐅᕕᕈᓐᓇᓐᖏᓚᒍᑦ ᓈᒻᒪᑦᑐᓂᑦ ᓱᓪᓗᑐᑖᒃᑰᕈᓐᓇᖏᓐᓂᖏᓐᓄᑦ. 
 
ᑕᐃᒪ, ᐅᖃᖅᑎ, ᐅᖃᕆᐊᕈᒪᕗᖓ ᐱᐅᓂᖅᓴᒥᑦ ᐋᓐᓂᐊᕕᖃᕐᓂᕈᑦᑕ, ᐱᔪᓐᓇᓂᖅᓴᐅᒐᔭᖅᑯᒍᑦ 
ᐃᖅᑲᓇᐃᔭᖅᑎᓂᑦ ᐃᓂᖃᕋᔭᖅᑐᓂᑦ ᐱᐅᓂᖅᓴᒥ. ᐅᑉᐱᕈᓱᑉᐳᒍᑦ ᑕᐃᒪᐃᓐᓂᐊᕐᖓᑦ ᐊᒻᒪᓗ ᑖᒃᑯᐊ ᐱᔾᔪᑎᐅᔪᑦ 
ᑕᒪᔅᓱᒧᖓ ᑎᒃᑯᐊᖓᔫᔮᖅᑯᑦ. 
 
ᑭᓯᐊᓂᓕ, ᐸᕐᓇᔅᓯᒪᕗᖓ, ᐅᖃᖅᑎ, ᐅᖃᐅᔾᔨᖃᑦᑕᕐᓗᖓ ᒪᓕᒐᓕᐅᖅᑎᐅᔪᓂᑦ, ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ 
ᐊᒻᒪᓗ ᐅᖃᕋᓱᓐᖏᓚᖓ ᓱᓕᓐᖏᓐᓂᕋᕐᓗᒍ, ᒪᓕᒐᓕᐅᖅᑎ ᓱᓕᒻᒪᑦ, ᑕᒪᒃᑯᐊ ᐃᓪᓕᐅᔪᑦ ᒪᑐᔭᐅᓯᒪᒻᒪᑕ 
ᐃᖅᑲᓇᐃᔭᖅᑎᖃᓐᖏᓗᐊᕐᓂᖏᓐᓄᑦ ᐃᓚᖏᓐᓂ ᐋᓐᓂᐊᕕᒻᒥ, ᐊᑕᖏᓐᖏᓪᓗᒋᑦ, ᑕᒪᓐᓇ ᒪᓕᓪᓗᒍ 
ᑲᒪᒋᔭᐅᖏᓐᓇᕐᓂᖏᓐᓄᑦ ᖃᓄᐃᓂᖏᓐᓄᑦ ᐅᕝᕙᓘᓐᓃᑦ ᖃᖓᑐᐃᓐᓇᒃᑯᑦ. ᑕᒪᓐᓇ ᐃᓚᖓᓂᑦ ᐱᔾᔪᑎᒋᔭᐅᕗᖅ. 

ᑕᐃᒪ, ᑕᒪᓐᓇ ᐅᖃᐅᓯᕆᑲᓐᓂᕈᓐᓇᕋᔭᖅᑕᕋ ᒪᓕᒐᓕᐅᕐᕕᑎᓐᓂ ᐊᑑᑎᔪᓄ ᐊᒻᒪ ᐱᓕᑦᓯᓗᑕ ᐃᒪᐃᒻᒪ 
ᑐᑭᓯᔾᔪᑎᓄᑦ ᑲᑎᒪᔨᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐳᑭᕐᓇᒃ. 
 
ᐊᐱᖅᑯᑦ 589–1(6): ᐊᑐᐊᒐᖏᑦ ᒪᓕᑦᑕᐅᒋᐊᓖᑦ ᐱᓇᓱᐊᓂᕐᒧ ᓄᑖᒥ ᐃᓕᓐᓂᐊᖅᕕᖕᒧ ᕚᓯᒥ 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᕌᖓᑎᒍᒪᑦᓱᒍ ᐊᐱᖁᑎᒐ ᒥᓂᔅᑖᓄ ᐃᓕᓐᓂᐊᖅᑐᓕᕆᔨᑯ. 
 
ᐅᖃᖅᑏ, ᐊᐱᕆᔪᒪᑦᓱᒍ ᒥᑦᓵᓄ ᐃᓕᓐᓂᐊᖅᕖᑦ ᕚᓯᖏᑦ. ᒪᓕᑦᑐᒍ ᖃᓄᐃᓪᓗᐊᓂᕆᔭᖓ ᓄᓇᓕᐊᑕ, ᐱᑕᖃᖄ 
ᐊᑐᕈᑎᑦᓴᓄ ᖃᓄᐃᓪᓗᐊᑎᒋᓂᖓᓄᑦ ᓄᓇᓕᐊ ᐃᒪᐃᒻᒪ ᐱᔪᓐᓇᑎᐅᕚᑦ ᐃᓕᓐᓂᐊᖅᕕᖏᑦ ᕚᓯᓂ? ᐱᑕᖃᖄ 
ᐊᑐᕈᑎᑦᓴᓄ ᐃᒪᐃᒻᒪᓪᓗ ᒪᓕᔭᕆᐊᖃᑕᕗᓐᓂ ᐅᕝᕙᓗ ᐱᑕᖃᖄ ᐊᑐᐊᒐᑦᓴᓂ ᐃᒪᐃᒻᒪ ᒪᓕᔭᕆᐊᖃᑕᑎᖕᓂ 
ᐃᒪᐃᒻᒪ ᓄᓇᓕ ᑭᖒᒪᑦᓯᒍᓂ ᐱᓇᓱᐊᕆᐊᒧ ᐃᓕᓐᓂᐊᖅᕕᖕᒥ ᑕᕝᕙᓂ ᐊᖅᕌᒍᒥ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐱᓕᕆᔭᓕ ᐃᓕᓐᓂᐊᖅᑐᓕᕆᓂᖅᓄᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓂᐅᕕᖅᐸᖏᑦᑐᒍ ᐃᓕᓐᓂᐊᖅᕕᖕᓄ ᕚᓯᓂ ᐅᑯᑎᒎᓇ 
ᐱᓕᕆᕕᐋᑎᒍ ᐃᓕᓐᓂᐊᖅᑐᓕᕆᔨᑯᑎᒍ ᑭᓯᒥ ᐱᑕᖃᖅᓱᓂ ᑮᓇᐅᔭᑦᓴᒫᓂ ᐊᑐᐃᓐᓇᐅᔪᖃᕐᓱᓂ ᐃᓕᖓᔪ 
ᐃᓕᓐᓂᐊᖅᕕᖕᓄ ᕚᓯᑦᓴᖏᓄᑦ. 
 
ᐅᖃᖅᑎ, ᑕᑯᓚᐅᕐᓯᒪᖏᑦᑐᖓ ᓇᓪᓕᐊᓂ ᐊᑐᐊᒐᖅᓂ ᐅᕝᕙᓗ ᐊᑐᕈᑎᑦᓴᓂ ᐃᒪᐃᑦᑐᓂ ᐃᒪᐃᒻᒪᓪᓗ ᑭᓯᐊᓂ 
ᐃᒪᐃᓕᒍᓐᓇᕐᓱᖓᓗ ᑲᑎᖃᑎᒋᓯᒪᑦᓱᒍ ᐃᓕᓐᓂᐊᖅᑐᓕᕆᔨᑯ ᑲᑎᒪᔨᖏ ᐅᖅᓱᖅᑑᖅᒥ, ᐊᒻᒪ ᖃᐅᔨᑲᕐᑕᐅᓯᒪᓗᖓ 
ᒥᑦᓵᓄᑦ ᐅᕝᕙᓗ ᐃᑲᓂᖔᖅ ᑕᓗᖅᔪᐊᒥ ᒥᑦᓵᓄᑦ ᑭᖒᒪᑦᓯᓂᕆᔭᖓᓄ ᐊᒻᒪ ᐊᐱᖁᑎᖃᓯᒪᓪᓗᑎ ᐊᐱᖁᑎᓄᑦ 
ᒥᑦᓵᓄ ᐊᑐᐊᒐᖅᓄ ᐅᕝᕙᓗ ᐊᑐᕈᑎᑦᓴᓄ ᐱᓇᓱᐊᕈᑎᑦᓴᒧ ᐃᓕᓐᓂᐊᖅᕕᖕᒧ ᕚᓯᒥ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐃᓱᒪᖃᓯᒪᓂᑰᒐᓗᐊᕋᑦᑕ ᐃᒪᐃᒻᒪ ᐱᑕᖃᕆᐊᖓᓄᑦ ᐊᑐᐊᒐᖅᒥ 
ᐅᕝᕙᓗ ᐊᑐᕈᑎᑦᓴᖏᓄ ᐃᒻᒪᖃ ᐊᑐᕆᐊᑦ ᓄᓇᓕᖕᒥ ᑕᑭᓂᖃᕐᓱᑎ 1 ᒪᐃᓕᒥ, ᐃᓱᒪᒋᑦᓱᒍ ᐱᔪᓐᓇᕋᔭᕆᐊᖏᓄ 
ᐃᓕᓐᓂᐊᖅᕕᐊᓄ ᕚᓯᒥ ᐊᒻᒪ ᐃᓱᒪᒋᑦᓱᒍ ᐃᒪᐃᒻᒪ ᐱᑐᖃᖅ ᐊᑐᕈᓴᑎᑦᓴᖏᓄᑦ ᐅᑯᓇᓂᖓ ᒐᕙᒪᑯᖏᓐᓂ 
ᓄᓇᑦᓯᐊᑉ. 
 
ᒪᖅᕉᓐᓂ ᑭᒡᒐᖅᑐᐃᒐᒪ, ᓄᓇᓕᖓ ᑕᓗᖅᔪᐊᖅ ᐃᓚᒋᑦᓱᓂᐅ. ᐊᖓᔪᖄᕆᔭᑦ ᐃᓕᓐᓂᐊᓇᐅᑎᓪᓗᒍ 
ᐃᖏᖅᕋᐅᔾᔨᕙᑦᓱᑎ ᕿᑐᖓᖏᓐᓂ ᐃᓕᓐᓂᐊᖅᕕᖕᒧ ᐊᒻᒪ ᐱᔭᕇᕋᐃᒻᒪ ᐃᓕᓐᓂᐊᖅᓂ ᐅᓪᓗᑕᒫᑦ. 
 
ᐳᓛᕆᐊᖅᓯᒪᓪᓗᖓ ᐃᒪᐃᒻᒪ ᓄᓇᓕᖕᒧ, ᑭᒡᒐᑐᖅᑕᒃᑲᓂ ᑭᖒᒪᑦᓯᓯᒪᒻᒪᑕ ᐃᓕᓐᓂᐊᖅᕕᖕᒧ ᕚᓯᒧᑦ ᐊᒻᒪ 
ᐃᓱᒪᖃᕐᓯᒪᓪᓗᑎ ᖃᓄᐃᑦᑐᓂ ᐱᕙᓪᓕᐊᒍᑎᑦᓴᖏᓄ ᒪᓕᔭᕆᐊᖃᕐᑕᖏᓄ ᐱᓇᓱᐊᕆᐊᒧ ᐊᒻᒪ 
ᐱᔪᓐᓇᕆᐊᖃᕐᓱᑎ ᐃᓕᓐᓂᐊᖅᕕᖕᒧ ᕚᓯᒥ ᓄᓇᓕᐊᓄᑦ. ᑕᒪᓐᓇ ᐊᐱᖁᑎᒋᔭᕋ ᒥᓂᔅᑕᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᐱᑕᖃᖃ ᓄᓇᓯᐅᑎᒥ ᓄᓇᓕᖕᒥ, 
ᐱᑕᖃᖅᓱᓂ ᑮᓇᐅᔭᑦᓴᒫᓂ ᐊᑐᐃᓐᓇᐅᔪᓂ ᐊᐅᓚᓂᕆᔭᖏᓄ ᐊᒻᒪ ᐃᖏᖅᕋᔾᔪᑎᖏᓄ ᑕᕝᕗᖓ 
ᓄᓇᓯᐅᑎᖃᓂᒧ. 
 
ᑐᓴᐅᒪᑦᓱᖓ ᑕᒪᑐᒧᖓ ᑐᑦᓯᕋᐅᒻᒧ ᑕᓗᖅᔪᐊᒦᓐᓂᓂ. ᒫᓐᓇᐅᔪᓪᓕ ᐱᑕᖃᖏᒻᒪ ᐃᓕᓐᓂᐊᖅᕕᐊᓂ ᕚᓯᒥ 
ᓄᓇᓕᐊᓂ. ᐃᖏᖅᕋᐅᔾᔨᕙᑦᑐᒍ ᕿᑐᖓᖏᓐᓂ, ᐅᖃᐅᑎᓯᒪᓪᓗᒋ ᓄᓇᓕᖓ ᐃᒪᐃᒻᒪ ᐱᓕᕆᓂᐊᓂᕐᓄ ᐃᓚᒋᓗᒍ 
ᓄᓇᓕᐊ ᐊᒻᒪ ᖃᐅᔨᒃᑲᕇᖅᓯᒪᓗᒋ ᐱᓕᕆᔨᑲ ᒥᑦᓵᓄᑦ ᑕᒪᑐᒪ ᐃᓱᒫᓘᑎᒧ. 
 
ᒥᓂᔅᑕ ᐄᖕ, ᕿᒥᖅᕈᓇᑦᑐᒍ ᑕᒪᑐᒧᖓ ᐃᓱᒫᓘᑎᒧ ᐃᓕᖓᔪᑦ ᐳᑭᓐᓇᐅᑉ ᑭᒡᒐᑐᖅᑕᖏᓐᓄ. ᐃᒻᒪᖃ ᐱᑕᖃᕈᓂ 
ᓇᓪᓕᐊᓂ ᖃᓄᐃᑦᑐᒥ ᓄᓇᓯᐅᑎᑲᓪᓚᖕᒥ ᓄᓇᓕᐊᓂ ᐃᒪᐃᑑᒍᓂ ᖃᒧᑎ ᐃᑦᑎᕕᖃᕐᓗᓂ ᐅᕝᕙᓗ ᐊᓯᖓᓂ 
ᐃᖏᖅᕋᔾᔪᑎᑦᓴᖓᓄ. ᐊᐱᕆᓯᒪᔭᒃᑲ ᐃᖅᑲᓇᐃᔭᖅᑎᒃᑲ ᑕᑯᓇᖁᓪᓗᒋᑦ ᑕᒪᑐᒥᖓ. ᐃᑲᔪᖅᑐᕈᒪᔭᕗᑦ ᖃᓄᖅ 
ᐱᐅᓯᒋᐊᖅᑎᑦᑎᒐᔭᕐᒪᖔᑕ ᐅᓯᔭᐅᖃᑦᑕᕐᓂᖏᑦ ᓱᕈᓰᑦ ᑕᐃᑯᖓ ᑕᕝᕙᓐᖓᑦ ᐃᓕᓐᓂᐊᕐᕕᓐᓄᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐃᓕᑕᕆᔭᐅᒻᒪᑦ ᑕᓗᕐᔪᐊᖅ ᐱᑕᖃᕆᐊᖃᕐᓂᖓᓂᒃ 
ᐃᖏᕐᕋᔾᔪᑎᒥᒃ ᓱᕈᓯᕐᓄᑦ ᑕᐃᑲᓂ ᓄᓇᓕᓐᓂ ᐃᓕᓐᓂᐊᕐᕕᒻᒧᑦ. ᖁᔭᓐᓇᒦᒃ ᑕᑯᓇᑦᑕᐅᓂᖓᓄᑦ ᑕᒪᓐᓇ. ᐊᒃᓱᐊᓗᒃ 
ᐱᒻᒪᕆᐅᒻᒪᑦ ᓱᕈᓯᖅᑕᐅᑎᑖᖅᑎᑕᐅᓗᑕ ᓄᓇᓕᕗᑦ. 
 
ᐃᓄᖏᑦ ᑕᓗᕐᔪᐊᕐᒥ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐱᓕᕆᕕᒋᔭᐃᑦ ᐱᓕᕆᖃᑎᒌᑉᐸᑦᑐᑦ 
ᐸᕐᓇᑎᕆᓪᓗᑎᒃ ᑕᒪᑐᒧᖓ. ᐊᐱᖅᑯᑎᒐ, ᐱᔪᓐᓇᕐᓂᐊᖅᑭᑖ ᓱᕈᓯᖅᑕᐅᒻᒥᒃ 2003-ᒥ? ᖃᖓ 
ᓱᕈᓯᖅᑕᐅᑎᑖᕈᓐᓇᓂᐊᖅᑭᑕ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᐃᓕᓐᓂᐊᖅᑐᓕᕆᓂᕐᒥᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᖃᕐᓂᐊᖅᐳᖓ ᐱᓕᕆᕕᓐᓂᒃ, ᐊᒻᒪᓗ 
ᑐᓴᖅᑎᓪᓗᒍ ᒪᓕᒐᓕᐅᖅᑎ. ᐊᐅᓛᖅᑎᕆᕙᖏᓇᑦᑕ ᑕᕝᕗᖓᑦᑕᐅᑎᒋ ᑮᓇᐅᔭᓂᒃ ᓄᓇᓯᐅᑎᓄᑦ. ᑖᓐᓇ 
ᐃᓱᒫᓘᑎᐅᔪᖅ ᑕᓗᕐᔪᐊᕐᒥᐅᓄᑦ ᖃᐃᑕᐅᓚᐅᖅᑐᖅ ᐅᕙᓐᓄᑦ ᐊᒻᒪᓗ ᖃᐅᔨᒪᖁᕙᕋ ᒪᓕᒐᓕᐅᖅᑎ 
ᐅᖃᖃᑎᖃᕈᓐᓇᖅᓯᓯᒪᔪᖓ ᐱᓕᕆᕕᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᑐᖏᓕᐊᓂ. ᑐᑐ. 
 
ᐊᐱᖅᑯᑦ 590-1(6): ᐃᓕᑕᐅᔪᑦ ᐃᓕᓐᓂᕐᕝᒃ ᐃᑭᓚᐅᖅᑎᓪᓗᒍ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᒧᑦ ᑲᒪᒋᔭᖃᑦᑐᖅ ᐃᓕᓐᓂᐊᖅᑐᓕᕆᓂᕐᒧᑦ. 
ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ, ᓇᓗᖏᓚᖓ, ᐃᑭᑦᑐᖃᖃᐅᒥᒻᒪᑦ ᐃᖃᓗᓐᓂ ᐅᓪᓗᒥ. ᓱᕋᑦᑐᑦ 
ᐱᒻᒪᕆᐅᓗᐊᖅᑲᐅᖏᑦᑑᒐᓗᐊᖅ ᐊᒻᒪᓗ ᐃᑭᓐᓂᕆᖅᑲᐅᔭᖓ ᐃᓱᒫᓗᓇᒻᒪᕆᑦᑐᓂ, ᐱᓗᐊᖅᑐᒥᓪᓕ 
ᐱᓂᕐᓗᓂᐅᕋᑖᑦᑎᐊᔪᔪᖅ ᔫᒥ ᐃᓕᓐᓂᐊᕐᕕᖓᓄᑦ. 
 
ᐊᐱᖅᑯᑎᒐ ᒥᓂᔅᑕᒧᑦ, ᐅᖃᖅᑏ, ᖃᓄᖅ ᖃᐅᔨᕚᓕᖅᑲᑦ ᐱᓕᕆᕕᐅᔪᖅ ᐃᑭᓚᐅᖅᑎᓪᓗᒍ ᔫᒥ ᐃᓕᓐᓂᐊᖅᕕᖓ 
ᐊᒻᒪᓗ ᐃᖃᓗᒃᑑᑦᑎᐊᕐᒥ? ᖁᔭᓐᓇᒦᒃ, ᐅᖃᖅᑎ. 
 

 



ᐊᐃᕝᕕᖅ, ᐅᑐᐱᕆ 21, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3891 

ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ: ᐅᖃᖅᑏ, ᖃᐅᔨᕚᓕᕈᑎᒋᓚᐅᖅᑕᕗᑦ ᐅᕙᒍᓕᒫᖅ ᐃᓪᓗ ᐃᑭᒐᐃᒐᒥ ᐊᑭᑐᔪᐊᓘᓕᖅᐸᒻᒪᑦ 
ᓴᓇᒋᐊᒃᓴᖅ. ᑖᓐᓇ ᐊᖏᓂᖅᐹᖑᒻᒪᑦ ᓄᓇᕗᒻᒥ, ᐱᒋᐊᕆᐊᖃᖅᓯᒪᓪᓗᑕ ᑕᒫᖓᒥᐊᑐᐃᓐᓇᖅ ᑮᓇᐅᔭᖏᑎᒍᑦ 
ᓄᑖᒥᒃ ᓴᓇᓂᐊᕐᓗᑕ. ᑕᒪᓐᓇ ᐃᓕᑉᐹᓕᕈᑕᐅᕗᑦ ᐃᓘᓇᖏᓐᓄᑦ. 
 
ᐃᓱᒪᕗᖓ ᐃᓚᒋᔭᖓ ᐱᓕᕆᐊᕆᔭᕆᐊᖃᑦᑕᑦᑕ ᐃᑭᑦᑕᐃᓕᒪᑎᑦᑎᓂᕐᒥᒃ ᐃᓕᓐᓂᐊᕐᓂᖃᕐᓗᑕ, ᐅᕝᕙᓘᓐᓃᑦ 
ᐃᓕᓐᓂᐊᑲᓐᓂᑎᑦᑎᒍᑎᓂᒃ, ᐊᒥᐊᒐᓐᓂᒃ ᐃᓕᓐᓂᐊᖅᑎᓄᑦ, ᑕᐃᒪᐃᓕᐅᕆᐊᖃᑦᑐᑕᓗ. ᐊᒻᒪᑕᐅᖅ ᖃᑦᑎᕆᔨᒃᑯᑦ 
ᐳᓚᕋᖃᑦᑕᕐᓗᑎᒃ ᐃᓕᓐᓂᐊᕐᕕᓐᓄᑦ ᖃᐅᔨᓴᖅᑎᐊᕐᓗᑎᒃ ᐊᑦᑕᓇᐃᖅᓯᒪᓂᕐᒧᑦ ᖃᐅᔨᓴᕈᑕᐅᔪᑦ 
ᐃᓕᔭᐅᓯᒪᒐᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖏᖃᑎᒋᔪᓐᓇᖅᑕᕋ ᒥᓂᔅᑕ ᑮᓇᐅᔭᐃᑦ ᐅᕝᕙᓘᓐᓃᑦ ᐊᑭᖏᑦ 
ᑭᖑᕝᕖᓂᐊᕐᓗᑎᒃ ᐊᖏᔫᑎᓄᑦ ᑖᓐᓇ ᑮᓇᐅᔭᖅ ᐊᑐᕆᐊᖃᖏᑕᕋᓗᐊᕗᑦ. ᐱᑕᖃᕋᑦᑕ ᐊᒥᓱᓂᒃ 
ᐊᑑᑎᒋᔪᓐᓇᖅᑕᖏᓐᓂᒃ ᐃᓕᓯᕕᒋᔪᓐᓇᑕᑦᑎᓐᓄᑦ. 
 
ᐅᖃᖅᑏ, ᐊᐱᕆᔪᒪᔭᕋ, ᒥᓂᔅᑕ ᐱᓕᕆᕕᐊ ᓴᖅᑮᓯᒪᓕᕐᒪᖔᑕ ᐸᕐᓇᒍᑕᐅᔪᓂᒃ ᐋᖅᑭᒃᓯᓗᑎᒃ ᓄᖅᑲᑦᑎᒐᓱᐊᕐᓗᒍ 
ᑕᐃᒪᐃᑦᑐᑦ ᐃᑭᑎᑦᑎᓂᒃᑰᒐᓗᐊᖅᐸᑦ ᐅᕝᕙᓘᓐᓃᑦ ᐊᓯᖏᑎᒍᑦ ᐊᑦᑐᐊᓂᖃᑦᑐᑦ ᐱᑦᔪᑎᐅᔪᑦ ᐃᓗᐊᓂ 
ᐃᓕᓐᓂᐊᖅᕖᑦ, ᐅᖃᖅᑲᐅᒻᒪᓂᓛᒃ ᐅᐊᑦᑎᐊᕈ, ᖃᑦᑎᕆᔨᒃᑯᑦ ᐃᓯᖃᑦᑕᕐᓗᑎᒃ ᐅᕝᕙᓘᓐᓃᑦ ᑎᑎᕋᐅᔭᕐᓗᑎᒃ 
ᐊᓯᔾᔨᕈᑎᓂᒃ ᕿᒥᕐᕈᔭᒥᓂᒃ ᓯᕗᓂᒃᑎᓐᓄᑦ ᐊᒻᒪᓗ ᐱᑕᖃᑉᐸᒌᑦᑐᓄᑦ ᐊᖏᔫᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐅᑯᑎᒎᓇ ᐃᓕᓐᓂᐊᕈᑎᖏᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᓐᓂᐊᕐᕕᑦᑎᓐᓂ, ᐱᑕᖃᑦᑐᒍᑦ ᐃᑭᒃᑕᐃᓕᒪᑎᑦᑎᓂᕐᒧᑦ ᐱᓇᓱᐊᕈᓯᖓᓂᒃ ᐊᑐᖃᑦᑕᖅᑕᕗᑦ ᐊᕐᕌᒍᑕᒫᑦ 
ᐃᓚᒋᓪᓗᓂᐅᕐ ᐸᕐᓈᕆᔭᑦᑕ, ᐊᒻᒪᓗ ᐅᖃᖅᑏ, ᑎᓕᐅᕆᕗᒍᑦ ᐃᓘᓇᑎᒃ ᖃᑦᑎᕆᔨᐅᔪᑦ ᓄᓇᓕᓐᓂ 
ᐳᓚᕋᖃᑦᑕᕐᓗᑎᒃ ᐃᓕᓐᓂᐊᕐᕕᓐᓄᑦ ᐊᒻᒪᓗ ᐃᓕᓐᓂᐊᕐᑎᓪᓗᒋᑦ ᐃᓕᓐᓂᐊᖅᑏᑦ 
ᐃᑭᑎᑦᑎᑦᑕᐃᓕᒪᑎᑦᑎᒋᐊᖃᕋᑦᑕ, ᑕᒪᓐᓇᑕᐅᖅ ᐃᓚᒋᒻᒥᔭᖓ ᐸᕐᓈᕆᔭᑦᑕ. 
 
ᖃᐅᔨᒪᔪᖓ ᐃᓕᓴᐃᔨᓕᒫᑦ ᖃᐅᔨᒪᔪᑦ ᑕᒪᓐᓇ ᐱᒻᒪᕆᐅᓂᖓᓂᒃ ᐃᓕᓐᓂᐊᖅᑕᐅᓗᓂ ᐃᓘᓇᖏᓐᓄᑦ 
ᐃᓕᓐᓂᐊᖅᑎᓄᑦ ᓄᓇᕗᓕᒫᒥ ᐊᒻᒪᓗ ᑲᒪᒋᑦᑎᐊᖅᓯᒪᔭᕗᑦ ᐱᒻᒪᕆᐅᒻᒪᑦ. ᐃᖅᑲᓇᐃᔭᖅᑎᒃᑲ ᖃᐅᔨᓴᖅᑎᑕᒃᑲ 
ᖃᓄᖅ ᐃᑭᑎᑦᑎᑕᐃᓕᒪᒍᓐᓇᕐᒪᖔᑦᑕ ᐃᓕᓐᓂᐊᕐᕕᓂ. 
 
ᐅᖃᖅᑏ, ᐱᑕᖃᑉᐸᑦ ᐊᓯᖏᓐᓂᒃ ᐃᓱᒪᒋᔭᐅᔪᓂᒃ ᒪᑐᐃᖓᑦᑎᐊᖅᑐᖓ, ᑭᓯᐊᓂᓕ ᐃᓱᒪᕗᖓ 
ᖃᓄᐃᓕᐅᕋᓱᐊᖏᓐᓇᕐᒥᒐᑦᑕ ᐱᔪᓐᓇᑕᑦᑎᒍᑦ ᐃᓕᓐᓂᐊᕐᑎᓪᓗᒋᑦ ᐃᓅᓱᒃᑐᖁᑎᕗᑦ ᐃᑭᑎᑦᑎᑕᐃᓕᒪᓂᕐᒥᒃ. 
ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᑉᐹᓕᕈᓐᓇᖅᑐᒍᑦ ᖃᓄᐃᓂᑰᓯᒪᔪᓄᑦ ᖄᖏᖅᑕᑎᓐᓂ, ᐊᒻᒪᓗ 
ᖃᐅᔨᒪᔪᖓ ᖃᐅᔨᓴᖅᑐᖃᓚᐅᕐᒪᑦ ᐃᑭᓚᐅᖅᑎᓪᓗᒍ ᔫᒥ ᐃᓕᓐᓂᐊᖅᕕᖓ, ᐊᒻᒪᓗ ᖃᐅᔨᒪᔪᖓ,  

ᐅᕙᖓᑑᖏᑦᑐᖅ, ᖃᐅᔨᔾᔪᑎᐅᒍᓐᓇᖅᑐᓂᓗ ᑕᐃᓐᓇ, ᑭᓯᐊᓂ ᐊᒥᓱᑦ ᐃᓄᐃᑦ ᓄᓇᖃᑦᑐᐃᑦ ᐃᖃᓗᓐᓂ 
ᐊᐱᖅᑯᑎᖃᐅᑦᑐᑦ ᐊᒻᒪᓗ ᐃᓱᒪᔪᑦ ᖃᓄᐃᑦᑕᓂᕐᒪᖔᖅ. 
 
ᐊᐱᕆᔪᒪᔭᕋ ᒥᓂᔅᑕ, ᖃᖓᓕ ᖃᐅᔨᓴᕐᓂᐅᓚᐅᖅᑐᖅ ᐃᑭᑦᑐᖃᑦᑎᓪᓗᒍ ᐱᐊᓂᒃᑕᐅᓂᐊᕐᒪᑦ ᐊᒻᒪᓗ ᖃᐅᔨᔭᐅᔪᑦ 
ᓴᖅᑭᑕᐅᓗᑎᒃ ᐃᓄᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐃᓱᒪᔅᓲᑎᖓ ᖃᑦᑎᕆᔨᒃᑯᑦ ᐊᖓᔪᖅᑳᖓ ᐅᓂᒃᑳᓕᐅᖅᑐᖅ. 
ᐅᕙᓐᓄᑦ ᐃᖅᑲᓴᐃᔭᖏᑦᑐᑦ, ᑭᓯᐊᓂ ᐊᑐᐃᓐᓇᐅᓕᑐᐊᖅᑲᑕ ᐅᓂᒃᑳᑦ ᑐᓂᓛᖅᐸᒃᑲ ᒪᓕᒐᓕᐅᖅᑎᓄᑦ ᐊᒻᒪᓗ 
ᐃᓄᓐᓄᑦ, ᑐᑭᓯᐅᒪᔾᔪᑎᑦ ᐱᔭᐅᔭᕆᐊᖃᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᒃᓖᓐ. 
 
ᐊᐱᖅᑯᑦ 591-1(6): ᐊᒥᓲᓂᖏᑦ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ ᓄᓇᕗᒻᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᐱᒋᔪᒪᓪᓗᑎᓪᓗ ᓄᓇᕋᐃᑦ ᐋᖅᑭᓱᑦᑎᐊᖅᑲᐅᒐᕕᒋᑦ ᐅᓪᓗᒥ. ᐱᐅᓪᓚᕆᑦᑐᑦ, 
ᐃᖅᑲᐃᔾᔪᑎᒋᔭᒃᑲ ᑲᓇᓐᓇᖓᓂ ᓯᔾᔭᐅᑉ ᐊᑦᑑᕙᒥ. 
 
ᐅᖃᖅᑏ, ᐊᐱᖅᑯᑎᒋᔭᕋ ᐅᓪᓗᒥ ᒥᓂᔅᑕᖓᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᐅᐊᓇᐸᐃᒦᓚᐅᕋᒪ 
ᑕᒫᓂ ᐱᓇᓱᐊᕈᓯᖅ ᐱᒋᐊᓕᕋᑖᖅᑎᓪᓗᒍ ᐊᒻᒪᓗ ᐅᖃᓕᒫᖅᑎᐅᓪᓗᖓ ᐅᐊᓇᐸᐃ ᐱᕙᓪᓕᐊᔪᖏᓐᓂᒃ, 
ᐃᓚᒋᓚᐅᖅᑕᖓ ᓴᖅᑭᑕᐅᓯᒪᔫᑉ ᐱᓕᕆᕕᐅᔪᖅ ᐋᓐᓂᐊᓯᐅᖅᑎᓄᑦ, ᒥᓂᔅᑕ ᐅᖃᐅᑎᒍᓐᓇᖅᐹᖓ ᐅᓪᓗᒥ, 
ᑲᑎᒪᕕᓪᓘᓐᓃᑦ ᐅᓪᓗᒥ, ᖃᑦᑎᐅᕙᑦ ᐋᓐᓂᐊᓯᐅᖅᑎᓄᑦ ᐱᓕᕆᕕᐅᔪᑦ ᒫᓐᓇᐅᔪᖅ ᐃᖅᑲᓇᐃᔭᖅᑎᒋᔭᐅᔪᑦ 
ᒐᕙᒪᒃᑯᓐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᑉᐳᖓ ᒪᓕᒐᓕᐅᖅᑎᒥᒃ ᑎᒍᓯᒍᓐᓇᑐᖅᑕᖃᒻᒪᑦ 
ᐅᐊᓇᐸᐃᒥ ᐱᕙᓪᓕᐊᔪᖏᓐᓂᒃ. ᐱᐅᓪᓚᕆᒻᒪᑦ ᐱᕙᓪᓕᐅᔪᖏᑦ. 
 
ᐅᖃᖅᑏ, 78 ᐳᓴᓐ ᒫᓐᓇᐅᔪᖅ ᐃᖅᑲᓇᐃᔭᖅᑎᕗᑦ ᓄᓇᕗᓕᒫᒥ ᐃᖅᑲᓇᐃᔭᑲᐃᓐᓇᖅᑐᑦ ᐊᒻᒪᓗ ᕿᓚᒥᑯᓗᒃ 
ᐋᖅᑭᒃᓯᒪᓂᖃᑦᑐᑎᒃ. ᑕᒪᓐᓇ ᑐᑭᖃᑦᑐᖅ ᐅᖃᖅᑏ, 22 ᐳᓴᓐᖓ ᐅᕝᕙᓘᓐᓃᑦ ᒪᕐᕉᒃ ᖁᓕᓂᑦ ᐋᓐᓂᐊᓯᐅᖅᑏᑦ 
ᐃᖅᑲᓇᐃᔭᕋᔭᖅᑐᑦ ᐃᖅᑲᓇᐃᔭᖅᑎᓚᑦᑖᖑᖏᓪᓗᑎᒃ, ᐃᖅᑲᓇᐃᔭᖅᑎᖃᕈᓐᓇᖅᑐᑎᓪᓗ ᑖᒃᑯᓇᓐᖓ 
ᐋᓐᓂᐊᓯᐅᑎᓄᑦ ᐱᓕᕆᕕᒃᑯᑎᒍ. 
 
ᐅᖃᖅᑏ, ᓇᓗᓇᐃᖅᐸᓪᓚᐃᕗᖅ, ᐊᒥᓱᑦᑎᐊᕙᐃᑦ, ᐃᓛᓕ, ᖁᑦᑎᓂᖅᐹᖑᔪᖅ ᓇᒻᒪᑎᒍᑦ ᑎᑭᐅᔭᕗᑦ ᐊᕐᕌᒍᓂ 
ᐱᖓᓱᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᐱᒋᓪᓗᒍ ᒥᓂᔅᑕ ᐱᓕᕆᓯᒪᓂᑯᖓᓄ ᐊᒻᒪ ᐱᓇᓱᐊᓂᕆᔭᖓᓄ 
ᐅᓪᓗᒥᒫᖅᓯᐅᐸᓪᓗᑎ ᐋᓐᓂᐊᓯᐅᑎᓂ ᐃᓂᑦᓴᖏᓐᓄ ᓄᓇᕗᒧ. 
 
ᒥᓂᔅᑕ ᐅᖃᕆᐊᕈᓐᓇᖃ ᐅᕙᓐᓄ ᖃᖓᐅᓛᓐᓂᖓᓄ ᐋᓐᓂᐊᓯᐅᖅᑎᑖᓛᓐᓂᑎᖕᓂ ᖃᒪᓂᖅᑐᐊᖅᒧ? ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᔪᓯᖏᓐᓇᖅᑐᒍ ᐱᓇᓱᐊᕆᐊᑲᓂᕐᓂᓄᑦ ᓇᓪᓕᐊᓂ 
ᐱᔪᒪᓇᔭᕐᑐᓂ. ᑲᑎᒪᔩᓪᓗ ᐅᔾᔨᖅᓱᕐᓱᑎ ᐃᒪᐃᒻᒪ ᐊᐅᓪᓚᔪᒐᑦᑕ ᐋᔅᑐᕇᓕᐊᒧᑦ, ᐱᔪᒪᓪᓗᑕ ᑕᒪᐅᖓᑎᕙᓪᓗᒋ 
ᐋᓐᓂᐊᓯᐅᖅᑏᑦ, ᐱᓇᓱᐊᕐᐸᓪᓕᐊᔪᒍᑦᑕᐅᖅ ᑯᐃᑉ ᓄᖓᖓᓃᖔᖅᓯᒪᔪᓂ. 
 
ᑕᒪᐅᖓᑎᑦᓯᓂᐊᕐᓱᑕᓗ ᐱᖓᓱᓂ ᐋᓐᓂᐊᓯᐅᖅᑎᓂ ᑯᐃᑉ ᓄᓇᖓᓐᓂ, ᒥᓂᔅᑕᖓᓗ ᑎᑭᑎᑕᓂ ᓱᓕᒃᑲᓂᕐᑕᐅᖅ, 
ᐅᖃᖅᑎ, ᐱᔪᓐᓇᓯᓪᓗᑕ ᖃᓄᐃᒋᐊᓗᑎᒍ ᑕᒪᑐᒧᖓ. 
 
ᐅᖃᖅᑎ, ᖃᓄᐃᓂᖏᓄ ᖃᒪᓂᖅᑐᐊᖅᒥ ᐊᖓᔪᖄᖓᓐᓄ ᐋᓐᓂᐊᓯᐅᖅᑏᑦ, ᐱᓯᒪᓇᒋᓪᓗ, ᐅᖃᖅᑎ 
ᐅᕙᓐᓃᑎᓐᓇᒋ, ᓇᓪᓕᐊᓄ ᑐᑭᓯᒍᑎᓄ ᖃᐅᔨᒃᑲᐅᑎᒍᑎᓄ ᐃᒪᐃᒻᒪ ᐃᓂᑦᓴ ᐱᔭᐅᓇᔭᕐᑐ ᐊᑯᓐᓂᐊᓂ ᐊᒡᒋᖅᑐᓂ 
ᒪᖅᕉᒃ ᐅᕝᕙᓗ ᓯᑕᒪ ᐱᓇᓱᐊᕈᓯᓂ. 
 
ᑕᒪᓐᓇ ᖃᓄᐃᒋᐊᕋᑦᓴ ᐅᖃᖅᑎ ᐱᔪᓐᓇᕋᔭᕐᓱᒋ ᐊᒻᒪ ᐱᓕᑦᓯᐅᑎᒋᓗᒋ ᑲᑎᒪᔨᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᖃᐅᔨᒪᒋᐊᓂᐊᖁᑎ ᐃᒪᐃᒻᒪ, ᑖᓐᓇ ᐱᑰ ᐅᐸᓗᖓᐃᔭᓚᐅᕐᒪ ᐃᓕᖓᔪᓂ 
ᑕᒪᒃᑯᓄᖓ ᐱᕈᖅᑐᓄᑦ ᑲᓄᐃᒋᐊᕐᓯᒪᔭᖏᓄᑦ ᐊᓕᐊᓇᐃᒋᖃᓯᐅᑎᓪᓗᓂᐅ ᐱᓕᕆᔭᕆᐊᖏ. ᖁᔭᓐᓇᒦᒃᑲᓐᓂᖅ 
ᒥᓂᔅᑕ ᐱᑰ. 
 
>>ᐸᑦᑕᑐᖅᑐ 
 
ᐊᐱᖅᑯᑦ 592–1(6): ᕘᔅ ᐃᐋ ᑲᓇᐃᑎᐊᓐ ᓄᐊᔅ ᑭᐳᖃᑕᓂᖏᓄᑦ 
 
ᐊᓄᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᕌᒐᑎᒍᒪᑦᓱᒍ ᐊᐱᖁᑎᒐ ᒥᓂᔅᑖᓄᑦ ᐋᓐᓂᐊᖃᓐᓇᖏᑦᑐᓕᕆᔨᑯ 
ᐃᓄᓕᕆᔨᑯᓪᓗ. 
 
ᔪᓚᐃᒥ ᐊᐅᔭᐅᓚᐅᕐᑐᒥ, ᐅᑎᖅᐸᓪᓕᐊᑦᓱᖓ ᐋᑐᕚᒥ ᐃᖃᓗᖕᓄ, ᖃᖓᑕᑦᓱᖓ ᑲᓇᐃᑎᐊᓐ ᓄᐊᔅᑎᒍᑦ ᑭᓯᒥ, 
ᐊᒻᒪ ᑲᓇᐃᑎᐊᓐ ᓄᐊᔅᑯ ᐊᒻᒪ ᕘᔅ ᐃᐋᒃᑯᑦ ᐊᐅᓪᓚᕋᔪᑉᐸᑦᓱᑎ ᐊᑕᐅᓯᑰᒐᓚᑦᓱᑎ ᖃᓪᓗᓈᓂ ᐃᖃᓗᖕᓄ. 
 
ᕘᔅ ᐃᐋ, ᐱᔾᔪᑎᖃᕐᓱᑎ ᐅᖓᖅᕙᕆᐊᕆᓪᓗᑎ ᖃᖓᑦᑕᕕᑦᓴᖓᓄ ᐊᒻᒪ ᐱᑕᖃᓚᐅᕐᓱᓂ ᖃᑦᓯᓂ ᐊᖅᓇᓂ 
ᑕᒪᐅᖓᕋᓱᐊᕐᑐᓂ ᐊᖏᖅᕋᒧ ᕘᔅ ᐃᐋᒃᑯᑎᒍ ᐊᐱᕆᑦᓱᒋᓪᓗ ᓱᒻᒪᐅᓂᖓᓄ ᐊᓯᔾᔨᖏᒋᐊᖏᓐᓄᑦ ᖃᖓᑦᑕᐅᑎᖏᑦ 
ᑲᓇᐃᑎᐊᓐᒧ ᐊᒻᒪ ᑕᒪᖅᒥ ᐊᖅᓈᒃ ᐅᖃᐅᔾᔭᐅᓪᓗᑎ ᖃᖓᑦᑕᕆᐊᖃᕆᐊᖏᓐᓄᑦ ᕘᔅ ᐃᐋᒃᑯᑦ. 
 
ᓱᓕᔪᕆᔭᒃᑯᓪᓕ ᐃᒪᐃᒻᒪ ᐊᖏᖃᑎᒌᑦᓯᒪᒻᒪᑕ ᑖᒃᑯᓇᓂ ᒪᖅᕉᓐᓂ ᖃᖓᑦᑕᔫᖁᑎᒋᔭᖅᓂ ᐃᒪᐃᒍᓐᓇᕐᓱᑎ 
ᑭᐳᑦᓯᒍᓐᓇᕆᐊᖏᓐᓄᑦ ᐋᓐᓂᐊᖅᕕᓕᐊᕐᓯᒪᔪᓂ ᐊᐅᓪᓚᕆᐊᖃᕐᐸᑦᑐᓂ ᓇᓪᓕᐊᒍᑦ ᑭᓯᐊᓂ ᑲᓇᐃᑎᐊᓐ ᓄᐊᔅ 
ᐊᑲᖅᓴᓐᓂᖃᕋᑎ 40ᐳᓴᖕᒥᓄᑦ. 
 
ᐊᐱᖁᑎᒐᓕ ᐃᒪᐃᑦᑐ, ᐃᒻᒪᖃ ᐊᑦᑐᐃᕙᒋᐊᖏᓐᓄ 40ᐳᓴᖕ ᐃᓱᓕᕕᖓᓂ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐱᑰ. 

ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᐊᕕᕐᓗᖓ ᐅᖃᕆᐊᑲᓂᕈᓐᓇᕐᑐᖓ ᖃᓄᐃᑦᓯᒪᔭᓂ 
ᑳᓐᑐᕌᒃᑎᒍ ᐅᖃᕆᐊᑲᓂᕐᓗᖓ ᐱᔾᔪᑎᒋᑦᓱᒍ ᑎᑎᖃᖅ ᓴᕿᑎᑕᐅᔪ ᑭᒡᒐᖅᑐᐃᓪᓗᑎ ᓄᐊᔅ ᐃᐋᒃᑯᓄ 
ᐊᑑᑎᔭᐅᓯᒪᓕᕐᓱᓂ, ᑐᓴᐅᒪᓇᓯᒪᑦᓱᓂ ᓈᓚᐅᑎᑎᒍᑦ, ᐅᖃᕆᐊᑲᓂᕈᒪᑦᓱᖓ ᑐᐊᕕᖅᓗᖓ. 
 
ᐅᖃᖅᑎ, ᒥᑦᓴᐅᓯᓗᒋ 7 ᑕᖀᑦ ᐊᓂᒍᖅᓯᒪᓕᕐᑐ, ᑲᓇᐃᑎᐊᓐ ᓄᐊᔅᑯ ᖃᖓᑕᔫᓕᕆᔨᖏ, ᐃᓄᐃᓴᑦᑐᓂ 
ᐃᑭᒪᔨᐊᖃᕐᐸᑦᓱᑎ ᖃᖓᑕᔫᖏᑦ ᓇᒻᒥᓂᖃᓂᖓᓄᑦ ᐃᓕᖓᔪ ᐋᓐᓂᐊᖅᕕᓕᐊᕐᑐᓄᑦ ᐱᔾᔪᑎᒋᑦᓱᒍ 
ᑳᓐᑐᕌᒃᓯᒪᒐᑦᑎᒍ, ᐊᑎᓕᐅᖅᓯᒪᓪᓗᑎ ᑭᖑᓪᓕᖅᐹᒥ ᕿᑭᖅᑖᓗᖕᒥ ᐊᕕᓯᒪᓂᖏᑎᒍ ᐋᓐᓂᐊᖃᓇᖏᑦᑐᓕᕆᔨᑯ 
ᐃᓄᓕᕆᔨᑯ ᑲᑎᒪᔨᖏᑦ ᕘᔅ ᐃᐋᒃᑯᓐᓄ. 
 
ᐱᓕᕆᔭᖃᕐᓯᒪᓪᓗᑕ ᐊᑭᑦᑐᕋᐅᑎᓄᑦ ᑐᑦᓯᕋᐅᒻᒥ, ᑲᑎᒪᔨᓗ ᐊᐱᖁᑎᖃᑐ ᐊᐅᓚᔨᓂᐊᕐᑐᑦᓴᐅᕗᖅ 
ᑲᑎᒪᕕᒨᖅᑕᐅᓂᖓᓄᑦ ᐊᒻᒪ ᐅᖃᖅᓯᒪᓪᓗᑕ ᑕᑯᓕᕆᑦ, ᑕᒪᓐᓇ ᐊᑐᐃᓐᓇᐅᒋᐊᖓᓄ ᖃᓄᐃᑐᓄ ᐊᒻᒪ 
ᐊᐅᓪᓚᓂᕆᕙᑦᑕᖏᓄᑦ ᑕᐃᒫᕈᓘᔭᖅᓗ, ᐱᑦᓱᑕ 60ᖓᓂ, 40ᖏᑦ ᐊᕕᑦᓱᑎᒍᑦ ᐅᖃᖅᑏᓗ, ᑕᐃᑦᓱᒪᓂᐅᑎᓪᓗᒍ 
ᐅᖃᕕᖃᓚᐅᕐᓯᒪᒐᒪ ᑕᒪᖅᒥ ᖃᖓᑕᔫᓕᕆᔩᑦ, ᐋᔩᖃᑎᒋᓯᒪᓪᓗᒋ ᐃᓚᒋᑦᓱᒍ ᒥᓂᔅᑕᕗ ᕘᔅ ᐃᐋᒃᑯᓄ ᐊᒻᒪᓗᑕᐅᖅ 
ᑲᓇᐃᑎᐊᓐ ᐃᐋᑯᑦ ᐊᒻᒪ ᑲᑎᖃᑎᒋᑦᓱᑎᒍ ᐃᓄᐃᑦ ᕘᔅ ᐃᐋᒃᑯᓐᓂ ᐅᓪᓗᒥ ᐊᒻᒪ ᐱᓕᑰᑦᓱᑕ ᓯᓚᑖᓂ 
ᑮᓇᐅᔭᓕᕆᔨᒥ, ᒪᑲᐄ ᓛᓐᑕᐅᒃᑯᑦ ᑕᒫᓃᑦᑐ ᐃᖃᓗᖕᓂ ᐃᒻᒥᓂᕐᓱᕈᓐᓇᕐᓱᑎ ᐊᒻᒪ ᖃᓄᐃᒋᐊᕐᓯᒪᓪᓗᑎ 
ᑮᓇᐅᔭᓕᕆᓂᖅᓄᑦ ᐃᖏᖅᕋᔾᔪᑎᓄᑦ ᖃᓄᐃᑑᓂᕆᔭᖏᓄ ᐅᑎᖅᕕᖃᕐᓯᒪᓪᓗᑎ ᑕᒪᐃᓄ ᖃᖓᑕᔫᓕᕆᔨᓄᑦ 
ᑲᔪᓯᑎᑦᓯᓗᑎ ᐃᒪᐃᒻᒪ ᐱᑕᖃᕐᒪ 60ᓂ, 40ᖏᑦ ᐊᕕᑦᓱᑎᒍᑦ ᑕᐃᒫᖑᑦᓱᓂᓗ, ᐅᖃᖅᑎ, ᐱᑕᖃᔪᑦᓱᓂ ᐊᒥᐊᑯᑕᓂ 
ᒥᑦᓴᐅᓯᓗᒋ 10ᐳᓴᖕ ᓱᓕᔪᕆᔭᒃᑯᑦ ᐅᖃᖅᑎ, ᖃᓄᐃᒋᐊᕈᓐᓇᕐᑕᕗ ᑲᓇᐃᑎᐊᓐᑎᒍᑦ. 
 
ᑕᐃᒪᐃᒧᑦ, ᐅᖃᖅᑎ, ᓯᑕᒪᐅᓂᖓᔪᑎᒍᑦ ᖃᓄᐃᓐᓂᕆᔭᖏᓐᓄᑦ, ᐃᓕᖓᔪ ᒥᓂᔅᑕᐅᑉ ᐊᐱᖁᑎᖓᓄ ᐊᒻᒪ 
ᐃᓄᖕᓄ ᓄᓇᕗᒥ, ᐱᑕᖃᕋᑦᑕ ᐊᑑᑎᓂᕆᔭᖏᓄ, ᐊᒻᒪ ᐃᒥᓂᖅᓱᑐ ᑮᓇᐅᔭᓕᕆᔨ ᐃᓕᖓᔪᑦ ᑎᑎᕋᖅᓯᒪᔪᓄ 
ᓯᓚᑖᓂ ᑮᓇᐅᔭᓕᕆᔨᓂ, ᒪᑲᐄ ᓛᓐᑕᐅ, ᑕᒪᑐᒧᖓᓗ ᐃᓕᖓᔪ ᑕᒫᓂ ᐃᖃᓗᖕᓂ, ᐱᓕᑦᓯᓯᒪᔪᓂ 
ᑮᓇᐅᔭᓕᕆᓂᖅᓄᑦ 60, 40ᖏᑦ ᐊᕕᑦᓱᑎᒍ ᐃᓚᒋᑦᓱᒍ 60ᐳᓴᖏᑦ ᐳᖅᑐᓯᓂᕐᓂ ᐊᐅᓪᓚᐸᑦᑐᓂ ᐅᑯᓇᖓ 
ᐊᑕᐅᓯᖅ ᖃᖓᑕᔫᓕᕆᔨᑦ ᐊᒻᒪ 40ᐳᓴ ᐊᐃᑉᐹᓄᑦ. ᐊᒻᒪᓗ ᑖᓐᓇ, ᐅᖃᖅᑏ, ᓴᖅᑭᖅᑕᐅᓯᒪᔪᖅ ᑕᒪᒃᑮᓐᓄᑦ 
ᖃᖓᑕᓲᓕᕆᔨᓄᑦ ᑐᑭᓯᐅᕗᖓ ᑕᐃᒫᒃ, ᐅᖃᖅᑎ ᐊᖏᖅᓯᒪᓪᓗᑎᒃ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖃᖏᑕᒃᑲ ᑕᒪᒃᑯᐊᕈᓘᔭᐃᑦ ᑐᓴᐅᒪᔾᔪᑎᒃᑲᓐᓃᑦ, ᑭᓯᐅᓂ ᐃᑲᔪᖅᓯᖅᑐᑦ. 
ᕿᓂᖅᑯᖓᓕ ᐊᖏᖅᓯᒪᓗᓂ ᒥᓂᔅᑕ ᐱᑕᖃᑉᐸᑦ 60-40 ᐊᖏᕈᑎᒥᒃ ᑖᒃᑯᓇᓐᖓᑦ ᒪᕐᕉᓐᓂᒃ ᖃᖓᑕᓲᓕᕆᔨᓐᓂᒃ 
ᐊᒻᒪᓗ ᑖᓐᓇ ᐊᖏᕈᑎ ᒪᓕᒃᑕᐅᔭᕆᐊᖃᑦᑐᓂ ᑎᑎᖃᖓᓄᑦ ᐃᓱᒪᒋᔭᐅᑐᐃᓐᓇᖏᓗᓂ ᕿᒥᕐᕈᔭᐅᔪᖅ 
ᐱᓕᕆᕕᑎᒍᑦ. 
 
ᖃᐅᔨᒪᒍᒪᑐᐃᓐᓇᖅᑐᖓ ᑖᒃᑯᐊ ᑲᓇᐃᑎᐊᒃᑯᑦ ᐱᑎᑕᐅᒥᓪᓗᑎᒃᑕᐅᖅ ᐱᔭᕆᐊᖃᑦᑕᖓᓂᒃ 
ᐋᓐᓂᐊᕕᓕᐊᖃᑦᑕᖅᑐᓄᑦ ᐊᑐᕚᒧᑦ ᐃᖃᓗᓐᓂᑦ, ᑕᐃᒫᒍᕙᓪᓚᐃᕗᖅ, ᐊᒻᒪᓗ ᐅᖃᐅᔾᔭᐅᒍᒪᑐᐃᓐᓇᖅᑐᖓ 
ᐊᖏᖅᓯᒪᓂᖓᓂᒃ ᒥᓂᔅᑕᐅᑉ ᐅᖃᕈᓐᓇᕐᓗᓂ ᕿᒥᕐᕈᓂᐊᖅᑐᖅ ᑕᒪᑐᒧᖓ ᓇᓗᓇᐃᕐᓂᐊᕐᒪᑦ ᒪᓕᒃᑕᐅᓂᖓᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒪᐃᓕᐅᖅᐸᒌᖅᑐᒍᑦ ᐊᒻᒪᓗ ᐊᖏᕈᓐᓇᖅᑐᖓ 
ᒪᓕᒐᓕᐅᖅᑎᒧᑦ ᐊᒻᒪᓗ ᑲᑎᒪᕕᒻᒧᑦ ᑲᒪᒋᓂᐊᖅᑲᕗᑦ ᐊᒻᒪᓗ ᑕᕝᕙ ᐱᑦᔪᑎᒋᔭᕗᑦ ᐃᒻᒥᒃᑯᑦ ᖃᐅᔨᓴᕐᓂᕐᒧᑦ, 
ᓇᓗᓇᐃᖅᓯᒍᒪᓪᓗᑕ ᓇᒻᒪᐅᔪᑦ ᑐᓂᔭᐅᓯᒪᔪᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᑦᔨᖃᕋᓗᐊᕐᒪᖔᑕ ᖃᖓᑕᓲᓕᕆᔨᒃᑯᑦ 
ᐅᖃᐅᓯᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᐃᓕᐊᒻᔅ. 

ᐊᐱᖅᑯᑦ 593-1(6): ᐊᑯᓂᒧᑦ ᐹᕐᓇᒍᑎᑦ ᐊᓪᓚᒡᕕᖃᕐᓂᕐᒧᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᒥᓂᔅᑕ ᑲᑐᒃ ᑭᐅᓚᐅᕐᒪᖓ ᐊᐱᖅᑯᑎᒋᓚᐅᖅᑕᓐᓄᑦ 
ᑕᒪᑐᒧᖓ ᒐᕙᒪᒃᑯᑦ ᐊᓪᓚᒡᕕᖏᓐᓄᑦ ᐃᒃᐱᐊᕐᔪᒻᒥ. 
 
ᓇᒻᒪᒋᓐᓂᖏᓐᓄᑦ ᐊᓪᓚᒡᕕᐅᔪᑦ, ᐃᓕᓯᒪᒻᒪᒍ ᑕᕝᕙᓃᖃᓯᐅᑎᓕᖅᑐᓂ ᕿᓚᒥᒃᑯᑦ ᐸᕐᓇᑕᐅᔪᓂ. ᐃᓱᒪᕗᖓᓕ 
ᒥᓂᔅᑕ ᐅᖃᐅᑎᒍᓐᓇᕐᒪᖔᒻᒪ ᓱᓇᐅᒻᒪᖔᑕ ᐊᑯᓂᒧᑦ ᐸᕐᓇᑕᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ, ᐃᓱᒫᓘᑎᒋᓚᐅᑎᓯᒪᔭᑎᑦ 
ᐱᓕᕆᐊᖑᓂᐊᖅᑐᑦ ᒫᓐᓇᑦᑎᐊᕈᓗᒃ. ᑖᓐᓇᓕ ᐃᓪᓗᖁᑎᒋᔭᐅᑲᐃᓐᓇᑐᐃᓐᓇᖅᑐᖅ ᐊᒻᒪᓗ ᑕᒪᓐᓇ ᐱᑦᔪᑎᒋᓪᓗᒍ, 
ᑲᒪᒋᐊᖅᓯᒪᖏᑦᑐᒍᑦ ᖃᓄᐃᑦᑐᑦ ᐊᑯᓂᒧᑦ ᐸᕐᓈᖑᓂᐊᕐᒪᖔᑕ ᐊᒻᒪᓗ ᐃᒪᐃᒍᒪᕗᒍᓪᓕ, ᓯᕗᓪᓕᖅᐹᒥ, 
ᐱᓕᕆᐊᖃᕐᓗᑕ ᒫᓐᓇᐅᔪᒧᑦ ᐃᓱᒫᓘᑎᒋᔭᐅᔪᓂᒃ ᐃᒃᐱᐊᔪᕐᒥ ᒐᕙᒪᒃᑯᑦ ᐊᓪᓚᒡᕕᖓᓂ ᓇᓗᓇᐃᖅᓯᒍᒪᓪᓗᑕ 
ᓇᓗᓇᐃᒃᑯᑕᕐᒧᑦ ᖃᓄᐃᒐᑎᒃ ᐊᒻᒪᓗ ᓈᒻᒪᑦᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᓇᓗᓇᕈᓐᓃᖁᓪᓕ ᒐᕙᒪᒃᑯᑦ ᖃᓂᑦᑐᒧᐃᓐᓇᖅ ᐸᕐᓇᒍᑎᓖᑦ 
ᑕᐃᓐᓇ ᐊᑯᓂᒧᑦ ᐸᕐᓇᒍᑎ ᓈᒻᒪᓂᖅᓴᐅᒐᔭᖅᑎᓪᓗᒍ ᐊᑐᖅᑕᐅᓲᖑᓪᓗᓂᓗ ᐱᓕᕆᔨᐅᔪᓄᑦ. 
 
ᐅᖃᖅᑎ, ᐃᒃᐱᐊᕐᔪᒥ ᐊᒥᓱᕈᑉᐸᓪᓕᐊᓕᖅᑎᓪᓗᒋᑦ ᐃᓄᖏᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕈᑎᖏᑦ 
ᖃᐅᔨᒪᐃᓇᕆᐊᖃᑦᑐᑎᒃ ᖃᓄᐃᓕᖅᑐᖃᒻᒪᖔᖅ, ᐱᔨᑦᑎᕈᑎᒃᑯᓘᓐᓃᑦ ᐊᓪᓚᒡᕕᒃᑯᑦ ᐅᕝᕙᓘᓐᓃᑦ ᐋᓐᓂᐊᕕᒃᑯᑦ 
ᐊᓯᖏᓪᓗ. ᐅᖃᖅᑏ, ᐊᐱᕆᔪᒪᔪᖓ, ᓱᓕ, ᓱᓇᐅᒻᒪᖔᑕ ᐊᑯᓂᒧᑦ ᐸᕐᓇᑕᐅᔪᑦ ᓴᓇᔭᐅᓂᒃᓴᖓᓄᑦ ᐃᓪᓘᑉ 
ᐃᒃᐱᐊᕐᔪᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᕗᖓᑕᐃᒪ ᒐᕙᒪᒃᑯᑦ ᐃᓪᓗᖁᑎᖓ 
ᐃᓕᓴᐃᔨᓄᑦ ᐃᓕᓐᓂᐊᕐᕕᒻᒥ, ᐱᓕᕆᐊᕆᑦᑕᐅᑎᒋᓂᐊᖅᑕᕗᑦ. 
 
ᐄ, ᑕᒪᓐᓇ ᑐᐃᕕᕐᓇᖅᑑᕗᖅ ᐅᖃᐅᓯᕆᕋᑖᖅᑕᖓ. ᑕᒪᓐᓇ ᑲᒪᒋᔭᕗᑦ. ᑕᐃᒪᐃᓕᖓᑐᐃᓐᓇᓂᐊᖅᑯ ᒫᓐᓇᐅᔪᖅ 
ᐊᒻᒪᓗ ᐱᔭᕆᐊᖃᓕᕈᑦᑎᒍ ᐊᑯᓂᐅᔪᒧᑦᒧ ᐸᕐᓇᐅᑎᐅᔪᑦ, ᑕᒪᓐᓇ ᒥᓂᔅᑕᒦᖔᑐᐃᓐᓇᖏᒻᒪᑦ ᑭᓯᐊᓂᓕ 
ᐃᖅᑲᓇᐃᔭᖃᑎᒌᓐᓂᕐᒥᑦ ᐊᒻᒪᓗ ᑕᕝᕗᓇ ᒥᓂᔅᑕᐅᔪᓂᑦ ᖃᐅᔨᔪᓐᓇᖅᑯᒍᑦ ᑭᓲᒻᒪᖔᑕ ᐊᑯᓂᐅᔪᒧᑦ 
ᐸᕐᓇᐅᑕᐅᓯᒪᔪᓂᑦ ᑕᕝᕗᖓ ᐃᒃᐱᐊᕐᔪᒻᒧᑦ. 
 
ᒪᓕᑦᑕᐅᔭᕆᐊᖃᖅᑯᑦ ᐊᑐᖅᑕᐅᔪᑦ ᑕᒪᔅᓱᒧᖓ ᐊᑯᓂᐅᔪᒧᑦ ᐸᕐᓇᐅᑎᖃᕐᓂᕐᒧᑦ. ᑐᑭᓯᑎᑦᑎᒐᔭᖅᑯᒍᑦ ᑕᒪᓐᓇ 
ᐋᖅᑭᑦᑕᐅᓯᒪᓕᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᖑᓕᖅᐹᖑᔪᒥᑦ ᐊᐱᖅᑯᓯᕐᒥᑦ; ᒥᓂᔅᑕᒧᑦ. ᖃᐅᔨᒍᒪᕗᖓᓕ 
ᑲᑎᒪᒌᕈᑦᑕ ᖃᐃᔪᓐᓇᕐᒪᖔᖅ ᐃᒃᐱᐊᕐᔪᒻᒧᑦ ᓇᒻᒥᓂᖅ ᑕᑯᓂᐊᕐᖓᑦ ᑕᒪᓐᓇ ᖃᓄᐃᓐᓂᖓᓂ ᐃᓪᓘᔪᒥᑦ,  
ᐅᕙᑎᓐᓂᓕᒫᐸᓗᒃ ᐅᑭᐅᖃᕐᓂᖅᓴᐅᕙᓪᓚᐃᒻᒪᑦ ᐊᒻᒪᓗ ᐋᖅᑭᒋᐊᖅᑕᐅᓂᖏᑕ ᐊᑭᒋᒐᔭᖅᑕᖏᑦ ᐊᒥᓲᓗᐊᕋᔭᖅᑯᑦ, 
ᑖᓐᓇ ᐃᓪᓘᔪᖅ ᐅᓪᓗᒥᒧᑦ ᒪᓕᒐᐅᔪᓄᑦ ᐋᖅᑭᔅᓯᒪᓐᖏᒻᒪᑦ ᐊᒻᒪᓗ ᐊᐱᕆᕙᕋ ᖃᐃᖁᓪᓗᒍ ᒥᓂᔅᑕᐅᔪᖅ 
ᑕᑯᔭᖅᑐᖁᓪᓗᒍ ᐃᓪᓘᔪᒥᑦ ᑲᑎᒪᒌᕈᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕈᓐᓇᖅᑯᖓ ᑕᑯᔭᖅᑐᕈᓐᓇᕐᓗᖓ ᐃᓪᓘᔪᒥᑦ ᑲᑎᒪᒌᕈᑦᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᑐᑐ. 
 
ᐊᐱᖅᑯᑦ 594–1(6): ᐃᒡᓗᓕᐊᖑᓂᐊᖅᑐᑦ ᓄᓇᕗᒥ ᖃᑦᑎᐅᓂᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᓯᕆᓂᐊᖅᑕᕋ ᒥᓂᔅᑕᒧᑦ ᑲᒪᔪᒧᑦ ᓄᓇᕗᑦ ᐃᓪᓗᓕᕆᔨᕐᔪᐊᑯᓐᓄ. 
 
ᐅᖃᖅᑎ, ᐅᐊᑦᑎᐊᕉᖅᑲᐅᔪᖅ ᐅᖃᖃᑎᒋᖅᑲᐅᒐᒃᑯ ᐊᓯᐊᓂᑦ ᓇᓴᕐᒥᑦ ᐊᑐᖅᑎᓪᓗᒍ ᐱᔾᔪᑎᖃᕐᑐᓄᑦ 
ᑮᓇᐅᔭᓕᕆᔨᒃᑯᓐᓂ ᐊᒻᒪᓗ ᐊᖏᔫᑎᓄᑦ ᑮᓇᐅᔭᖃᕐᑎᑦᑎᓂᕐᒥᑦ. ᒥᓂᔅᑕᒧᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐅᓂᒃᑳᓕᐊᒥᑦ 
ᓄᑖᓂᑦ ᑮᓇᐅᔭᖃᕐᑎᑦᑎᓂᕐᒥᑦ ᓴᓇᓂᕐᒥᑦ ᐃᓪᓗᓂᑦ 400-ᖑᔪᓂᑦ ᓄᓇᕗᓕᒫᒥᑦ, ᐱᔭᐅᔭᕆᐊᓕᒻᒪᕆᐅᔪᓂᑦ 
ᐅᖃᕐᓗᖓ. 
 
ᐊᐱᕆᔪᒪᕙᕋ ᒥᓂᔅᑕᐅᔪᖅ ᐅᖃᐅᔾᔨᒋᐊᕈᓐᓇᕐᒪᖔᖅ ᒪᓕᒐᓕᐅᖅᑎᓂᑦ ᑕᕝᕙᓂ ᑖᒃᑯᐊ 400-ᖑᓂᐊᕐᒪᖔᑕ 
ᐅᕝᕙᓘᓐᓃᑦ ᖃᑦᑎᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐃᓪᓗᓕᕆᔨᕐᔪᐊᒃᑯᓐᓄ. ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑖᒃᑯᐊ ᓈᓴᐅᑎᐅᔪᑦ ᑲᓇᑕᒥ ᐅᓂᒃᑳᓕᐊᖑᔪᑦ ᐊᒻᒪᓗ ᑐᑭᓯᓯᒪᕗᖓ 
ᑖᒃᑯᐊ ᓱᓕᓐᖏᓐᓂᖏᓐᓂ, ᐱᔾᔪᑎᒋᓗᒋᑦ ᐊᑭᑐᓂᖏᑦ ᓴᓇᔭᐅᓂᖏᓐᓂ ᐃᓪᓘᔪᓂᑦ ᑕᒫᓂ ᓄᓇᕗᒻᒥ ᐊᒻᒪᓗ 
ᓈᓴᐅᑎᕗᓪᓕ 8-ᐸᓗᓐᓂ ᓱᓕᓂᖅᓴᐅᒐᔭᓐᖑᐊᖅᑯ, ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᑕᒪᔅᓱᒧᖓ, ᒥᓂᔅᑕᐅᔪᖅ ᐅᖃᕈᓐᓇᖅᑳ 
ᑖᒃᑯᐊ ᓴᓇᔭᐅᓂᐊᖅᑐᑦ ᑕᕝᕗᖓᐅᒐᔭᖅᑳ ᐃᓄᓐᓄᑦ ᐊᑐᖅᑐᐊᖅᑕᐅᕙᑦᑐᓄᑐᐊᖅ, ᐅᕝᕙᓘᓐᓃᑦ ᐊᓯᖏᓐᓄᑦ 
ᑕᒪᒃᑯᐊ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᕙᑦ ᐊᑐᖅᑕᐅᒐᔭᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑖᒃᑯᐊ ᑎᒃᑯᐊᖅᑕᐅᓯᒪᕗᑦ ᑕᕝᕗᖓ ᐃᓄᓐᓄᑦ 
ᐊᑐᖅᑐᐊᖅᑕᐅᕙᑦᑐᓄᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓪᓗᓕᕆᔨᒃᑯᑦ ᐊᖏᔪᖅᑳᖏᑦ ᑕᒫᓃᑦᑐᑦ ᐃᖃᓗᓐᓂ ᐊᒻᒪᓗ ᓇᒥᑐᐃᓐᓇᖅ 
ᓄᓇᕗᒻᒥ ᖁᕕᐊᓐᓂᐊᖅᑯᑦ ᑖᒃᑯᐊ ᑮᓇᐅᔭᐃᑦ ᐃᓪᓗᓕᕆᔨᒃᑯᓐᓄᑦ ᐃᓚᓕᐅᑎᔭᐅᓂᐊᕐᖓᑕ. ᒥᓂᔅᑕ ᑕᐃᒫᒃ 
ᐅᖃᖅᑑᔮᖅᑯ. 
 
ᓱᓕᕗᖓ ᐅᖃᕐᓗᖓ ᑖᒃᑯᐊ ᐃᓪᓗᓕᕆᔨᒃᑯᓐᓅᖅᑕᐅᓂᐊᕐᖓᑕ ᐱᒋᔭᐅᓗᑎᑦ ᐃᓪᓗᓕᕆᔨᒃᑯᓐᓄᑦ ᐊᒻᒪᓗ 
ᐊᐅᓚᑕᐅᓗᑎᑦ ᑕᐃᒫᓪᓗᐊᖅ ᐃᓪᓗᒋᔭᖏᓐᓄᑦ ᐊᐅᓚᑎᑦᑎᕙᒻᒪᑕ ᐅᕝᕙᓘᓐᓃᑦ ᐊᓯᖏᓐᓄᑦ ᐃᓪᓗᑖᖅᑎᑦᑎᓂᕐᒧᑦ 
ᐊᑐᖅᑕᐅᒐᔭᖅᑳ ᓇᒻᒥᓂᑖᕋᓱᑦᑐᓄᑦ ᐅᕝᕙᓘᓐᓃᑦ ᐊᑐᖅᑐᐊᓯᓐᓈ ᓇᒻᒥᓂᑖᕆᕙᓪᓕᐊᓯᓐᓈᕐᓗᒍᑦ 
ᑕᐃᒪᐃᑦᑐᒐᓚᓐᓄᑦ ᐱᓕᕆᐊᖑᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᖅᑲᐅᒐᒪ ᑖᒃᑯᐊ ᑎᑎᖅᑕᐅᓯᒪᕗᑦ ᐃᓪᓗᓕᕆᔨᒃᑯᓐᓄᑦ 
ᑐᓂᔭᐅᓂᖏᓐᓄᑦ ᐃᓄᓐᓄᑦ ᐊᑐᖅᑐᐊᖅᑕᐅᖃᑦᑕᖅᑐᓂᑦ, ᑖᒃᑯᐊ ᐃᓗᐃᑦ ᓴᓇᔭᐅᓂᐊᖅᑐᑦ ᐊᒻᒪᓗ ᐊᐅᓚᑕᐅᓗᑎᑦ 
ᐃᓪᓗᓕᕆᔨᒃᑯᓐᓄᑦ ᓄᓇᓕᓕᒫᓂᑦ ᓴᓇᔭᐅᓂᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒥᒃ, ᐅᖃᖅᑎ. ᐅᖃᖅᑏ, ᐊᖏᔫᖏᑦᑐᒥᒃ ᐱᓕᕆᓂᑰᓪᓗᖓ ᐃᓗᓕᕆᓂᕐᒥᒃ, ᐃᕝᕕᑎᑐᑦ, ᐅᖃᖅᑏ, 
ᐃᓘᓇᑎᑲᓴᖃᐃ ᓴᓇᓂᒃᑯᓘᓐᓃᑦ ᖃᐅᔨᒪᔪᒍᑦ ᒥᑭᔪᑯᓘᒐᓗᐊᒃᑯᑦ ᐊᑭᖓᑎᒍᑦ ᐃᓄᓐᓄᑦ ᐃᓪᓗᒃᓴᐃᑦ ᐊᑭᑐᔫᑎᒍᑦ 
ᑮᓇᐅᔭᖅᑐᕈᑎᐅᕗᖅ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᑮᓇᐅᔭᖅ ᑐᕌᒐᒻᒪᖔᖅ ᐊᑭᑐᔪᓄᑦ. ᑮᓇᐅᔭᖅᑕᖃᑉᐹ ᑲᔪᓯᔪᒃᑯᑦ 
ᐊᐅᓚᓂᖓᓄᑦ ᐊᒻᒪᓗ ᒪᑭᒪᐅᑎᖏᓐᓄᑦ ᑖᒃᑯᐊ ᐃᓪᓗᐃᑦ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ̀. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑮᓇᐅᔭᖅ ᒐᕙᒪᑐᖃᒃᑯᓂᑦ ᐊᖏᔫᑎᓄᑦ ᐊᑭᑐᔪᓄᑦ 
ᑐᕌᓪᓚᑖᖅᑐᑦ ᐊᑭᑐᔪᑦ ᐱᔭᐅᕙᓪᓕᐊᓂᖏᓐᓄᑦ ᐃᓱᒪᔅᓲᑕᐅᓂᐊᖅᑐᑦ ᒐᕙᒪᒃᑯᓐᓄᑦ. ᐃᓪᓗᓕᕆᔨᕐᔪᐊᒃᑯᑦ 
ᐱᓕᕆᐊᖃᖃᑦᑕᖅᑐᑦ ᐊᐅᓚᓂᕆᔭᖓᓂᒃ ᐊᒻᒪᓗ ᒪᑭᒪᐅᑎᖏᑕ ᐊᑭᖏᓐᓂᒃ ᑖᒃᑯᐊ ᐃᓪᓗᐃᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᖃᐅᔨᓂᐊᖅᑐᑦ ᐊᐱᖅᓱᓇᐅᒍᓐᓃᕐᒪᑦ. ᑲᔪᓯᓂᐊᓕᕋᑦᑕ 
ᑲᑎᒪᒡᔪᑎᒃᓴᒧᑦ 7. ᑎᑎᕋᖅᓯᒪᔪᖅ ᐊᐱᖅᑯᑎᑦ. ᐱᑕᖃᑉᐸ ᑎᑎᕋᖅᓯᒪᔪᓂᒃ ᐊᐱᖅᑯᑎᓂᒃ? ᐱᑕᖃᖏᑉᐸᑦ, 
ᑲᔪᓯᓂᐊᕋᑦᑕ ᑲᑎᒪᒡᔪᑎᒃᓴᒧᑦ 8. ᐅᑎᕐᓗᑕ ᑎᑎᕋᖅᓯᒪᔪᑦ ᐊᐱᖅᑯᑎᑦ. ᐅᑎᕐᓗᑕ ᑎᑎᕋᖅᓯᒪᔪᑦ ᐊᐱᖅᑯᑎᑦ. 
ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᒻᒧᑦ 011-1(6): ᐅᖃᐅᓯᕆᔭᐅᔪᑦ ᓄᑖᑦ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓄᑦ 
ᐃᓪᓗᒨᖅᑲᐃᔾᔪᑎᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᑭᐅᔾᔪᑎᒥᒃ 9-ᒍᔪᓄᑦ ᑎᑎᕋᖅᓯᒪᔪᑦ ᐊᐱᖅᑯᑎᑦ. ᑖᒃᑯᓇᓐᖓ 
ᑎᑎᕋᖅᓯᒪᔪᓂᑦ ᐊᐱᖅᑯᑎᑦ 11-1(6) ᑎᑭᓪᓗᒍ ᐊᒻᒪᓗ ᐱᖃᓯᐅᑎᓗᒍ ᑎᑎᕋᖅᓯᒪᔪᑦ ᐊᐱᖅᑯᑎᑦ 19-1(6). 
ᖁᔭᓐᓇᒦᒃ. 
 
ᒪᒃᓚᐃᓐᒪᒃᓚᐃᓐ ᐊᐱᕆᓚᐅᖅᐳᖅ: 
1) ᔫᓂ 1, 2003-ᒥ, ᐊᒡᒍᖅᓯᒪᓪᓗᑎᒃ ᓄᓇᓕᒃᑯᑦ, ᖃᑦᑎᑦ ᐃᓪᓗᐃᑦ ᓇᒻᒥᓂᕆᔭᐅᕙᑦ ᐅᕝᕙᓘᓐᓃᑦ 

ᐊᑐᖅᑐᐊᖅᑕᐅᕙᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ? 
 

ᐅᖃᓕᒫᖅᑐᖃᓚᐅᖅᐳᖅ ᐱᔾᔪᑎᒋᓪᓗᒍ ᐊᒥᓲᓂᖏᑦ ᐃᓪᓗᖃᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᐃᓪᓗᓕᕆᔨᒃᑯᓐᓂᒃ 
ᐃᓪᓗᖁᑎᓄᑦ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᔪᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

 
2) ᔫᓂ 1, 2003-ᒥ, ᐊᒡᒍᖅᓯᒪᓪᓗᑎᒃ ᓄᓇᓕᒃᑯᑦ, ᖃᑦᑎᑦ ᐃᓄᖃᓚᐅᓐᖏᓚᑦ?  

 
ᐅᖃᓕᒫᖅᑐᖃᓚᐅᖅᐳᖅ ᐱᔾᔪᑎᒋᓪᓗᒍ ᐊᒥᓲᓂᖏᑦ ᐃᓪᓗᖃᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᐃᓄᖃᓐᖏᑦᑐᓂᒃ 
ᐃᓪᓗᓂᒃ, ᐅᓂᒃᑳᓕᐊᒥᓂᕐᓂᒃ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ. 

 
3) ᔫᓂ 1, 2003-ᒥ, ᐊᒡᒍᖅᓯᒪᓪᓗᑎᒃ ᓄᓇᓕᒃᑯᑦ, ᖃᑦᑎᑦ ᐃᑲᔫᓯᐊᖃᑦᑕᖅᑐᑦ ᐃᓪᓗᖃᓚᐅᖅᐸᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᑦ?   
 
ᐅᖃᓕᒫᖅᑐᖃᓚᐅᖅᐳᖅ ᐱᔾᔪᑎᒋᓪᓗᒍ ᐊᒥᓲᓂᖏᑦ ᐃᓪᓗᖃᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᐃᑲᔫᓯᐊᖃᑦᑕᖅᑐᑦ 
ᐃᓪᓗᖁᑎᖃᖅᑐᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ, ᐅᓂᒃᑳᓕᐊᒥᓂᕐᒥᑦ  ᓄᓇᓕᓐᓂᑦ ᐃᓪᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓄᑦ. 

 
4) ᔫᓂ 1, 2003-ᒥ, ᐊᒡᒍᖅᓯᒪᓪᓗᑎᒃ ᓄᓇᓕᒃᑯᑦ, ᖃᑦᑎᑦ ᐃᓪᓗᓖᑦ ᐊᑭᑦᑐᕆᐊᖅᑕᐅᓚᐅᖅᐸᑦ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᓄᑖᒧᑦ ᐃᓪᓗᓄᑦ ᐊᑭᒋᓂᐊᓕᖅᑕᖏᓐᓄᑦ? 
 
ᐅᖃᓕᒫᖅᑐᖃᓚᐅᖅᐳᖅ ᐱᔾᔪᑎᒋᓪᓗᒍ ᐊᒥᓲᓂᖏᑦ ᐃᓪᓗᖃᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᐊᒥᓲᓂᖏᓐᓂᑦ ᐃᓪᓗᓖᑦ 
ᖃᐅᔨᓴᖅᑕᐅᓚᐅᖅᑐᑦ ᐊᑭᑦᑐᕆᐊᖅᑐᒥᓃᑦ ᐱᓕᒻᒪᓴᖅᑕᐅᓚᐅᖅᑎᓪᓗᒍ ᓄᑖᖅ ᐃᓪᓗᓕᕆᔨᒃᑯᑎᒍᑦ ᐃᓪᓗᖃᖅᑐᓄᑦ 
ᐊᑭᓕᖅᓱᖅᑕᖏᑦ, ᐅᓂᒃᑳᓕᐊᒥᓂᕐᒥᑦ  ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ.  

 
5) ᔫᓂ 1, 2003-ᒥ, ᐊᒡᒍᖅᓯᒪᓪᓗᑎᒃ ᓄᓇᓕᒃᑯᑦ, ᖃᑦᑎᑦ ᐃᓪᓗᖃᖅᑐᑦ ᖃᐅᔨᓴᖅᑕᐅᓚᐅᖅᑐᑦ 

ᐊᑭᑭᓪᓕᒋᐊᓚᐅᖅᐸᑦ ᐊᑭᓕᖅᓱᖅᑕᖏᑦ ᐱᓕᒻᒪᓴᖅᑕᐅᓚᐅᖅᑎᓪᓗᒍ ᓄᑖᒧᑦ ᐃᓪᓗᓄᑦ 
ᐊᑭᒋᓂᐊᓕᖅᑕᖏᓐᓄᑦ? 
 

ᐅᖃᓕᒫᖅᑐᖃᓚᐅᖅᐳᖅ ᐱᔾᔪᑎᒋᓪᓗᒍ ᐊᒥᓲᓂᖏᑦ ᐃᓪᓗᖃᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᐃᓪᓗᓕᓐᓂᒃ 
ᖃᐅᔨᓴᖅᑕᐅᓚᐅᖅᑐᓂᒃ ᐊᑭᑭᓪᓕᒋᐊᖅᑐᑦ ᐱᓕᒻᒪᒡᓇᐃᓚᐅᖅᑎᓪᓗᒋᑦ ᓄᑖᒧᑦ ᐃᓪᓗᓕᕆᔨᒃᑯᓐᓄᑦ 
ᐊᑭᓕᖅᓱᖅᑕᐅᓂᐊᖅᑐᓄᑦ, ᐅᓂᒃᑳᓕᐊᒥᓂᕐᒥᑦ  ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ. 

6) ᔫᓂ 1, 2003-ᒥ, ᐊᒡᒍᖅᓯᒪᓪᓗᑎᒃ ᓄᓇᓕᒃᑯᑦ, ᖃᑦᑎᑦ ᐃᓪᓗᓖᑦ ᐊᓯᔾᔨᖅᑕᐅᓚᐅᓐᖏᓚᑦ 
ᖃᐅᔨᓴᖅᑕᐅᔾᔪᑎᖏᒍᑦ ᐃᓪᓗᒨᖃᑦᑕᖅᑕᖏᓐᓄᑦ ᐱᓕᒻᒪᓴᖅᑕᐅᓚᐅᖅᑎᓪᓗᒍ ᓄᑖᒧᑦ ᐃᓪᓗᓄᑦ 
ᐊᑭᒋᓂᐊᓕᖅᑕᖏᓐᓄᑦ?  
 
ᐅᖃᓕᒫᖅᑐᖃᓚᐅᖅᐳᖅ ᐱᔾᔪᑎᒋᓪᓗᒍ ᐊᒥᓲᓂᖏᑦ ᐃᓪᓗᖃᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᐃᓪᓗᓕᓐᓂᒃ 
ᖃᐅᔨᓴᖅᑕᐅᓚᐳᖅᑐᓂᒃ ᓱᕐᕋᑕᐅᓚᐅᓐᖏᑦᑐᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐱᓕᒻᒪᓴᖅᑕᐅᓚᐅᖅᑎᓪᓗᒍ 
ᓄᑖᒧᑦ ᐃᓪᓗᓄᑦ ᐊᑭᒋᓂᐊᓕᖅᑕᖏᓐᓄᑦ?  

 
7) ᔫᓂ 1, 2003-ᒥ, ᐊᒡᒍᖅᓯᒪᓪᓗᑎᒃ ᓄᓇᓕᒃᑯᑦ, ᖃᑦᑎᑦ ᐃᓪᓗᓖᑦ ᖃᐅᔨᓴᖅᑕᐅᓚᐳᖅᐸᑦ ᖃᑦᑏᓐᓇᐅᓂᖅᐹᒥᑦ 

ᐃᓪᓗᒧᑦ ᐊᑭᓕᖅᓱᐃᔪᑦ?  
 
ᐅᖃᓕᒫᖅᑐᖃᓚᐅᖅᐳᖅ ᐱᔾᔪᑎᒋᓪᓗᒍ ᐊᒥᓲᓂᖏᑦ ᐃᓪᓗᖃᖅᑐᑦ ᖃᐅᔨᓴᖅᑕᐅᓚᐅᖅᑐᑦ  ᐃᓪᓗᓖᑦ 
ᖃᐅᔨᓴᖅᑕᐅᓚᐳᖅᑐᑦ ᖃᑦᑏᓐᓇᐅᓂᖅᐹᓂᒃ ᐊᑭᓕᖅᓱᐃᔪᑦ ᐱᓕᒻᒪᓴᖅᑕᐅᓚᐳᖅᑎᓪᓗᒍ ᓄᑖᖅ 
ᐃᓪᓗᓕᕆᔨᒃᑯᓐᓄᑦ ᐊᑭᓕᖅᓱᖅᑕᐅᔪᑦ, ᐅᓂᒃᑳᓕᐊᒥᓂᕐᒥᑦ  ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ.  
 

8) ᔫᓂ 1, 2003-ᒥ, ᐊᒡᒍᖅᓯᒪᓪᓗᑎᒃ ᓄᓇᓕᒃᑯᑦ, ᖃᑦᑎᑦ ᐃᓪᓗᓖᑦ ᖃᐅᔨᓴᖅᑕᐅᓚᐳᖅᑐᓂᒃ 
ᐊᑭᓕᖅᓱᐃᓚᐅᖅᐸᑦ ᐊᑭᓪᓚᑦᑖᖓᓂᑦ ᐃᓪᓘᑉ? 

 
ᐅᖃᓕᒫᖅᑐᖃᓚᐅᖅᐳᖅ ᐱᔾᔪᑎᒋᓪᓗᒍ ᐊᒥᓲᓂᖏᑦ ᐃᓪᓗᖃᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᖃᑦᑎᑦ 
ᐊᑭᓕᖅᓱᐃᒻᒪᖔᑕ ᐊᑭᓪᓚᑦᑖᖓᓂᑦ ᐃᓪᓘᑉ ᐱᓕᒻᒪᔅᓴᐃᓚᐅᖅᑎᓪᓗᒋᑦ ᓄᑖᒥᑦ ᐃᓪᓗᒧᑦ ᐊᑭᓕᖅᓱᖅᑕᐅᔪᓂᑦ, 
ᐅᓂᒃᑳᓕᐊᒥᓂᕐᒥᑦ  ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ. 

 
ᖁᔭᓐᓇᒦᒃ, ᐅᖃᖅᑏ.   

 
ᐅᑎᖅᑐᑦ ᑎᑎᖅᑲᒃᑯᑦ ᐊᐱᖅᑯᑎᒃᑯᑦ 012 – 1(6):  ᐃᓱᒪᓕᕆᔩᑦ 
 
ᑭᐅᔾᔪᑎᒋᓪᓗᒋᑦ ᒥᔅᑕ ᒪᒃᓚᐃᓐ ᐊᐱᖅᑯᑎᒋᓚᐅᖅᑕᖏᓐᓄᑦ ᔫᓂ 4, 2003-ᒥᑦ. 
 

1) ᓄᓇᕗᒻᒥ ᒐᕙᒪᒃᑯᑦ ᒫᓐᓇ ᐃᖅᑲᓇᐃᔭᖅᑎᖃᖅᐳᑦ 16-ᓂᒃ ᐃᖅᑲᓇᐃᔭᐃᓐᓇᖅᑐᓂᒃ ᐃᓱᒪᓕᕆᔨᓂᒃ 
ᐃᓅᓪᓗᑎᒃ ᑕᐃᒃᑯᐊ.  ᖁᓖᑦ ᑖᒃᑯᓇᓐᖓᑦ ᐃᓄᓕᕆᔨᐅᓪᓗᑎᒃ, ᑎᓴᒪᑦ ᖃᓄᐃᓐᖏᑦᑎᐊᖅᑐᓕᕆᔩᑦ, 
ᐊᑕᐅᓯᖅ ᐃᓱᒪᓕᕆᔨ ᐊᖏᔪᖅᑳᕆᔭᐅᔪᖅ ᐃᓚᖓᑦ ᐃᓄᓕᕆᔨᕐᔪᐊᒃᑯᓐᓄᑦ.  ᓱᓕᒃᑲᓐᓂᖅ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᑮᓇᐅᔭᖅᑖᖅᑎᑦᑎᕙᑉᐳᑦ ᐃᓕᓐᓂᐊᖅᑎᑦᑎᓂᕐᒧᑦ 16-ᓄᑦ 
ᐃᒥᐊᓗᓕᕆᔨᓄᑦ, ᐃᓄᐃᓐᓇᐅᓪᓗᑎᓪᓗ ᑕᐃᒃᑯᐊ. 

 
2) ᓴᖅᑭᔮᕇᖅᑐᖅ ᓄᓇᕗᑦ ᐅᑭᐅᖅᑕᖅᑐᖅ ᓯᓚᑦᑐᓴᕐᕕᒻᒥᑦ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕋᔅᓴᖅ 

ᐱᔾᔪᑎᖃᓪᓗᐊᑕᖅᐳᖅ ᐃᑲᔪᕋᓱᓐᓂᓕᕆᓂᕐᒥᑦ, ᐊᒥᓱᑦ ᐃᑲᔪᖅᑏᑦ ᐃᓕᓐᓂᐊᖃᑕᐅᓯᒪᕗᑦ ᐅᕝᕙᓘᓐᓃᑦ 
ᐃᓚᖓᒍᑦ ᐃᒥᐊᓗᓕᕆᔨᒃᑯᑦ ᐃᓕᓐᓂᐊᕋᔅᓴᖏᒍᑦ. 

 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐅᖃᖃᑎᖃᖅᐸᓪᓕᐊᕗᖅ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥᑦ 
ᐱᔾᔪᑎᒋᓪᓗᒍ ᐱᕙᓪᓕᐊᑎᑕᐅᓂᖓ ᐃᓕᑕᕆᔭᐅᔾᔪᑎᑖᕐᓇᖅᑐᒧᑦ ᐃᓕᓐᓂᐊᕐᓇᖅ ᐊᔪᓕᖃᑦᑕᖅᑐᓂᒃ 
ᓱᕐᕋᓇᖅᑐᓄᑦ ᐃᑲᔪᖅᑎᓂᒃ ᐊᒻᒪ ᐃᓱᒪᓕᕆᔨᓄᑦ.  ᐱᓇᓱᐊᖅᑕᖃᖅᐳᑦ ᐱᕙᓪᓕᐊᑎᑦᑎᔪᒪᓪᓗᑎᒃ 
ᐊᑐᖅᑕᐅᒃᑲᔪᑦᑐᒥᑦ ᖃᐅᔾᔨᑎᐅᔪᒥᑦ ᐊᒻᒪ ᐱᔪᓐᓇᕐᓂᐅᒋᐊᓕᓐᓂᒃ ᐃᑲᔪᕐᓂᕐᒧᑦ ᐃᓂᖅᑎᕆᔾᔪᑎᖃᖅᑐᑎᒃ, 
ᑭᖑᓪᓕᖓᓂᑦ ᐊᕐᕌᒍᒥᑦ ᑕᑯᓐᓇᒐᖃᓗᐊᕐᓗᑎᒃ ᓇᓗᓇᐃᖅᓱᖅᓯᒪᓂᖅᓴᓂᒃ ᖃᐅᔾᔨᑎᐅᔪᓂᒃ ᐊᒻᒪ 
ᐱᔪᓐᓇᕐᓂᖅᑖᓂᒃ. 

ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐊᕐᕌᒎᓕᖅᑐᒥᑦ ᐱᒋᐊᖅᑎᑦᑎᓯᒪᕗᑦ ᑲᔪᓰᓐᓇᕐᓂᐊᖅᑐᒥᑦ 
ᐃᖅᑲᓇᐃᔭᖅᑎᐅᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ ᐃᓚᓕᐅᑎᓪᓗᒍ ᐊᔪᓕᖃᑦᑕᖅᑐᑦ ᓱᕐᕋᓇᖅᑐᒧᑦ ᐊᒻᒪᓗ 
ᖃᓄᐃᓐᖏᑦᑎᐊᖅᑐᓕᕆᓂᕐᒧᑦ ᐃᑲᔪᖅᑏᑦ (ᐆᑦᑑᑎᒋᓗᒍ, ᐃᓇᓱᐊᕈᓯᓕᒫᖅ ᖃᐅᔾᔨᑎᓂᒃ ᐃᓕᓐᓂᐊᖅᑎᑦᑎᓂᖅ 
ᖃᒪᓂᖅᑐᐊᕐᒥᑦ ᕕᕝᕗᐋᕆ, 2003-ᖑᑎᓪᓗᒍ ᐃᑲᔪᖅᑎᓄᑦ ᑭᕙᓪᓕᕐᒥᐅᓄᑦ ᐊᒻᒪ ᕿᑎᕐᒥᐅᓄᑦ). 

 
3) ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐊᒃᓱᕈᕋᓱᐊᖅᐸᑉᐳᑦ ᐊᑐᓕᖅᑎᑦᑎᓇᓱᐊᖅᑐᓂᑦ ᐃᓄᐃᑦ 

ᖃᐅᔨᒪᔭᐅᑐᖃᖏᓐᓂᑦ ᐃᓱᒪᓕᕆᓂᕐᒧᑦ ᐊᒻᒪ ᓱᕐᕋᓇᖅᑐᓂᒃ ᐊᔪᓕᖅᓯᒪᔪᓄᑦ ᐃᑲᔪᖃᑦᑕᖅᑐᓄᑦ, 
ᑲᑎᑎᕆᓪᓗᑎᒃ ᐋᓐᓂᐊᖅᑐᓕᕆᓂᒃᑯᑦ ᐊᒻᒪ ᐃᓕᖅᑯᓯᑐᖃᒃᑯᑦ ᐊᑐᖅᑕᐅᓲᓂᒃ ᐊᒻᒪ ᑐᑭᓕᐊᖏᓐᓂᑦ.  
ᐋᖅᑮᓂᖅ ᖃᓄᐃᓐᖏᑦᑎᐊᕐᓂᕐᒧᑦ ᐃᑲᔪᖅᑎᒥᑦ ᐊᑐᖅᑕᐅᔪᓐᓇᖅᐳᖅ ᐊᔾᔨᐅᓐᖏᑦᑐᖅ ᐋᓐᓂᐊᖅᑐᓕᕆᓂᕐᒧᑦ 
ᖃᐅᔾᔨᑎᐅᔪᓂᑦ ᐊᒻᒪ ᐃᓕᖅᑯᓯᑐᖃᕐᒥᑦ ᐊᑐᑦᑎᐊᕐᓂᕐᒧᑦ ᑲᑎᓪᓗᒋᑦ ᐃᑲᔪᖅᑎᓪᓗᒋᑦ.  ᐃᓱᒪᓕᕆᔨᓕᒫᑦ, 
ᐃᓅᒐᓗᐊᖅᐸᑕ ᖃᓪᓗᓈᖑᒐᓗᐊᖅᐸᑕ, ᓂᕆᐅᒋᔭᐅᕗᑦ ᕿᓂᖁᔭᐅᓪᓗᑎᒃ ᐊᑐᖅᑕᐅᔪᓐᓇᖅᑐᓂᒃ 
ᑲᑎᑎᖅᑕᐅᖁᓪᓗᒋᒃ ᐃᓕᖅᑯᓯᑐᖃᖅᑎᒍᑦ ᐊᑐᖅᑕᐅᓲᑦᒃ ᐊᒻᒪ ᐱᔾᔪᓰᑦ, ᓈᒻᒪᑐᒃᑯᑦ, ᐃᑲᔪᕋᓱᐊᖅᑎᓪᓗᒋᑦ. 

 
ᐱᓕᕆᖃᑕᐅᑎᓪᓗᑕ ᐃᓕᓐᓂᐊᕈᑎᔅᓴᓕᕆᓂᕐᒧᑦ ᑲᑎᒪᔨᕋᓛᓄᑦ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒃᑯᓪᓗ 
ᖃᐅᔨᒐᓱᐊᓚᐅᕆᕗᒍᑦ ᐃᓄᐃᑦ ᖃᐅᔨᒪᔭᐅᑐᖃᖏᓐᓂᑦ ᐃᓕᓐᓂᐊᕈᑎᑐᐃᓐᓇᕐᓄᑦ ᐃᓚᓕᐅᔾᔨᖁᓪᓗᑕ. 

 
ᒪᕐᕉᒃ ᐃᓐᓇᑐᖄᒃ ᐃᑲᔪᖅᑏᒃ ᐊᐅᓪᓚᖃᑦᑕᓛᕐᓂᐊᖅᐴᒃ ᓄᓇᓕᓐᓄᑦ ᓄᓇᕗᒻᒥᑦ ᐅᖃᖃᑎᖃᕆᐊᖅᑐᕐᓗᑎᒃ 
ᐃᖅᑲᓇᐃᔭᖅᑎᓂᒃ ᖃᓄᖅ ᐱᕚᓪᓕᖅᑎᑦᑎᔪᓐᓇᕐᒪᖔᑕ ᐃᑲᔪᕈᓯᖏᓐᓂᑦ ᓴᖅᑭᐊᔪᓂᒃ ᐃᓄᐃᑦ 
ᖃᐅᔨᒪᔭᐅᑐᖃᖏᓐᓂᑦ. 
 
ᐅᑎᖅᑐᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 013- (6):  ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ  
 
ᔫᓂ 4, 2003-ᒥᑦ ᒥᔅᑕ ᑐᑐ ᐊᐱᕆᓚᐅᖅᐳᖅ: 
 
1) ᖃᓄᖅ ᐃᓕᑕᕆᔭᐅᓯᒪᔪᒃᑯᑦ ᐱᔪᓐᓇᕐᓂᖃᖅᐸᑦ, ᐱᓕᕆᐊᔅᓴᖃᖅᐸᑦ ᐊᒻᒪ ᓴᓐᖏᓂᖃᖅᐸᑦ ᓄᓇᓖᑦ 

ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᓕᖅᑎᑦᑎᓂᖅ, ᓄᖅᑲᖅᑎᑦᑎᓂᖅ 
ᐃᖅᑲᓇᐃᔭᖅᑎᓂᒃ ᐊᒻᒪ ᐃᓂᖅᑎᕆᓂᖅ ᐃᓕᓴᐃᔨᓂᒃ ᐃᖅᑲᓇᐃᔭᖅᑎᑕᐅᔪᓂᒃ ᐊᖏᕈᑎᒃᑯᑦ ᑲᑐᔾᔨᖃᑎᒌᖏᓐᓄᑦ 
ᓄᓇᕗᒻᒥ ᐃᓕᓴᐃᔩᑦ ᐊᒻᒪ ᓄᓇᕗᒻᒥ ᒐᕙᒪᒃᑯᓐᓄᑦ?  
 
• ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑕᐅᕙᑉᐳᑦ ᐃᓕᓴᐃᔨᓂᒃ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᐱᖅᓱᖃᑕᐅᕙᑦᑐᑎᒃ ᐊᒻᒪ ᓂᕈᐊᖃᑕᐅᕙᑦᑐᑎᒃ ᑲᑎᒪᔨᕋᓛ.  ᓴᖅᑮᓂᖅ 
ᐃᖅᑲᓇᐃᔮᔅᓴᓂᒃ ᓄᓇᕗᒻᒥ ᒐᕙᒪᒃᑯᓐᓃᓐᖔᖅᐸᐳᑦ ᐃᓕᓴᐃᔩᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒻᒪᑕ 

 
• ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᕗᑦ ᐱᓕᕆᐊᔅᓴᓂᒃ, ᐱᓕᕆᐊᖑᒋᐊᓕᓐᓂᒃ 

ᐅᕝᕙᓘᓐᓃᑦ ᐱᔪᓐᓇᐅᔪᓂᑦ ᐊᑖᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖏᒍᑦ ᐃᓂᖅᑎᕆᓂᕐᒧᑦ ᐅᕝᕙᓘᓐᓃᑦ 
ᓄᖅᑲᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓄᑦ.  ᐊᑐᓕᖁᔭᐅᔪᑦ ᓄᓇᓖᑦ 
ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐅᓚᑦᑎᔩᑦ ᑐᑭᒧᐊᖅᑎᖓᓐᓄᑦ ᐊᑐᖅᑕᐅᕗᑦ 
ᐅᖃᐅᔾᔨᒋᐊᖅᑦᑎᓪᓗᒋᑦ ᐊᒻᒪ ᐃᓱᒪᓕᐅᖅᑎᓪᓗᒋᑦ ᐊᑐᖅᑕᓂᐊᓕᖅᑐᒥᑦ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᑦᑎᔨᐅᓪᓗᑎᒃ. 

 
2) ᖃᓄᖅ ᐃᓕᑕᕆᔭᐅᓯᒪᔪᒃᑯᑦ ᐱᔪᓐᓇᕐᓂᖃᖅᐸᑦ, ᐱᓕᕆᐊᔅᓇᖃᖅᐸᑦ ᐊᒻᒪ ᓴᓐᖏᓂᖃᖅᐸᑦ ᓄᓇᓖᑦ 

ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᓕᖅᑎᑦᑎᓂᖅ, ᓄᖅᑲᖅᑎᑦᑎᓂᖅ ᐊᒻᒪ 
ᐃᓂᖅᑎᕆᓂᖅ ᐃᓕᓴᕕᓐᓂᑦ ᐊᖏᔪᖅᑳᓂᒃ? 
 

• ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑕᐅᓲᖑᕗᑦ ᐃᓕᓴᐃᔩᑦ ᐊᖏᔪᖅᑳᖏᓐᓂᑦ 
ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᒻᒪ ᐊᐱᖅᓱᖃᑕᐅᕙᑦᑐᑎᒃ ᓂᕈᐊᖅᑏᑦ ᑲᑎᒪᔨᕋᓛᓄᑦ.  ᓴᖅᑮᓂᖅ 
ᐃᖅᑲᓇᐃᔮᓂᒃ ᓄᓇᕗᒻᒥ ᒐᕙᒪᒃᑯᓐᓃᓐᖔᖅᐳᖅ ᐃᓕᓴᐃᔩᑦ ᐊᖏᔪᖅᑳᖏᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᒻᒪᑕ. 

• ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᕗᑦ ᐱᓕᕆᐊᔅᓴᓂᒃ, ᐱᓕᕆᐊᖑᒋᐊᓕᓐᓂᒃ 
ᐅᕝᕙᓘᓐᓃᑦ ᐱᔪᓐᓇᐅᔪᓂᑦ ᐊᑖᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖏᒍᑦ ᐃᓂᖅᑎᕆᓂᕐᒧᑦ ᐅᕝᕙᓘᓐᓃᑦ 
ᓄᖅᑲᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓄᑦ.  ᐊᑐᓕᖁᔭᐅᔪᑦ ᓄᓇᓖᑦ 
ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐅᓚᑦᑎᔩᑦ ᑐᑭᒧᐊᖅᑎᖓᓐᓄᑦ ᐊᑐᖅᑕᐅᕗᑦ 
ᐅᖃᐅᔾᔨᒋᐊᖅᑦᑎᓪᓗᒋᑦ ᐊᒻᒪ ᐃᓱᒪᓕᐅᖅᑎᓪᓗᒋᑦ ᐊᑐᖅᑕᓂᐊᓕᖅᑐᒥᑦ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᑦᑎᔨᐅᓪᓗᑎᒃ. 

 
3) ᒪᐃ 2002-ᒥᐅᖅᑰᖅᑐᖅ, ᒪᓕᒐᓕᐅᕐᕕᒃ ᓄᓇᕗᒻᒥ ᑲᔪᓯᑎᑦᑎᓚᐅᖅᐳᖅ ᐊᑐᓕᖁᔭᐅᔪᒥᑦ ᐱᔾᔪᑎᒋᓪᓗᒋᑦ 

ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ.  ᖃᓄᓪᓚᑦᑖᖅ ᐱᓕᕆᐊᖃᖅᓯᒪᕙᑦ 
ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓂᑦ ᑖᓐᓇ ᐱᖁᔨᕗᖔᓕᐊᖑᓚᐅᖅᑐᖅ ᐱᔾᔪᑎᒋᓪᓗᒍ? 
 

• ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᖓᓲᔪᓐᓇᖅᑐᓂᒃ ᐊᖏᕈᑎᖃᖅᐳᑦ ᒪᓕᑦᑐᒋᑦ 
ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑕᐅᓂᖏᑦ: 

1) ᐃᓕᓐᓂᐊᕐᕕᒻᒥᑦ ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ _ ᐊᑭᓕᒫᑦ 
ᐱᔾᔪᑎᖃᖅᑐᑦ ᐃᓕᓐᓂᐊᕐᕕᒻᒧᑦ ᐊᑭᓕᐅᑕᐅᒋᐊᓕᓐᓄᑦ. 

2) ᐃᖅᑲᓇᐃᔭᓕᖅᑎᑦᑎᓂᕐᒧᑦ ᑮᓇᐅᔭᐃᑦ _ ᐃᑲᔪᖅᓱᒃᑲᓐᓂᕐᓂᕐᒧᑦ ᐃᖅᑲᓇᐃᔮᓄᑦ 
ᓄᑦᑎᖅᑕᐅᔪᓄᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

3) ᕙᓯᓄᑦ ᑮᓇᐅᔭᐃᑦ ᐊᑭᓕᐅᑕᐅᔪᑦ - ᐱᔨᑦᓯᕐᓂᕐᒧᑦ ᐃᓕᓴᕕᓐᓄᑦ. 
 

• ᐲᖅᑕᐅᓚᐅᖅᑎᓐᓇᒍ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒋᓚᐅᖅᑕᖏᑦ, ᑲᑎᒪᔩᑦ ᐊᓪᓚᕝᕕᖓᑦ 
ᐃᖃᓗᓐᓂᑦ ᑮᓇᐅᔭᓕᕆᔨᐅᓚᐅᖅᐳᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᓕᒫᓄᑦ 
ᕿᑭᖅᑕᓂᑦ.  ᐲᖅᑕᐅᓯᒪᓕᖅᑎᓪᓗᒋᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᓕᒫᑦ 
ᓄᓇᕗᒻᒥ ᐱᓕᕆᐊᖃᓕᖅᐳᑦ ᑮᓇᐅᔭᓕᕆᓂᖏᓐᓂᑦ ᓇᒻᒥᓂᖅ ᐅᕝᕙᓘᓐᓃᑦ ᑳᓐᑐᕌᖃᖅᑎᑦᑎᓪᓗᑎᒃ. 

 
• ᐃᓕᓐᓂᐊᖅᑎᑦᑎᓂᖅ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓕᕆᔨᖏᓐᓂᑦ 

ᑲᔪᓰᓐᓇᖅᓯᒪᕗᖅ 2002-ᒥᓂᑦ.  ᐃᓕᓐᓂᐊᖅᑕᒥᓂᕐᓂᒃ ᖃᐅᔨᓴᕐᓂᖅ ᐱᓕᕆᐊᖑᕙᓪᓕᐊᕗᖅ. 
 
4) ᖃᓄᖅ ᐱᓕᕆᐊᖃᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔾᔪᑎᒋᓪᓗᒍ ᐋᖅᑮᓂᖅ ᐊᒻᒪ ᑮᓇᐅᔭᖅᑖᖅᑎᑦᑎᓂᖅ 

ᓄᓇᕗᓕᒫᕐᒥᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ?  
 

• ᓄᓇᕗᓕᒫᕐᒥ ᑲᑎᒪᓐᓇᖃᓚᐅᖅᐳᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 2002-
2003-ᒥᑦ ᑲᑎᒪᓐᓇᐅᓛᖅᑐᒧᑦ 2003-2004-ᒧᑦ ᐸᕐᓇᐃᕙᓪᓕᐊᒋᕗᑦ. 
 

• ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᖅᓱᖅᐳᑦ ᐋᖅᑮᔪᓐᓇᖅᑐᑎᒃ ᓄᓇᕗᓕᒫᕐᒥᑦ 
ᑲᑐᔾᔨᖃᑎᒌᒥᑦ ᑕᐃᒪᐃᒍᒪᑐᐊᕈᑎᒃ.  ᒫᓐᓇᒧᑦ ᑮᓇᐅᔭᖅᑕᖃᓐᖏᓚᖅ ᐋᖅᑭᑦᑕᐅᓯᒪᓪᓚᑦᑖᖅᑐᒥᑦ 
ᓄᓇᕗᓕᒫᕐᒧᑦ ᖃᑐᔾᔨᖃᑎᒌᖑᔪᒧᑦ. 

 
ᐅᑎᖅᑐᑦ ᑎᑎᖅᑲᒃᑯᑦ ᐊᐱᖅᑯᒻᒧᑦ 014 – 1(6):  ᖃᓄᐃᓐᓂᖏᑦ ᒫᓂᑑᕙᒥ - ᑭᕙᓪᓕᕐᒧᑦ 

ᐊᖅᑯᑎᓕᐅᕐᓂᐊᖅᑐᑦ 
 
ᒥᔅᑕ ᒪᒃᓚᐃᓐ ᑎᑎᖅᑲᒃᑯᑦ ᐊᐱᖅᑯᑎᖓᒍᑦ ᑐᑭᓯᒋᐊᕈᒪᓚᐅᖅᐳᖅ ᐱᔾᔪᑎᒋᓪᓗᒍ ᐅᐊᔭᐃᑦ ᒫᓂᑑᕙ ᐅᐊᓐᓇᖓᓂᑦ 
ᑭᕙᓪᓕᕐᒧᑦ ᓄᓇᕗᒻᒥ. 
 
ᑕᒪᓐᓇ ᐊᖏᔪᒻᒪᕆᒃ ᐱᓕᕆᐊᖑᔪᒫᕐᓂᐊᖅᑐᖅ ᒪᕐᕈᐃᓕᖅᑲᖓᔪᒃᑯᑦ ᐱᓕᕆᐊᖑᑦᑎᐊᖅᑳᕆᐊᖃᖅᐳᖅ.  ᓯᕗᓪᓕᖅ 
ᐱᓕᕆᐊᖑᒋᐊᓕᒃ, ᓯᕗᕐᖓᒍᑦ ᖃᐅᔨᓴᕐᓂᖅ, ᐱᔭᕇᖅᑕᐅᓯᒪᔪᖅ ᒪᐃ 1999-ᒥᑦ, ᐱᓕᕆᖃᑎᒌᑦᑐᑎᒃ ᒐᕙᒪᑐᖃᒃᑯᑦ 
ᐊᒻᒪ ᒫᓂᑑᕙᒥ ᒐᕙᒪᒃᑯᑦ.  ᓯᕗᕐᖓᒍᑦ ᖃᐅᔨᓴᕐᓂᖅ, ᑰᔾᔪᐊᕌᓗᒻᒥᑦ ᑭᕙᓪᓕᕐᒧᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 
ᐅᐊᔭᓕᐅᕐᓂᖅ ᓯᕗᕐᖓᒍᑦ ᖃᐅᔨᓴᖅᑕᐅᓂᖓ (ᒪᐃ 1999), ᓴᖅᑭᔮᖅᑎᑕᒻᒪᕆᐅᓯᒪᕗᖅ ᓄᓇᕗᒻᒥᑦ. 

ᑭᖑᓪᓕᖅ ᐊᑐᖅᑕᐅᒋᐊᓕᒃ, ᐃᓗᓕᓕᒫᖏᓐᓂᑦ ᖃᐅᔨᓴᕐᓂᖅ ᑲᔪᓯᒋᐊᓚᐅᓐᖏᑦᑐᖅ ᓱᓕ.  ᐊᒃᓱᕈᕈᑕᐅᓗᐊᖅᐳᖅ 
ᑮᓇᐅᔭᖃᓐᖏᓗᐊᕐᓂᖅ.  ᐊᑲᐅᓈᕐᓂᐊᕋᓗᐊᕐᒪᖔᖅ ᖃᐅᔨᓴᕐᓂᕐᒧᑦ ᐊᑭᒋᖓ ᓇᓚᐅᑦᑖᖅᑕᐅᓯᒪᕗᖅ $3.5-ᓂᒃ 
$5-ᒥᓕᐊᓄᑦ ᐊᑭᖃᕐᓂᐊᖅᑐᒋᔭᐅᓪᓗᓂ.  ᒥᓂᔅᑕ ᐲᑯ ᐃᖅᑲᓇᐃᔭᖅᑎᖏᓪᓗ ᐊᒥᓱᑲᓪᓚᓐᓂᒃ ᐆᑦᑐᖅᓯᒪᕗᑦ 
ᐊᑐᕋᔅᓴᓂᒃ ᐊᑲᐅᓈᕐᓂᐊᕋᓗᐊᕐᒪᖔᖅ ᖃᐅᔨᓴᕐᓂᕐᒧᑦ. 
 
ᑭᖑᕐᖓᒍᑦ ᑐᓂᔭᐅᕋᑖᑦᑎᐊᖅᑎᓪᓗᒋᑦ ᐊᒻᒪ ᖃᐅᔨᓴᕋᑖᑦᑎᐊᖅᑎᓪᓗᒋᑦ ᓯᕗᕐᖓᒍᑦ ᐊᑑᑎᖃᕐᓂᐊᕋᓗᐊᕐᒪᖔᖅ 
ᖃᐅᔨᓴᕐᓂᕐᒥᑦ, ᒥᓂᔅᑕ ᐲᑯ ᐅᖃᖃᑎᖃᖃᑦᑕᓚᐅᖅᐳᖅ ᑲᓇᑕᒥ ᐊᕕᑦᑐᖅᓯᒪᔪᓂᒃ ᐆᒻᒪᖅᑯᑎᓕᕆᓂᕐᒧᑦ 
ᒥᓂᔅᑕᐅᓚᐳᖅᑐᖅ, ᒍᕋᒡ ᓴᓕᖑ ᐋᖅᑭᔅᓱᐃᓪᓗᑎᒃ ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᓂᒃ. 
 
ᒫᓐᓇᒫᖑᓚᐅᖅᑐᖅ, ᐊᐃᐳᕈ 3, 2003-ᒥ ᒥᓂᔅᑕ ᐲᑯ ᑲᑎᖃᑎᖃᓚᐅᖅᐳᖅ ᐃᖃᓗᓐᓂᑦ ᒥᓂᔅᑕ ᑎᒻ ᓴᐃᐅᓪᒥ, 
ᒫᓂᑑᕙᒥ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓂᑦ ᒐᕙᒪᓕᕆᔩᑦ ᐱᓕᕆᖃᑎᒌᑦᑐᑎᒃ ᐃᑲᔪᖅᓱᖅᑐᑎᒃ ᐅᐊᔭᓕᕆᓂᕐᒧᑦ 
ᐱᓕᕆᐊᕐᒥᑦ.  ᒥᓂᔅᑕᐃᑦ ᑲᑎᒃᑲᓂᕐᓂᐊᖅᐳᑦ ᐅᐃᓂᐸᒡᒥ ᔫᓂ 26, 2003-ᒥᑦ ᐱᕙᓪᓕᐊᑎᑦᑎᑲᓐᓂᕐᓗᑎᒃ 
ᑮᓇᐅᔭᓕᕆᓂᕐᒧᑦ ᐸᕐᓇᐅᒻᒥᑦ ᐃᑲᔪᖅᓱᖅᑕᐅᒐᓱᐊᕐᓗᑎᒃ ᒐᕙᒪᑐᖃᒃᑯᓐᓄᑦ. 
 
ᓄᓇᕗᒻᒥ ᒐᕙᒪᒃᑯᑦ ᑐᓂᓯᔪᒫᕐᓂᐊᖅᓯᒪᕗᑦ ᑮᓇᐅᔭᖅᑖᕈᓯᐊᖁᓪᓗᒋᑦ ᐊᑲᐅᓈᕐᓂᐊᕋᓗᐊᕐᒪᖔᖅ ᖃᐅᔨᓴᕐᓂᕐᒧᑦ 
ᒐᕙᒪᑐᖃᒃᑯᓐᓄᑦ ᐃᓚᓕᐅᔾᔭᐅᓗᓂ ᓄᓇᕗᒻᒥ ᒐᕙᒪᒃᑯᓐ ᑯᔫᑐᒧᑦ ᑮᓇᐅᔭᖅᑖᕈᓯᐊᕐᓂᑦ ᑯᔫᑐ ᐱᓕᒻᒪᓴᖅᑕᐅᓂᖓᓄᑦ 
ᐊᑐᕐᕕᔅᓴᓂᒃ ᓇᓗᓇᐃᖅᑕᐅᓚᐅᖅᑐᓂᒃ ᒐᕙᒪᑐᖃᒃᑯᑦ ᑮᓇᐅᔭᓂᒃ ᐸᕐᓇᐅᑎᖏᓐᓂᑦ 2003-ᖑᑎᓪᓗᒍ. 
 
ᓂᕆᐅᒋᔭᐅᕗᖅ ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ ᓇᓗᓇᐃᖅᓯᓛᕆᐊᖓ ᑮᓇᐅᔭᓂᒃ ᑐᒃᓯᕋᖅᑕᐅᔪᓂᑦ 
ᐱᓕᕆᒃᑲᓐᓂᓛᖅᑐᑎᒃ ᐅᐱᕐᖓᔅᓵᖓᓂᑦ 2004. 
 
ᐅᑎᖅᑐᑦ ᑎᑎᖅᑲᒃᑯᑦ ᐊᐱᖅᑯᒻᒧᑦ 015 – 1(6):  ᒫᓂᑑᕙᒥᑦ ᑭᕙᓪᓕᕐᒧᑦ ᐊᖅᑯᑦ 
 
ᔫᓂ 5, 2003-ᒥ ᒥᔅᑕ ᒪᒃᓚᐃᓐ ᐊᐱᕆᓚᐅᖅᐳᖅ ᐃᒫᒃ:  ᔫᓂ 1, 2003-ᒥ ᖃᓄᐃᓕᖓᕙ ᓴᖅᑭᑕᐅᓇᓱᐊᖅᑐᖅ 
ᒫᓂᑑᕙᒥᑦ ᑭᕙᓪᓕᕐᒧᑦ ᐊᖅᑯᑦ? 
 

• ᐱᓕᕆᐊᔅᓴᐃᑦ ᓇᓗᓇᐃᖅᑕᐅᓯᒪᔪᑦ ᐊᔾᔨᒌᓐᖏᑦᑐᓄᑦ ᐊᒥᓱᓄᑦ ᐊᑐᖅᑕᐅᔪᓐᓇᖅᑐᖅ ᓄᓇᓐᖑᐊᖅ, 
ᖃᖓᑕᓲᒥᑦ ᐊᔾᔨᓕᐅᖅᑕᐅᓯᒪᔪᑦ ᐊᒻᒪ ᖁᒻᒧᐊᑦᑎᑕᐅᓯᒪᔪᒥᑦ ᐊᔾᔩᑦ ᖃᐅᔨᓴᖅᑕᐅᓂᖏᑦ ᕿᓂᖅᑐᓄᑦ, 
ᓄᓇᒥᑦ ᓄᓇᓐᖑᐊᑦ, ᖃᐅᔨᓴᖅᑕᐅᓂᖏᑦ ᐊᒻᒪ ᓇᓚᐅᑦᑖᖅᑕᐅᓂᖏᑦ ᐱᖓᓱᐃᓕᖅᑲᖓᔪᑦ ᐊᖅᑯᑏᑦ 
ᐊᖅᑯᑎᑯᑖᓂᒃ ᒫᓂᑑᕙᐅᑉ ᐅᐊᓐᓇᖓᓂᑦ ᑲᖏᖅᓕᓂᕐᒧᑦ ᐱᕙᓪᓕᐊᑎᑕᐅᓯᒪᓕᖅᐳᑦ; 

 
• ᑕᒪᓐᓇ ᖃᐅᔨᓴᕐᓂᖅ ᐃᓚᓕᐅᑎᓪᓗᒍ ᓄᓇᓕᒻᒥᐅᓂᑦ ᐅᖃᖃᑎᖃᖃᑦᑕᕐᓂᖅ ᐊᑭᖃᕐᓂᐊᖅᐳᖅ ᑕᒫᓂ 

$1-ᒥᓕᐊᓂᒃ. 
 

• ᐱᓕᕆᐊᑦ ᑕᒪᑐᒥᖓ ᖃᐅᔨᓴᕐᓂᕐᒧᑦ ᓱᓕ ᐊᑦᑕᑎᖃᖅᐳᖅ ᑮᓇᐅᔭᖅᑖᕈᓯᐊᕐᓂᕐᒥᒃ ᒐᕙᒪᑐᖃᒃᑯᓐᓂᑦ 
($500-ᑕᐅᓴᓐ) ᐃᓄᓕᕆᔨᑐᖃᒃᑯᑦ ᐊᑐᖅᑎᑦᑎᓂᕐᒧᑦ ᑲᑐᔾᔨᔪᑦ ᐱᓕᕆᐊᖓᒍᑦ; 

 
• ᓄᓇᕗᒻᒥ ᒐᕙᒪᒃᑯᑦ ᐊᒻᒪ ᒫᓂᑑᕙ ᐃᑲᔪᖅᓯᒪᕗᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ 

ᐱᓕᐊᖃᓕᖅᑭᑦᑐᑎᒃ ᑐᓂᒋᐊᕐᖓᓚᐅᖅᑕᕋᓗᐊᖏᓐᓂᑦ ᐱᓕᕆᐊᖃᓕᖅᑐᑎᒃ.  ᓄᓇᓖᑦ ᒐᕙᒪᓕᕆᔨᒃᑯᑦ 
ᐊᒻᒪ ᐃᖏᕐᕋᔪᓕᕆᔨᒃᑯᑦ ᐃᑲᔪᖅᓱᖅᓯᒪᕗᑦ ᑮᓇᐅᔭᑎᒍᑦ ᑕᒪᑐᒧᖓ; 

 
• ᓄᓇᓖᑦ ᒐᕙᒪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ ᑎᑎᕋᖅᓯᒪᕗᖅ ᐃᓄᓕᕆᔨᑐᖃᒃᑯᑦ 

ᒥᓂᔅᑕᖓᓐᓄᑦ ᓈᑦᒧᑦ ᓇᓗᓇᐃᖅᓯᒃᑲᓐᓂᖅᑐᑎᒃ ᐊᖅᑯᑎᓕᐊᖑᓂᐊᖅᑐᖅ ᓯᕗᓪᓕᐅᔾᔭᐅᖅᑳᕆᐊᖃᕐᒪᑦ 
ᐊᒻᒪ ᐃᑲᔪᖅᓱᖅᑐᓂ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ ᑐᒃᓯᕋᐅᑎᖓᓐᓂᑦ ᖃᐅᔨᓴᕐᓂᕐᒧᑦ 
ᑮᓇᐅᔭᖅᑖᕈᓯᐊᕐᓂᕐᒧᑦ; 

• ᑕᒪᒃᑮᒃ ᓄᓇᓖᑦ ᒐᕙᒪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᒫᓂᑑᕙᒥᑦ ᐊᖅᑯᑎᑯᑖᓕᕆᔨᒃᑯᑦ 
ᓇᓗᓇᐃᖅᓯᓯᒪᕘᒃ ᑲᑐᔾᔨᓂᐊᕐᓗᑎᒃ $250-ᑕᐅᓴᓂᒃ ᐊᑐᓂᑦ) ᐊᑭᓕᐅᑕᐅᓂᐊᖅᑐᓂᒃ ᖃᐅᔨᓴᕐᓂᕐᒧᑦ 
ᐊᑭᖏᓐᓄᑦ; 

 
• ᐃᓱᒪᓕᐅᕐᓂᕆᓂᐊᖅᑕᖓᑦ ᐃᓄᓕᕆᔨᑐᖃᒃᑯᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑐᓂᒃᑲᓐᓂᓚᐅᖅᑕᖓᓄᑦ ᑐᒃᓯᕋᐅᒻᒧᑦ ᓂᕆᐅᒋᔭᐅᕗᖅ ᓄᓐᖑᐊᓂ ᔫᓂᐅᑉ ᐅᕝᕙᓘᓐᓃᑦ ᐱᒋᐊᕋᑖᖓᓂᑦ 
ᔪᓚᐃ; 

 
• ᐊᖏᕐᓂᖅᐸᑕ ᐃᓄᓕᕆᔨᑐᖃᒃᑯᑦ ᐱᔪᓐᓇᐅᑕᐅᒐᔭᖅᐳᖅ “ᐃᓗᐃᒃᑲᕐᒥᑦ” ᖃᐅᔨᓴᕐᓂᖅ 

ᑲᔪᓯᑎᑕᐅᒐᔭᖅᑐᓂ. 
ᐅᑎᖅᑐᑦ ᑎᑎᖅᑲᒃᑯᑦ ᐊᐱᖅᑯᒻᒧᑦ 016 – 1(6):  ᓯᕗᓪᓕᐅᔾᔭᐅᒋᐊᓕᓐᓄᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᒪᓕᒐᖅ 
 
ᔫᓂ 5, 2003-ᒥ ᒥᔅᑕ ᐃᒃᑲᕐᕆᐊᓗᒃ ᐊᐱᕆᓚᐅᖅᐳᖅ ᐃᒫᒃ: 
ᔫᓂ 1-ᒥᑦ ᖃᓄᖅ ᓯᕗᓪᓕᐅᔾᔨᔪᒪᕕᓯ ᐃᖅᑲᓇᐃᔭᓕᖅᑎᑦᑎᓂᕐᒧᑦ? 
 
1) ᓯᕗᓪᓕᐅᔾᔭᐅᒋᐊᓕᓐᓄᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᓕᒐᖅ ᐊᖏᕈᑕᐅᓚᐅᖅᐳᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐋᒡᒌᓯ 2000-ᖑᑎᓪᓗᒍ ᐊᒡᒍᖅᓯᒪᔪᒃᑰᖅᑕᐅᓪᓗᓂ ᑏᓰᕝᕙ 2001-ᒥᑦ.  ᔮᓐᓄᐋᕆ 2002-ᒥ ᒥᓂᔅᑕᐃᑦ 
ᑲᑎᒪᔨᖏᑦ ᐊᖏᕈᑎᖃᓚᐅᖅᐳᑦ ᑲᔪᓯᑎᑕᐅᖁᓪᓗᒍ ᒪᓕᒐᓕᕆᓂᖅ ᑏᓰᕝᕙ 31, 2006-ᒧᑦ. 
 

ᓯᕗᓪᓕᐅᔾᔭᐅᒋᐊᓕᓐᓄᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᓕᒐᖅ  ᒪᓕᑉᐳᖅ ᐊᑐᖅᑕᐅᒋᐊᓕᓐᓂᒃ ᐊᖏᕈᑦ 23-ᒥᑦ 
ᓄᓇᕗᑖᕐᓂᕐᒧᑦ ᐊᖏᕈᒻᒥᑦ ᐊᒻᒪ ᓯᕗᓪᓕᐅᔾᔨᖁᔨᓪᓗᓂ ᐃᓄᓐᓂᒃ ᓄᓇᕗᒻᒥᐅᓂᒃ ᐃᓚᒋᔭᐅᖃᑕᐅᔪᓂᒃ.  ᐃᓄᐃᑦ 
ᐃᓚᒋᔭᐅᖃᑕᐅᔪᑦ ᐃᖅᑲᓇᐃᔮᖅᑖᕋᓱᐊᕈᑎᖏᑦ ᐱᔪᓐᓇᕐᓂᖏᑦ ᓈᒻᒪᑉᐸᑕ ᐃᓕᑕᕆᔭᐅᕗᑦ ᐃᒃᑯᐊᖑᒋᐊᖏᑕ 
ᐊᑎᓕᐅᖅᑕᐅᖃᑕᐅᓯᒪᕗᑦ ᐃᓚᒋᔭᐅᖃᑕᐅᓪᓗᑎᒃ ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ. 

 
ᓄᓇᕗᒻᒥᑦ ᐃᓚᒋᔭᐅᖃᑕᐅᔪᑦ ᐃᓱᒪᔅᓴᖅᓯᐅᕈᑕᐅᔪᒪᔪᑦ ᐃᓗᐊᒍᑦ ᓯᕗᓪᓕᐅᔾᔭᐅᒋᐊᓕᓐᓄᑦ 
ᐃᖅᑲᓇᐃᔭᓕᖅᑎᑦᑎᓂᕐᒧᑦ ᒪᓕᒐᒃᑯᑦ ᐊᐱᕆᔭᐅᓲᖑᕗᑦ ᓇᓗᓇᐃᖅᓯᖁᔭᐅᓪᓗᑎᒃ ᐃᓚᒋᔭᐅᔾᔪᑎᖃᕋᓗᐊᕐᒪᖔᑕ 
ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔮᔅᓴᖃᖅᑎᓪᓗᒋᑦ.  ᓄᓇᕗᒻᒥ ᐃᓚᒋᔭᐅᖃᑕᐅᔪᑦ 
ᓇᓗᓇᐃᖅᑕᐅᓯᒪᕗᑦ ᑖᒃᑯᐊᖑᓪᓗᑎᒃ ᐊᑎᓕᐅᖅᑕᐅᓯᒪᕗᑦ ᐃᓚᒋᔭᐅᖃᑕᐅᓪᓗᑎᒃ ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ. 
 
ᔫᓂ 3, 2003-ᒥ ᖃᑦᑎᑦ ᓄᓇᕗᒻᒥ ᐃᓚᒋᔭᐅᖃᑕᐅᔪᑦ ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ 
ᐃᖅᑲᓇᐃᔭᓕᖅᑎᑕᐅᓚᐅᖅᐸᑦ ᓇᓗᓇᐃᖅᑕᐅᓯᒪᓐᖏᑦᑐᓄᑦ ᖃᓄᑎᒋ ᐃᖅᑲᓇᐃᔭᕐᓂᐊᕐᒪᖔᕐᒥᒃ ᐊᒻᒪ 
ᑳᓐᑐᕌᖃᖅᑐᓄᑦ ᓄᓇᕗᒻᒥ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓂᑦ, ᑲᑎᒪᔨᖏᓐᓄᑦ, ᓱᕝᕕᖏᓐᓄᑦ ᐊᒻᒪ 
ᑯᐊᐳᕋᐃᓴᐅᓪᓗᐊᑕᖅᑐᓄᑦ?  
 
2) ᑲᑎᑦᑐᒋᑦ ᐊᑭᓲᓂᖏᑦ ᐃᓚᒋᔭᐅᖃᑕᐅᔪᑦ ᐃᖅᑲᓇᐃᔭᓕᖅᑎᑕᐅᓚᐅᖅᑐᑦ ᐊᑯᓐᓂᖓᓂᑦ ᔮᓐᓄᐋᕆ 1, 2003 

ᐊᒻᒪ ᔫᓂ 1, 2003 89-ᖑᕗᑦ.  ᐃᓚᓕᐅᑎᓪᓗᒋᑦ ᐊᑯᓂᐅᓂᕆᓂᐊᖅᑕᖏᑦ ᐋᖅᑭᑦᑕᐅᓯᒪᔪᑦ ᐊᒻᒪᓗ 
ᐋᖅᑭᑦᑕᐅᓯᒪᓐᖏᑦᑐᑦ ᐃᖅᑲᓇᐃᔭᓕᖅᑎᑕᐅᑦ ᓄᓇᕗᒻᒥ ᒐᕙᒪᒃᑯᑦ ᒥᓂᔅᑕᖃᕐᕕᓕᒫᖏᓐᓂᑦ, ᓄᓇᕗᑦ 
ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒃ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᒻᒥ ᐃᑯᒻᒪᖅᑯᑎᓕᕆᔨᒃᑯᑦ. 

 
ᔮᓐᓄᐋᕆ 1, 2003-ᒥᑦ ᔫᓂ 1, 2003-ᒧᑦ ᖃᑦᑎᑦ ᐃᓚᒋᔭᐅᖃᑕᐅᓐᖏᑦᑐᑐᑦ ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ 
ᐃᖅᑲᓇᐃᔭᓕᖅᑎᑕᐅᓚᐅᖅᐸᑦ ᓇᓗᓇᐃᖅᑕᐅᓯᒪᓐᖏᑦᑐᓄᑦ ᖃᓄᑎᒋ ᐃᖅᑲᓇᐃᔭᕐᓂᐊᕐᒪᖔᕐᒥᒃ ᐊᒻᒪ 
ᑳᓐᑐᕌᖃᖅᑐᓄᑦ ᓄᓇᕗᒻᒥ ᒐᕙᒪᒃᑯᑦ ᒥᓂᔅᑕᖃᕐᕕᖏᓐᓂᑦ, ᑲᑎᒪᔨᖏᓐᓄᑦ, ᓱᕝᕕᖏᓐᓄᑦ ᐊᒻᒪ 
ᑯᐊᐳᕋᐃᓴᐅᓪᓗᐊᑕᖅᑐᓄᑦ? 
 
3) ᑲᑎᑦᑐᒋᑦ ᐊᑭᓲᓂᖏᑦ ᐃᓚᒋᔭᐅᖃᑕᐅᓐᖏᑦᑐᑦ ᐃᖅᑲᓇᐃᔭᓕᖅᑎᑕᐅᓚᐅᖅᑐᑦ ᐊᑯᓐᓂᖓᓂᑦ ᔮᓐᓄᐋᕆ 1, 

2003 ᐊᒻᒪ ᔫᓂ 1, 2003 217-ᖑᕗᑦ.  ᐃᓚᓕᐅᑎᓪᓗᒋᑦ ᐊᑯᓂᐅᓂᕆᓂᐊᖅᑕᖏᑦ ᐋᖅᑭᑦᑕᐅᓯᒪᔪᑦ ᐊᒻᒪᓗ 

ᐋᖅᑭᑦᑕᐅᓯᒪᓐᖏᑦᑐᑦ ᐃᖅᑲᓇᐃᔭᓕᖅᑎᑕᐅᑦ ᓄᓇᕗᒻᒥ ᒐᕙᒪᒃᑯᑦ ᒥᓂᔅᑕᖃᕐᕕᓕᒫᖏᓐᓂᑦ, ᓄᓇᕗᑦ 
ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒃ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᒻᒥ ᐃᑯᒻᒪᖅᑯᑎᓕᕆᔨᒃᑯᑦ. 

 
ᐅᑎᖅᑐᑦ ᑎᑎᖅᑲᒃᑯᑦ ᐊᐱᖅᑯᒻᒧᑦ 017 – 1(6):  ᐃᑯᒻᒪᖅᑯᑎᓄᑦ ᐃᑲᔪᖅᓱᕐᓂᖅ 
 
ᒪᓕᒐᓕᐅᖅᑎ ᐃᖃᓗᓐᓂᑦ ᕿᑎᐊᓄᑦ ᑐᓂᓯᓚᐅᖅᐳᖅ ᑎᑎᖅᑲᒃᑯᑦ ᐊᐱᖅᑯᒻᒥᑦ ᐱᔾᔪᑎᖃᖅᑐᒥᑦ ᓄᓇᕗᒻᒥ 
ᐃᑯᒻᒪᖅᑯᑎᓕᕆᔨᒃᑯᑦ ᐃᑲᔪᖅᓱᕐᓂᖏᓐᓄᑦ ᑮᓇᐅᔭᑎᒍᑦ ᑎᓴᒪᐅᓪᓗᑎᒃ ᐊᐱᖅᑯᑎᖏᑦ ᐊᑖᓂ ᑎᑎᕋᖅᓯᒪᕗᑦ 
ᑭᐅᔾᔪᑕᐅᓚᐳᖅᑐᑦ ᐊᐱᖅᑯᑎᖏᓐᓄᑦ. 
1.  ᐱᔾᔪᑎᒋᓪᓗᒍ ᓄᓇᕗᒻᒥ ᒐᕙᒪᒃᑯᑦ ᐃᑯᒻᒪᖅᑯᑎᓄᑦ ᐃᑲᔪᖅᓱᕐᓂᖓ ᑮᓇᐅᔭᑎᒍᑦ, ᑮᓇᐅᔭᖅᑖᕈᓯᐊᖅᐸᑦᑐᑎᒃ 
ᐊᕐᕌᒧᒍᑕᒫ% ᑐᓂᔭᐅᕙᑦᑐᓂᒃ ᑮᓇᔭᐅᓕᕆᓂᕐᒧᑦ ᒥᓂᔅᑕᖃᕐᕕᒻᒥᑦ, ᖃᓄᖅ ᑕᒪᓐᓇ ᐃᑲᔪᖅᓱᕐᓂᖅ ᐊᒡᒍ6ᑕᐅᕙᑉᐸᑦ 
ᐊᒻᒪ ᐊᑐᓕᖅᑎᑕᐅᓪᓗᓂ ᐱᒋᐊᖅᑐᒍ ᔮᓐᓄᐋᕆ 1, 2000 ᔫᓂ 1, 2003-ᒧᑦ? 
 
ᓄᓇᕗᒻᒥ ᐃᑯᒻᒪᖅᑯᑎᓕᕆᔨᒃᑯᑦ ᓇᓕᖅᑲᓕᐅᖅᐸᑉᐳᖅ ᑮᓇᐅᔭᓕᕆᓂᕐᒧᑦ ᒥᓂᔅᑕᖃᕐᕕᒻᒧᑦ ᑕᖅᑭᑕᒫᑦ ᑲᑎᑦᑐᒋᑦ 
ᑮᓇᐅᔭᓕᐊᑦ ᓄᓇᕗᒻᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐊᑐᓂᑦ ᐊᖏᕐᕋᓖᑦ ᐃᑯᒻᒪᖅᑯᑎᓂᒃ ᐊᑐᖅᑐᑦ ᓴᖅᑭᖅᓯᒪᓪᓗᓂ 
ᓄᓇᕗᒻᒥ ᐃᑯᒻᒪᖅᑯᑎᓕᕆᓂᕐᒧᑦ ᐃᑲᔪᖅᓱᕐᓂᕐᒥᑦ. 
 
ᓄᓇᕗᒻᒥ ᐃᑯᒻᒪᖅᑯᑎᓕᕆᔨᒃᑯᑦ ᐃᓱᒪᓕᐅᖅᐸᑉᐳᑦ ᖃᑦᑎᕌᕐᓂᐊᕐᒪᖔᖅ ᓇᓕᖅᑲᖅ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖃᕐᕕᖓᓐᓄᑦ ᑲᑎᑎᕆᓪᓗᑎᒃ, ᐊᖏᕐᕋᓕᓕᒫᓄᑦ ᐃᑯᒻᒪᖅᑯᑎᑐᖅᑐᓄᑦ ᓄᓇᕗᒻᒥ, ᐊᔾᔨᒌᓐᒻᖏᓐᓂᖏᑦ 
ᐃᑯᒻᒪᖅᑯᑎᑐᖅᑐᑦ ᓄᓇᖠᓐᓂᑦ ᐊᑭᑐᐃᓐᓇᖏᓐᓂᑦ ᐊᒻᒪ ᓄᓇᕗᒻᒥ ᐃᑯᒻᒪᖅᑯᑎᓕᕆᓂᕐᒧᑦ ᐃᑲᔪᖅᓱᕐᓂᖏᑦ 
ᑮᓇᐅᔭᑎᒍᑦ ᐊᑭᖏᑦ ᓯᕗᓪᓕᖅᐹᒧᑦ 700 ᑯᓗᕚᑦ ᐃᑯᒻᒪᖅᑯᑎᓄᑦ ᐊᑐᖅᑕᒥᓂᕐᓄᑦ ᐃᓚᓕᐅᑎᓪᓗᒋᓪᓗ 
ᐱᔨᑦᓯᕐᓂᕐᒧᑦ ᐊᑭᓕᐅᑕᐅᕙᑦᑐᑦ. 
 
ᐊᑐᖅᑕᐅᒃᑲᔪᓚᐅᖅᐳᑦ ᑖᒃᑯᐊ ᐊᑯᓐᓂᖓᓂ ᔮᓐᓄᐋᕆ 1, 2000 ᐊᒻᒪ ᔫᓂ 1, 2003 ᐊᒻᒪᓗ ᐊᐃᐳᕈ 1, 2002-
ᒥᑦ ᔫᓂ 1, 2003-ᒧᑦ. 
 
ᐊᑯᓐᓂᖓᓂ ᔪᓚᐃ 1, 2000 ᐊᒻᒪ ᒫᔅᓯ 31, 2002 ᐃᓛᒃᑰᖅᑐᑦ 3.4 ¢ ᐅᖅᓱᐊᓗᒻᒧᑦ ᐊᑭᓕᐅᑕᐅᕙᑦᑐᑦ 
ᓯᕗᓪᓕᖅᐹᓄᑦ 700 ᑭᓗᕚᑦᓄᑦ ᐃᑯᒻᒪᖅᑯᑎᓄᑦ ᐃᓚᒋᐊᕈᑕᐅᓚᐅᖅᐳᑦ ᐊᑐᖅᑕᐅᒃᑲᔪᑦᑐᒧᑦ. 
 
ᑎᑎᖅᑲᒥᑦ ᐃᓚᓕᐅᔾᔨᓯᒪᕗᒍᑦ 1-ᒧᑦ ᓇᓗᓇᐃᖅᓯᔪᒥᑦ ᐃᑲᔪᖅᓱᕈᑕᐅᔪᓄᑦ ᐊᑭᓂᑦ ᐊᑭᓕᖅᑕᐅᓚᐅᖅᑐᓂᒃ 
ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪ ᐊᑭᓕᖅᓱᖅᑕᒥᓃᑦ ᐃᑯᒻᒪᖅᑯᑎᑐᖅᑐᓄᑦ ᐃᖃᓗᓐᓂ ᑖᒃᑯᓇᓂ ᐊᕐᕌᒍᓂᑦ 
ᐅᖃᐅᓯᐅᔪᓂᑦ. 
 
2.  ᐊᓯᔾᔨᖅᑐᖃᕐᓂᖅᐸᑦ ᑖᒃᑯᓇᓂ ᐊᕐᕌᒍᓂᑦ ᐊᑭᖏᓐᓂᑦ ᐃᑲᔪᖅᓱᖅᑕᐅᔪᑦ, ᑭᓲᓐᓂᖅᐸᑦ ᐊᒻᒪ ᓱᒻᒪᑦ 
ᑕᐃᒪᐃᑕᐅᓐᓂᖅᐸᑦ? 
 
ᑖᒃᑯᓇᓂ ᐊᕐᕌᒍᓂᑦ ᐊᓯᔾᔩᔪᖃᓚᐅᓐᖏᓚᖅ ᐱᓕᕆᔾᔪᓯᕐᓂᑦ ᖃᐅᔨᓴ)ᐊᖅᑎᓪᓗᒋᑦ ᓄᓇᕗᒻᒥ ᐃᑯᒻᒪᖅᑯᑎᓕᕆᓂᕐᒧᑦ 
ᐃᑲᔪᖅᓲᑕᐅᔪᓂᑦ.  ᐅᖃᖅᓯᒪᒻᒪᑦ ᑭᓯᐊᓂᓕ ᐅᓛᓂᑦ ᓄᓇᕗᒻᒥ ᐃᑯᒻᒪᖅᑯᑎᓕᕆᓂᕐᒧᑦ ᐃᑲᔪᖅᓱᕐᓂᖅ 
ᐊᓯᔾᔨᖅᑕᐅᓚᐅᕐᒪᑦ ᓯᕗᓪᓕᕐᒥᑦ ᐃᓚᔭᐅᒋᐊᖅᑐᓂ ᐲᖅᑕᐅᓕᖅᑐᓂᓗ  3.4 ¢ ᐅᖅᓱᐊᓗᒻᒧᑦ ᐊᑭᓕᐅᑕᐅᔪᓄᑦ. 
 
ᐅᖅᓱᐊᓗᒻᒧᑦ ᐊᑭᐅᔪᑦ ᐃᓚᒋᐊᕈᑕᐅᓚᐅᖅᐳᑦ ᐃᑲᔪᖅᓲᑕᐅᔪᓄᑦ ᓄᓇᑦᓯᐊᕐᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ 
(ᐊᕕᑕᐅᓚᐅᖅᑎᓐᓇᒍ ᒪᕐᕈᐃᓕᖅᑲᖓᔪᒧᑦ) ᐃᓚᒋᐊᕈᑕᐅᓚᐅᖅᑐᖅ ᐲᖅᑕᐅᓚᐅᖅᐳᖅ ᐃᑲᔪᖅᓲᑕᐅᔪᓂᒃ ᓄᓇᕗᑦ 
ᐃᑯᒻᒪᖅᑯᑎᓕᕆᔨᒃᑯᑦ ᐊᑭᓕᖅᓱᐃᑎᑦᑎᒍᓐᓃᓚᐅᕐᒪᑕ ᐃᑯᒻᒪᖅᑯᑎᓄᑦ ᐊᑭᓕᕋᔅᓴᓄᑦ. 
 
3.  ᑖᒃᑯᓇᓂ ᐊᕐᕌᒍᓂᑦ ᖃᓄᖅ ᐃᑯᒻᒪᖅᑯᑎᓄᑦ ᐃᑲᔪᖅᓲᑎ ᐋᖅᑭᑦᑕᐅᓚᐅᖅᐸ ᖃᑦᑎᑐᕐᓂᐊᕐᒪᖔᖅ ᑐᕌᖓᔪᒧᑦ 
ᐅᖅᓱᐊᓗᒻᒧᑦ ᐋᖅᑭᒋᐊᕈᑕᐅᔪᓄᑦ ᐊᑭᖏᓐᓄᑦ ᓇᓕᐊᓐᓄᑐᐃᓐᓇᖅ ᐋᖅᑭᑦᑕᐅᔪᖅ ᓄᓇᕗᒻᒥ 
ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᓄᓇᑦᓯᐊᕐᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ? 

ᓄᓇᕗᒻᒥ ᐃᑯᒻᒪᖅᑯᑎᓕᕆᓂᕐᒧᑦ ᐃᑲᔪᖅᓲᑕᐅᔪᑦ ᐋᖅᑭᑦᑕᐅᓚᐅᖅᐳᑦ ᖃᑦᑎᕌᕐᓂᐊᕐᒪᖔᖅ ᑕᐃᒫᒃ ᐅᖃᖅᓯᒪᒻᒪᑦ 1 
ᐊᒻᒪᓗ 2-ᒥᑦ.  ᒐᕙᒪᒃᑯᑦ ᐃᓱᒪᓕᐅᖃᑦᑕᖅᐳᑦ ᐃᓗᓕᖏᓐᓂᑦ ᐃᑲᔪᖅᓱᖅᑕᐅᔪᑦ ᑕᐃᒫᑦᑕᐅᖅ ᐋᖅᑭᑦᑕᐅᓯᒪᔪᑎᑐᑦ 
ᖃᓄᖅ ᐊᑭᖃᕐᓂᐊᕐᒪᖔᖅ ᐃᓚᓕᐅᑎᓪᓗᒋᑦ ᐃᑲᔪᖅᓲᑕᐅᔪᑦ. 
 
4.  ᑮᓇᐅᔭᓂᒃ ᓈᓴᐃᔨᕐᔪᐊᓄᑦ ᓈᓴᖅᑕᐅᓯᒪᕚᑦ ᐅᕝᕙᓘᓐᓃᑦ ᕿᒥᕐᕈᔭᐅᓯᒪᕚᑦ ᔫᓂ 1, 2003-ᒥᓂᑦ 
ᐱᔾᔪᑎᒋᓪᓗᒍ ᑖᒃᑯᐊ ᐋᖅᑭᑦᑕᐅᓯᒪᔪᑦ ᖃᑦᑎᕋᕐᓂᐊᕐᒪᖔᑕ ᐃᑯᒻᒪᖅᑯᑎᓄᑦ ᐃᑲᔪᖅᓲᑕᐅᔪᑦ, ᑕᐃᒪᐃᓕᖓᑉᐸᑦ 
ᖃᓄᐃᓕᖓᓚᐅᖅᐸᑦ? 
 
 
ᓄᓇᕗᒻᒥ ᒐᕙᒪᒃᑯᑦ ᓇᒻᒥᓂᖅ ᓈᓴᐃᓚᐅᓐᖏᓚᑦ ᖃᐅᔨᓴᖅᑐᑎᒃ ᓄᓇᕗᒻᒥ ᐃᑯᒻᒪᖅᑯᑎᓕᕆᓂᕐᒧᑦ 
ᐃᑲᔪᖅᓲᑕᐅᔪᓄᑦ ᐱᓕᕆᐊᒥᑦ.  ᓈᓴᖅᑕᐅᓪᓚᑦᑖᓚᐅᓐᖏᒃᑲᓗᐊᖅᑎᓪᓗᒋᑦ ᓄᓇᕗᒻᒥ ᐃᑯᒻᒪᖅᑯᑎᓕᕆᓂᕐᒧᑦ 
ᐃᑲᔪᖅᓲᑕᐅᔪᑦ ᑮᓇᐅᔭᓂᒃ ᓈᓴᐃᔨᕐᔪᐊᓄᑦ, ᑕᒪᓐᓇ ᐱᓕᕆᐊᖅ ᐃᓚᓕᐅᔾᔭᐅᓯᒪᕗᖅ ᑮᓇᐅᔭᓂᒃ 
ᖃᐅᔨᓴᕐᓂᑐᐃᓐᓇᖓᓐᓂᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖃᕐᕕᖓᓐᓂᑦ. 
 
ᐅᑎᖅᑐᑦ ᑎᑎᖅᑲᒃᑯᑦ ᐊᐱᖅᑯᒻᒧᑦ 018 – 1(6):  ᐃᑲᔫᓯᐊᖅᑐᓕᕆᔨᒃᑯᑦ ᒪᓕᒐᖏᑦ 
 
ᔫᓂ 6, 2003-ᒥᑦ ᒥᔅᑕ ᑐᑐ ᐊᐱᕆᓚᐅᖅᐳᖅ ᐃᒫᒃ: 
 
1.  ᐱᔾᔪᑎᒋᓪᓗᒋᑦ ᖃᐅᔨᓴᕐᓂᖅ ᖃᑦᑎᑐᕐᓂᐊᕐᒪᖔᑕ ᐊᑭᓕᐅᑕᐅᔪᑦ ᐃᑲᔫᓯᐊᖃᑦᑕᖅᑐᓄᑦ, ᖃᓄᐃᑦᑑᕙ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖃᕐᕕᖓᑦᑕ ᒪᓕᒐᖓᑦ ᐱᔾᔪᑎᒋᓪᓗᒍ ᐊᑭᓕᖅᓱᖅᑕᐅᕙᑦᑐᑦ ᐃᑲᔫᑎᓄᑦ 
ᐅᑎᖅᑐᔅᓴᐃᑦ?  
 
ᐃᑲᔫᓯᐊᓂᒃ ᐅᑎᖅᑐᔅᓴᐃᑦ ᑐᓂᔭᐅᔪᑦ ᑲᑐᔾᔨᖃᑎᒌᒥᑦ ᑕᐃᔭᐅᕗᑦ ᑮᓇᐅᔭᓕᐊᖑᓐᖏᒋᐊᖓ ᐱᔾᔪᑎᒋᓪᓗᒍ 
ᐋᖅᑭᑦᑕᐅᓯᒪᔪᑦ ᐱᑕᖃᕆᐊᖃᖅᑐᓄᑦ ᐃᑲᔫᓯᐊᖅᑐᓕᕆᓂᕐᒧᑦ ᑐᒃᓯᕋᐅᑎᓂᒃ.  ᑕᒪᓐᓇ ᑐᑭᖃᖅᐳᖅ ᐃᓗᐊᓂᑦ 
ᐃᓚᖓᑕ 20 (4) (k) ᐃᑲᔫᓯᐊᖅᑐᓕᕆᓂᕐᒧᑦ ᒪᓕᒐᕐᓂᑦ, ᑮᓇᐅᔭᓕᐊᖑᓐᖏᑦᑐᑦ ᐃᓚᖃᕆᐊᖃᖅᐳᑦ ᓈᒻᒪᑦᑐᓂᒃ 
ᓂᐅᕕᐊᖑᕙᑦᑐᓂᒃ ᐊᒻᒪ ᐱᔨᑦᓯᕐᓂᕐᓂᑦ ᐃᑲᔫᓯᐊᖅᐸᑦᑐᓄᑦ ᓇᓚᐅᑦᑖᖅᑕᐅᓯᒪᔪᒥᑦ ᐊᓪᓚᑦᑎᒧᑦ.  
ᑮᓇᐅᔭᓕᐊᖑᓐᖏᑦᑐᑦ ᖃᑦᑏᓐᓇᕈᐃᒋᐊᖅᐳᑦ ᐊᑭᖏᓐᓂᑦ ᐃᑲᔫᓯᐊᕈᓐᓇᖅᑎᑕᐅᔪᑦ ᑕᐃᒫᔅᓴᐃᓐᓇᖅ ᐊᑭᖃᖅᑐᑎᒃ. 
 
2.  ᑲᑐᔾᔨᖃᑎᒌᒃᑯᑦ ᐃᑲᔫᓯᐊᕐᓂᕐᒧᑦ ᑮᓇᐅᔭᖁᑎᖏᑦ ᐱᔭᐅᑉᐸᑕ ᑮᓇᐅᔭᓕᐊᖑᓐᖏᑦᑐᑎᑐᑦ ᖃᓄᐃᑦᑑᕙᑦ 
ᒪᓕᒐᐃᑦ ᐊᑐᖅᑕᐅᔪᑦ ᐊᑭᑭᓪᓕᒋᐊᖅᑎᑦᑎᓯᓂᕐᒧᑦ ᐊᑭᓕᐅᑕᐅᕙᑦᑐᓂᒃ ᐃᑲᔫᓯᐊᖅᐸᑦᑐᓄᑦ? 
 
ᐃᑲᔫᓯᐊᖅᑐᓕᕆᔨᒃᑯᑦ ᐱᓕᕆᐊᖓᑦ ᐊᑐᖅᑕᐅᔪᒫᕐᓂᐊᖅᐳᖅ ᑭᓯᐊᓂ ᑕᕝᕙᔅᓴᑑᓕᖅᐸᑦ, ᐱᒻᒪᕆᐅᕗᖅ 
ᐊᒃᓱᕈᕋᓱᑦᑎᐊᕐᓂᖏᑦ ᐃᓱᒪᖅᓴᖅᓯᐅᕐᓗᓂ ᐊᓯᖏᓐᓂᑦ ᑮᓇᐅᔭᓕᐅᕋᓱᐊᕆᐊᖓ ᐃᑲᔫᓯᐊᖅᑖᕋᓱᐊᖅᑎᑐᒧᑦ 
ᐊᓯᖏᓐᓂᑦ ᐱᓇᓱᖅᑳᕐᓗᓂ. 
 
ᒐᕙᒪᒃᑯᑦ ᐱᓕᕆᐊᖏᑦ ᐃᑲᔫᑎᖃᑦᑎᐊᕆᐊᖃᖅᐳᑦ, ᑲᔪᓯᔪᓐᓇᑦᑎᐊᕐᓗᑎᒃ ᐊᒻᒪ ᐊᔾᔨᒌᖏᓐᓇᐅᓗᑎᒃ 
ᓄᓇᓕᒻᒥᐅᓄᑦ.  ᐃᑲᔫᓯᐊᖅᑐᓕᕆᓂᕐᒧᑦ ᐅᑎᖅᑐᔅᓴᐃᑦ ᐃᓱᓕᕝᕕᖃᖅᐳᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᖃᑕᐅᔪᓄᑦ 
ᐊᔾᔨᒌᒍᓐᓃᕈᓐᓇᖅᑐᑎᒃ ᑕᐃᒪᐃᑦᑐᒥᒃ ᑮᓇᐅᔭᖅᑖᖃᑦᑕᕆᐊᖓ, ᐊᑐᐃᓐᓇᐅᓐᖏᓚᑦ ᓄᓇᕗᒻᒥᐅᓕᒫᓄᑦ.  
 
ᐅᑎᖅᑐᑦ ᑎᑎᖅᑲᒃᑯᑦ ᐊᐱᖅᑯᒻᒧᑦ 019 1(6):  ᖃᓄᐃᓕᖓᓂᖓ ᓄᓇᕗᒻᒥ ᒐᕙᒪᒃᑯᑦ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᖅ ᑭᕙᓪᓕᕐᒥᐅᓄᑦ 
 
ᔫᓂ 6, 2003-ᒥᑦ ᒥᔅᑕ ᐊᕐᕚᕐᓗᒃ ᐊᐱᕆᓚᐅᖅᐳᖅ ᐃᒫᒃ: 
 
ᔫᓂ 6, 2003-ᒥᑦ ᖃᓄᐃᓕᖓᕙᑦ ᓄᓇᕗᒻᒥ ᒐᕙᒪᒃᑯᑦ ᑳᑐᓐᕌᖏᑦ ᑐᐊᕕᕐᓇᖅᑐᒃᑰᓐᖏᑦᑐᖅ ᐊᐅᓪᓚᖃᑦᑕᖅᑐᑦ 
ᐋᓐᓂᐊᕕᓕᐊᖅᑐᑎᒃ ᐊᒻᒪ ᑐᐊᕕᕐᓇᖅᑐᒃᑰᖃᑦᑕᖅᑐᑦ ᐱᔨᑦᓯᕐᓃᑦ ᑭᕙᓪᓕᕐᒥᑦ? 

1) ᔫᓂ 6, 2003-ᒥ ᐊᖏᕈᑎᑕᖃᓐᖏᓚᖅ ᐱᔾᔪᑎᒋᓪᓗᒍ ᑐᐊᕕᕐᓇᖏᑦᑐᒃᑯᑦ ᐋᓐᓂᐊᕕᓕᐊᖅᑐᑎᒃ 

ᐊᐅᓪᓚᖃᑦᑕᖅᑐᓄᑦ.  ᑐᒃᓯᕋᐅᑦ ᑐᕌᖓᔪᖅ ᑐᐊᕕᕐᓇᖏᑦᑐᒃᑯᑦ ᐊᐅᓪᓚᖃᑦᑕᕐᓂᕐᒧᑦ ᖁᔭᓈᖅᑕᐅᓚᐅᖅᐳᖅ 
ᒥᓂᔅᑕᖃᕐᕕᒻᒧᑦ ᐱᔾᔪᑎᒋᓪᓗᒍ ᐃᓱᒫᓘᑎᑕᖃᓚᐅᕐᒪᑦ ᑲᔪᓯᑎᑦᑎᓂᖅ ᑕᒪᑐᒥᖓ 
ᐊᑭᑦᑐᕋᐅᑎᒍᓐᓃᕈᑕᐅᑐᐃᓐᓇᕆᐊᖃᕐᒪᑦ ᑭᕙᓪᓕᕐᒥᑦ. 
 
ᑐᒃᓯᕋᐅᑦ ᑐᕌᖓᔪᖅ ᑐᐊᕕᕐᓇᑐᒃᑯᑦ ᐋᓐᓂᐊᕕᓕᐊᖅᑐᓄᑦ ᐊᒻᒪ ᐊᖏᖅᑕᐅᔪᑦ ᓇᓗᓇᐃᖅᑕᐅᓚᐅᖅᐳᖅ.  
ᐋᖅᑭᑦᑕᐅᓯᒪᔪᑦ ᐊᖏᕈᒻᒥᑦ ᐱᔭᕇᔭᖅᑕᐅᓪᓚᑦᑖᓚᐅᓐᖏᓚᑦ ᓱᓕ ᔫᓂ 6,  

2003-ᒥᑦ, ᑭᓯᐊᓂ ᒥᓂᔅᑕᖃᕐᕕᒃ ᓇᓗᓇᐃᕐᕕᐅᓯᒪᕗᖅ ᐱᒡᔨᑦᓯᕐᓂᕐᒧᑦ ᐋᓐᓂᐊᕕᓕᐊᖅᑐᑦ 
ᑐᐊᕕᕐᓇᖅᑐᒃᑰᖃᑦᑕᖅᑐᑦ ᖃᑦᑏᓐᓇᕈᐃᒋᐊᓐᖏᓚᖅ ᐊᑭᑦᑐᕋᐅᑎᔪᓂᒃ ᑭᕙᓪᓕᕐᒥᑦ. 
 
ᖃᓄᖅ ᐋᖅᑭᑦᑕᐅᓯᒪᕙᑦ ᑳᓐᑐᕌᒧᑦ ᐅᕝᕙᓘᓐᓃᑦ ᑳᓐᑐᕌᓄᑦ ᑕᒪᒃᑯᓄᖓ ᐱᔨᑦᓯᕐᓂᕐᓄᑦ?  ᖃᓄᖅ 
ᐊᔾᔨᒌᓐᖏᓐᓂᖃᖅᐸᑦ ᐋᖅᑭᑦᑕᐅᓯᒪᔪᓂᒃ ᑳᓐᑐᕌᒃᑯᑦ ᐅᕝᕙᓘᓐᓃᑦ ᑳᓐᑐᕌᓄᑦ ᐋᖅᑭᑦᑕᐅᓯᒪᓚᐅᖅᑐᓂᓂᑦ? 
 
2) ᑭᖑᓂᑦᑎᓐᓂᓕ ᐱᑕᖃᓚᐅᓐᖏᓐᓂᖓᓄᑦ ᑳᓐᑐᕌᓂᑦ ᐱᔾᔪᑎᖏᓐᓂᑦ ᓇᓗᓇᐃᖅᓯᕕᔅᓴᐅᓐᖏᓚᖅ.  

ᒥᓂᔅᑕᖃᕐᕕᒃ ᐋᖅᑮᓯᒪᕗᖅ ᐊᑐᐊᒐᕐᓂᒃ ᑐᐊᕕᕐᓇᖏᑦᑐᒃᑯᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ 
ᐊᑭᓖᕙᑦᑐᑎᒃ ᖃᖓᑦᑕᐅᑎᖏᓐᓂᑦ ᐊᒻᒪ ᐊᓯᖏᓐᓂᑦ ᐊᑭᓕᖅᓱᕆᐊᓕᓐᓂᒃ, ᐊᐅᓪᓚᖅᑐᒧᑦ-
ᐊᐅᓪᓚᖃᑦᑕᖅᑐᓄᑦ ᐱᔨᑦᓯᕈᑎᓄᑦ, ᑕᒪᒃᑯᓄᓐᖔᖓᔪᓂᒃ ᐊᑭᓕᕆᐊᓕᓐᓂᑦ ᑲᒻᐸᓂᒧᑦ, ᐊᐅᓚᑦᑎᓂᕐᓄᑦ ᐊᒻᒪ 
ᐃᓄᓐᓂᒃ ᐊᑐᖔᕈᒪᔪᓄᑦ. 

 
ᒥᓂᔅᑕᖃᕐᕕᒃ ᐋᖅᑮᓯᒪᕗᖅ ᐊᑐᐊᒐᕐᓂᑦ ᑐᐊᕕᕐᓇᑐᒃᑯᑦ ᐊᐅᓪᓚᖃᑦᑕᖅᑐᓄᑦ ᐊᑭᓖᓪᓗᑎᒃ ᖃᖓᑕᓲᒥᑦ ᐊᒻᒪ 
ᐃᓗᐊᓂ ᐊᑐᕆᐊᓕᓐᓄᑦ, ᖃᖓᑕᓲᒥᑦ ᐊᑦᑕᓇᖅᑕᐃᓕᓂᕐᒧᑦ ᐊᑐᖅᑕᐅᒋᐊᓕᓐᓄᑦ, ᐱᔪᓐᓇᕐᓂᕆᒋᐊᓕᖏᓐᓄᑦ 
ᖃᖓᑕᓲᒥᑦ ᐃᖅᑲᓇᐃᔭᖅᑏᑦ, ᑳᓐᑐᕌᖃᖅᑐᑦ ᖃᐅᔾᔨᑎᖏᓐᓄᑦ, ᑳᓐᑐᕌᖃᖅᑐᑦ ᐊᑭᓕᐅᑎᖏᓐᓄᑦ, ᐃᓄᓐᓂᒃ 
ᐃᑭᒪᑎᑦᑎᓂᕐᒧᑦ ᐊᒻᒪ ᖃᖓᑕᓲᒥᑦ ᐋᓐᓂᐊᖅᑐᓕᕆᔨᓄᑦ ᐊᒻᒪ ᐊᐅᓚᔾᔪᑎᐅᒋᐊᓕᓐᓄᑦ. 
 
ᖃᓄᐃᑦᑑᕙᑦ ᑳᓐᑐᕌᑦ ᒫᓐᓇᐅᔪᖅ ᐊᑐᖅᑕᐃᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪ ᑭᕙᓪᓕᕐᒥᑦ ᖃᖓᑕᓲᓕᕆᔨᒃᑯᓐᓄᑦ?  
ᖃᓄᐃᑦᑑᕙᑦ ᑳᓐᑐᕌᖑᔪᑦ ᒫᓐᓇ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪ ᓯᑲᐃᕗᑦ ᖃᖓᑕᓲᓕᕆᔨᒃᑯᓐᓂᑦ? 
 

3) ᔫᓂ 6, 2003-ᒥᑦ ᑎᑎᕋᖅᓯᒪᔪᓂᒃ ᑳᓐᑐᕌᑕᖃᓚᐅᓐᖏᓚᖅ ᑭᕙᓪᓕᖅ ᖃᖓᑕᓲᓕᕆᔨᓕᒃᑯᓐᓄᑦ ᐊᒻᒪ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ.  ᓱᓕ ᐅᖃᐅᓯᐅᕙᓪᓕᐊᕗᑦ ᒫᓐᓇᐅᔪᖅ. 

 
ᐅᖃᖅᑎ: ᖁᔭᓐᓇᒦᒃ. ᑲᑎᒪᒡᔪᑎᒃᓴᖅ 8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ. ᑲᑎᒪᒡᔪᑎᒃᓴᖅ 9. ᑭᐅᔾᔪᑎᒃ 
ᐅᖃᐅᓯᓐᖓᐅᑎᓄᑦ. ᑲᑎᒪᒡᔪᑎᒃᓴᖅ 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ. ᑲᑎᒪᒡᔪᑎᒃᓴᖅ 11. ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ. ᑲᑎᒪᒡᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᐊᓚᑲᓐᓄᐊᖅᓗ 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᖅ ᐅᓂᒃᑳᖓᑦ 016-(6): ᒪᓕᒐᒃᓴᖅ 12 - ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖓᑕ ᐱᖁᔭᖓ-ᑲᑎᒪᔩᑦ 
ᑲᑎᒪᑐᐃᓐᓇᑎᓪᓗᒋᑦ ᕿᒥᕐᕈᓂᖅ ᒪᓕᒐᒃᓴᒥᒃ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓂᒃᑳᕈᒪᓪᓗᖓ ᑖᓐᓇ ᒪᓕᒐᒃᓴᖅ 12, ᑭᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᖓᑕ ᐱᖁᔭᖓ, ᕿᒥᕐᕈᔭᐅᓯᒪᒻᒪ ᑲᑎᒪᔨᕋᓛᖑᐃᓐᓇᖅᑐᓄᑦ ᐊᔭᐅᑏᑦ, ᐊᒻᒪᓗ ᑖᓐᓇ ᒪᓕᒐᒃᓴᖅ 
ᐱᑐᐃᓐᓇᕆᐊᖃᓕᖅᑐᖅ ᐃᓱᒪᔅᓴᖅᓯᐅᕈᑕᐅᓕᕐᓗᓂ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᒡᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᕿᒥᕐᕈᔭᐅᓂᖏᑦ ᒪᓕᒐᒃᓴᐃᑦ. ᐳᑭᕐᓇᒃ. 
 

 



ᐊᐃᕝᕕᖅ, ᐅᑐᐱᕆ 21, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᑲᑎᒪᔨᕋᓛᖅ ᐅᓂᒃᑳᖓᑦ 017-(6): ᒪᓕᒐᒃᓴᖅ 33 - ᑐᐹᑯᓕᕆᓂᕐᒧᑦ ᒪᓕᒐᖅ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐳᐃᒍᖅᑕᐅᓕᐅᒃ ᐊᑎᕋ. ᖁᔭᓐᓇᒦᒃ, ᐅᖃᖅᑎ. ᐅᓂᒃᑳᕈᒪᓪᓗᖓ 
ᒪᓕᒐᒃᓴᖅ 33-ᒥᒃ, ᑐᐹᑯᓂᒃ ᐊᐅᓚᑦᑎᓂᕐᒧᑦ ᐱᖁᔭᑦ, ᕿᒥᕐᕈᔭᐅᓯᒪᔪᑦ ᑲᑎᒪᔨᕋᓛᖑᐃᓐᓇᖅᑐᓄᑦ  
ᐋᓐᓂᐊᖅᑐᓕᕆᔨᒃᑭᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᒪᔪᖅ ᐊᒻᒪᓗ 
ᑎᑎᕋᓕᖅᑭᑦᑕᐅᓯᒪᓂᖓ ᐱᑐᐃᓐᓇᕆᐊᖃᓕᖅᑐᖅ ᐃᓱᒪᔅᓴᖅᓯᐅᕈᑕᐅᓂᐊᕐᓗᓂ ᑲᑎᒪᔩᑦ ᑲᑎᒪᑐᐃᓐᓴᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐳᑭᕐᓇᒃ. ᑲᑎᒪᒡᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᑦ ᑲᑎᒪᑐᐃᓐᓇᑎᓪᓗᒋᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᒡᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑐᑐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 126-1(6): ᑳᓐᑐᓛᖑᔪᑦ ᑭᕙᓪᓕᕐᒥ ᐋᓐᓂᐊᕕᒃᓴᖓᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓴᖅᑭᖅᓯᔪᒪᒐᒪ ᓄᐊᑕᐅᓂᑯᓂᒃ ᐱᕙᓪᓕᐊᔪᓕᕆᔨᓄᑦ ᑎᑎᕋᖅᑕᐅᓂᑯᐃᑦ, 
ᐊᒻᒪᓗ ᑎᑎᖃᐃᑦ ᐅᕙᓐᓃᖔᖅᑐᑦ ᐊᒻᒪᓗ ᒥᓂᔅᑕ ᓴᓇᔪᓕᕆᔨᒃᑯᓐᓂᑦ ᐱᓕᕆᐊᖑᔪᒧᑦ ᒐᕙᒪᒃᑯᑦ ᓄᓇᕗᒻᒥ 
ᒫᓐᓇᕋᑖᒃᑯᑦ ᑳᓐᑐᓛᖑᔪᖅ ᑐᓂᔭᐅᓚᐅᖅᑐᖅ ᓴᓇᔭᐅᓂᒃᓴᖓᓄᑦ ᑭᕙᓪᓕᕐᒥ ᐋᓐᓂᐊᕕᒃᓴᖓᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᐱᑕᖃᕐᓱᖓ ᑎᑎᕋᖅᓯᒪᔪᒥ ᐃᒪᐃᒻᒪᓪᓗ 
ᓴᕿᐅᑎᒍᒪᑦᓱᒍ. 
 
ᓴᖅᑭᑕᐅᔪᖅ ᑎᑎᖅᑲᒃ 127–1(6): ᐊᑐᐊᒐᖃᕆᐊᖃᕐᒪᑕ ᐅᑯᓇᓂ ᓴᕿᑕᐅᓂᖏ ᐅᓂᒃᑳᓂ ᐊᒻᒪ ᐊᓯᖏᑦ 
ᑎᑎᕋᖅᓯᒪᔪᓂ ᒪᓕᒐᓕᐅᖅᕕᖕᒥ ᓄᓇᕗᒥ 
 
ᓴᕿᕆᐊᖃᕋᑦᑎᒍ ᐆᑦᑑᕝᕙ 2003ᓂᓴᑦ ᖃᓄᐃᑑᓂᕆᔭᖏᓄ ᓴᕿᑕᐅᓗᑎ ᓴᕿᑕᐅᓂᕆᔭᖏᓄ 
ᐊᑐᐊᒐᖃᕆᐊᖃᕐᒪᑕ, ᓴᕿᑕᐅᓂᖏ ᐅᓂᒃᑳᑦ ᐊᒻᒪ ᐊᓯᖏᓂᑦ ᑎᑎᕋᖅᓯᒪᔪᐃᑦ ᒪᓕᒐᓕᐅᖅᕕᖕᒥ ᓄᓇᕗᒥ, 
ᖁᔭᓐᓇᒦᒃ 
ᑲᑎᒪᐅᑎᑦᓴ 13 ᓴᕿᑕᐅᓂᖏᑦ ᑎᑎᕋᖅᓯᒪᔪᐃᑦ. ᑎᑎᕋᖅᑏᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 128–1(6): ᐊᑎᓕᐅᖅᓯᒪᔪᑦ ᑐᑦᓯᕋᐅᑎ 008–1(6): ᓴᕿᑎᑦᓯᒪᓗᑎ 
ᐱᔨᑦᓯᖅᑕᐅᓂᖏᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓴᖀᓪᓗᖓ ᑭᐅᒍᑎᑦᓴᒧ ᐊᑎᓕᐅᖅᓯᒪᔪᑦ ᑐᑦᓯᕋᐅᑎ 008 – 1(6) ᑭᒡᒐᑐᖅᓱᒋᑦ 
ᓴᓇᔪᓕᕆᔨᑯ ᐱᔨᑦᓯᖅᑕᐅᓂᕆᔭᖏᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᐱᑕᖃᑲᓂᖄ ᐊᓯᒃᑲᓂᖏᓐᓂ ᓴᕿᑕᐅᔪᓂ 
ᑎᑎᕋᖅᓯᒪᔪᓂ. ᑲᑎᒪᐅᑎᑦᓴ 14. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᓯᓂᕐᒧᑦ, ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 

ᐱᒋᐊᖅᑎᑕᖅ 029–1(6): ᑲᑎᒪᔨ ᓇᓗᓕᒧ ᑎᒃᑯᐊᑕᐅᔪ ᑲᑎᒪᔨᖑᑲᐃᓐᓇᖅᑐᓄ - ᑲᐃᔨᒃᑲᐃᒍᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᓕᑦᓯᕗᖓ ᖃᐅᔨᒃᑲᐃᔾᔪᑎᒧ ᐃᒪᐃᒻᒪ ᓯᑕᒻᒥᖅᒥ ᐆᑦᑑᕝᕙ 23 2003ᒥ, 
ᑲᔪᓯᑎᑦᓯᒋᐊᕐᓂᐊᕋᒪ ᐱᒋᐊᑎᓯᓂᕐᒧ. ᑲᔪᓯᒋᐊᖁᖓ ᐊᐃᑉᐲᑦᓱᓂ ᑲᑎᒪᔨ ᖁᓪᓗᖅᑑᖅᒥ ᐃᒪᐃᒻᒪ ᐸᑎᖅ ᓇᑦᓱ, 
ᑲᑎᒪᔨ ᓇᓗᓕᖕᒧ, ᑎᒃᑯᐊᖅᑕᐅᓗᓂ ᑲᑎᒪᔨᖑᑲᐃᓐᓇᖅᑐᓄ ᐅᑯᓄᖓ ᒐᕙᒪ ᐊᐅᓚᓂᕆᔭᖏᓄ ᐱᔨᑦᓯᖅᑕᖏᓄᑦ 

ᐊᒻᒪ ᐊᔭᐅᑏᑦ ᐊᒻᒪ ᐱᔨᑦᓯᓂᐊᕐᓱᓂ ᑲᑎᒪᔨᐅᖃᑕᐅᓗᓂ ᐅᑯᓄᖓ ᑲᑎᒪᔨᖑᑲᐃᓐᓇᖅᑐᓄ ᐅᑯᓄᖓ ᓄᓇᓕᖕᒥ 
ᐱᕙᓪᓕᐊᓂᕆᔭᖏᓄᑦ ᐊᒻᒪ ᐃᑯᐱᕕᓕᕆᔨᑯ ᐱᕙᓪᓕᐊᓂᕆᔭᖏᓄ ᐊᒻᒪ ᐋᓐᓂᐊᖃᓐᓇᖏᑦᑐᓕᕆᔨ 
ᐃᓕᓐᓂᐊᖅᑐᓕᕆᔨᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑲᑎᒪᐅᑎᑦᓴ 14. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᓯᓂᕐᒧ. ᑲᑎᒪᐅᑦᓴ 15. ᖃᐅᔨᒃᑲᐃᔾᔪᑏᑦ 
ᐱᒋᐊᖅᑎᑦᓯᓂᕐᒧ ᐅᑯᓄᖓ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄᑦ ᒪᓕᒐᐃᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᖅ 46 - ᑮᓇᐅᔭᐃᑦ ᐊᖏᖅᑕᐅᓯᒪᔪᓄ ᒪᓕᒐᖅ 2004 2005ᒥᓗ - ᖃᐅᔨᒃᑲᐃᒍᑦ 
 
ᒥᓂᔅᑕ ᑭᐊᓪᕙᓐ ᐃᖕ: ᐅᖃᖅᑎ. ᐱᓕᑦᓯᕗᖓ ᖃᐅᔨᒃᑲᐃᔾᔪᑎᒥ ᐅᕙᓂ ᓯᑕᒻᒥᖅᒥ ᐆᑦᑑᕝᕙ 23ᒥ ᐃᒪᐃᒻᒪ 
ᑲᔪᓯᑎᑦᓯᓂᐊᕐᓱᖓ ᐃᒪᐃᒻᒪ ᒪᓕᒐᖅ 46, ᑮᓇᐅᔭᐃᑦ ᐊᖏᖅᑕᐅᓯᒪᔪᓄᑦ ᒪᓕᒐᖅ 2004 2005ᒥᓗ 
ᐅᖃᓕᒫᖅᑕᐅᓂᖏᓐᓄᑦ ᓯᕗᓪᓕᖅᐹᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᓯᓂᕐᒧ ᐃᓕᖓᔪ ᓯᓄᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ 
ᒪᓕᒐᐃᑦ. ᑲᑎᒪᐅᑎᑦᓴ 16. ᐱᒋᐊᖅᑎᑕᐃᑦ. ᑲᑎᒪᐅᑎᑦᓴ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᐃᑦ. 
ᑲᑎᒪᐅᑎᑦᓴ 18. ᑭᖑᓪᓕᖅᒥ ᐅᖃᓕᒫᖅᑕᐅᓂᖏᓄ ᒪᓕᒐᐃᑦ. ᑲᑎᒪᐅᑎᑦᓴ 19. ᐃᓱᒪᖅᓴᓯᐅᓂ ᐅᑯᓇᓂ ᑲᑎᒪᔨᑦ 
ᑕᒪᐃᓄᑦ ᐅᑯᓄᖓ ᒪᓕᒐᖅᓄ ᐊᒻᒪ ᐊᓯᖏᓐᓄ ᐃᓱᒪᒋᔭᖅᓂ. ᒥᓂᔅᑕᐃᑦ ᐅᖃᐅᓯᖏᑦ 164 – 1(6) ᐊᒻᒪ 167 
1(6), ᓴᕿᑕᐅᓂᖏ ᑎᑎᕋᖅᓯᒪᔪᐃᑦ 117 – 1(6) ᐊᒻᒪ 118 – 1(6), ᐃᓚᒋᑦᓱᒋ ᐳᑭᕐᓇᒃ ᐃᑦᓯᕙᐅᑕᕆᓗᒍ. 
ᑲᔪᓯᒋᐊᖏᓂᑦᑎᖕᓂ ᑲᑎᒪᔨᓄᑦ ᐊᑯᓐᓂᕈᑕᑲᐃᓇᓂᐊᕋᑦᑕ 
 
ᐃᖅᓱᖅᑏ. 
 
>>ᑲᑎᒪᓂᖅ ᐊᑯᓐᓂᕈᑕᕐᑐ 15:43ᒥ ᑲᔪᓯᒋᐊᑲᓂᖅᓱᓂ 16:09ᒥ 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᑦᓯᕙᐅᑕ (ᐳᑭᕐᓇᒃ): (ᑐᓵᔨᑎᒍ): ᖁᔭᓐᓇᒦᒃ ᖃᐃᒍᓐᓇᓂᕐᓯᖕᓄᑦ ᑲᑎᒪᔨᓄ ᑕᒪᐃᓄ. ᑲᔪᓯᒋᐊᕈᒪᑦᓱᖓ 
ᑲᑎᒪᓂᖅᒥ. ᐱᓕᕆᔭᖃᓂᐊᕐᑐᒍ ᒥᓂᔅᑕᐃᑦ ᐅᖃᐅᓯᖏᓐᓂ 164–1(6). ᓴᕿᑕᐅᓂᖓ ᑎᑎᕋᖅᓯᒪᔪ 117–1(6), 
ᒥᓂᔅᑕᐃᑦ ᐅᖃᐅᓯᑦᓴᖏᑦ 167–1(6). ᑭᓱᓂᓪᓕ ᐃᓱᒪᒋᔭᐅᕙᑦ ᐅᑯᓴᓂ ᑲᑎᒪᔨᓂ? 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕐᓂᖃᕈᒪᕗᒍᑦ ᒥᓂᔅᑕᐅᑉ ᐅᖃᐅᓯᖏᓐᓂ 164-1(6) 
ᐊᒻᒪᓗ ᑲᑎᒪᔾᔪᑎᒋᓗᒋ ᓴᖅᑭᑕᐅᓯᒪᔪᖅ ᑎᑎᕋᖅᓯᒪᔪᖅ 117-1(6) ᐊᒻᒪᓗ ᓴᖅᑭᑕᐅᓯᒪᔪᖅ ᑎᑎᕋᖅᓯᒪᔪᖅ 118-
1(6). 
 
ᑕᒃᑯᐊ ᐱᔭᕇᕈᓐᓇᕈᑎᒍ ᐱᖓᓲᔪᑦ, ᐱᒋᐊᖅᔪᑎᖃᕈᒪᒐᓗᐊᖅᖓ ᒥᓂᔅᑕᐅ ᐅᖃᐅᓯᖏᓐᓂ 167-1(6). 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐊᖏᖅᑭᓰ ᑲᑎᒪᔾᔪᑎᖃᕐᓂᐊᕋᑦᑕ ᒥᓂᔅᑕᐅᑉ ᐅᖃᐅᓯᖏᓐᓂ 
164-1(6) ᐊᒻᒪᓗ ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 117-1(6), ᐊᖏᖅᑐᑦ ᑲᑎᒪᔾᔪᑎᒋᓂᐊᕋᑦᑎᒍ ᑕᕝᕙᓂ 
ᑲᑎᒪᑐᐃᓐᓇᑎᓪᓗᑕ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐱᑯ, ᐱᒋᐊᕈᓐᓇᖅᓯᒪᕗᑎᑦ ᒫᓐᓇ. ᖁᔭᓐᓇᒦᒃ ᒥᓂᔅᑕ ᐱᑯ, ᖃᐃᖁᔨᓂᐊᖅᑮᑦ 
ᐃᖅᑲᓇᐃᔭᖅᑎᖁᑎᓐᓂ? 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ ᐃᖅᑲᓇᐃᔭᖅᑎᐅᔪᒃ ᐆᒻᒪᖁᑎᓕᕆᔨᒃᑯᓐᓂ, ᒥᔅᑕ ᕼᐃᓴᓐᕼᐊᑯ 
ᐊᒻᒪᓗ ᒥᔅᑕ ᔭᐃᒥ ᕙᓚᕼᐅᑎ ᐊᒻᒪᓗ ᐊᐱᖅᓱᖅᑕᐅᕕᒻᒨᓂᐊᖅᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦ ᒥᓂᔅᑕ. ᐅᖃᐅᓯᕆᒃᑭ ᐃᖅᑲᓇᐃᔭᖅᑎᖁᑏᒃᑭ ᑎᑎᖅᑕᐅᓂᐊᕐᖓᑎ. ᒥᓂᔅᑕ 
ᐱᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᕙᓃᖃᑏᒃᑲ ᐅᓪᓗᒥ ᐊᐅᓪᓚᑦᑎᔨᐅᔪᖅ ᓄᓇᕗᑦ 
ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᕼᐊᐃᓴᓐᕼᐊᑯ, ᓴᐅᒥᓐᓂ ᐊᒻᒪᓗ ᑕᓕᖅᐱᓐᓂ ᒥᔅᑕ ᔭᐃᒥ ᕙᓚᕼᐅᑎ, ᑐᖏᓕᖓ 
ᐊᖏᔪᖅᑲᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑕᐅᓂᕐᓄᑦ ᐅᖃᐅᓯᕆᖃᑦᑕᓂᐊᖅᑲᓐᖓ ᑕᒪᓐᓇ ᑲᑎᒪᓂᖅ 
ᐊᐅᓚᓂᖃᑦᑎᐊᓂᐊᕐᖓᑦ, ᐊᒻᒪᓗ ᐅᖃᖃᑦᑕᕐᓗᓯ “ᖁᔭᓐᓇᒦᒃ, ᐃᒃᓯᕙᐅᑖᖅ” ᐅᖃᕇᕋᐃᒍᕕᑦ. 
 
ᐱᒋᐊᓚᐅᓐᖏᓂᑦᑎᓐᓂ, ᑕᕝᕙᓂ ᒪᓕᑦᑕᐅᔭᕆᐊᓕᓐᓂ, ᑲᑎᒪᔨᐅᔪᖅ ᐅᖃᕈᓐᓇᖅᑎᑕᐅᕗᑦ 10-ᒥᓂᑦᓯᒥ 
ᐅᖃᐅᓯᑐᐃᓐᓇᕐᓂᑦ. ᐅᖃᐅᓯᑐᐃᓐᓇᖅᑕᖃᖅᑳ. ᐊᐱᖅᑯᓯᔅᓴᖅᑕᖃᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᕗᒍᑦ ᑕᖅᑭᐅᓗᐊᓕᖅᑯᑦ ᑎᓴᒪᑦ ᒥᓂᔅᑕᐅᔪᖅ 
ᐅᖃᐅᓯᖃᓚᐅᖅᓯᒪᑎᓪᓗᒍ ᖃᒪᓂᑦᑐᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᐱᔪᒪᔾᔪᑎᖓᓂᑦ ᐊᑭᑦᑐᕆᐊᕐᓂᕐᒥᑦ 
ᐊᑐᖅᑕᐅᕙᑦᑐᓂᑦ. ᐅᖃᐅᓯᕆᓂᐊᖅᑲᕋ ᐊᑭᑦᑐᕆᐊᕐᓂᕐᒥᑦ, ᖃᐅᔨᒪᒐᒪ ᒥᓂᔅᑕᐅᔪᖅ ᐅᖃᕐᓂᐊᕐᖓᑦ 
ᐊᓐᖑᑎᒋᐊᕈᑕᐅᑲᐃᓐᓇᖅᑐᖅ ᐊᑭᑦᑐᕆᐊᕐᓂᕐᒧᑦ ᐆᒻᒪᖅᑯᑎᓄᑦ, ᐊᑭᓕᐅᑎᐅᔪᑦ ᐊᑭᑦᑐᕆᐊᕋᔭᖅᑯᑦ, 
ᐊᑎᖃᕐᑎᓐᖏᖔᕐᓗᒍ ᐊᑭᑦᑐᕆᐊᕈᑎᐅᔪᒥᑦ. 
 
ᐊᓂᒍᖅᓯᒪᓕᕐᑐ ᓯᑕᒪᑦ ᑕᖀᑦ ᑕᐃᒪᖓᓂ. ᐃᓱᒪᑐᐃᓐᓇᖅᑐᖓ ᐃᒻᒪᖃ ᒥᓂᔅᑕ ᐅᖃᕆᐊᕈᓐᓇᖃ ᐅᕙᑎᖕᓄ, 
ᐅᔾᔨᖅᓱᕐᓱᖓ ᑕᒫᓂᒥᐅᖑᓗᓂ ᐃᖃᓗᖕᓂ ᐊᒻᒪ ᑐᓵᕙᑦᓱᒋ ᖃᓄᐃᑦᑐᑐᐃᓐᓇᐃᑦ ᐃᒪᐃᒻᒪᓪᓗ ᐱᑕᖃᕐᓯᒪᑦᓱᓂ 
ᖃᓄᐃᑦᑐᑐᐃᓐᓇᖅᓂ, ᐊᑑᑎᓚᐅᖅᓚᒍ ᐅᖃᐅᓯᖅ ᐱᓗᐊᖅᓂᕐᓂ ᐊᑑᑎᔭᓂ ᑕᐃᒪᖓᓂ, ᐆᒻᒪᖁᑎᓕᕆᔨᑯᓂ 
ᐊᖓᔪᖃᐅᑎᖏᑦ ᐊᐅᓪᓚᖅᓯᒪᓕᖅᓱᑎ ᐊᒻᒪ ᐊᓯᖏ ᐃᓱᒫᓘᑏᑦ ᑕᒪᑐᒧᖓᖓᔪᑦ. 
 
ᐊᐱᕆᓂᐊᕋᒃᑯ ᒥᓂᔅᑕ ᐃᒻᒪᖃ ᐱᓕᑦᓯᒍᓐᓇᖃ ᑐᑭᓯᒋᐊᕈᑎᓄᑦ ᐃᓚᒋᓗᒋ ᒫᓐᓇᓂᓴᐅᔪ ᖃᓄᐃᑦᓯᒪᓂᕐᓄᑦ 
ᑕᐃᒪᖓᓂ, ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐱᑰ. 
 
ᒥᓂᔅᑕ ᐃᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐆᒻᒪᖁᑎᓕᕆᔨᑯ ᐱᓕᕆᔭᐅᓂᖃᓕᕐᑎᓪᓗᒋᑦ ᐅᑯᓄᖓ 
ᐆᒻᒪᖁᑎᑦ ᐊᑭᖏᓐᓄᑦ ᕿᒥᖅᕈᔩᑦ ᑲᑎᒪᔨᖏᓐᓄ, ᑖᒃᑯᐊᓗ ᑭᖒᒪᑦᓯᓯᒪᓪᓗᑎ ᖃᑦᓯᕌᖃᑦᑕᓂᕆᓂᐊᕐᑕᖏᓄ. 
ᐃᓕᖓᓱᑎ ᐆᒻᒪᖁᑎ ᐊᑭᖏᓐᓄᑦ ᕿᒥᖅᕈᔩᑦ ᑲᒪᑎᓂᖏᓐᓄ ᐅᑎᖅᓱᑎ ᐃᒪᐃᓕᓯᒪᓂᑰᓪᓗᑎ 7.5 ᐊᒻᒪ 
ᓄᑖᖑᑎᑕᐅᒋᐊᕐᓱᓂ ᖃᐅᔨᓴᖅᑕᐅᑦᓱᓂᓗ ᑲᑎᒪᕕᑎᒍᑦ ᐊᒻᒪ ᓈᒻᒪᒋᔭᐅᓂᖃᕋᑎ ᖃᓄᐃᓕᖓᓂᖏᓄ 
ᑐᑭᓯᔭᖅᑎᒍᑦ ᖃᓄᐃᑑᓂᕆᔭᖏᓄᑦ ᓴᕿᓯᒪᔪᓂ ᐆᒻᒪᖁᑎᓕᕆᔨᑯᓄ ᑕᐃᑦᓱᒪᓂᐅᑎᓪᓗᒍ. 
 
ᐱᒻᒪᕆᐅᒻᒪ ᐅᖃᕆᐊᒧᑦ, ᐃᑦᓯᕙᐅᑖ, ᐃᒪᐃᒻᒪ ᐆᒻᒪᖁᑎᓕᕆᔨᑯ ᐊᐅᓚᓂᖃᕐᓯᒪᓕᕐᑐᐃᑦ ᐊᐅᓚᓂᕆᔭᖏᓐᓄ 
ᐊᖓᑎᓪᓛᐱᐋᓄᑦ ᒪᖅᕉᒃ ᐊᖅᕌᒎᒃ. ᐃᒪᐃᑦᓱᓂᓗ ᐱᓕᕆᓗᑎ ᑯᐊᐳᕇᓴᑦ, ᐋᕿᓱᕐᓗᒍ, ᐱᓕᕆᓗᒋ ᑕᒪᖅᒥ  

ᐊᐅᓚᓂᕆᔭᖏᓄᑦ, ᖃᓄᐃᓕᖓᓂᕆᔭᖏᓄ, ᐊᓪᓚᕕᒋᔭᖏᓐᓄᑦ, ᐊᒻᒪᓗᑦᑕᐅᖅ ᑮᓇᐅᔭᓕᕆᓂᖅᓄ ᑯᐊᐳᕇᓴᒥ 
ᓴᕿᓯᒪᔪᒥ, ᐊᒻᒪᓗ ᐃᑦᓯᕙᐅᑖ, ᑲᔪᓯᖏᓐᓇᖅᑐ ᐊᐅᓚᔪᓐᓇᐅᑎ ᐊᑐᐊᒐᖅᒧ. 
 
ᐅᖓᑎᐋᓄᑦ ᓯᑕᒪ ᑕᖀᑦ ᑕᐃᒪᖓᓂ ᑐᑐ ᐅᖃᖅᓯᒪᑎᓪᓗᒍ, ᐅᕙᖓ, ᐃᓕᖓᔪᑦ ᐃᓚᒋᑦᓱᒋ ᓴᕿᑕᐅᔪᓂ 
ᑎᑎᕋᖅᓯᒪᔪᓂ, ᖃᒪᓂᖅᑐᐊᖅᒥ, ᐅᖃᖅᓯᒪᓪᓗᖓ ᐃᒪᐃᒻᒪ ᐅᖓᑎᐋᓄ ᐊᒡᒋᖅᑐᒥ ᐊᕐᕌᒍᒥ, ᐆᒻᒪᖁᑎᓕᕆᔨᑯ  
ᐃᒪᐃᒍᓐᓇᕐᓯᓂᐊᕐᓂᖏᓄᑦ ᐊᐅᓚᓂᖃᑦᓯᐊᕐᓗᑎ ᐃᑲᔪᑕᐅᓗᑎ ᐅᑯᓇᓂ ᖁᓪᓕᖅ ᐊᐅᓚᔪᓐᓇᐅᑎ ᑯᐊᐳᕇᓴᑦ. 
 
ᓄᖃᖅᑎᒍᒪᒐᓗᐊᕐᑕᕗ ᑕᒪᖅᒥ ᐃᓚᐃᓐᓇᖅᓱᑐ ᐱᖅᔪᐊᓂ ᐊᒻᒪ ᐊᐅᓚᓂᕆᔭᖏᓄ ᖃᓄᐃᑕᐅᔪᓂ ᐊᒻᒪᓗ 
ᐊᑭᓕᐅᑏᑦ ᑮᓇᐅᔭᑦ, ᖃᑦᓯᐅᓂᖏᑦ ᐱᔪᓐᓇᖅᑐᐃᑦ, ᓴᖀᕙᓪᓕᐊᓗᑎ ᐊᑑᑎᒍᓐᓇᕐᑐᓄ ᐊᐅᓚᔪᓐᓇᐅᑎᓄ 
ᐊᑐᐊᒐᖅ ᐊᒻᒪ ᓴᕿᑎᑦᓯᕙᓪᓕᐊᓱᑎ ᐸᖅᓇᐅᒥ ᐃᓕᖓᔪ ᐱᔪᓐᓇᑕᐅᔪᓂ ᐃᓱᒪᒋᔭᐅᓯᒪᔪᓂ ᖃᑦᓯᐅᓂᖏᓄᑦ. 
 
ᐃᓱᒪᒋᔭᖅ ᑕᐃᒪᖓᓕᒫᖅ, ᐃᑦᓯᕙᐅᑖ, ᐃᒪᐃᑦᑐ ᖃᓄᐃᑦᓯᒪᔪᓄ ᐅᑯᓇᓂ ᐃᓚᖏᓂ ᔭᒐᐃᔭᐅᓯᒪᔪᓂ ᐃᒪᐃᒻᒪ 
ᐱᓕᕆᓯᒪᔭᑎᖕᓄᑦ ᐃᓗᐊᓂ ᐊᖅᕌᒍᒥ ᐃᒪᐃᑑᓯᒪᓪᓗᑎ ᖃᓄᐃᑦᓯᒪᓂᕆᔭᖏᓄ ᑮᓇᐅᔭᓕᕆᓂᖅᓄᑦ ᑯᐊᐳᕇᓴᒧ 
ᐅᕝᕙᓗ ᐊᑭᓕᐅᑏᑦ ᑮᓇᐅᔭᐃᑦ ᑯᐊᐳᕇᓴᓂ. 
 
ᒪᒃᓖᓐ ᐅᑯᓇᓂ ᐊᒥᓱᓂ ᐊᔾᔨᒌᖏᑦᑐᓂ ᖃᓄᐃᑦᓯᒪᓂᕐᓂ ᐃᓕᖓᔪᑦ ᐃᓱᒫᓘᑎᐅᔪᓄ ᐃᒪᒋᑦᓱᒋ ᐊᑭᓕᐅᑏᑦ 
ᑮᓇᐅᔭᐃᑦ ᖃᓄᐃᓕᖓᓂᕆᔭᖏᓄᑦ. ᐊᓯᔾᔩᓯᒪᓪᓗᑕ ᐃᓄᐃᓴᑦᑑᒐᓗᐊᓂ ᐅᑯᓇᓂ ᐊᖓᔪᖃᐅᑎᓂ ᐃᓄᖕᓂ 
ᐆᒻᒪᖁᑎᓕᕆᔨᑯᓄ, ᓇᒻᒪ 1. 
 
ᐊᖓᔪᖄᖓ ᐊᒻᒪᓗᑦᑕᐅᖅ ᐊᖓᔪᖄᖓ ᑮᓇᐅᔭᓕᕆᔨᑯ ᐱᓕᕆᔨᖓ ᓱᓕᔪᕆᔭᒃᑯᓪᓗ ᐃᖃᓇᐃᔭᖅᑐᓕᕆᔨᑯ 
ᐱᓕᕆᔭᖓ ᑕᒪᖅᒥ ᑕᐃᑲᓃᒍᓐᓃᕐᓱᑎ ᑯᐊᐳᕇᓴᒥ ᐃᓗᐊᓂ ᑕᕿᕋᓴᓄᑦ. ᓴᖀᓯᒪᓕᕐᓱᑕ ᐃᑲᔪᕈᑎᖏᓄ 
ᖃᐅᔨᓴᖅᓂᒥ ᐅᑯᓇᓂ ᑕᒪᖅᒥ ᖃᓄᐃᑦᓯᒪᓂᖏᓄ ᖃᓄᐃᒋᐊᕆᐊᓕᖕᓄ ᐃᓱᒫᓘᑎᓄ ᐃᓕᖓᔪᑦ ᐱᓕᕆᔨᓄ ᐊᒻᒪ 
ᐱᓕᕆᔪᓄ ᓯᓚᑖᓂ ᐊᖏᕈᑎᐅᔪᓂ. 
 
ᓯᒥᑦᑐᕆᐊᕐᓯᒪᔭᕗ ᐊᖅᕌᒍᕐᓯᐅᑎᖓᓄ ᐊᒻᒪ ᑮᓇᐅᔭᓕᕆᓂᖅᓄ ᐃᓱᒪᒋᔭᐅᔪᓂ ᐅᖃᕈᓐᓇᕐᓱᖓᓗ 
ᑲᑉᐱᐊᓱᐊᓂᖃᖏᓗᑕ ᖃᓄᐃᒋᐊᕐᓗᑎᒍ, ᐱᓇᓱᐊᕈᓯᐅᓚᐅᖅᑐᒥ ᑲᑎᖃᑎᒋᓚᐅᕐᓱᒍ ᑮᓇᐅᔭᓕᕆᔨᖅᔪᐊ ᑲᓇᑕᒧ. 
ᖃᐅᔨᒪᑦᓱᑎᓪᓗ, ᐃᑦᓯᕙᐅᑖ ᐊᑑᑎᒐᔪᐃᑦᓱᑕ ᒥᓂᔅᑕ ᐊᐱᕆᔭᐅᑦᓱᓂ ᑲᑎᒪᖃᑎᖃᕐᓂᒧ ᐃᒻᒥᓂᖅᓱᑐᒥ ᐃᓚᒋᑦᓱᒍ 
ᑮᓇᐅᔭᓕᕆᔨ. 
 
ᐅᖃᖃᑎᒌᓐᓂᖃᑦᓯᐊᓚᐅᕐᓱᑕ ᑮᓇᐅᔭᓕᕆᔨᖅᔪᐊᒥ ᑲᓇᑕᒧ ᐃᓕᖓᓂᖃᕐᓱᑎ ᐊᐅᓚᓂᕆᔭᖏᓄᑦ ᐅᑯᓇᓂ 
ᐆᒻᒪᖁᑎᓕᕆᔨᑯ ᐊᒻᒪ ᐅᖃᕆᐊᑲᓂᕈᓐᓇᕐᓱᖓ ᑲᑉᐱᐊᓱᐊᑕᖏᓪᓗᑕ ᖃᓄᐃᒋᐊᓂᓄ ᐃᒪᐃᒻᒪᓪᓗ 
ᑮᓇᐅᔭᓕᕆᔨᖅᔪᐊ ᓈᒻᒪᓴᓂᖃᕐᓯᒪᓪᓗᓂ ᖃᓄᐃᒋᐊᕈᑎᓄ ᐃᒪᐃᒻᒪᓪᓗ ᑐᕌᒐᕆᓂᐊᕐᑕᕗ ᑖᓐᓇᓗᐊᖑᓪᓗᓂ. 
ᐱᓇᓱᐊᖅᓂᖃᑦᓯᐊᓂ. 
 
ᐱᑕᖃᕐᒪ ᐃᓱᒫᓘᑎᐅᔪᓄ ᓄᖑᐊᓂ ᐅᓪᓘᑉ ᐃᒪᐃᒻᒪᓪᓗ ᐆᒻᒪᖁᑎᓕᕆᔨᑯ ᑐᕌᖓᓂᐊᕐᑐ ᐅᕙᑎᖕᓄ 
ᑲᔪᓯᑎᓯᓂᖃᑦᓯᐊᕐᓗᑕ ᐃᒪᐃᒻᒪ ᐅᑎᖅᕕᐅᕙᓂᐊᕋᑦᑕ ᐱᕈᖅᕙᓪᓕᐊᓂᕆᔭᖏᓄ ᐃᒪᐃᒻᒪ ᐱᓕᑦᓯᐅᑎᒋᔭᕗᑦ 
ᑖᔅᓰᔭᕐᑎᐅᓪᓗᑕ. ᑕᐃᒪᐃᒧᑦ ᐱᓇᓱᐊᕐᑐᒍ, ᑕᐃᒪᐃᒧᓪᓗ ᑕᑯᕙᑎ ᑕᒪᖅᒥ ᐊᖓᔪᖄᖏᑦᑕ ᐊᐅᓚᓂᕆᔭᖏᓐᓄᑦ 
ᐊᓯᔾᔨᖅᑐᓂ, ᑕᐃᒪᐃᒧ ᓄᖃᖓᑎᓯᒪᓪᓗᑎᒍ ᐱᖅᔪᐊᓄ ᑕᐃᒪᐃᒧᓪᓗ ᐅᖃᖃᑎᒌᑦᓯᒪᓗᓄ ᑕᐃᒪᖓᓂ ᔫᓂᒥᓂ. 
 
ᑕᐃᒪᐃᒧᑦ, ᓇᓪᓕᐊᓄᑦ ᐱᕙᓪᓕᐊᑎᑕᑎᖕᓄᑦ ᐱᓕᕆᔭᑎᖕᓄᑦ ᐱᓕᕆᓯᒪᔭᕗᑦ ᓯᕗᒧᒋᐊᑲᓂᕐᓱᑕ ᑕᒪᑐᒧᖓᖓᔪᓄᑦ. 
ᖁᔭᓐᓇᒦᒃ ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ. ᑐᑐ. 

ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐊᑕᐅᓯᖅ ᓱᓕ, ᐃᓱᒪᒋᑦᓱᒍᓗ ᒥᓂᔅᑕ ᐅᖃᖃᐅᑦᓱᓂ ᐃᒪᐃᒻᒪ 
ᐊᑑᑎᓂᖃᕋᔪᐃᓐᓂᑎᖕᓂ ᒥᓂᔅᑕ ᐅᖄᓚᕕᐅᑦᓱᓂ ᑮᓇᐅᔭᓕᕆᔨᖅᔪᐊᒧ. ᐱᐅᓈᕐᑐᑦᓴᐅᓪᓗᓂ ᐃᒪᐃᒻᒪ 
ᐊᑑᑎᒐᔪᐃᓐᓂᑎᖕᓄᑦ ᐃᒪᐃᒻᒪᓪᓗ ᑮᓇᐅᔭᓕᕆᔨᖅᔪᐊ ᐃᓱᒪᖃᓂᐊᑐᑦᓴᐅᕗ ᐅᖄᓚᒋᐊᒧ ᒥᓂᔅᑕᒧ ᑲᑎᖃᑎᒋᓗᒍ 
ᐃᓱᒪᒋᑦᓱᒍᓗ ᐱᑕᖃᓂᐊᑐᑦᓴᐅᒻᒪᑕ ᐊᒥᓱᓄᑦ ᐊᐱᖁᑎᑦᓴᓄᑦ ᐊᐱᖁᑎᑦᓴᐅᔪᓐᓇᕐᑐᓄ ᑕᒪᒃᑯᓄᖓᕈᓘᔭᖅ  
ᓇᓗᓇᖓᓗ ᐃᒪᐃᒻᒪ ᐅᑕᕿᒋᐊᖃᓂᐊᑐᑦᓴᐅᓪᓗᑕ ᑮᓇᐅᔭᓕᕆᔨᖅᔪᐊᑉ ᐅᓂᒃᑳᖓᓄ ᐃᒪᐃᒻᒪᓪᓗ 
ᓂᕆᐅᓂᖃᓂᐊᖏᓇᑦᑕ ᑕᑯᓂᐊᕆᐊᒧ ᐊᐱᖅᓱᓇᓂᐊᖏᓇᑎᒍ ᒥᓂᔅᑕ ᐊᑲᐅᓈᓂᖓᓂᓗ 
ᓂᕆᐅᓇᖏᑦᑐᒥᓂᐅᓪᓗᓂ ᒥᓂᔅᑕ ᖃᐃᖁᔭᐅᔪᒥᓂᖅ ᑖᒃᑯᓄᖓ ᑮᓇᐅᔭᐃᑦ ᖃᐅᔨᓴᖅᑎᖏᓐᓄᑦ ᑭᓯᐊᓂᓕ 
ᐱᒻᒪᕆᐅᔪᓂᒃ ᐃᓱᒫᓘᑎᖃᕐᓂᕐᒪᑦ ᖃᓄᐃᓕᕈᑕᐅᔪᓂᒃ. 
 
ᒥᓂᔅᑕ ᑲᔪᓯᔪᒥᓂᐅᕙᓗᒻᒪᑦ ᐅᕙᓂ, ᐅᖃᐅᓯᐅᖃᑦᑐᓂ ᐊᒥᓱᓂᒃ ᐊᖏᕈᑎᒋᓯᒪᔭᒥᓄᒃ ᐊᒻᒪᓗ ᓴᖅᑭᑕᐅᔪᒥᓂᕐᓂᒃ 
ᑕᑯᓇᒃᑕᐅᔪᑦ ᐊᒻᒪᓗ ᖃᓄᐃᓕᐅᖅᓯᒪᓕᕐᒪᖔᑕ ᑕᖅᑭᐅᓚᐅᖅᑐᓂ ᑎᓴᒪᓂ ᐊᒻᒪᓗ ᖃᐅᔨᒪᓪᓗᖓ ᐊᐅᔭᐅᑎᓪᓗᒍ, 
ᖃᖓᑭᐊᖅ, ᑕᖅᑮᑦ ᑎᓴᒪᐅᔪᑦ ᐊᓂᒍᑦᑎᓪᓗᒋᑦ, ᑕᑯᓇᓚᐅᖅᑐᑦ ᐅᑯᓂᖓᖃᐃ ᓈᓴᐅᑎᒥᒃ $15 ᒥᓕᐊᓐ 
ᐊᑐᓗᐊᕈᑎᓂᑯᒥᑦ. 
 
ᐊᐅᔭᐅᑎᓪᓗᒍ ᐅᓂᒃᑳᖅᑕᖃᓚᐅᖅᑐᖅ, ᐊᒻᒪᓗ ᓄᖑᑎᖅᑕᐅᓯᒪᓕᖅᑐᑦ $3 ᒥᓕᐊᓐᓄᑦ. ᐊᐱᕆᔪᒪᑐᐃᓐᓇᖅᑐᖓ 
ᑐᓴᐅᒪᔾᔪᑎᓄᑦ ᐅᕝᕙᓘᓐᓃᑦ ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᖅ ᖃᓄᐃᓕᖓᓂᖓᓂᒃ ᑮᓇᐅᔭᐃᑦ 
ᐆᒻᒪᖅᑯᑎᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᑎᓕᐅᖅᓯᒪᖏᑦᑐᖓ ᐅᓂᒃᑳᓂᒃ ᑕᒫᓂ ᐊᕐᕌᒎᒧᑦ ᓱᓕ. 
ᐅᖃᕈᓐᓇᖏᑦᑐᖓ ᐊᑐᓗᐊᕈᑎᓂᑯ ᖃᑦᑎᐅᒻᒪᖔᖅ. ᓂᕆᐅᖏᔭᓚᐅᖅᑐᑦ ᓯᕗᓪᓕᖅᐹᒥ ᖁᑦᑎᑐᓂ ᔫᓐᒥ 
ᑕᑯᓇᓚᐅᖅᑕᕗᑦ ᑕᒫᓂ $10 ᒥᓕᐊᓐ ᑎᑭᑦᑐᒍ $15 ᒥᓕᐊᓐ ᑖᓚᓂᑦ ᐊᑐᓗᐊᕈᑎᓂᑯ ᑕᒫᓂ ᐊᕐᕌᒍᒥ 
ᐊᐅᓚᑦᑎᓂᖏᒍᑦ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᓄᐊᑉᐸᓪᓕᐊᔪᑦ ᐊᑐᓗᐊᕈᑎᓂᑯᖏᑦ ᐆᒻᒪᖅᑯᑎᓕᕆᔨᒃᑯᑦ ᒪᕐᕉᓐᓂ 
ᓯᕗᓪᓕᖅᐹᖏᓐᓂᒃ ᐊᕐᕌᒍᐃᑦ ᐊᐅᓚᓂᖃᑦᑎᓪᓗᒋᑦ ᐅᖓᑕᐅᔾᔨᒍᓐᓇᖅᑐᖅ $27 ᒥᓕᐊᓐ ᑖᓚᔅ. ᑕᒪᒃᑮᔪᖅ 
ᐊᑭᖓᓂᒃ ᐊᕕᒃᓯᒪᓂᖓᑕ. ᑲᑎᓯᐅᑎᒍᓐᓇᖏᑕᑎᑦ ᑕᐃᒃᑯᐊ ᐊᐅᓚᔾᔪᑎᖏᑕ ᐊᑭᖏᓐᓄᑦ. 
 
ᐃᓱᒪᕗᖓ ᐱᐅᓂᒃᓴᐅᓕᕐᓂᐊᕐᓂᖓᓂᒃ. ᐱᓕᕆᐊᖃᖅᓯᒪᒐᑦᑕ ᖃᓄᖅᑑᕈᑎᓂᒃ ᐅᖃᓯᕆᕋᑖᖅᑕᕗᑦ, ᑲᑎᒪᕋᑖᕋᑦᑕ 
ᖃᒪᓂᖅᑐᐊᒥ ᔫᓐᖑᑎᓪᓗᒍ. 
 
ᐅᖃᓚᐅᕐᒥᔪᒍᑦ ᑕᐃᒃᓱᒪᓂ ᐊᑕᖐᓂᖅᓴᒥᒃ ᑕᑯᓐᓇᕆᐊᖃᕋᑦᑕ ᐊᑭᓪᓚᑦᑖᖏᓐᓂᒃ ᐆᒻᒪᖅᑯᑎᓕᕆᔨᒃᑯᑦ 
ᐊᖏᖅᑕᐅᓚᐅᖏᓐᓂᖏᓐᓂ ᓄᑖᑦ ᐆᒻᒪᖅᑯᑎᓄᑦ ᐊᑭᖏᓐᓂᒃ ᐊᒻᒪᓗ ᐃᓚᒋᔭᖓ ᐱᑦᔪᑎᒋᔭᐅᔪᑦ ᑕᑯᓕᖅᑕᕗᑦ 
ᒫᓐᓇᐅᔪᖅ ᐅᕙᓂ, ᑭᓇᑐᐃᓐᓇᖅ ᓇᒻᒥᓂᖃᑦᑎᐅᔪᖅ ᑕᖅᑳᓂ ᓈᓚᒃᑯᑐᖅ ᑕᓚᕖᓴᒃᑰᑎᓪᓗᒍ ᐅᕙᓂᓘᓐᓃᑦ 
ᐃᓪᓗᕈᓯᕐᒥ ᐅᓪᓗᒥ ᖃᐅᔨᒪᔪᑦ ᑲᔪᓯᒍᓐᓇᖏᒻᒪᑦ ᓂᐅᕐᕈᑎᒋᔭᐅᓂᖓ ᐆᒻᒪᖅᑯᑎᐅᑉ ᑖᒃᓱᒧᖓᑦᓴᐃᓐᓇᖅ ᐊᑭᖓᓄᑦ 
ᓂᐅᕐᕆᑎᒋᔭᐅᔪᒧᑦ 1998-ᒥ ᐊᒻᒪᓗ ᓱᓕ ᑮᓇᐅᔭᓕᐅᕈᑕᐅᓗᓂ. 
 
ᑕᐃᒪᓕ, ᐊᑭᖏᑦ ᐊᑐᖅᐸᑦᑕᕗᑦ ᐱᔨᑦᑎᑕᖅᑎᓐᓄᑦ ᐊᖏᓪᓕᒋᐊᖅᓯᒪᖏᑦᑐᑦ ᐊᕐᕌᒍᓂ ᑕᓪᓕᒪᓂᒃ ᐊᒻᒪᓗ 
ᑕᐃᒪᐃᑎᓪᓗᒍ, ᖃᓄᕐᓕ ᑕᐃᒪ ᑐᑭᖃᑉ ᐊᑭᖓᓄᑦ ᐅᖅᓱᐊᓘᑉ, ᓲᕐᓗ, ᐊᐃᕙᒍᑎᒋᖃᑦᑕᖅᓯᒪᔭᕗᑦ ᑲᑎᒪᕕᒻᒥ 
ᐊᖏᓪᓕᕚᓪᓕᖅᓯᒪᓪᓗᓂᓗ ᐊᕐᕌᒍᓂᒃ ᑎᓴᒪᓂᒃ ᐊᒻᒪᓗ ᑭᖑᓂᐊᒍᑦ. 

ᓴᓇᖃᑦᑕᖏᓐᓇᑦᑎᒍᑦ ᑕᒪᒃᑯᐊ. ᐅᖃᕈᓐᓇᖅᑐᖓ ᐊᒻᒪᓗ ᑲᑎᒪᔨᐅᔪᖅ ᓱᓕᓪᓗᓂ, ᖃᐃᖁᔭᐅᓚᐅᖅᓯᒪᖏᑦᑐᖓ 
ᓯᕗᓂᐊᒍᑦ ᑮᓇᐅᔭᓄᑦ ᖃᐅᔨᓴᖅᑎᓄᑦ ᑲᓇᑕᒥ, ᑖᓐᓇ ᓇᓗᓇᐃᕈᒪᔭᕋ., ᖃᐃᖁᔭᐅᓚᐅᖅᓯᒪᖏᑦᑐᖓ ᑮᓇᐅᔭᐃᑦ 
ᖃᐅᔨᓴᖅᑎᖏᓐᓄᑦ ᑲᓇᑕᒥ ᓇᐅᒃᑯᑐᐃᓐᓇᑦᑎᐊᖅ. 
 
ᑮᓇᐅᔭᐃᑦ ᖃᐅᔨᓴᖅᑎᖏᑦ ᑲᓇᑕᒥ, ᐊᖓᔪᖅᑳᖓ ᓯᑉᓴᓐᖑᔪᖅ, ᖃᐅᔨᒪᔭᕋ 1995-ᒥᓂᑦ ᐊᒻᒪᓗ 
ᐃᒃᓯᕙᐅᑕᕆᔭᐅᓚᐅᖅᑐᖓ ᑲᑎᒪᔨᕋᓛᖑᐃᓐᓇᓂᐊᖅᑐᓄᑦ ᑮᓇᐅᔭᓕᕆᓂᕐᒧᑦ ᐊᒻᒪᓗ ᑲᑎᒪᖃᑎᒋᓯᒪᓪᓗᒍ 
ᐊᒥᓱᐊᖅᑎ. 
 
ᑕᕝᕙᓃᓚᐅᕐᒥᔪᖅ ᕿᒥᕐᕈᔭᖅᑐᖅᑐᓂ ᐅᓂᒃᑳᖏᓐᓂᒃ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᐃᒃᓯᕙᖃᑎᒋᔪᓐᓇᓕᓚᐅᕆᓪᓗᒍ 
ᐅᖃᖃᑎᒋᓪᓗᒍ ᐃᓄᑐᓪᓗᓄᒃ ᐃᓚᖏᓐᓄᑦ ᐱᓕᕆᐊᕆᔭᑦᑎᓐᓄᑦ ᓴᖅᑭᓂᐊᖅᑐᑦ ᐅᓂᒃᑳᖏᓐᓂ 
ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᐊᐱᖅᓱᕈᓐᓇᖅᑐᒍ ᐃᓚᖏᓐᓄᑦ ᐊᒻᒪᓗ ᑐᑭᒧᐊᒍᑎᒋᓂᐊᖅᑕᕋ ᒥᓂᔅᑕᐅᓗᖓ ᐊᒻᒪᓗ 
ᖁᕕᐊᒋᓪᓗᒋᑦ. 
 
ᐅᖃᕈᓐᓇᖅᑐᖓ ᐊᖏᖃᑎᖃᑐᐃᓐᓇᖅᑐᖅ ᑐᓴᖅᑕᑎᓐᓂᒃ ᐊᒻᒪᓗ ᐊᓯᖏᑦ. ᐊᒻᒪᓗᑕᐅᖅ, ᐅᖃᒃᑲᓐᓂᕆᐊᖃᑦᑐᖓ, 
ᐆᒻᒪᖅᑯᑎᓕᕆᔨᒃᑯᑦ ᐊᑐᓕᖅᓯᒪᒻᒪᑕ ᐊᕐᕌᒎᓐᓂᒃ ᒪᕐᕉᓐᓂᒃ, ᐊᑕᐅᓯᑐᐃᓐᓇᒥᓪᓗ ᐱᑕᖃᑦᑐᑕ ᑮᓇᐅᔭᓕᕆᓂᕐᒧᑦ 
ᑎᑎᕋᖅᓯᒪᔪᓂᒃ ᐆᒻᒪᖅᑯᑎᓕᕆᔨᒃᑯᓐᓂᑦ ᒪᓕᒐᓕᐅᖅᑏᑦ ᖃᐅᔨᒪᔪᑦ, ᐊᑎᓕᐅᖅᑕᐅᓯᒪᔪᑦ ᐊᒻᒪᓗ ᐊᕐᕌᒍᒧᑦ 
ᓯᕗᓪᓕᖅᐹᖓᓂ ᐊᐅᓚᓂᖃᑦᑎᓪᓗᒍ. 
 
ᐅᖓᑎᐊᔾᔪᐊᓅᑐᐃᓐᓇᖅᑐᒍᑦ ᑕᖅᑮᑦ ᐱᖓᓱᑦ ᑐᖏᓕᕆᓕᖅᑕᖓᓂ ᐊᐅᓚᓂᑦᑕ ᑮᓇᐅᔭᐃᑦ ᑎᑎᕋᖅᑕᐅᓂᖏᓐᓄᑦ 
ᐊᒻᒪᓗ ᓂᕆᐅᑉᐳᖓ ᓴᖅᑮᔪᓐᓇᓛᕆᐊᔅᓴᖅ ᑕᐃᒃᑯᓂᖓ ᐃᓱᓕᓕᖅᑎᓪᓗᒍ ᒫᓐᓇ ᑲᑎᒪᓂᐅᔪᖅ ᐅᕝᕙᓘᓐᓃᑦ 
ᑭᖑᓪᓕᕐᒥ ᑲᑎᒪᓂᖃᓕᖅᐸᑕ ᐱᐊᓂᒃᑕᐅᓂᖅᑲᑦ ᐅᓂᒃᑳᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᖃᐃ ᕿᒥᕐᕈᒋᐊᕈᕕᑦ ᐲᑯ ᐅᖃᐅᓯᕆᔭᖓᓂᒃ ᐊᑭᖓ 
ᐊᑭᑦᑐᕆᐊᓚᐅᖅᓯᒪᖏᑦᑐᖅ ᐊᒥᓱᑲᓪᓚᓂᒃ ᐊᕐᕌᒍᓂᒃ. ᑕᑯᓐᓇᕐᓗᒍ ᖃᓄᐃᓕᐅᕐᔪᑎᒋᓚᐅᖅᑕᕗᑦ ᐅᖅᓱᐊᓗᒻᒥ 
ᐃᑲᔫᑎᐅᔪᖅ ᐊᒻᒪᓗᑦᑕᐅ ᒑᓯᒥᑦ, ᒐᕙᒪᒃᑯᑦ ᐃᓱᒪᓕᐅᓚᐅᖅᑯᑦ ᐃᓄᐃᑦ ᑕᐃᒪᓐᓇ ᐊᑭᓖᒋᐊᖃᕐᓂᐊᕐᓗᑎᑦ 
ᐱᔨᑦᑎᕋᖅᑕᐅᓂᕐᒧᑦ ᐊᒻᒪᓗ ᐃᓚᖓ ᐊᑭᓕᖅᑕᐅᒐᔭᖅᑐᓂᑦ ᒐᕙᒪᒃᑯᓐᓄᑦ, ᐅᖅᓱᐊᓗᒃ. ᑕᒪᓐᓇ 
ᐅᖃᐅᓯᑐᐃᓐᓇᐅᑎᓪᓗᒍ, ᐃᒻᒪᖃ ᑕᒪᓐᓇ ᐃᓱᒪᖅᓴᖅᓯᐅᕈᑕᐅᒋᐊᖃᖅᑯ ᖃᐅᔨᓵᕆᔭᐅᓗᓂ, 
ᐊᑭᑦᑐᕆᐊᑐᐃᓐᓇᖏᓪᓗᒍ ᐊᑭᖓ ᐊᒻᒪᓗ ᑕᑯᓐᓇᕐᓗᒍ ᐊᑭᓕᒫᖓ ᐊᑭᑦᑐᕆᐊᕐᓂᐅᑉ ᒐᕙᒪᒃᑯᓐᓄᑦ 
ᐊᔾᔨᒋᑐᐃᓐᓇᓂᐊᖏᒻᒪᒍ ᐊᒻᒪᓗ ᐊᖏᓪᓕᒋᐊᕐᓗᒍ ᐃᑲᔫᑎᐅᔪᖅ ᑕᐃᒫᒃ ᐊᑲᐅᓂᖅᓴᐅᖏᒻᒪᖔᖅ ᑕᒪᓐᓇᓕ 
ᖃᐅᔨᓴᖅᑕᐅᒋᐊᖃᕐᑐᒋᔭᕋ ᐋᖅᑭᑦᑕᐅᓚᐅᓐᖏᓂᖓᓂᑦ ᐊᑭᑦᑐᕆᐊᕈᑎᐅᔪᖅ. 
 
ᐅᑎᕆᐊᕐᓗᑕ ᑮᓇᐅᔭᖏᓐᓄᑦ ᐊᒻᒪᓗ ᐊᑐᓗᐊᕐᓂᑰᔪᓂᑦ, ᒥᓂᔅᑕᐅᔪᖅ ᐅᖃᕈᓐᓇᖅᑲ ᖃᑦᑎᓂᑦ ᒐᕙᒪᒃᑯᑦ 
ᐅᖃᐅᓯᖃᕈᓐᓇᖅᑲᑦ ᐅᓪᓗᒥᒧᑦ ᓄᓇᕗᑦ ᐆᒻᒪᖅᑯᓕᕆᔨᒃᑯᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐱᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᕗᓕᖅᐹᒥ, ᑕᒪᓐᓇ ᐅᖃᐅᓯᐅᔪᖅ ᐋᖅᑮᓂᕐᒥᑦ ᐊᑭᐅᔪᓂᑦ 
ᐅᖅᓱᐊᓗᒻᒧᑦ ᐊᒻᒪᓗ ᐊᓯᖏᓪᓗ ᐋᖅᑭᑦᑕᐅᑯᒐᔭᖅᑐᓂᑦ ᐊᒻᒪᓗ ᐊᑭᒋᒐᔭᖅᑕᖏᑦ ᑕᐃᒪᓐᓇᐅᒐᔭᓐᖑᐊᕐᖓᑦ 
ᐅᖃᐅᓯᕆᓚᐅᖅᑲᕗᓪᓗᑦ ᔫᓂᐅᑎᓪᓗᒍ ᐅᖃᐅᓯᖃᕐᑎᓪᓗᑕ ᐊᑭᑐᓗᐊᓐᖏᑦᑐᒥᑦ ᐆᒻᒪᖅᑯᑎᓄᑦ ᑮᓇᐅᔭᐅᔪᑦ.  

ᑕᒪᓐᓇ ᐱᔾᔪᑎᒋᓪᓗᒍ ᖃᐅᒻᒪᖅᑯᑎᓕᕆᔨᒃᑯᑦ, ᐊᒻᒪᓗ ᐃᓚᖓ ᑯᐊᐳᕇᓴᐅᔪᖅ, ᖁᓪᓕᖅ ᑯᐊᐳᕇᓴᒃᑯᑦ, ᐊᒻᒪᓗ 
ᐅᖅᓱᐊᓗᓕᕆᔨᒃᑯᓐᓂ ᐊᓯᔾᔩᓂᕐᒥᑦ, ᑕᒪᓐᓇ ᐊᑭᓪᓚᑦᑖᖓᓂᑦ ᓴᖅᑭᔮᖅᑎᑦᑎᓂᕐᒥᑦ ᐆᒻᒪᖅᑯᑎᓕᕆᓂᕐᒧᑦ, ᑕᒪᓐᓇ 
ᓴᖅᑭᓚᐅᖅᑐᒥ ᐃᑯᒪ 2-ᒥᑦ. 
 
ᑕᐃᒪ, ᑕᒪᓐᓇ ᐃᓚᑐᐃᓐᓇᖓ ᐊᑭᑐᓗᐊᓐᖏᑦᑐᒥᑦ ᐊᑭᓕᖅᑕᐅᔪᓐᓇᖅᑐ ᐊᒻᒪᓗ ᑕᑯᔅᓴᐅᑎᑦᑎᓇᓂ. 
ᐊᐃᑉᐸᖓᓂᓪᓕ, ᓯᕗᓪᓕᖅᐹᖓᓂ ᐊᐅᓚᓂᖓᓂᑦ, ᐊᐅᓚᓂᖃᓕᕋᑦᑕ ᐊᕐᕌᒎᑐᐃᓐᓈᓐᓂ ᒪᕐᕉᓐᓂᒃ; 
ᐊᑐᓗᐊᕐᓂᖃᓚᐅᖅᑯᒍᑦ $5.5 ᒥᓕᐊᓐ-ᓂᑦ ᑯᐊᐳᕇᓴᐅᓪᓗᑕ. ᒪᓕᒐᓕᐅᖅᑎᐅᔪᖅ ᖃᐅᔨᒪᕗᖅ ᑖᒃᑯᓂᖓ  
ᖃᐅᔨᓵᖑᓯᒪᔪᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖑᓯᒪᔪᒃᑯᑦ ᓴᖅᑮᑕᐅᓚᐅᕐᖓᑕ ᑕᕝᕙᓂ ᒪᓕᒐᓕᐅᕐᕕᑎᓐᓂ 
ᐊᒻᒪᓗ ᐊᓯᖏᓪᓗ, ᔭᒐᐃᓚᐅᖅᑯᒍᑦ $5.5 ᒥᓕᐊᓐ-ᓂᑦ. 
 
ᑭᓯᐊᓂᓕ, ᑕᕝᕙᓂᔅᓴᐃᓐᓇᖅ ᐊᕐᕌᒎᒥ ᐊᑭᓕᔅᓴᖃᕐᕕᐅᕗᒍᑦ, ᐅᑉᐳᕈᓱᑉᐳᖓ ᑕᒫᓂᒐᓚᒃ $4 ᐊᒻᒪᓗ $6 ᒥᓕᐊᓐ-
ᓂᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᓐᓂ ᐊᒻᒪᓗ ᑕᒪᓐᓇ ᐊᖏᖃᑎᒌᒐᓱᒃᐳᒍᑦ ᒫᓐᓇᐅᔪᖅ ᑕᒪᔅᓱᒪ ᒥᔅᓵᓄᑦ. 
ᑭᖑᓂᐊᒍᑦ ᐱᐅᓯᕚᓪᓕᖅᓯᒪᓂᐊᖅᑯ. 
 
ᑕᒫᓂ ᐊᕐᕌᒎᒥ, ᒫᑦᓯ 31, 2003 ᓄᖑᓐᓂᖃᖅᑐᒥ, ᐊᐃᑉᐸᕆᓕᖅᑕᖓᓄᑦ ᐊᐅᓚᓂᖃᓂᕐᒧᑦ ᑯᐊᐳᕇᓴᒧᑦ. 
ᐃᓱᒪᓚᐅᖅᓯᒪᕗᒍᑦ, ᐊᒻᒪᓗ ᒪᒃᓖᓐ ᐅᖃᐅᓯᕆᓚᐅᖅᑕᖓ ᖃᒪᓂᑦᑐᐊᕐᒥ ᔫᓂ-ᑎᓪᓗᒍ ᑕᑯᓐᓇᖑᐊᖅᑯᒍᑦ ᑕᒫᓂ 
$10 ᐊᒻᒪᓗ $12 ᒥᓕᐊᓐ-ᓂᑦ ᑮᓇᐅᔭᓂᑦ ᔭᒐᐃᓂᐊᖅᑎᒍᓪᓗᑕ ᑕᕝᕗᖓ ᐊᕐᕌᒍᒧᑦ ᐊᐅᓚᓂᕆᔭᑦᑎᓐᓄᑦ. 
 
ᐱᔪᒪᓂᖃᖁᔨᒐᓗᐊᖅᑯᒍᑦ ᑕᒪᓐᓇ ᐱᐅᓯᓂᒃᑲᓂᖁᓪᓗᒍ, ᐅᖃᕐᑎᓪᓗᖓ ᐱᐅᓯᑲᓐᓂᖁᓪᓗᒍ ᐅᖃᐅᓯᖃᖅᑯᖓ 
ᐊᑖᓃᖁᓪᓗᒍ $8 ᒥᓕᐊᓐ ᑕᐃᒪᐃᒍᓐᓇᖅᑲᑦ. ᐋᖅᑭᔅᓯᒪᓪᓚᕆᑦᑐᓂᑦ ᓈᓴᐅᑎᓂᑦ ᐱᓯᒪᑦᑎᖏᓐᓇᒪ ᒫᓐᓇ, 
ᐊᑎᓕᐅᖅᑕᐅᓚᓐᖏᒻᒪᑕ ᓱᓕ. 
 
ᒫᓐᓇ ᑕᐃᒪᐃᓕᖓᕗᒍᑦ ᐊᑐᓗᐊᕐᓂᑰᔪᖅ $27-ᒥᓕᐊᓐᓂᑦ $29-ᒥᓕᐊᓐᓄᑦ ᐱᖃᓯᐅᑎᓗᒍ ᐊᕕᑕᐅᓂᖏᑦ 
ᐱᖁᑎᒋᔭᐅᔪᑦ ᐊᒻᒪᓗ ᐊᑭᓕᔅᓴᐅᔪᑦ ᐱᓚᐅᖅᑎᓪᓗᒋᑦ ᒥᑭᓪᓕᕚᓪᓕᑦᒋᐊᕈᒥᓇᕋᓗᐊᖅᑯ. ᑕᒪᓐᓇ ᐊᑭᖓ 
ᐊᕕᑦᑕᐅᓂᖏᓐᓄᑦ, ᓅᑦᑕᐅᓚᐅᖅᑎᓪᓗᒋᑦ ᐊᑭᓕᔅᓴᐅᔪᑦ, ᐊᕕᓚᐅᖅᑎᓪᓗᒋ ᓈᓴᐅᑎᖏᑦ ᓴᖅᑮᔮᕋᔭᖅᑯᑦ, 
ᐃᒃᓯᕙᐅᑖᖅ, ᑕᒪᓐᓇ ᐊᑐᓗᐊᕐᓂᑰᔪᖅ ᒥᑭᓪᓕᕚᓪᓕᖅᑎᔪᒪᔭᕋᓗᐊᕗᑦ ᐊᕐᕌᒎᓐᓄᒃ ᒪᕐᕉᓐᓄᒃ ᐃᒪᓐᓇᐸᓗᓐᓂ $15-
ᒥᓕᐊᓐ, ᐸᕐᓇᐅᑎᒋᔭᕋᓗᐊᕗᑦ ᑕᒪᓐᓇ. 
 
ᑕᒪᓐᓇ ᐱᔾᔪᑎᒋᓪᓗᒍ ᔫᓂ-ᒥᓂᑦ, ᐊᑭᖏᓐᓂ ᐊᕐᖑᓂᖅᓴᐅᓪᓗᑕ ᐋᖅᑮᕙᑉᐳᒍᑦ, ᖃᐅᔨᓴᖅᑎᐊᓂᕐᒥᑦ ᐊᖏᔫᑎᓄᑦ 
ᐊᑐᖅᑕᐅᕙᑦᑐᑦ ᐊᓯᖏᓪᓗ. ᑕᒪᒃᑯᐊ ᑐᑭᓯᓇᖅᑎᑦᑎᐊᕈᒥᓇᑦᑎᐊᖅᑯ ᐃᓱᒫᓘᑎᐅᔪᑦ. ᐱᓯᒪᓪᓚᕆᑦᑐᓂᓪᓕ ᑲᑎᑦᑐᒋᑦ 
ᐊᑐᓗᐊᕐᓂᑰᔪᑦ, ᐅᕝᕙᓘᓐᓃᑦ ᐊᑭᓕᕋᔅᓴᐅᔪᑦ ᒐᒪᒃᑯᓐᓄᑦ ᓄᓇᕗᒻᒥ, ᒫᑦᓯ 31, 2003-ᒨᖓᔪᓂᑦ, ᑕᒪᓐᓇ 
ᐊᐃᑉᐸᕆᓕᖅᑕᖓᓄᑦ ᐊᐅᓚᓂᖓᓄᑦ ᑯᐊᐳᕇᓴᒧᑦ, ᑲᑎᓐᓂᖃᓚᐅᖅᑯᑦ $78 ᒥᓕᐊᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᑎᑲᐃᓐᓇᕐᓂᐊᕋᒪ ᐅᖃᐅᓯᕆᒃᑲᐅᔭᓐᓄᑦ ᐅᐊᑦᑎᐊᕈᑦᑎᐊᖅ. ᒥᓂᔅᑕ 
ᓇᓗᓇᐃᖅᓯᖃᐅᒻᒪᑦ ᑕᐃᒃᑯᐊ ᐱᖓᓱᑦ ᐊᖓᔪᖅᑲᐅᑏᑦ, ᒫᓐᓇᐅᔪᖅ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᒻᒪᕆᖓ 
ᑕᐃᒃᓱᒧᖓ ᐊᐅᓚᑦᑎᖓ ᐃᖅᑲᓇᐃᔭᖅᑐᓕᕆᔨᒃᑯᑦ, ᓱᓕᒍᒪ, ᓄᖅᑲᖅᓯᒪᔪᐃᓐᓇᐅᓕᕐᒪᑎᒃ. 

ᖃᐅᔨᒪᔪᖓ ᑕᒃᑯᐊ ᐃᓄᐃᑦ ᐃᖅᑲᓇᐃᔭᖃᑦᑕᓚᐅᖅᑐᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᓐᓂ ᑕᕝᕙᓂ 
ᐊᒻᒪᓗ ᐃᓘᓇᑎᒃ ᐅᖃᖃᖅᒋᓯᒪᔭᒃᑲ ᖃᐅᔨᒪᓚᐅᖏᑦᑐᑦ ᖃᓄᐃᓕᐅᖅᑐᖃᓕᕐᒪᖔᖅ. ᓂᕆᐅᓇᖏᑦᑐᒥᒃ 
ᑐᓴᓚᐅᕆᕗᑦ ᑕᕝᕙᖓᔾᔪᐃᓐᓇᖅ ᐃᖅᑲᓇᐃᔭᕈᓐᓃᕐᒪᑎᒃ. 
 
ᖃᓄᐃᓕᐅᖅᓯᒪᕕᓯ ᑖᒃᑯᐊ ᐃᖅᑲᓇᐃᔭᑎᖁᑎᒋᔭᓯ ᐃᓱᒪᖃᕐᓂᕆᔭᖏᓐᓂᒃ ᐅᕙᖓᐅᓂᐊᓕᕆᕙᖃᐃ ᐃᒫᒃ 
ᓄᖅᑲᑦᑐᖃᓚᐅᖅᑎᓪᓗᒍ ᑕᖅᑭᐅᓚᐅᖅᑐᓂ? ᖃᓄᐃᑐᑐᐃᓐᓇᕐᒥᒃ ᑐᓴᐅᒪᔾᔪᑎᑕᖃᑉᐸ ᐃᖅᑲᓇᐃᔭᖅᑎᓄᑦ 
ᑐᓴᐅᒪᑎᑕᐅᓗᑎᒃ ᖃᓄᐃᓕᐅᖅᑐᖃᓕᕐᒪᖔᖅ, ᐅᕝᕙᓘᓐᓃᑦ ᖁᔭᓈᖅᑕᐅᑐᐃᓐᓇᕐᓗᑎ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᑕᐅᓯᐊᖏᑦᑐᑕ ᑲᑎᒪᖃᑦᑕᖅᓯᒪᔪᒍ 
ᐊᖓᔪᖅᑲᐅᑎᕗᓪᓗ, ᐊᒻᒪᓗ ᐊᓯᖏᑦ ᑕᐃᑲᓂ ᐆᒻᒪᖅᑯᑎᓕᕆᔨᒃᑯᓐᓂ. ᐃᓛᒃ, ᐃᒃᓯᕙᐅᑖᖅ, 
ᓂᕆᖃᑎᖃᓚᐅᕐᒥᔪᖓ ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐃᖃᓗᓐᓂ, ᑕᐃᑲᓂ ᐸᐃᕆᕕᒻᒥ ᔪᓚᐃ 
ᐱᒋᐊᓕᕋᑖᖅᑎᓪᓗᒍ ᐅᖃᐅᓯᖃᑦᑐᑕ ᐊᓯᔾᔨᕈᑎᐅᓂᐊᓕᖅᑐᓂ ᐊᒻᒪᓗ ᓴᖅᑭᐸᓪᓕᐊᔪᓂᒃ. 
 
ᐆᒻᒪᖅᑯᑎᓕᕆᔨᒃᑯᑦ, ᒪᓕᑦᑐᒍ ᑐᓴᖅᓯᒪᔭᑦᑎᓐᓂᒃ ᐅᕙᓂ ᒪᓕᒐᓕᐅᖅᕕᒻᒥ, ᒪᓕᑦᑐᒍ ᐃᓚᖏᑦ ᑮᓇᐅᔭᓕᕆᓂᕐᒧᑦ 
ᑎᑎᕋᖅᑕᐅᓯᒪᔪᑦ ᓴᖅᑭᑕᐅᓂᑯᐃᑦ, ᐊᓯᐊᓅᕆᐊᖃᓕᓚᐅᖅᑐᒍ ᐊᑦᔨᒋᖏᑕᖓᒍᑦ ᑐᑭᒧᐊᓪᓗᑕ. ᐊᒻᒪᓗ ᑕᐃᒪᐃᒻᒪᑦ 
ᐃᓚᖏᑦ ᐊᓯᔾᔨᕈᑎᐅᔪᑦ ᑕᑯᓯᒪᓕᖅᑕᓯ ᐊᖓᔪᖅᑲᐅᑎᓂ ᑯᐊᐳᕇᓴᓐᑯᓐᓂ. ᐅᖃᕆᐊᓴᖅ ᖃᓄᐃᖏᑦᑐᖅ. 
 
ᑕᐃᑲᓂᒃᓴᐃᓐᓇᖅ ᐃᓚᖏᑦ ᐃᓂᐅᔪᑦ, ᓲᕐᓗ, ᑐᓴᖅᑎᑦᑎᓚᐅᖅᑐᑦ ᓯᐊᒪᖅᑎᕆᓂᕐᒥᒃ, ᑕᐃᒪ ᓯᐊᒻᒪᖅᑎᕆᓂᕐᒧᑦ 
ᐃᓂᐅᔪᑦ ᐱᔭᐅᓚᐅᖏᒻᒪᑕ, ᐅᖃᕋᔭᖅᑯᖓ, ᖁᕕᐊᓱᒻᒪᕆᒃᑐᑎᑦ ᐃᖅᑲᓇᐃᔭᖅᑎᑦ ᐊᐅᓚᕆᐊᖃᕋᔭᓚᐅᖅᑐᑦ 
ᐃᖅᑲᓇᐃᔮᒥᓂᒃ ᖃᒪᓂᖅᑐᐊᒧᑦ. ᑕᒪᓐᓇ ᐊᐅᓚᔾᔭᐃᓯᒪᒻᒪᑦ. ᐊᒻᒪᓗ ᓲᖃᐃᒻᒪᐅᒐᓗᐊᖅ. 
 
ᓱᓕᒍᒪ, ᐃᒃᓯᕙᐅᑖᖅ, ᐊᒃᓱᑲᓪᓚᒃ ᐱᓕᕆᓯᒪᔪᑦ ᐊᒻᒪᓗ ᒫᓐᓇᐅᓕᖅᑐᖅ ᐃᖅᑲᓇᐃᔭᖅᑎᖏᑦ ᑲᑎᒪᒐᐃᒻᒪᑕ ᐊᒻᒪᓗ 
ᐊᓯᖏᑦ, ᐊᐱᕆᔪᓐᓇᖅᑕᕋ ᑲᐃᑦ ᐊᒻᒪᓗᖃᐃ ᔭᐃᒥ ᐅᖃᕈᓐᓇᖅᑐᓂ ᑲᔪᓯᕙᓪᓕᐊᔪᓂᒃ ᐱᓕᕆᐊᖑᔪᓂᒃ 
ᐃᖅᑲᓇᐃᔭᖅᑎᓄᑦ ᓇᒻᒥᓂᕆᔭᐅᔪᓂᒃ ᐱᓕᕆᐊᖃᕆᔭᐅᑎᓪᓗᒋᑦ ᐊᒻᒪᑕᐅᖅ ᑲᑎᒪᓂᐅᔪᑦ ᐃᖅᑲᓇᐃᔭᖅᑏᑦ 
ᑐᓴᐅᒪᑎᑕᐅᓇᓱᐊᖅᑐᑎᒃ ᖃᓄᐃᓕᐅᖅᐸᓪᓕᐊᒍᑕᐅᔪᓂᒃ. ᓱᓕᓛᒃ, ᐆᒻᒪᖅᑯᑎᓕᕆᔨᒃᑯᑦ ᖃᐅᔨᒪᓕᖅᑐᑦ, 
ᐃᖅᑲᓇᐃᔭᖅᑎᖏᑦ ᐆᒻᒪᖅᑯᑎᖃᑦᑎᑎᒻᒪᑕ ᐊᒻᒪᓗ ᐱᒻᒪᕆᐅᓪᓗᓂ ᖁᕕᐊᓱᒃᑎᑦᑎᔭᕆᐊᔅᓴᖅ ᐃᖅᑲᓇᐃᔭᖅᑎᓂᒃ. 
 
ᐊᐱᕆᓂᐊᖅᐸᕋ ᕼᐋᕐᑯᕐ, ᓯᕗᓪᓕᖅᐹᒥ, ᐅᖃᐅᔾᔨᓂᐊᕐᒪᑕ ᐃᓚᖏᓐᓂ. ᐊᒻᒪᓗ ᐃᒻᒪᖃ, ᕕᓕᐅᕆᑎ 
ᖃᐅᔨᒃᑲᐃᒍᓐᓇᖅᑐᖅ ᐱᓕᕆᐊᖑᔪᓂᒃ, ᑲᑎᒪᓂᐅᓯᒪᔪᑦ ᐃᖅᑲᓇᐃᔭᖅᑏᓪᓗ ᐊᒻᒪᓗ ᑐᓴᐅᒪᑦᑎᐊᕐᓂᐊᕐᒪᑕ ᐃᓄᐃᑦ 
ᐅᓪᓗᒥᒨᖓᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᕼᐊᕐᑯᕐ. 
 
ᕼᐊᕐᑯᕐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᑦᑕᐅᑎᒋ ᓯᕗᓂᐊᒍᑦ ᑐᓴᑦᑎᑦᑎᔪᖃᓚᐅᖅᑎᓪᓗᒍ ᓯᐊᒪᖅᑎᕆᓂᕐᒥᒃ, 
ᐃᓘᓇᑎᒃ ᐃᖅᑲᓇᐃᔭᖅᑎᐅᔪᑦ ᐊᑦᑐᖅᑕᐅᓂᖃᓚᐅᖅᑐᑦ, ᑲᑎᒪᖃᑎᒋᔭᐅᓪᓗᑎᒃ ᐊᒻᒪᓗ ᑎᑎᖅᑲᒥᒃ ᑐᓴᐅᑎᒥᒃ 
ᐱᑎᑕᐅᓪᓗᑎᓪᓗ. ᑭᖑᓂᐊᒍᑦ, ᑲᑎᒪᖃᑎᒋᓕᓚᐅᕐᒥᔭᕗᑦ ᐊᒻᒪᓗ ᐊᐅᓚᑦᑎᔨᒻᒪᕆᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᑯᑦ, ᔮᒃ ᐃᕙᓕᒃ. ᐱᕕᖃᑦᑎᓚᐅᖅᑕᕗᑦ ᐳᓛᕆᐊᕈᒪᑉᐸᑕ ᖃᒪᓂᖅᑐᐊᒥᑦ ᑕᑯᓇᒋᐊᕐᓗᑎᒃ 
ᐱᕕᒃᓴᕆᔭᐅᔪᓂᒃ ᐃᓪᓗᖃᕐᓂᒃᑯᑦ, ᐊᓪᓚᒡᕕᖏᓪᓗ ᓇᒦᓐᓂᐊᕐᒪᖔᑕ. 

ᐊᐅᓚᑎᑦᑎᓯᒪᔪᖓ ᒪᓕᒐᒃᓴᐃᑦ ᓯᐊᒪᖅᑎᕆᓂᕐᒧᑦ ᒪᓕᑦᑐᑎᒃ ᐊᑐᐃᓐᓇᖅᑕᖃᕐᓂᖓᓄᑦ ᐃᓪᓗᐃᑦ ᐊᒻᒪᓗ 
ᒪᓕᑦᑐᑎᒃ ᐱᑕᖃᕐᓂᖓᓄᑦ ᐊᓪᓚᒡᕖᑦ. ᐸᕐᓇᕐᒥᔪᒍ ᑲᔪᓯᒍᒪᓪᓗᑕ ᒪᓕᒐᒃᓴᐃᑦ ᑲᔪᓯᔪᒃᑯᑦ 
ᐱᐊᓂᒃᑕᐅᓚᐅᖏᓐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕼᐊᕐᑯᕐ. ᑐᓂᓂᐊᕋᒃᑯᑦ ᕕᓕᐅᕆᑎᒧᑦ ᐱᕕᒃᓴᖃᖁᓪᓗᒍ. 
 
ᕕᓕᐅᕆᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᓪᓕᒃᑯᓐᓂᓪᓕ ᐃᖅᑲᓇᐃᔭᖅᑎᓄᑦ, ᖃᓄᐃᖏᑦᑎᐊᓕᖅᑐᕐᓕ. 
ᖃᑦᑏᓐᓇᑯᓗᓐᓂᒃ ᐃᖅᑲᓇᐃᔭᖅᑎᖃᕋᓗᐊᖅᑐᒍᑦ ᖁᓪᓕᒃᑯᑦ ᐃᖅᑲᓇᐃᔭᖃᑎᒌᑦᑎᐊᕐᑐᒻᒪᕆᐅᕗᒍ ᑖᒃᑯᐊᓗ  
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᕼᐃᑕᓐᑯᓪᓗ ᑕᐃᑲᓃᑦᑐᑦ ᖃᒪᓂᖅᑐᐊᒥ. ᐅᖃᕋᑖᕐᒪᑦ ᐲᑯ, 
ᐊᒥᓱᐊᖅᑎᖅᑐᑕ ᑲᑎᒪᖃᑦᑕᖅᓯᒪᕗᒍᑦ ᐃᖅᑲᓇᐃᔭᖅᑏᓪᓗ. 
 
ᐱᑕᖃᑦᑐᒍᓪᓘᓐᓃᑦ ᒪᑐᐃᖓᔪᒥᒃ ᐊᑐᐊᒐᕐᒥᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑕᐃᒃᑯᐊᓗ ᐊᖓᔪᖅᑲᐅᑎᑦ ᐊᒻᒪᓗ 
ᑲᑎᒪᔩᑦ ᑲᑎᒪᑎᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ 
ᑲᑎᒪᔨᖏᑦ, ᐃᒃᓯᕙᐅᑕᖅ ᐊᒻᒪᓗ ᑲᑎᒪᔩᑦ ᖁᔭᓐᓇᒦᓚᐅᖅᑐᑦ ᐃᖅᑲᓇᐃᔭᖅᑎᖏᓐᓂᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯ ᐊᒻᒪᓗ ᖁᔭᓕᓪᓚᕆᒃᑐᑎᒃ ᐃᖅᑲᓇᐃᔮᖏᓐᓂᒃ 
ᐃᖅᑲᓇᐃᔭᖅᑏᑦ ᐅᓪᓗᒥᒧᑦ ᐊᒻᒪᓗ ᐊᑲᐅᓴᑎᐊᖅᑐᑎᒃ ᒫᓐᓇᐅᔪᖅ ᐃᖏᕐᕋᓂᖓᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕐᑯᕐ ᐊᒻᒪᓗ ᕕᓕᐅᕆᑎ ᑐᓴᖅᑎᑦᑎᒋᐊᕈᓐᓇᕋᑦᓯᒃ. ᐊᓯᖏᓐᓂᒃ 
ᑎᑎᕋᖅᓯᒪᔪᖁᑐᖃᕐᒥᒐᒪ. ᒪᒃᓖᓐ, ᐅᐊᑦᑎᐊᕈᐃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᔭᖓ ᒥᓂᔅᑕᐅᐃ ᓇᓗᓇᐃᖅᑲᐅᔭᖓ ᓄᖅᑲᑎᑦᑎᓯᒪᓕᕐᒪᑕ 
ᐃᓱᒪᖅᓲᑕᐅᔪᓐᓇᖅᑐᓂᑦ ᐊᑭᑐᔪᓄᑦ ᐊᒻᒪᓗ ᐅᑎᑲᐃᓐᓇᕈᒪᒻᒥᔪᖓ ᓯᕗᓪᓕᕐᒧᑦ ᖃᐅᔨᒪᔪᖓᓗ ᐱᑕᖃᖅᓯᒪᒻᒪᑦ 
ᖃᓄᐃᓕᐅᕈᑎᐅᓯᒪᔪᓂᒃ ᑕᐃᒪᐃᑦᑕᕆᐊᖃᓚᐅᖏᑦᑑᒐᓗᐊᓂᒃ ᐊᒻᒪᓗ ᓇᓗᖏᓚᖓ ᐱᑕᖃᑦᑐᖅ. 
 
ᑭᓯᐊᓂᓕ ᐊᑭᑐᔫᑎᑑᓚᐅᓐᖏᒻᒪᑕ, ᑭᒥᓯᐊᓂ ᐃᓕᖅᑯᓯᐅᓚᐅᖅᑐᖅ ᐱᓕᕆᐊᖑᔪᑦ ᐸᐃᑉᐹᑎᒍᑦ, ᐊᑭᑐᔫᑕᐅᒐ 
ᓗᐊᖅᐸᑕ ᐊᐅᓚᔾᔪᑎᓄᐊᖓᑉᐸᑕᓘᓂᓐᓃᑦ ᐊᑭᓕᐅᑎᑦ, ᐊᑕᐅᓯᐅᓚᐅᕐᒪᑦ ᐊᑐᐊᒐᖅ ᐋᖅᑭᒃᓯᒪᓚᐅᖅᑕᖓᑦ 
ᑯᐊᐳᕇᓴᐅᑉ ᒪᓕᒋᐊᖃᖅᑕᖓᓂᒃ ᑮᓇᐅᔭᐃᑦ ᖃᓄᖅ ᐊᒡᒍᑐᖅᑕᐅᔪᒃᓴᐅᒻᒪᖔᑕ ᐊᑐᖅᑕᐅᓪᓚᕆᑦᑐᑦ 
ᐊᑭᑐᔪᖅᓯᐅᑎᓄᑦ ᐊᐅᓚᔾᔪᑏᑦ ᐊᑖᓅᖅᑕᐅᓐᓂᕋᓗᐊᖅᐸᑕ. ᑐᑭᓯᐊᕗᖓ ᑕᐃᒪᓐᓇᐃᑦᑐᖃᖃᑦᑕᖅᓯᒪᒻᒪᑦ 
ᓯᕗᓂᕆᓚᐅᖅᑕᑦᑎᓐᓂ. 
 
ᓇᓗᓇᐃᖅᓯᕕᐅᒍᒪᑐᐃᓐᓇᖅᑐᖓ ᒥᓂᔅᑕ ᑭᒡᒐᑐᕐᓗᒍ ᖃᓄᐃᑦᑐᓂᒃ ᒪᓕᒐᒃᓴᖃᒻᒪᖔᑦᓯ ᒪᓕᑦᑕᐅᕙᑦᑐᓂᒃ 
ᑕᐃᒪᐃᑦᑐᒧᑦ. ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓯᕗᓪᓕᖅᐹᒥ, ᐆᒻᒪᖅᑯᑎᓕᕆᔨᒃᑯᑦ 
ᑮᓇᐅᔭᖃᓚᐅᖅᑐᑦ ᐃᒪᓐᓇᓂᖅᑲᐃ $12 ᒥᓕᐊᓐᓂᑦ ᐊᖏᖅᑐᒧᑦ ᑮᓇᐅᔭᖅᑑᑎᐊᑕ ᐊᕐᕌᒍᐊᓄᑦ ᐊᑭᑐᔪᓄᑦ. 
 
ᒪᓕᑦᑐᒍ ᕿᒥᕐᕈᔭᐅᓂᖓ ᐊᒻᒪᓗ ᐊᑐᓕᖁᔭᐅᓚᐅᖅᑐᑦ ᖃᒪᓂᖅᑐᐊᒥ ᑲᑎᒪᓂᖃᑦᑎᓪᓗᒋᑦ, 
ᑐᑭᒧᐊᑦᑎᑦᑎᓚᐅᖅᑐᖓ ᐆᒻᒪᖅᑯᑎᓕᕆᔨᒃᑯᓐᓂᑦ ᓄᖅᑲᑦᑎᐅᓗᑎᒃ ᐃᓘᓇᑎ ᐃᓱᒪᖅᓲᑕᐅᔪᑦ ᐊᑭᑐᔪᓄᑦ ᐊᒻᒪᓗ  

ᒥᑭᓪᓕᒋᐊᕐᓗᒍ ᐊᑭᑐᔪᓄᑦ ᑮᓇᐅᔭᖓ. ᐊᓱᐃᓪᓛᓪᓕ, ᐊᑭᑐᔪᓄᑦ ᑮᓇᐅᔭᖁᑎᖓ $12 ᒥᓕᐊᓐᓂ 
ᐅᓄᓐᖓᕆᐊᓚᐅᖅᑐᖅ $4 ᒥᓕᐊᓄᑦ. ᑕᒪᓐᓇᑦᑕᐅᖅ, ᐋᖅᑭᒋᐊᕈᑎᐅᓚᐅᖅᑐᑦ ᑮᓇᐅᔭᐃᑦ ᐃᖏᕐᕋᓂᖏᓐᓄᑦ 
ᐆᒻᒪᖅᑯᑎᓕᕆᔨᒃᑯᓐᓂ. 
 
ᖃᓄᐃᒍᑎᐅᓚᐅᖅᑐᖅ ᐊᑭᓕᕆᐊᓖᑦ ᐋᖅᑭᐅᒪᑎᑕᐅᓂᖏᓐᓄᑦ ᐊᒻᒪᓗ ᑎᑎᕋᖅᑕᐅᓂᖏᒍᑦ, ᓲᕐᓗ, ᐊᐅᓚᑦᔪᑎᑦ 
ᐊᒻᒪᓗ ᒪᑭᒪᐅᑎ ᐊᒻᒪᓗ ᐊᑭᑐᔪᓄᑦ, ᑖᒃᑯᐊ ᒪᓕᓚᐅᖅᑐᑦ ᒪᓕᒐᕆᔭᐅᔪᓂᒃ ᐊᒻᒪᓗ ᐊᑐᐊᒐᒃᓴᐅᔪᓂᒃ 
ᐋᖅᑭᒃᑕᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᐊᒻᒪᓗ ᐊᑐᖅᑕᐅᕙᑦᑐ ᑮᓇᐅᔭᐃᑦ ᖃᐅᔨᓴᖅᑎᖏᓐᓄᑦ ᑲᓇᑕᒥ, ᒪᓕᑦᑐᑎᒃ 
ᒪᓕᒐᖏᓐᓂᒃ ᒪᓕᒐᐃᑦ ᐊᒻᒪᓗ ᐱᖁᔭᐃᑦ ᐊᑐᖅᑕᐅᔭᕆᐊᓖᑦ, ᓲᕐᓗ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᖅ ᒪᓕᒐᐃᑦ. 
 
ᐱᑦᔪᑎᒋᔭᒧᓪᓕ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᐅᔪᖅ, ᕼᐊᕐᑯᕐ ᓇᓗᓇᐃᖅᓯᑎᐊᓂᖅᓴᐅᒍᓐᓇᖅᑐᖃᐃ ᒫᓐᓇᐅᔪᖅ 
ᐊᐅᓚᑦᑎᔨᒻᒪᕆᒋᒐᑦᑎᒍ ᑯᐊᐳᕇᓴᒃᑯᓐᓄᑦ ᐊᒻᒪᑕᐅᖅ ᐱᖃᑦᑐᓂᒃ ᐸᐃᑉᐹᑖᖅᓯᒪᓪᓗᓂ ᑮᓇᐅᔭᓕᕆᔨᒻᒪᕆᒻᒧᑦ 
(CGA). ᐊᐱᕆᖑᓱᑉᐸᕋ ᕼᐊᕐᑯᕐ ᑭᐅᖁᓗᒍ ᓇᓗᓇᐃᖅᓯᑎᐊᕐᓂᖅᓴᐅᓗᓂ ᐊᐱᖅᑯᑎᖓᓂᒃ ᑐᑑᑉ, ᕼᐊᕐᑯᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᕼᐊᕐᑯᕐ. 
 
ᕼᐊᕐᑯᕐ: ᐃᒃᓯᕙᐅᑕᖅ. ᐋᖅᑭᒃᓯᒪᔪᖅᑕᖃᑦᑐᖅ ᓇᓗᓇᐃᖅᓯᓂᐊᕐᓗᓂ ᑮᓇᐅᔭᐃᔭᕈᑕᐅᓂᐊᖅᑐᖅ 
ᓈᓴᖅᑕᐅᓯᒪᒻᒪᖔᖅ ᐊᒻᒪᓗ ᑎᑎᕋᖅᑕᐅᓯᒪᓗᓂ ᑮᓇᐅᔭᐃᔭᕈᑎᓂ ᐅᕝᕙᓘᓐᓃᑦ ᐊᑭᑐᔪᑦ ᑮᓇᐅᔭᐃᕈᑎᖏᓐᓄᑦ. 
 
ᖃᐅᔨᓴᖅᑏᑦ ᕿᒥᕐᕈᐃᓐᓇᐅᔭᖅᑐᑦ ᑮᓇᐅᔭᐃᕈᑎᒋᔭᑦᑎᓐᓂᒃ ᐊᐅᓚᔾᔪᑎᐅᒻᒪᖔᑕ ᐊᑭᑐᔪᓄᑦ ᐊᒻᒪᓗ 
ᓇᓗᓇᐃᖅᓯᖃᑦᑕᖅᑐᖅ ᑎᑎᕋᑦᑎᐊᖃᑦᑕᕐᒪᖔᑦᑕ ᑮᓇᐅᔭᐃᕈᑎᒋᓯᒪᔭᑦᑎᓐᓂᒃ ᐊᐅᓚᑦᔪᑎᓄᑦ ᐊᑭᑐᔪᓄᑦ 
ᐊᕐᕌᒎᓚᐅᖅᑐᒥ. 
 
ᑎᑎᕋᖅᑕᐅᑎᑦᑎᒍᓐᓇᓚᐅᖏᒻᒪᑕ ᐊᑭᑐᔪᓄᑦ ᑮᓇᐅᔭᐃᕈᑎᒥᓂᕐᓂᒃ ᐊᐅᓚᑦᑎᓂᕐᒧᑦ ᑮᓇᐅᔭᐃᕈᑕᐅᑎᓪᓗᒋᑦ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐃᓴᓐᕼᐊᕐᑯᕐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᐱᕆᒍᒪᑐᐃᓐᓇᖅᑐᖓ, ᓴᓇᕕᒃ, ᐊᖏᔪᕈᓗᒃ ᓴᓇᕕᒃ 
ᐃᓚᒋᓕᐅᑎᓯᒪᓪᓗᓂ ᐃᓪᓗᒧᑦ ᐃᓱᒪᒋᔭᐅᒐᔭᖅᐸ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ ᐅᕝᕙᓘᓐᓃᑦ ᐊᑭᑐᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᐃᒪᓕ, ᖃᓄᐃᑐᒋᔭᐅᓚᐅᖅᑐᖃᐃ, ᑕᐃᒪᓕ 
ᐅᖃᕋᔭᖅᐳᒍᑦ ᐃᓱᒪᒋᔭᐅᒐᔭᖅᑐᓴᐅᒻᒪᑦ ᐊᑭᑐᔪᓅᖓᒋᐊᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᖅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒐᔭᕈᒃᑯᑦ ᒥᓂᔅᑕ ᒪᓕᒐᓕᐅᖅᕕᒻᒥ ᑎᑎᕋᖅᓯᒪᔪᓂᒃ ᐊᑭᑐᔪᓄᑦ 
ᐱᓕᕆᐊᒃᓴᓄᑦ, ᑕᑯᑐᐃᓐᓇᕆᐊᖃᑦᑐᖓᖃᐃ ᑕᐃᒪᐃᑦᑐᒥᒃ, ᐃᓱᒪᕗᖓ. 

ᐊᐃᑉᐸᖓ ᐊᐱᖅᑯᑎᒪ ᑐᕌᖓᔪᖅ ᐃᓪᓗᓕᕆᓂᕐᒧᑦ, ᖃᐅᔨᒪᔪᖓ ᒐᕙᒪᒃᑯᑎᒍᑦ ᐊᖏᔪᒻᒪᕆᐊᓗᒻᒥᒃ 
ᐃᖅᑲᓇᐃᔭᖅᑎᓄᑦ ᐃᓪᓗᑭᔅᓱᕋᑦᑕ. ᐃᓱᒪᑐᐃᓐᓇᖅᑐᖓ ᑯᐊᐳᕇᓴᒃᑯᑦ ᖃᓄᐃᑐᒥᒃᑭᐊᖅ ᐃᖅᑲᓇᐅᔭᖅᑎᓄᑦ 
ᐃᓪᓗᖃᑦᑎᑕᐅᓂᖏᓐᓄᑦ ᐊᑐᐊᒐᖃᒻᒪᖔᑕ ᒪᓕᒃᑲᔭᖅᑐᒥᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ ᓂᐅᕕᖅᑕᐅᓂᖏᑦ 
ᐃᖅᑲᓇᐃᔭᖅᑎᓄᑦ ᐃᓪᓗᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ, 
ᓴᓇᐅᒐᖓ ᑯᐊᐳᕇᓴᒃᑯᑦ ᑕᐃᑲᓐᖔᖅᓯᒪᒻᒪᑦ ᓄᓇᑦᑎᐊᕐᒥ ᐆᒻᒪᖅᑯᑎᓕᕆᔨᒃᑯᖏᓐᓂᒃ ᐊᒻᒪᓗ ᑕᐃᒪ 
ᐅᑭᐅᖅᑕᖅᑐᒥ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ. ᑕᐃᒃᑯᐊᖑᑎᓪᓗᒋᑦ ᐱᒋᐊᖅᑎᑦᑎᓯᒪᔪᑦ ᓇᒻᒥᓂᖅ ᐱᖁᑎᖃᑦᑐᖅ  
ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᓂᒃ ᐊᒻᒪᓗ ᒪᓕᒐᑦᑎᒍᑦ, ᐊᖅᑭᒃᑕᐅᓯᒪᔪᑦ ᐊᒻᒪᓗ ᐊᓯᖏᑦ ᑯᐊᐳᕇᓴᓐᑯᑦ 
ᐊᒻᒪᑕᐅᖅ ᐊᑐᖅᑕᐅᒐᔪᒃᑐᖅ ᑯᐊᐳᕇᓴᓐᑯᑦ ᐱᕙᓪᓕᐊᑎᑦᑎᓂᕐᒧᑦ ᐊᑐᐊᒐᖏᑦ ᐊᒻᒪᓗ ᐊᓯᖏᑦ, ᑕᕝᕙ ᐊᑐᐊᒐᖓ 
ᓇᓗᓇᐃᖅᓯᔪᖅ ᐃᖅᑲᓇᐃᔭᖅᑏᑦ ᐃᓪᓗᖃᑦᑎᑕᐅᓂᖏᓐᓄᑦ. 
 
ᓱᓕᒍᒪ ᒫᓐᓇᐅᔪᖅ ᑯᐊᐳᕇᓴᓐᑯᑦ ᓇᒻᒥᓂᖁᑎᖃᑦᑐᑦ 27-ᐸᓂ ᐃᓪᓗᓂᒃ ᐊᒻᒪᓗ ᐊᑐᖅᑐᐊᖅᑐᑎᒃ 32-ᓂᑦ 
ᐃᓪᓗᓂᒃ ᑲᑎᓐᖓᔪᓂᒃ ᑲᑎᑦᑐᒋᑦ ᓄᓇᕗᒻᒥ ᐊᒻᒪᓗ ᐅᑎᑦᑎᑦᑎᕙᑦᑐᑎᒃ ᐃᓪᓗᒨᖅᑲᐃᒍᑎᓂᒃ ᐅᑯᓇᖓᑦ 59 
ᐃᖅᑲᓇᐃᔭᖅᑎᓂᒃ ᐅᖓᑖᓄᑦ 50 ᑕᐅᓴᓐ ᑖᓚᔅ ᑕᖅᑭᕐᒥ ᑯᐊᐳᕇᓴᓐᑯᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᐊᐱᕆᔪᒪᓪᓗᒍ ᒥᓂᔅᑕ ᒪᓕᒐᓕᐅᖅᕕᒻᒥ, ᓴᖅᑮᒐᔭᕐᒪᖔᖅ ᐊᑦᔨᖏᓐᓂᒃ 
ᐃᓪᓗᓕᕆᓂᕐᒧᑦ ᐊᑐᐊᒐᓂᒃ ᐊᒻᒪᓗ ᒪᓕᒐᒃᓴᖏᓐᓂᒃ ᐊᑐᖅᑕᐅᔪᓂᒃ ᐊᑐᖅᑐᐊᓂᕐᒧᑦ, ᐅᖃᕋᑖᖅᐸᓚᐃᒻᒪᑦ 32-ᓂᑦ 
ᐊᑐᖅᑐᐊᓂᕋᑦᑐᓂᒃ, ᒪᓕᒐᖃᑦᑐᓴᐃᒻᒪᑕ ᐊᑐᖅᑕᒥᓂᒃ ᖃᓄᐃᓴᕋᔭᖏᑉᐸᑦ ᑐᓂᓯᒋᐊᒃᓴᖅ, ᓂᕆᐅᓂᐊᖅᐳᖓ. 
 
ᐅᑎᑲᐃᓐᓇᕈᒪᓪᓗᖓᓗ ᐃᓚᖏᓐᓄᑦ ᐅᖃᐅᓯᐅᓚᐅᖅᑐᓄᑦ ᖃᒪᓂᖅᑐᐊᒥ, ᑲᑎᒪᑎᓪᓗᒋᑦ ᑕᐃᑲᓂ, ᐃᓱᒪᓚᐅᕋᒥ 
ᒥᓂᔅᑕ ᐅᖃᓕᒫᖅᑐᒋᓪᓗᒍ ᒪᓕᒐᓕᐅᖅᑏᑦ ᑲᑎᒪᔾᔪᑎᒥᓂᖏᓐᓂᒃ, ᕿᒥᕐᕈᖃᐅᒻᒥᒐᒃᑯ, ᑭᓯᐊᓂᓕ ᐅᖃᖃᑦᑕᖅᓯᒪᒐᒪ 
ᐊᐅᓚᓂᖃᖅᓯᒪᓕᕐᒪᑦ ᐊᕐᕌᒎᓐᓄᑦ ᒪᕐᕉᐃᓈᓂᒃ, ᐊᑦᔨᑐᐃᓐᓇᕆᑦᑎᐊᕐᖓᒍ ᑲᑎᒪᔾᔪᑎᒥᓂᕐᓃᑦᑑᑉ ᖃᒪᓂᖅᑐᐊᒥ. 
 
ᐅᖃᐅᓯᕆᓚᐅᖅᑕᑦᑕ ᐃᓚᖓ ᑕᐃᒃᓱᒪᓂ, ᐱᓕᕆᐊᖑᓪᓗᓂ ᐅᖃᓚᐅᕋᑦᑕ ᑕᐃᑲᖓᑦ, ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 
ᐃᒪᓐᓇ 80-ᐳᓴᓐ ᓇᒻᒥᓂᖃᑦᑎᐅᔪᑦ ᐱᓕᕆᕕᐅᔪᑦ ᐅᖓᑕᐅᔾᔨᓚᐅᖏᑦᑐᑦ ᐃᑲᔫᓯᐊᖅᑎᒍᑦ ᑕᐃᑲᓂ ᐆᒻᒪᖅᑯᑎᓄᑦ 
ᐃᑲᔫᑎᑎᒍᑦ. 
 
ᐊᐱᕆᔪᒪᓪᓗᒍ ᒥᓂᔅᑕ, ᖃᐅᔨᒪᔪᖓ ᐅᖃᐅᓯᕆᓚᐅᖅᑕᖓ, ᒪᑉᐱᖅᑐᒐᓂ 40 ᑲᑎᒪᔾᔪᑎᒥᓂᕐᓂ, 
ᐅᑎᑲᐃᓐᓇᕈᓐᓇᕈᕕᑦ ᖃᐅᔨᒋᐊᕐᓗᒍ, ᑖᓐᓇᖃᐃ 80-ᐳᓴᓐ ᓇᒻᒥᓂᖃᑦᑎᐅᔪᓄᑦ ᐱᓕᕆᕕᐅᔪᓄᑦ, ᖃᑦᑎᑦ ᑖᒃᑯᐊ 
ᓇᒻᒥᓂᖃᑦᑎᓚᑦᑖᖑᔪᑦ ᐊᒻᒪᓗ ᖃᑦᑎᑦ ᐃᓪᓗᖃᑦᑐᑦ ᑲᑎᓐᖓᔪᓂᒃ ᐅᕝᕙᓘᓐᓃᑦ ᐊᒥᓱᓂᒃ ᑲᑎᓐᖓᔪᑦ 
ᐃᖅᑲᓇᐃᔭᖅᑎᓄᑦ ᐊᑭᓖᖃᑦᑕᖏᑦᑐᑦ ᐊᑦᔨᓴᐃᓐᓇᖓᓂᒃ ᐊᑭᒋᔭᒥᒃ ᓇᒻᒥᓂᖃᑦᑐᐅᔪᓄᑦ. 
 
ᑕᒪᓐᓇ ᐊᔅᓱᐋᓗᒃ ᐊᑦᑐᐃᓂᖃᕈᓐᓇᕐᖓᑦ ᖃᐅᔨᒪᒐᒪᑦ ᐊᒥᓲᔪᑦ ᓇᒻᒥᓂᖅ ᐊᖏᕐᕋᖃᕐᑐᑦ ᐅᖃᖃᑎᒋᕙᑦᑕᒃᑲ 
ᓇᒻᓂᖅ ᐊᖏᕐᕋᖃᕐᑐᑎᑦ ᐊᒻᒪᓗ ᐊᖏᕐᕋᕆᓪᓗᒋᑦ ᐊᒻᒪᓗ ᐊᑭᓕᖅᓯᒪᔪᑦ ᐃᓪᓗᖓᓄᑦ ᓄᓇᕗᒻᒥ 
ᐅᖃᖅᓯᒪᔪᐃᓐᓇᐅᒻᒪᑕ ᐅᖓᑖᓅᖃᑦᑕᕐᓂᖓᓄᑦ ᐃᑲᔫᑎᐅᔪᒥᑦ ᐊᒻᒪᓗ ᖃᐅᔨᒍᒪᓪᓗᑎᑦ ᑕᒪᓐᓇ ᐱᔭᐅᓂᑰᒻᒪᖔᖅ 
ᑐᑭᓯᑎᑦᑎᒋᐊᕈᑎᐅᔪᖅ 80%-ᖏᓐᓂ ᐊᑭᓖᖃᑦᑕᖏᓐᓂᕋᖅᑐᑦ ᐊᑭᓕᐅᑎᐅᔪᒧᑦ. 
 
ᑕᐃᒪ, ᐊᐱᕆᔪᒪᕙᕋ ᒥᓂᔅᑕᐅᔪᖅ ᐱᓯᒪᑦᑎᖏᒻᒪᖔᖅ ᑐᑭᓯᑎᑦᑎᒋᐊᕈᑎᐅᔪᒥᑦ, ᐱᔪᓐᓇᕐᒪᖔᒍ ᐊᒻᒪᓗ 
ᐅᕙᑦᑎᓐᓄᑦ ᖃᐃᑕᐅᓗᓂ ᐃᓱᒪᒐᒪᓕ ᑕᒪᓐᓇ ᐊᑐᐃᓐᓂᖃᕐᓂᐊᕐᖓᑦ ᐃᓱᒪᓕᐅᕈᑎᐅᓚᐅᖅᓯᒪᔪᒥᑦ  

ᐱᒻᒪᕆᐅᓂᐊᕐᖓᑦ ᑐᑭᓯᑎᑦᑎᒋᐊᕈᑎᐅᔪᑦ ᑭᓱᑐᐃᓐᓇᕐᓄᑦ ᓯᕗᓂᑦᑎᓐᓂ ᐊᑭᑦᑐᕆᐊᕈᑎᐅᔪᓂᑦ ᑯᐊᐳᕇᓴᐅᔪᑦ 
ᐋᖅᑮᔪᒪᔭᖏᓐᓂ ᓇᒻᒥᓂᖅ ᐊᖏᕐᕋᓕᓐᓂᑦ ᐊᑐᐃᓂᖃᓛᖑᓐᖑᓱᒻᒪᑦ. 
 
ᐊᖏᕐᕋᖃᕈᕕᑦ ᑲᑎᓐᖓᔪᓂᑦ ᐃᓪᓗᒋᔭᐅᔪᒥᑦ ᐊᔾᔨᒋᓐᖏᑕᖏᓐᓂ ᐊᑭᓖᒋᐊᑐᓐᖏᑦᑐᑎᑦ, ᐊᔾᔨᒋᓐᖏᑕᖏᓐᓂ 
ᐊᑑᑎᖃᓐᖑᓱᑦᑐᑦ ᓇᒻᒥᓂᖃᕐᑐᒧᑦ ᐃᓪᓗᒥᑦ ᐱᖓᓱᓂ ᐃᓪᓗᕈᓯᓕᒻᒥ, ᐊᒻᒪᓗ ᐃᓚᒌᓄᑦ ᐊᖏᕐᕋᕆᔭᐅᓪᓗᓂ. 
 
ᑕᐃᒪ, ᑕᒪᓐᓇ ᐱᒻᒪᕆᐅᓂᐊᖅᑯᑦ ᑐᑭᓯᓇᖅᑎᑎᐊᕐᓗᒍ ᑖᒃᑯᐊ ᓈᓴᐅᑎᐅᔪᑦ ᖃᓄᖅ ᑐᑭᖃᓪᓚᕆᒻᒪᖔᑕ ᐊᒻᒪᓗ 
ᑕᕝᕗᖓᖅᓯᑐᐃᓐᓇᖏᓪᓗᑎᑦ ᐱᐅᓂᖅᓴᐅᓂᐊᖅᑐᒋᒧᑦ. ᐊᐱᕆᔪᒪᕙᕋ ᒥᓂᔅᑕᐅᔪᖅ ᑕᐃᒪᐃᒍᓐᓇᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᐅᖃᐅᑎᑦᑎᐊᕈᒪᕙᕋ ᒪᓕᒐᓕᐅᖅᑎᐅᔪᑦ ᐊᒻᒪᓗ ᑐᑐ 
ᑕᐃᒪᓐᓇ ᐱᔪᓐᓇᑎᑦᑎᔮᓐᖏᒻᒪᑦ ᒥᓂᔅᑕᐅᔪᑦ ᑮᓇᐅᔭᓕᕆᔨᒃᑯᓐᓄᑦ ᑎᑎᖅᓯᑐᐃᓐᓇᕐᓗᖓ ᓈᓴᐅᑎᐅᔪᓂᑦ 
ᐅᖃᖅᓯᒪᓪᓚᕆᓐᖏᑉᐸᑕ ᐊᒻᒪᓗ ᓱᓕᑦᑎᐊᖅᑐᓂᑦ ᓈᓴᐅᑎᓂᑦ ᖃᐅᔨᓴᖅᑕᐅᔪᓐᓇᖅᑐᓂᑦ. 
 
ᐃᒪᐃᖓᕈᒪᒐᔭᖅᑯ, ᓯᕗᒧᑦ, ᑮᓇᐅᔭᓂᑦ ᑎᒍᒥᐊᕐᓗᓂᑦ, ᐃᒃᓯᕙᐅᑖᖅ, ᐅᕙᓐᓂ ᑕᐃᒪᐃᑎᑦᑎᓚᐅᓐᖏᓂᕐᒥᓂᑦ. ᑐᑐ 
ᐊᑲᐅᔅᓴᓕᕐᔪᒥᖁᕙᕋ ᑕᒪᓐᓇ ᖃᐅᔨᒪᓗᓂᐅᒃ. 
 
ᐃᒃᓯᕙᐅᑖᖅ, ᐅᖃᕈᒪᕗᖓ ᐊᑕᐅᓯᓐᖏᑦᑐᓂᑦ ᓯᕗᓕᖅᐹᒥ. ᖃᓄᑐᐃᓐᓈᖅᑯ ᑲᑎᓐᖓᔪᓂᑦ ᐊᖏᕐᕋᖃᕐᓗᓂ, 
ᐊᒥᓲᓕᖅᑲᖓᔪᓂᑦ, ᐅᕝᕙᓘᓐᓃᑦ ᒪᕐᕉᖃᕐᑐᓂᑦ ᐅᕝᕙᓘᓐᓃᑦ ᑕᒫᓂᖅᑭᔪᒥᓪᓘᓐᓃᑦ ᐊᕐᕋᒥ, ᑕᕝᕙᓃᒃᑯᕕᑦ, 
ᐊᒥᓲᔪᓃᓪᓗᓂᓪᓘᓐᓂ ᐊᒻᒪᓗ ᐃᓛᒃᑯᑦ ᖃᐅᒻᒪᖅᑯᑎᓄᑦ ᖃᐅᔨᓴᐅᑎᐅᔪᓂᑦ ᐱᑕᖃᖅᑲᑦ, ᑕᒪᓐᓇ 
ᐊᑎᖃᕐᑎᑕᐅᒐᔭᖅᑯ ᐊᖏᕐᕋᒧᑦ ᐱᒋᔭᐅᓂᕋᖅᑕᐅᓗᓂ. 
 
ᑕᐃᒪᐃᒻᒪᑦ ᐊᒻᒪᓗ ᑕᐃᒪ, ᐊᔾᔨᖓᓂᑦ ᐃᑲᔫᓯᐊᕋᔭᖅᑯ ᐃᑦᑐᐊᖅ ᐱᑯ-ᑎᑐᑦ ᓇᒻᒥᓂᖅ ᐊᖏᕐᕋᓕᒻᒧᑦ ᐅᕝᕙᓘᓐᓃᑦ 
ᔪᕋᐃᔭᔅ ᐊᖏᕐᕋᖓᓄᑦ ᐊᒥᓱᒃᑯᕕᓐᓂ ᐊᖏᕐᕋᕆᔭᐅᔪᒧᑦ. ᑖᓐᓇ ᐃᑲᔫᑎᐅᔪᖅ ᐋᖅᑭᑦᑕᐅᓯᒪᒐᔭᖅᑯ. 
ᐊᔾᔨᒌᓐᓂᖃᓐᖏᓚᖅ. 
 
ᐅᖃᐅᓯᖃᕐᑎᓪᓗᑕ ᐊᑭᑦᑐᕆᐊᕐᓂᕐᒧᑦ ᐊᓐᖑᑎᒋᐊᕐᓂᑰᑲᐃᓐᓇᖅᑐᒧᑦ, ᐅᖃᐅᓯᕆᒐᓱᖅᑲᐅᔭᕋ ᑖᒃᑯᐊ 
ᓯᕗᓪᓕᖅᐹᖑᔪᑦ 7 ᕼᐊᓐᓇᓚᑦ ᐃᑲᕐᕋᐅᑎᑕᐅᔪᑦ ᐆᒻᒪᖅᑯᑎᓕᕆᓂᒃᑯᑦ ᐃᑲᔫᑎᖃᖅᑯᑦ ᓈᒻᒪᑦᑐᒥᑦ. ᑕᐃᒪ 
ᐅᖓᑖᓅᕐᓂᕈᕕᑦ 7 ᕼᐊᓐᓇᓚᑦ ᐃᑲᕐᕋᐅᑎᑕᐅᔪᓂᑦ ᐆᒻᒪᖅᑯᑎᑦ, ᑕᒪᓐᓇ ᐊᑭᑦᑐᕆᐊᕈᑕᐅᑲᐃᓐᓇᖅᑐ 
ᐊᑑᑎᖃᓕᕋᔭᖅᑯ. 
 
ᑭᓯᐊᓂᓕ ᐅᑉᐳᕈᓱᑉᐳᖓ 80%-ᖑᔪᑦ ᐊᑐᐃᓐᓇᕈᔪᒃᑐᑦ ᑕᖅᑮᑦ 12-ᓄᑦ, ᐊᑖᓃᒐᔪᒃᐳᑦ 7 ᕼᐊᓐᓇᓚᓂ 
ᐃᑲᕐᕋᐅᔪᓂᑦ ᐆᒻᒪᖅᑯᑎᓂᑦ ᐃᑲᔫᑎᐅᔪᑦ ᐊᑐᖅᑕᐅᒐᔭᖅᑯᑦ ᑕᐃᒪᐃᒻᒪᓪᓗ ᑕᒪᓐᓇ ᐊᑐᖅᑕᐅᓂᐅᔪᖅ 
ᐊᑭᑦᑐᕆᐊᕈᑎᐅᑲᐃᓐᓇᖅᑐᖅ ᐊᔾᔨᒌᓐᖏᓐᓂᖃᖅᑯ ᐅᖃᐅᓯᕆᖅᑲᐅᔭᑦᑎᓐᓄ ᓯᕗᓪᓕᖅᐹᒥ. ᑕᒪᓐᓇ 
ᐅᖃᐅᓯᕆᒐᓱᖅᑲᐅᕙᕋ, ᑕᒪᔅᓱᒪ ᒥᔅᓵᓄᑦ. 
 
ᐊᐱᕆᓂᐊᖅᑲᕋ ᕼᐊᑯ ᐅᖃᑦᑎᐊᖁᓂᐅᓴᕙᕋ ᐊᒻᒪᓗ ᑐᑭᓯᑎᑦᑎᑎᐊᕐᓗᓂ ᑕᒪᔅᓱᒪ ᒥᔅᓵᓄᑦ ᐅᖃᓕᒫᕐᓂᐅᕙᑦᑐᖅ 
ᐆᒻᒪᖅᑯᑎᓂᑦ, ᐃᒪᐃᑦᑑᑉᐸᑕ ᓇᒻᒥᓂᖃᕐᑐᓄᑦ ᐱᒋᔭᐅᑉᐸᑦ ᐊᔾᔨᒌᓐᖏᓂᖃᖅᑯ ᐊᒻᒪᓗ ᕼᐊᑯ ᐅᖃᕈᓐᓇᖅᑯ 
ᐃᒃᓯᕙᐅᑖᖅ, ᐊᔾᔨᒌᓐᖏᑦᑐᑦ ᐊᑎᖃᕐᑎᑕᐅᔪᑦ ᐊᑭᓕᔅᓴᐅᑎᑕᐅᔪᓄᑦ. ᕼᐊᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᕼᐊᑯ. 
 
Hᐊᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ ᐊᔾᔨᒌᓐᖏᑦᑑᑎᐅᔪᑦ ᐊᑐᖅᑕᐅᕙᑦᑐᑦ ᓄᓇᕗᒻᒥ 
ᐱᒡᒐᓇᐸᓗᒻᒪᕆᑉᐳᖅ ᓄᓇᓕᓕᒫᓄᑦ ᐊᒻᒪᓗ ᒫᓐᓇ ᐱᓇᓱᐊᖅᑯᒍᑦ ᐊᓯᔾᔩᒐᓱᑦᑐᑕ ᐊᑭᓕᕋᔅᓴᐅᔪᓂᑦ 
ᖃᐅᔨᒪᑦᑕᐅᑎᒋᓐᖏᑐᐃᓐᓇᕆᐊᖃᖅᑯᖓ. 
 
ᑭᓯᐊᓂᓕ, ᓄᓇᓕᓐᓂ ᐊᑭᐅᔪᑦ ᐊᒡᒍᖅᑕᐅᓯᒪᕙᑉᐳᑦ ᓇᒻᒥᓂᓕᓐᓄᑦ, ᓇᒻᒥᓂᓪᓗ ᒐᕙᒪᒃᑯᑎᒍᑦ, ᓇᒻᒥᓂᓪᓗ 
ᒐᕙᒪᒃᑰᖏᑦᑐᖅ, ᐊᖏᕐᕋᓄᑦ ᐃᑲᔪᖅᑕᐅᔪᓐᓇᖅᑐᓂ ᒐᕙᒪᒃᑯᓐᓂ ᐃᑲᔪᖅᑕᐅᔪᓐᓇᖅᑐᑦ, ᐊᖏᕐᕋᓄᑦ 
ᐃᑲᔫᑎᖃᓐᖏᑦᑐᓄᑦ, ᐃᓪᓗᓕᕆᔨᒃᑯᓐᓄᑦ, ᐃᓪᓗᖃᕐᑐᓄᑦ ᐃᑲᔫᑎᐅᔪᖅ ᐊᒻᒪᓗ ᐊᓯᖏᑦ, ᐊᑐᕆᐊᓂ 
ᖃᐅᒻᒪᖅᑯᑎᐅᔪᑦ ᐊᒻᒪᓗ ᐊᔾᔨᒌᓐᖏᑦᑐᑦ ᐅᖅᑰᓴᕐᓂᕐᒧᑦ, ᑕᐃᒪᐃᑦᑐᒐᓚᐅᔪᑦ. 
 
ᐊᑐᓂᒃ ᑖᒃᑯᐊ ᐊᑭᖏᑦ ᓄᓇᓖᑦ ᓇᓗᓇᐃᖅᑕᐅᓯᒪᔪᑦ; ᐅᖃᕋᓱᐊᖅᑐᖓ, ᐊᑭᖓ ᐊᑭᓖᔾᔪᑎᒋᕙᑦᑕᓯ ᐅᓪᓗᒥ 
ᐊᖏᕐᕋᒧᑦ ᐊᑦᔨᒋᒐᔭᖏᑕᖓ ᐊᑭᖏᑕ ᒫᓐᓇᐅᒧᖅ ᐊᑭᓕᖅᑕᐅᕙᑦᑐᑦ ᐃᖃᓗᓐᓂ, ᐆᑦᑑᑎᒋᓗᒍ. 
 
ᐃᓘᓇᖏᑦ ᑖᒃᑯᐊ ᐊᑭᖏᑦ ᑭᒥᕐᕈᔭᐅᔪᑦ ᑮᓇᐅᔭᐃᑦ ᖃᐅᔨᓴᖅᑎᒧᑦ ᐊᕐᕌᒍᑕᒫᑦ, ᐊᒻᒪᓗ ᕿᒥᕐᕈᓂᖏᑦ 
ᐱᔭᕆᐊᑭᓐᓂᖅᓴᐅᔪᑦ ᑕᒫᓂ ᐊᕐᕌᒍᒥ ᐊᓯᔾᔨᖅᓯᒪᖏᒻᒪᑕ ᐊᕐᕌᓂᓂᒃ. ᐊᒻᒪᓗ ᓇᓗᓇᐃᖅᓯᓯᒪᓪᓗᑎᒃ 
ᐊᑭᓖᑎᑦᑎᖃᑦᑕᕐᓂᐊᕋᒥᒃ ᓈᒻᒪᑦᑐᒥᒃ ᐊᑭᒋᔭᒥᒃ ᐊᑐᓂᒃ ᐊᕕᑦᑐᖅᓯᒪᔪᓂ ᐊᕐᕌᒎᓄᑦ ᒪᕐᕉᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᕆᔪᓐᓇᕈᕕᐅᒃ ᐱᕕᒃᓴᐃᒍᑎᒐᕕᑦ. ᑐᑐ. 
 
ᑐᑐ: ᖁᔭᓐᓇᒥᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓱᒪᓪᓗᖓ ᒥᓂᔅᑕ ᑐᑭᓯᓪᓚᑖᖏᒻᒪᑦ ᐅᖃᕋᓱᖅᑲᐅᔭᓐᓂᒃ, 
ᑕᐃᒪᐃᒐᔪᒐᓂ. ᐃᒃᓯᕙᐅᑖᖅ, ᐅᑉᐱᕈᓱᓐᖏᓪᓗᖓ ᐱᖏᑦᑐᖓ 80-ᐳᓴᓐ ᓇᒻᒥᓂᖃᑦᑎᐅᔪᓄᑦ ᐱᓕᕆᕕᐅᔪᑦ 
ᐊᑐᕐᖏᓂᖅᓴᐅᕙᓐᓂᖏᑦ ᐃᑲᔫᑎᓂᒃ. ᖃᑦᑎᐅᕙᑦᑕᐃᒪ ᓇᒻᒥᓂᖃᑦᑎᐅᔪᑦ ᐱᓕᕆᕕᒻᒥᒃ ᐊᖏᕐᕋᖃᑦᑎᐅᓚᑦᑖᖅᑐᑦ? 
ᐱᑦᔪᑎᒋᓪᓗᒍ ᐊᑐᕐᓂᖓ ᐃᓄᑐᐊᑉ, ᐊᖏᕐᕋᐅᔪᖅ, ᐊᑐᕐᓂᓴᐅᒻᒪᑦ ᐊᑐᖅᑐᐊᕋᔭᕈᕕᑦ ᑲᑎᓐᖓᔪᒥ ᐅᕝᕙᓘᓐᓃᑦ 
ᑲᑎᓐᖓᔪᒥᒃ ᐃᓪᓗᓂ ᐃᖅᑲᓇᐃᔭᖅᑎᓄᑦ. 
 
ᑕᑯᒍᒪᔪᖓᓕ ᐊᕕᑦᑐᖅᑕᐅᓯᒪᓂᖏᓐᓂᒃ, ᐅᖃᖅᑲᐅᒐᒪᐃᓛᒃ ᐊᒥᓲᓂᖅᓴᐃᑦ ᓇᒻᒥᓂᖃᑦᑎᐅᔪᑦ ᐊᖏᕐᕋᓖᑦ, 
ᐊᑭᓖᖃᑦᑕᖅᑐᑦ ᐆᒻᒪᖅᑯᑎᒥᓂᒃ ᐊᑐᕐᓂᖅᓴᐅᕙᑦᑐᑦ 700 ᓯᕿᓐᖑᔭᐅᔭᖓᒍᑦ ᑲᐃᕙᓐᓂᖓ. ᐃᓘᓇᖓᒍᑦ ᑖᓐᓇ 
80-ᐳᓴᓐ ᓈᒻᒪᑐᐃᓐᓇᕆᐊᓕᒃ, ᑭᓯᐊᓂᓕ ᐃᓱᒪᒋᔭᖃᖏᑦᑐᖅ ᐊᑦᑐᖅᑕᐃᓂᕆᒐᔭᖅᑕᖓᓂᒃ ᓇᒻᒥᓂᖃᖅᑎᐅᔪᓂᒃ 
ᐊᖏᕐᕋᓂᒃ. ᐃᓱᒪᒋᓪᓗᒍ ᑕᒪᓐᓇ ᐱᒻᒪᕆᐅᓂᖅᓴᐅᒋᐊᖓᓂᒃ. 
 
ᐱᑕᖃᒻᒪᑦ ᐃᓄᓐᓂᒃ ᐊᖏᕐᕋᑖᖅᓯᒪᔪᓂᒃ ᓄᓇᕗᒻᒥ, ᐊᖏᕐᕋᕆᓪᓗᓂᐅᒃ, ᓂᐅᕕᖅᓯᒪᔪᑦ ᐊᖏᕐᕋᒥᒃ 
ᑕᐃᒪᓐᓇᐃᑦᑐᒥᒃ ᑲᔪᓯᔪᖃᕋᔭᕐᓂᖅᐸᑦ, ᐊᑭᓕᑎᑕᐅᓂᖅᐹᖑᓂᐊᖅᑐᑦ ᑕᐃᒪᐃᑦᑐᒧᑦ. ᐊᑐᕐᓂᖅᓴᐅᒐᔭᖅᑐᖅᑲᐃ 
ᐃᓪᓗᖃᑦᑐᒥᒃ ᐊᑐᖅᑐᐊᕐᓗᓂ ᐊᖏᕐᕋᐅᔪᒥᒃ ᐃᓪᓗᒥ, ᐅᕝᕙᓘᓐᓃᑦ ᐃᓪᓗᑯᑖᓂ. 
 
ᑕᒪᓐᓇ ᐊᐱᖅᓱᕈᑎᒋᖅᑲᐅᕙᕋ ᒥᓂᔅᑕᒧᑦ ᐊᕕᑦᑐᖅᑕᐅᒍᓐᓇᕐᒪᖔᖅ ᖃᐅᔨᓂᐊᕋᑦᑕ, ᐅᕙᒍᓕᒫᖅ ᐊᖏᕐᕋᒥᒃ 
ᓇᒻᒥᓂᖃᑦᑎᐅᔪᒍᑦ, ᐃᓱᒪᒐᔭᕋᒪ ᑭᓇᑐᐃᓐᓇᖅ ᐃᓪᓗᖃᑦᑐᖅ ᐃᓪᓗᐊᓗᒻᒥ ᐊᖏᕐᕋᐅᔪᓂ, ᖃᐅᒪᓯᐅᑎᖏᑦ, 
ᑐᓱᓇᖅᑯᕐᓕ 50-ᒦᑉᐸᑦ, ᐅᕝᕙᓘᓐᓃᑦ 80 ᑖᓚᖑᑉᐸᑦ ᑕᖅᑭᕐᒥ. ᐊᖏᕐᕋᖃᑦᑎᐅᔪᓄᓪᓕ ᐊᖏᓂᖅᓴᐅᒻᒪ. 

ᐃᓱᒪᓪᓗᖓ ᑕᐃᒪᐃᑦᑐᒥᒃ ᐊᑐᓕᖅᑎᑦᑎᔪᖃᓚᐅᖏᓐᓂᖓᓂ, ᐊᑦᑐᐃᓂᖓ ᐃᓄᓐᓂᒃ ᐃᑲᔫᓯᐊᖃᑦᑕᖅᑐᓂᒃ 
ᒥᑭᓂᖅᐹᓂᒃ ᓄᓇᕗᒻᒥ, ᐊᖏᕐᕋᖃᑦᑎᐅᔪᑦ ᓄᓇᖃᑦᑐᑦ ᑕᒫᓂ, ᐊᒻᒪᓗ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ, ᖃᓄᖅ 
ᐊᑦᑐᐃᓂᖃᕋᔭᕐᒪᖔᖅ ᑖᒃᑯᓂᖓ ᐃᓱᒪᒋᔭᐅᒋᐊᓕᒃ.  
 
ᑕᒪᔾᔭ ᐊᐱᖅᑯᑎᒋᔭᕋ, ᐃᒃᓯᕙᑕᐅᑖᖅ, ᒥᓂᔅᑕᐅᑉ ᕿᒥᕐᕈᒍᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖃᑎᖃᑲᐃᓐᓇᕋᒪ ᕼᐊᕐᑯᒥᑦ ᐊᒻᒪᓗ ᕕᓕᐅᕆᑎᒥᒃ, ᐊᒻᒪᓗ 
ᐊᖏᖃᑎᒌᑦᑐᑕ ᒪᓕᒐᓕᐅᖅᑎᒥᒃ. ᐊᖏᕐᕋᖃᑦᑎᐅᒐᑦᑕ ᐅᕙᒍᑦᑕᐅᖅ, ᐊᒻᒪᓗ ᐊᑭᓖᕙᑦᑐᑕ ᐊᑦᔨᓴᐃᓐᓇᖓᓂᒃ 
ᐊᑭᓕᕋᒃᓴᒥᒃ. 
 
ᐃᒪᐃᖃᑦᑕᖅᓯᒪᕗᓪᓕ ᐊᕐᕌᒎᓐᓂ ᒪᕐᕉᓐᓂ, ᐊᖏᕐᕋᖃᕈᕕᑦ ᐃᓗᖁᑎᒋᔭᐅᔪᒥ, ᐱᓂᐊᕐᑐᑎᒃ ᐊᑦᔨᓴᐃᓐᓇᖓᓂᒃ 
ᐃᑲᔫᑎᒥᒃ ᐊᖏᕐᕋᖃᕐᓂᕐᒧᑦ ᐃᓪᓗᖃᑦᑎᐅᔪᒧᑦ ᑕᐃᑲᓂ ᐊᖏᕐᕋᒥ. ᑖᓐᓇ ᐊᑦᔨᓴᐃᓐᓇᕆᔭᖓ ᐋᖅᑭᒃᓯᒪᓂᐅᔫᑉ 
ᐊᑐᖅᑕᐅᔪᖅ ᑲᓇᑕᒥ ᖃᓄᐃᑦᑐᑐᐃᓐᓇᕐᓄᑦ ᐆᒻᒪᖅᑯᑎᓕᕆᔨᓄᑦ. ᑭᓯᐊᓂᓕ, ᖃᐅᔨᒍᓐᓇᖏᑦᑐᒍᑦ ᒫᓐᓇᐅᔪᖅ 
ᐊᑦᔨᒋᖏᓐᓂᕆᔭᖓᓂᒃ ᐊᑐᖅᑐᐊᖅᑎᐅᑉ ᐊᒻᒪᓗ ᓇᒻᒥᓂᖃᑦᑎᐅᑉ. ᐱᒡᒐᓇᖅᑐᖅ ᐅᕙᓐᓄᑦ ᐅᖃᕆᐊᔅᓴᖅ 
ᐊᑐᖅᑐᐊᖅᑐᖓ ᐃᓪᓗᒋᔭᐅᔪᒥᒃ ᐊᖏᕐᕋᒥ. 
 
ᐃᒪᐃᖃᑦᑕᕐᒪᑦ ᓅᓐᓂᕈᒪ ᑯᐊᐸᒃᑯᑦ ᐃᓪᓗᖁᑎᒋᔭᖓᓄᑦ ᖃᐅᑉᐸᑦ, ᓇᒻᒥᓂᖃᕋᔭᖏᑦᑐᖓ ᑯᐊᐸᒃᑯᑦ 
ᐃᓪᓗᖁᑎᖓᓂᒃ, ᓱᕐᓗ, ᑕᕝᕙᓂ ᐃᖃᓗᓐᓂ, ᐱᖓᓲᒪᑕ ᑎᓴᒪᓪᓗᑭᐊᖅ ᐃᓪᓗᕈᓯᓖᑦ ᑲᑎᓐᖓᔪᑦ. 
ᓇᒻᒥᓂᖃᖏᑦᑐᖓ ᑕᐃᒃᑯᓂᖓ ᑭᓯᐊᓂᓕ ᐊᑐᖅᑐᐊᓂᐊᖅᑐᖓ. ᐊᑭᓕᖃᑦᑕᖅᑕᕋ ᐊᑦᔨᒋᓂᐊᖅᑕᖓ 
ᐊᑭᓕᖅᓱᖅᑕᕋ, ᐊᖏᕐᕋᖃᕐᓂᕐᒧᑦ, ᐅᖃᖅᑲᐅᒻᒪᑦ ᒥᔅᑕ ᑐᑐ ᐊᑭᓕᑎᑕᐅᒍᓐᓇᕐᒪᑦ ᐃᓪᓗᒥᓂ, ᐅᕝᕙᓘᓐᓃᑦ ᐊᓯᐊ 
ᒪᓕᒐᓕᐅᖅᑎᐅᔪᖅ ᐊᑭᓖᑎᑕᐅᒍᓐᓇᕆᓪᓗᓂ. 
 
ᐃᒻᒪᖃᓗ ᐊᖏᕐᕋᖃᓂᕈᒪ ᓂᐅᕕᓂᐊᑎᑯ ᐃᓪᓗᖁᓄᑎᖓᓂ, ᐃᒻᒪᖃᓗ ᓇᔫᑎᓐᓂᕈᒪ ᓂᐅᕕᖅᑎᑯᑦ 
ᐃᓪᓗᖁᑎᖓᓂ, ᓂᐅᕕᖅᑎᒃᑯ ᐊᑭᓕᑦᓴᓕᐅᕐᑕᐅᓗᑎ ᐃᒻᒪᖃ ᐱᓕᕆᔨᖏᓄᑦ ᓇᔪᒐᐅᓂᖓᓄᑦ, ᐱᓕᕆᓂᑎᒍᑦ 
ᐊᖏᕐᕋᖃᑎᑕᐅᓗᓂ ᐃᓕᖓᓂᐊᕐᓱᓂ ᑕᒪᑐᒧᖓ ᐃᓪᓗᖁᑎᖏᓄ. ᑕᒪᐃᒫᑦᓴᐃᓇᑕᐅ ᖃᑦᓯᕌᓐᓂᖏᓄ 
ᐊᑭᓕᑦᓴᓕᐅᖅᑕᐅᒐᔭᕐᓱᑎ ᐃᒻᒪᖃ ᐃᓪᓗᕈᓯᖃᓂᕈᒪ ᓴᓂᕌᓂ ᐊᖁᑎᖓᑦᑕ. ᐅᑯᓇᓂ ᐊᓯᖏᓐᓂ ᓇᔪᒐᑦᓴᓂ, 
ᐆᑦᑑᑎᒋᓗᒍ, ᐃᒻᒪᖃ ᓇᒻᒥᓂᕆᔭᐅᓐᓂᕈᓂ ᐅᕝᕙᓗ ᐊᑐᖅᑐᐊᑎᓯᕙᓪᓗᑎ, ᐱᕕᖃᕆᐊᑲᓂᖏᓐᓇᑦᑕ ᑕᒪᑐᒨᓇ. 
 
ᓱᓕᔪᕆᔭᒃᑯᓪᓕ ᒫᓐᓇᐅᔪᖅ, ᐃᑦᓯᕙᐅᑕ, ᐆᑦᑑᑎᑐᐃᓐᓇᖅ, ᒐᕙᒪ ᓄᓇᕗᑯ, ᐱᑕᖃᕋᑦᑕ 16,000ᑕᐅᓴᓐᓂ 
ᓂᐅᕕᖅᑎᐅᔪᓂ…11,000ᑕᐅᓴᓐ ᓂᐅᕕᖅᑎᐅᔪᓂ ᐱᑕᖃᕋᑕᓗ ᖃᓄᐃᑑᓂᕆᔭᖏᓄ ᐊᔾᔨᒌᖏᓐᓂᖏᓄ ᑖᒃᑯᓇᓂ 
ᐊᑐᖅᑐᐊᖅᑎᑦᓯᔨᓂ ᐅᕝᕙᓗ ᓇᒻᒥᓂᖃᖅᑐᓂ ᐅᕝᕙᓗ ᐃᒻᒪᖃ ᓇᔪᒐᑦᓴᐅᔪ ᐅᕝᕙᓗ ᖃᓄᐃᑑᒍᓐᓇᕐᓱᓂ, 
ᑕᐃᒫᑦᓴᐃᓇ ᖃᓄᐃᑑᓂᕆᔭᖏᓄᑦ ᐊᔾᔨᒌᖏᓐᓂᖏᓄ ᓇᓪᓕᐊᓂᑐᐃᓐᓇᑦᓯᐊ ᓯᓚᖅᔪᐊᒥ. ᐃᒪᐃᒻᒪᓇᔭᕐᒪ 
ᐱᔭᕆᐊᑐᒐᔭᕐᓱᓂ ᖃᓄᐃᒋᐊᑐᖃᕈᓂ ᐊᒻᒪ ᐊᐅᓚᓂᖃᑎᓯᐊᕐᓗᒍ. 
 
ᑕᐃᒪᐃᒧᑦ, ᐱᔾᔪᑎᒋᑦᓱᐅᓂ, ᐅᑯᓇᓂ ᐱᑦᑕᒥᓯᐊᓂᓄᖓᔪᓄ ᐃᒪᐃᑦᓱᓂᓗ ᓴᕿᑕᐅᓯᒪᓪᓗᑎ, ᐱᑕᖃᕆᐊᖃᕐᓱᑎ 
ᑮᓇᐅᔭᓕᕆᔨᖅᔪᐊᓂ ᐊᒻᒪ ᐋᕿᒋᐊᕆᔨᓂ. ᐃᒪᐃᒻᒪᓪᓗ ᖃᓄᐃᓗᐊᖏᑦᑑᒐᓗᐊ ᐃᒻᒪᖃ ᐊᑐᖅᑐᐊᓂᕈᕕ ᓇᔪᕋᑦᓴᒥ 
ᐊᑭᓕᖅᓱᐃᓪᓗᑎ ᐊᑭᓕᕐᓲᑎᑦᓴᓄᑦ, ᓇᔪᒐᕆᒐᕕᐅᓐᓃᑦ, ᐱᓕᑕᐅᓇᔭᕐᑐᑎ ᐊᔾᔨᓴᐃᓐᓇᖏᓐᓂ ᐊᑭᓕᖅᓲᑎᑦᓴᓄᑦ 
ᐃᒪᐃᓂᕈᓂ ᐃᐊᑦ ᐱᑰ ᐱᕙᑦᑕᖏᓐᓂ ᐃᒻᒪᖃ ᐃᓪᓗᒦᓐᓂᕈᓂ ᐱᔾᔪᑎᒋᑦᓱᒍ ᓇᔪᒐᖅᒥᐅᑕᐅᓐᓂᕈᓂ. 
ᐱᔭᕆᐊᑐᒋᐊᓪᓚᒐᔭᕐᑐ ᐊᓯᔾᔨᕋᓱᐊᒋᐊᒧ. ᑕᐃᒪᐃᒧ, ᐃᑲᔪᓐᓂᖃᕐᓱᓂ ᐊᐱᕆᒋᐊᒧ ᐊᐱᖁᑎᒥ ᐃᒪᐃᒻᒪᓪᓗ 
ᐊᑭᓕᖅᓱᑎᑦᓴᓄ ᓴᕿᑕᐅᓇᔭᕐᓱᑎ ᑕᕝᕗᖓ. 
 
ᐃᓱᒫᓘᑎᒋᒍᓐᓇᓛᕐᑕᕗ ᐊᕐᕌᒎᒍᒫᕐᑐ, ᐃᑦᓯᕙᐅᑕ, ᐃᒻᒪᖃ ᒐᕙᒪᑯ, ᐃᒻᒪᖃᓗ ᑐᑐ ᑕᕝᕙᓃᓛᑐᐊᕈᓂ ᐊᕐᕌᒎᓛᖅᑐ 
ᑲᑎᒪᖃᑕᐅᓗᓂ ᑕᕝᕙᓂ ᑲᑎᒪᕕᖕᒥ ᐃᒪᐃᓕᓂᖃᑕ ᒐᕙᒪᑯ ᓯᕗᒨᔾᔨᓂᖃᑕ ᐱᓯᒪᑦᓯᓗᑎ ᑮᓇᐅᔭᓕᕆᓂᖅᓄ  

ᖃᑦᓯᐅᓂᕆᔭᖏᓐᓄ ᑕᑕᑎᕆᐊᓕᖕᓄ ᐊᒻᒪᓗ ᑕᒪᖅᒥ ᖃᑦᓯᐅᓂᕆᔭᖏᓐᓄᑦ ᖃᐅᔨᓴᖅᑕᐅᒍᓐᓇᓛᕐᓱᑎ ᑕᒪᓐᓇᓗ 
ᐊᒡᒋᐸᓪᓕᐊᒋᐊᖃᕐᓱᓂ ᓄᑖᒥ ᐊᕐᕌᒍᒥ. 
 
ᒫᓐᓇᐅᔪᖅᓕ, ᖃᑦᓰᔭᓐᓂᕆᕙᑦᑕᕗ ᐋᕿᓯᒪᓂᖃᕐᓱᑎ ᐅᑯᓇᓂ 1998ᒥᓂᓴᑦ ᖃᑦᓯᐅᓂᕆᕙᑦᑕᖏᓄ ᐊᒻᒪ 
ᐊᑭᓕᖅᓲᑎᑦᓴᖏ ᓴᕿᓯᒪᓪᓗᑎ ᐅᑯᓇᓂ ᐱᒻᒪᕆᐅᔪᓂ ᑕᒫᓂ ᐃᖃᓗᖕᓂ ᑕᐃᒪᐃᒧᓪᓗ ᐋᕿᓯᒪᓂᖃᕐᓱᑎ 
ᔭᓗᓇᐃᕝ ᖃᑦᓰᔭᓐᓂᕆᕙᑦᑕᖏᓐᓄᑦ. 
 
ᑕᐃᒪᐃᒧ, ᒥᑦᓯᑎᖕᓂ 12 ᑕᖀᑦ, ᑖᓐᓇ ᒐᕙᒪᕗ ᐅᕝᕙᓗ ᒐᕙᒪᑯ ᓴᕿᐸᓪᓕᐊᔪ, ᑲᑎᒪᔩᓪᓗ ᑲᑎᒪᕕᖕᒥ 
ᖃᓄᖅᑑᕆᐊᖃᓂᐊᕐᒪᑕ, ᐃᒻᒪᖃᑦᑕᐅ ᓴᓂᑭᓗᐊ ᐊᑭᓖᕙᓐᓂᖃᕐᓱᑎ ᖃᑦᓯᐅᓂᕆᔭᖏᓄ ᐊᑑᑎᓪᓗᑎ ᔭᓗᓇᐃᕝ 
ᖃᑦᓰᔭᓐᓂᕆᕙᑕᖏᑎᑐᑦ ᐅᕝᕙᓗ ᐋᕿᓯᒪᓂᖃᕆᐊᑐᕙ ᓱᓕᔪᓂ ᐊᑭᒋᕙᑦᑕᖏᓐᓄ ᐅᑯᓇᓂ 
ᐃᑯᒻᒪᖁᑎᖃᑎᑕᐅᓂᕐᓄ? ᐃᖃᓗᖕᓂ ᐊᑭᓕᖅᓱᐃᒋᐊᑐᕙ ᑕᐃᒫᑦᓴᐃᓐᓇᖅ? ᑲᖏᖅᑐᒑᐱᓪᓗ ᑕᐃᒫᕈᓘᔭᖅᓗ? 
ᐊᒻᒪᓗ ᖃᓄᖅᑑᕈᑎᐅᓂᐊᕐᑐ ᓴᕿᐸᓪᓕᐊᓂᐊᕐᑐᐃᑦ ᕿᒥᖅᕈᓇᓪᓚᕆᒋᐊᖃᓂᐊᕐᓱᑕ ᐅᑯᓇᓂ ᓇᔪᒐᖅᒥᐅᑕᐅᔪᓄᑦ 
ᐊᒻᒪ ᐱᓕᕆᕕᑎᒍᑦ ᓇᔪᖅᑕᐅᕙᑦᑐᓄ. ᐅᖃᖅᓯᒪᓪᓗᑕ, ᐅᖃᖅᓯᒪᔪᒍ ᐃᒪᐃᒻᒪ ᔫᓂᒥ ᖃᒪᓂᖅᑐᐊᖅᒥᓪᓗ 
ᑕᐃᒪᐃᒍᒪᓯᒪᓪᓗᑕ. ᑕᐃᒪᐃᒧ, ᐃᓱᒪᒋᑦᓱᒍ ᐃᑲᔪᑐᓴᐅᒋᐊᖓᓄᑦ ᑭᐅᒍᑎᒋᑦᓱᒋ ᐊᐱᖁᑎᒋᔭᖓᓄ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᑭᖑᓪᓕᖅ ᐊᑎᓕᐅᖅᓯᒪᔭᕋ ᓇᓗᓇᐃᖅᓯᒪᔭᒃᑲᓂ ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓄᐃᓴᑦᑑᒐᓗᐊᑦ ᐅᖃᐅᓯᑦᓴᖃᕕᒋᔭᒃᑲ ᐊᐱᖁᑎᖃᓂᐊᕐᓱᖓᓗ ᐊᐱᖁᑎᒥ. 
ᐅᖃᓕᒫᒐᕐᒥ ᐊᔾᔨᒋᔭᖏᓐᓂ ᒪᑲᓚᐃᓐ ᐅᖃᓕᒫᒐᓕᕆᔨᑦ ᐱᓇᐊᓱᕈᓯᐅᓚᐅᕐᑐᒥ ᐅᖃᓕᒫᕋᔪᑲᐃᓐᓇᐸᒃᑲᒪ. 
 
ᐅᖃᐅᓯᕆᒋᐊᖓᕐᓯᒪᔭᖏᓐᓂ, ᖁᓪᓕᖅᐹᑦ ᕼᐊᓇᓚᓂ ᑲᒻᐸᓂᐅᔪᐃᑦ ᓇᓗᓇᐃᖅᓯᒪᔪ ᑲᓇᑕᒥ ᑕᕝᕙᓂ ᐊᕐᕌᒍᒥ 
ᑕᐃᒪᐃᓕᖓᓂᖃᕐᓱᑎ, ᐆᒻᒪᖁᑎᓕᕆᔨᑯᕗ, ᓄᓇᕗᒥ ᐆᒻᒪᖁᑎᓕᕆᔨᑯ ᓴᕿᓯᒪᓂᖃᕋᑎ ᖁᓪᓕᖅᐹᓂ 
ᕼᐊᓐᓇᓚᐅᔪᓂ ᑕᕝᕙᓂ ᐊᕐᕌᒍᒥ ᑕᒪᓐᓇᓗ ᐊᖕᓈᓗᖕᒥᐅᒐᓗᐊᖅ. ᐊᖅᕌᓂ, ᐃᒪᐃᑑᓚᐅᕐᓯᒪᒐᓗᐊᕐᒪ ᖁᓪᓕᖅᐹᓂ 
50ᖏᓐᓃᓚᐅᕐᓯᒪᔫᒐᓗᐊᖅ ᖃᐅᔨᔪᑎᑦᑕᐅᖅ, ᐱᔾᔪᑎᖃᕐᑐᑦᓴᐅᓪᓗᑎ ᓱᒻᒪᐅᓂᖓᓄ ᓇᓗᓇᐃᖅᓯᒪᖏᒋᐊᖓᓄ 
ᑕᕝᕙᓂ ᐊᖅᕌᒍᒥ ᐱᔾᔪᑎᖃᑦᓯᐊᑐᑦᓴᐅᒻᒪᑕᖃᐄ. 
 
ᑭᓯᒥ ᑕᒪᑐᒧᖓᖓᔪᒥ, ᑕᐸᐃᓐᓇᖁ ᖃᓄᑎᒋ ᐊᓯᔾᔨᓯᒪᓕᕆᐊᖏᓐᓄᑦ ᑕᐃᒪᖓᓂ ᖃᒪᓂᖅᑐᐊᖅᒥ 
ᑲᑎᒪᓂᖃᓚᐅᕐᑎᓪᓗᑕ. ᑕᐸᐃᓐᓇᒦ ᖃᓄᐃᓕᖓᓂᕆᔭᖏᓐᓄ ᐅᕙᓂ ᖁᓪᓕᖅ ᐊᐅᓚᔪᓐᓇᐅᑎᑦ ᑯᐊᐳᕇᓴᑦ ᐊᒻᒪ 
ᐃᑯᒻᒪᖁᑎᓕᕆᔨᑯᓪᓗ ᑕᐃᒪᖓᓂ ᔫᓂᒥᓂ. ᑕᒪᖅᒥᑲᓴᑦᓯᐊ ᖃᓄᐃᑑᓂᕆᔭᖏᓄ ᐊᓯᔾᔨᓯᒪᔪ ᐃᓗᐊᓂ ᑎᒥᒧᑦ 
ᐋᕿᓯᑦᒪᓂ. 
 
ᐃᓚᒋᔭᐅᖃᑕᐅᓯᒪᓂᑰᑦᓱᖓ ᓯᕗᒧᑦᑎᑦᓯᐊᖁᓪᓗᒋ ᑎᓕᐅᕆᐊᑲᓂᖃᑕᐅᓯᒪᓪᓗᖓ ᒥᓂᔅᑕᐅᓂᕐᓄ ᐊᕕᑦᓯᒪᖁᓪᓗᒋ 
ᐆᒻᒪᖁᑎᓕᕆᔨᑯ ᐅᑯᓇᖓ ᓄᓇᑦᓯᐊᖅᒥ ᐃᒪᐃᓕᑲᓐᓂᕈᓐᓇᕐᓱᖓᓗ ᐱᐅᒋᐊᖓᓄ ᓯᕗᒍᑎᒋᒋᐊᕐᓗᒍ 
ᓴᕿᐅᒪᑦᓯᓚᐅᕐᓯᒪᓪᓗᑎ ᓯᕗᒧᑦᑎᓯᑦᓯᐊᕙᓐᓂᓄᑦ ᑕᒪᑐᒧᖓ ᐃᓱᒫᓘᑎᒧ. 
 
ᖃᓄᐃᓯᖕᓂᕐᒪᑕᓕ ᐊᑯᓐᓂᐊᓂ ᔭᒐᐃᔭᐅᕈᓘᔭᑐᐃᓐᓇᓂᖄᑦ ᐊᑯᓐᓂᒐᔭᖏᓐᓂ ᐱᔾᔪᑎᒋᑦᓱᒍ 
ᐱᓕᕆᖏᓐᓇᓗᐊᕐᓂᕐᓅᕕ ᒥᓂᔅᑕᐅᓂᕐᓄ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯᓪᓗ ᐱᔨᑦᓯᖅᑕᐅᓂᖏᓄ 
ᐃᒪᐃᒻᒪᓪᓗ ᐱᓕᕆᐊᕆᓗᐊᕈᓐᓃᕐᑕᒥᓂᕆᓪᓗᒋ ᑕᐃᒪᖓᑦ ᐱᓕᕆᓗᒋ ᖃᐅᔨᒋᐊᕋᓱᐊᓗᑎ ᖃᓄᐃᓯᓂᕆᐊᖏᓄ, 
ᑭᓯᒥᓗ ᐱᐅᑦᓱᓂ ᑕᑯᒋᐊᒧ ᐃᒪᐃᒻᒪ ᒐᕙᒪᑯ ᐊᒻᒪ ᐅᖃᕈᓐᓇᕐᓱᖓᓗ ᓯᕗᓕᖅᑎ ᓯᕗᒧᑦᑎᕙᓪᓕᐊᒍᓐᓇᓂᐊᕐᒪ 
ᓇᓪᓕᐊᓃᒋᐊᖏᓐᓄᑦ ᑖᒃᑯᐊ ᑯᐊᐳᕇᓴᑦ, ᖁᓪᓕ ᐊᐅᓚᔪᓐᓇᐅᑎᑦ ᑯᐊᐳᕇᓴᒃᑯ. 
 
ᑕᑯᑦᓱᖓᓗ ᐊᒥᓱᓂ ᐊᖓᔪᖃᐅᑎᓂ ᐊᐅᓚᑦᓯᔨᓂ ᐱᑕᖃᕈᓐᓃᕐᑐᓂ ᐱᔾᔪᑎᖃᕐᓱᑎ ᓇᓪᓕᐊᓄᑦ, 
ᖃᐅᔨᒪᖏᒃᑲᓗᐊᕐᑐᖓ, ᐃᒻᒪᖃ ᖃᓄᐃᓕᖓᓂᖏᓄ ᐅᑯᓇᓂ ᖁᓪᓕ ᐊᐅᓚᔪᓐᓇᐅᑎᑦ ᑯᐊᐳᕇᓴᒃᑯ ᐅᕝᕙᓗ  
 
 

 



ᐊᐃᕝᕕᖅ, ᐅᑐᐱᕆ 21, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3922 

 
ᐊᔾᔨᒋᔪᑦᓴᐅᖏᓐᓂᖏᓄ ᖃᓄᐃᑑᓂᕆᖏᓄᑦ ᐅᕝᕙᓗ ᓇᓪᓕᐊᒎᕆᐊᖃᓂᖏᓄᑦ ᑕᐃᒫᕈᓘᔭᖅᓗᑦᑕᐅᖅ, ᑭᓯᒥ 
ᐃᓱᒪᒐᓗᐊᕐᑐᖓ ᐃᒪᐃᒻᒪ ᖁᓪᓕ ᐊᐅᓚᔪᓐᓇᐅᑎᑦ ᑯᐊᐳᕇᓴᒃᑯ ᓯᕗᒧᑉᐸᓪᓕᐊᒋᐊᖏᓐᓄ ᑐᕌᕕᒋᒋᐊᖃᕐᑕᒥᓄᑦ 
ᑕᐃᒪᖓᓂᓪᓕ. 
 
ᐊᓂᒍᖅᓯᒪᓕᕐᑐᐃ ᐃᓄᐃᓴᑦᑑᒐᓗᐊ ᐊᖅᕌᒍᑦ, ᑭᓯᒥ ᖃᐅᔨᒪᑦᓱᖓᓗ, ᐊᑎᐊᓂ ᓯᕗᒧᑦᓯᓂᕆᔭᕐᓅᕕᑦ 
ᒫᓐᓇᐅᓂᖓᓂ, ᐃᒪᐃᒍᓐᓇᓂᐊᕐᒪ ᑐᕌᖓᑦᓯᐊᖅᓱᓂ ᐊᒻᒪ ᖃᓄᐃᑦᓯᒪᓂᕆᔭᖏᑎᒍᑦ ᑕᒪᒃᑯᐊ ᐊᑑᑎᕙᑦᑐᐃᑦ 
ᐊᑭᓕᐅᑎᖏᓄᑦ. ᑕᐃᒪᐃᒧᑦ, ᖃᐅᔨᒪᔪᑎ, ᐅᖃᓗᐊᔾᔮᒍᓐᓃᖅᑐᖓ ᑕᒪᑐᒧᖓ. 
 
ᐊᐱᖁᑎᑦᓴᖃᕐᑐᖓ ᐃᓄᐃᓴᑦᑑᒐᓗᐊᓂ. ᐅᖃᖃᐅᑦᓱᑎ ᐱᑕᖃᕆᐊᖓᓂ 27ᓂ ᓇᒻᒥᓂᕆᔭᖅᓂ ᐃᓪᓗᓂ ᐊᒻᒪ 
32ᖑᓪᓗᑎ ᐊᑐᖅᑐᐊᕋᑦᓴᐃᑦ. ᐊᐱᖅᑯᑎᒐ ᐃᓕᓐᓄᑦ ᒥᓂᔅᑕ ᐊᒻᒪᓗ ᖃᐅᔨᒪᔪᖓ ᑕᒪᑐᒧᖓᐅᖏᑦᑕᖅ 
ᐊᑭᑦᑐᕆᐊᕆᓂᕐᒧᑦ ᑭᓯᐊᓂᓕ ᐊᑦᑐᐃᓂᖃᒻᒪᑦ ᐃᑲᔫᓯᐊᖏᓐᓂᒃ ᐃᖅᑲᓇᐃᔭᖅᑏᑦ.  
 
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖃᕋᑦᑕ ᑐᓂᔭᐅᖃᑦᑕᖅᑐᑦ ᐃᑲᔫᓯᐊᓂᒃ ᐅᖓᑕᐅᔾᔨᓗᐊᖅᑐᑦ 
ᐅᕝᕙᓘᓐᓃᑦ ᑕᐃᒫᔾᔮᖅ ᓄᓇᕗᒻᒥ ᐃᖅᑲᓇᐃᔭᖅᑎᒋᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᐃᒃᓯᕙᐅᑕᖅ: ᓇᓗᓇᐃᖅᑎᐊᕈᒪᒐᒪ ᑎᑎᕋᖅᑕᐅᓯᒪᓂᐊᕐᒪᑦ, ᐃᓱᒪᔅᓴᖅᓯᐅᕈᑎᒋᑦᑎᐊᕐᓗᒍ, 
ᐅᖃᕈᒪᔪᖓ ᒪᕐᕉᒃ ᐊᕐᕌᒎᓚᐅᖅᑑᓐᓂ, ᒪᓕᑦᑐᓂ ᐃᑯᒪ I, ᓴᖅᑭᑕᐅᓚᐅᖅᑐᖅ ᑕᕝᕙᓂ ᒪᓕᒐᓕᐅᖅᕕᒻᒥ, ᒪᓕᑦᑐᓂ 
ᐃᑯᒪ II , ᓴᖅᑭᑕᐅᓚᐅᖅᑐᖅ ᒪᓕᒐᓕᐅᖅᕕᒻᒥ ᑕᕝᕙᓂ, ᒪᓕᑦᑐᓂ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ 
ᐅᓂᒃᑳᖓ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᖅᕕᒻᒥ, ᐹᕐᓇᒍᑎᖃᑦᑎᐊᖅᑐᓂ, ᐱᕙᓪᓕᐊᑎᑦᑎᓂᖓᓄᑦ 
ᐊᑭᑐᓗᐊᖏᑦᑐᒥᒃ ᐆᒻᒪᖅᑯᑎᒥᒃ ᓄᓇᕗᒻᒥ, ᓱᓕ ᑕᕝᕙᓃᑦᑐᒍᑦ ᐸᕐᓇᒍᑎᒥ. 
 
ᑯᐊᐳᕇᓴᒃᑯᑦ ᐊᓯᐊᒎᓕᓚᐅᖏᑦᑐᑦ ᒥᓂᔅᑕ ᐱᔭᒃᓴᖃᓗᐊᕌᓗᓚᐅᖏᑦᑐᖅ ᐊᓯᖏᓐᓂᒃ, ᐱᓪᓚᑦᑖᓚᐅᖅᑕ, ᑐᑐ 
ᖃᐅᔨᒪᔪᖅ ᑕᒪᑐᒥᖓ, ᖃᓄᐃᑦᑐᖃᓚᐅᕐᒪᖔᖅ ᑕᕝᕙᓂ, ᐊᒻᒪᓗ ᓱᓕᑦᑎᐊᕐᓗᖓ ᐅᖃᕈᓐᓇᖅᑐᖓ, 
ᐱᑕᖃᓚᐅᖏᑦᑐᒍᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᑯᐊᐳᕇᓴᒃᑯᓐᓂᑦ ᑭᓯᐊᓂ ᒪᐃᖑᓕᖅᑎᓪᓗᒍ. ᑯᐊᐳᕇᓴᒃᑯᑦ 
ᐊᐅᓚᓂᖃᓕᕐᓂᐊᕐᓚᐅᖅᑐᑦ ᐊᑕᐅᓯᕐᒥᒃ ᐊᕐᕌᒍᒥᒃ ᑕᐃᒃᓱᒪᓂ. ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ 
ᐊᑐᐃᓐᓇᐅᓚᐅᖏᑦᑐᑦ, ᖃᓄᕐᓕ ᑕᐃᒪ ᐅᑎᕈᓐᓇᖅᐳᖓ ᐊᒻᒪᓗ ᐅᖃᓪᓗᖓ; ᔭᒐᐃᔪᑎᒃ $5 ᒥᓕᐊᓂᑦ, $4 
ᒥᓕᐊᓂᑦ ᐅᕝᕙᓘᓐᓃᑦ $2 ᒥᓕᐊᓂᑦ. 
 
ᐊᑕᐅᑦᑎᒃᑰᓚᐅᕆᓪᓗᓂ ᐃᒃᓯᕙᐅᑖᖅ, ᑕᐃᒃᑯᐊ ᐅᓂᒃᑳᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᖅᕕᒻᒧᑦ ᐊᒻᒪᓗ ᑮᓇᐅᔭᐃᑦ 
ᖃᐅᔨᓴᖅᑏᑦ ᑲᓇᑕᒥ ᐅᖃᓚᐅᖅᑐᑦ “ᐊᐊᐊᐊᐊᐊ, ᐊᐅᓚᑦᑎᑎᐊᕐᓂᖅᓴᐅᔭᕆᐊᖃᑦᑐᓯ ᐅᑯᓂᖓ 
ᑮᓇᐅᔭᐃᔭᕈᑎᓄᑦ”, ᐊᒻᒪᓗ ᒪᑲᓚᐃᓐ ᓱᓕᖅᑲᐅᔪᖅ ᑕᒪᑐᒧᖓ. ᐃᒪᓐᓇᐃᓕᐅᖅᓯᒪᕗᒍᑦ, ᐱᒻᒪᕆᓐᓂᒃ 
ᐊᓯᔾᔨᖅᓯᒪᓕᖅᑐᒍᑦ ᐊᖓᔪᖅᑲᐅᑎᑦᑎᒍᑦ, ᑎᒍᒥᐊᖅᑕᐅᓂᖅᓴᐅᓕᖅᑐᑎᓪᓗ ᐃᒪᖏᑦ ᑮᓇᐅᔭᐃᔭᕈᑕᐅᔪᑦ. ᓯᕗᓕᖅᑎ 
ᓇᓗᓇᐃᖅᓯᓚᐅᕐᒪᑦ ᔫᓂᒥ, ᔫᓐᓂᐅᓚᐅᖅᑐᒥ, ᖃᐅᔨᒪᑦᑎᐊᓚᐅᖏᓇᑦᑕ ᑮᓇᐅᔭᓕᐅᖅᑕᐅᔪᓄᑦ 
ᐊᑲᐅᖏᓕᐅᕈᑎᑕᖃᒻᒪᖔᖅ ᐅᕝᕙᓘᓐᓃᑦ ᑮᓇᐅᔭᐃᔭᕈᑕᐅᔪᓄᑦ ᑕᒪᒃᑮᓄᓪᓘᓐᓃᑦ. ᐃᒃᓯᕙᐅᑖᖅ. 
 
ᐊᒻᒪᓗ ᓯᕗᓪᓕᖅᐹᖓ ᐊᕐᕌᒍᐊᑕ ᐊᐅᓚᓂᕆᓕᖅᑕᖓᓂ ᑯᐊᐳᕇᓴᓐᑯᑦ ᐅᖃᓚᐅᕋᑦᑕ, ᔭᒐᐃᒐᔭᖅᑐᒍᑦ $5.5 
ᒥᓕᐊᓐ ᑖᓚᔅᓂᑦ, ᐊᖏᖃᑎᒌᒐᓱᐊᖅᑐᒍᑦ ᒫᓐᓇᐅᔪᖅ ᐅᑎᑦᑎᑦᑎᓇᓱᐊᖅᑐᑕ $4 ᒥᓕᐊᓐ ᑖᓚᔅᓂᖑᓐᓃᑦ, 
ᖃᓄᐃᖏᑎᐊᖅᑐᓂᓗ, ᓯᕗᓪᓕᖅᐹᒥ ᐊᕐᕌᒍᒥ ᐊᐅᓚᓂᕆᓕᖅᑕᖓᓂ ᑯᐊᐳᕇᓴᓐᑯᑦ, ᐃᒃᓯᕙᐅᑖᖅ. ᔭᒐᐃᒐᔭᖅᑐᒍᑦ 
ᐃᒪᓐᓇᐸᓗᓐᓂᒃ $1 ᒥᓕᐊᓂᑦ. 
 
ᐊᐃᑉᐸᕆᔭᖓᓂ ᐊᕐᕌᒍᒥ ᐊᐅᓚᓂᕆᔭᖓ ᑯᐊᐳᕇᓴᒃᑯᑦ, ᐱᓕᕆᐊᖃᕋᓱᐊᖅᑐᒍᑦ ᐃᓚᖏᓐᓂᒃ ᐱᓕᕆᐊᖑᔪᓂᒃ 
ᓴᖅᑭᓯᒪᔪᓂᒃ ᐱᖃᓯᐅᑎᓪᓗᓂ ᐊᑭᖓ ᐆᒻᒪᖅᑯᑎᖃᕐᓂᕐᒧᑦ. ᔭᒐᐃᓂᖃᑐᐃᓐᓇᕆᐊᖃᑦᑐᒍᑦ ᑭᓯᐊᓂ ᔭᒐᐃᔭᕗᑦ 
ᒥᑭᓂᖅᓴᐅᒍᓐᓇᖅᑐᓂ ᐃᓱᒪᒋᓚᐅᖅᑕᑦᑕ ᒫᓃᓐᓂᐊᖅᑐᒋᓚᐅᕋᑦᑎᒍ $10 ᒥᓕᐊᓐ ᐅᕝᕙᓘᓐᓃᑦ $12 ᒥᓕᐊᓐ, 
ᐊᑖᓄᖅᑎᒍᓐᓇᐸᓪᓚᐃᔭᕗᑦ $8 ᒥᓕᐊᓐ, ᖃᓄᐃᖏᑎᐊᖅᑐᖅ. 

ᐃᒃᓯᕙᐅᑖᖅ, ᑕᕝᕙᖔᖅᓯᒪᔪᑦ, ᐊᒻᒪᓗ ᐅᐸᑉᐸᓪᓕᐊᔭᕗᑦ. ᑯᐊᐳᕇᓴᓐ ᐊᐅᓚᓂᖃᖅᓯᒪᓕᕐᒪᑦ ᐊᕐᕌᒎᓐᓄᑦ ᒪᕐᕉᓐᓄᑦ, 
ᐊᒻᒪᓗ ᐊᒥᓱᓂᒃ ᐱᐊᓂᒃᓯᓯᒪᓪᓗᑎᒃ ᐊᒻᒪᓗ ᓱᓕ ᒪᑲᓚᐃᓐ ᐅᖃᓚᐅᕐᒪᑦ, ᐋᖅᑭᑲᑦᑎᒍᑦ ᐊᑭᖏᑦ 1998-ᒥ, 
ᑕᓪᓕᒪᐃᑦ ᐊᕐᕌᒍᑦ ᐊᓂᒍᑦᑐᑦ ᐱᑕᖃᓚᐅᖏᑦᑐᖅ ᐊᑭᖏᓐᓄᑦ ᐅᑎᑦᑎᑕᐅᔪᓂᒃ ᑮᓇᐅᔭᓂᓪᓘᓐᓃᑦ ᐃᓕᔭᐅᔪᓂᒃ 
ᓯᐊᒻᒪᖅᑎᕆᓂᕐᒧᑦ ᖃᒪᓂᖅᑐᐊᒧᑦ ᐊᑭᖏᓐᓄᑦ ᐅᑎᖅᑎᑦᑎᒍᑕᐅᔪᓄᑦ ᐱᑕᖃᕋᓂ ᐅᕝᕙᓘᓐᓃᑦ ᑮᓇᐅᔭᐃᕈᑎᒃ 
ᐊᑕᐅᓯᕐᒥᒃ ᐊᖓᔪᖅᑳᖃᕝᕕᒻᒥᒃ ᐋᖅᑭᒃᓯᔪᖃᕐᓂᖓᓄᑦ. ᐱᑕᖃᓚᐅᖏᑦᑐᑦ ᐊᑭᖏᓐᓄᑦ ᐅᑎᖅᑎᑦᑎᒍᑎᒥᒃ 
ᐋᖅᑭᒃᑎᕆᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐊᒻᒪᑕᐅᖅ ᐊᐅᓚᔾᔪᑎᓄᑦ, ᐊᑐᕐᓂᐊᖅᑐᓄᑦ 
ᐊᐅᓚᑦᑎᓂᑦᑎᓐᓄᑦ. 
 
ᓇᑭᓐᖔᕋᔭᓚᐅᕐᒪᑕᓕ ᑮᓇᐅᔭᓕᐅᖅᑕᐅᕙᓪᓕᐊᔪᑦ ᒪᓕᓪᓗᓂ 1998-ᒥ ᐊᑭᖏᓐᓂᒃ? ᑕᒪᓪᔭ 
ᐅᖃᕈᑎᒋᔭᕆᐊᖃᑦᑕᕋᓗᐊᕗᑦ ᑕᕝᕙᓂ, ᖃᐅᔨᒪᔾᔪᑎᐅᓂᐊᕐᒪᑦ ᑎᑎᕋᖅᑕᐅᓯᒪᔭᕆᐊᓕᒃ ᐊᒻᒪᓗ ᐅᖃᓪᓗᓂ ᑕᐃᒫᒃ. 
 
ᖁᕕᐊᓱᒃᑲᔭᖅᑐᖓ ᐅᖃᕈᑎᒋᓗᒍ ᑭᓇᑐᐃᓐᓇᕐᒧᑦ, ᑕᕝᕙᓂ ᓯᓚᑖᓂᓪᓘᓐᓃᑦ ᑲᑎᒪᕕᐅᑉ. ᐊᒻᒪᑕᐅᖅ ᐃᒃᓯᕙᐅᑖᖅ, 
ᐊᐱᖅᑯᑎᐅᖅᑲᐅᔪᒧᑦ ᑐᕌᓗᒍ ᐃᓪᓗᓕᕆᓂᕐᒧᑦ, ᐱᑕᖃᑦᑐᖅ ᐃᓪᓗᓕᕆᓂᕐᒧᑦ ᒪᓕᒐᕐᓂᒃ ᐊᒻᒪᓗ ᐊᑐᐊᒐᓂᒃ, 
ᐊᓪᓛᓪᓘᓐᓃᑦ ᒫᓐᓇᐅᔪᖅ, ᐃᓛᑎᒍᑦ ᐳᐃᒍᖅᐸᑦᑐᒍᑦ ᑲᑎᒪᔨᖃᕐᓂᑎᓐᓂᒃ, ᐱᓕᕆᖃᑦᑎᐅᓯᒪᔪᑦ 
ᐊᐅᓚᑦᑎᔨᐅᑎᑕᐅᓪᓗᑎᒃᑕᐅᖅ. ᓴᒪᐃᓛᖅ, ᒪᑲᓚᐃᓐ ᓄᓇᖓᓂᒃ ᑲᑎᒪᔨᓃᒻᒥᔪᖅ.  
 
ᐃᓕᓯᓚᐅᕐᒥᔪᒍᑦ ᒪᕐᕉᑲᓐᓃᓐᓂᒃ ᑲᑎᒪᔨᓄᑦ; ᐃᓕᓚᐅᖅᑕᕗᑦ ᒪᕐᕉᒃ ᐊᒐᔪᖅᑳᖑᖃᑦᑕᖅᓯᒪᔫᒃ, ᐊᑕᐅᓯᖅ 
ᐃᖅᑲᑦᑐᐃᕕᒻᒥ ᐃᑲᔪᖅᑎᐅᓪᓗᓂ ᐊᒻᒪᓗ ᐊᐃᑉᐹ ᐃᓚᐅᓂᖃᑦᑐᖅ ᐆᒻᒪᖅᑯᑎᓕᕆᕐᒥ ᐅᖅᓱᐊᓗᒻᒧᑦ, ᕌᔅ ᒪᔨᒃ 
ᐃᑲᔪᕈᓐᓇᖃᑦᑕᕐᓂᐊᕐᓕᕐᒥᔪᖅ. 
 
ᓄᑖᖅ ᒪᐃᔭᖓ ᐃᖃᓗᐃᑦ ᐆᑦᑑᑎᒋᓗᒍ ᑲᑎᒪᔨᐅᖃᑕᐅᔪᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑕ ᑲᑎᒪᔨᖏᓐᓄᑦ. 
ᑕᐃᒪ ᐃᒃᓯᕙᐅᓵᑖᖅ, ᑕᒪᑐᒧᖓᐃᓐᓇᖅ ᐃᓪᓗᓕᕆᓂᕐᒧᑦ, ᐃᓘᓇᑎᒃ ᐃᑲᔫᑎᓕᒫᑦ ᓴᖅᑭᓚᐅᖅᑐᑦ ᐊᒻᒪᓗ 
ᓴᖅᑭᓕᖅᑭᐸᑦᑐᑦ ᐃᓪᓗᓕᕆᓂᕐᒧᑦ ᕿᒥᕐᕈᔭᐅᔪᑦ ᒫᓐᓇᐅᔪᖅ ᑲᑎᒪᔨᕋᓛᖏᓐᓄᑦ ᑲᑎᒪᔩᑦ, ᐊᒻᒪᓗ ᐱᑕᖃᑦᑐᖅ 
ᐊᑐᐊᒐᓂᒃ ᐊᒻᒪᓗ ᒪᓕᒐᒃᓴᓂᒃ ᑲᑎᒪᔨᓄᑦ ᐊᑐᖅᑐᐊᑎᑦᑎᖃᑦᑕᖅᑐᑦ ᐅᕝᕙᓘᓐᓃᑦ ᐊᑐᖅᑐᐊᖃᑦᑕᖅᑐᑦ ᐃᓪᓗᓂᒃ 
ᐃᓪᓗᓕᕆᔨᒃᑯᓐᓂᑦ. 
 
ᐅᖃᕈᓐᓇᖏᓐᓇᒪ ᐱᑕᖃᕐᓂᖅᓴᐅᓕᕐᒪᖔᖅ ᐱᑕᖃᖏᓂᖅᓴᐅᓕᕐᒪᖔᕐᓗ ᒐᕙᒪᒃᑯᑦ ᓄᓇᕗᒻᒥ 
ᐊᑐᐃᓐᓇᐅᑎᑕᖓᓄᑦ ᐱᑕᖃᖏᓐᓇᒪ ᑕᐃᒪᐃᓪᓗᐊᕈᑎᓂᒃ ᑕᑯᓇᒐᒃᓴᓐᓂᒃ ᑕᒪᒃᑮᓐᓄᑦ, ᐅᖃᕈᓐᓇᑐᐃᓐᓇᖅᑐᖓ 
ᐊᒥᓲᓂᖅᓴᐃᑦ ᐊᑐᓕᖅᑕᐅᔪᑦ, ᓴᖅᑭᖅᓯᒪᔪᑦ ᑕᐃᒃᑯᓇᓐᖓᑦ ᓄᓇᑦᑎᐊᕐᒥ ᐆᒻᒪᖅᑯᑎᓕᕆᔨᒃᑯᑦᓂ 
ᐋᖅᑭᒃᓯᓚᐅᖅᑎᓐᓇᑕ ᓇᒻᒥᓂᕆᔭᑦᑎᓐᓂᒃ ᑯᐊᐳᕇᓴᒥᒃ ᐊᕐᕌᒎᒃ ᒪᕐᕉᓕᖅᑑᓐᓂ, ᐊᒻᒪᓗ ᒪᓕᒐᓕᐅᖅᑎ ᐅᖃᕋᓱᒃᐸᑦ 
ᖃᐅᔨᒋᐊᕐᓗᑕ ᑭᓱᓂᑦ ᐱᓚᐅᕐᒪᖔᑦᑕ ᐅᕝᕙᓘᓐᓃᑦ ᓇᔅᓴᓚᐅᕐᒪᖔᑦᑕ ᒐᕙᒪᒃᑯᓐᓂ ᓄᓇᑦᓯᐊᕐᒥ ᑕᕝᕗᖓ ᓄᑖᒧᑦ 
ᐆᒻᒪᖅᑯᑎᓕᕆᔨᒃᑯᓐᓄᑦ, ᒫᓐᓇ ᐊᕿᔅᓯᒪᔭᐅᓕᖅᑎᓪᓗᒍ ᐃᓛᒃᑯᑦ, ᐊᒻᒪᓗ ᑕᒪᓐᓇ ᑕᑯᒋᐊᕈᓐᓇᖅᑲᕗᑦ 
ᖃᐅᔨᒋᐊᕐᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᓂᔅᑕᐅᔪᖅ ᑲᒪᔪᒥᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᓈᒻᒪᒋᔭᐅᓐᖏᓂᕐᒧᑦ 
ᐱᓕᕆᕕᖓᓄᑦ ᐱᔪᓐᓇᖅᓯᔫᒐᓗᐊᖅ, ᑭᓯᐊᓂᓕ ᐅᕙᒍᑦ ᑲᑎᒪᔨᑐᐃᓐᓇᐅᔪᑦ ᒪᓕᒐᓕᐅᕐᕕᑎᓐᓂ 
ᐊᐱᖅᓱᖃᑦᑕᕆᐊᖃᕋᑦᑕ ᐊᒻᒪᓗ ᖃᐅᔨᒪᓪᓗᓂ ᓄᓇᑦᓯᐊᕐᒥ ᒪᓕᒐᓕᐅᖅᑎᐅᑎᓪᓗᒍ, ᐊᒥᓱᒻᒪᕆᓐᓂᑦ 
ᐊᐱᖅᑯᓯᖃᖃᑦᑕᓚᐅᖅᓯᒪᒻᒪᑦ, ᒥᓂᔅᑕ ᐊᒻᒪᓗ ᖃᐅᔨᒪᕗᒍᑦ ᐅᖃᕈᓐᓇᖅᑐᖓ ᐱᒃᑲᐅᓛᖑᖃᑕᐅᓚᐅᖅᓯᒪᒻᒪᑦ 
ᐊᐱᖅᓱᓂᕐᒥᑦ. 

ᓇᒻᒥᓂᕐᓕ ᐅᐱᒋᕙᕋ ᐃᑦᑐᐊᖅ ᐊᐱᖅᓱᓲᖑᓂᖏᓐᓂ ᓄᓇᑦᓯᐊᕐᒦᑎᓪᓗᒍ ᐊᒻᒪᓗ ᓇᒻᒥᓂᖅ ᑕᐃᒪᐃᒍᓐᓇᕈᒪᕗᖓ, 
ᐱᓇᓱᐊᕐᓂᐊᖅᑯᖓ. ᐅᖃᕐᓗᖓ, ᓯᐅᑎᖓ ᑎᒍᓗᒍ ᒥᓂᔅᑕᐅᔫᑉ, ᒪᐃᒃᑲᓗᐊᖅᑎᓪᓗᒍ ᐊᒻᒪᓗ ᐱᔮᕆᓐᖏᓪᓗᖓ, 
ᑭᓯᐊᓂᓕ ᓂᕈᐊᖅᑕᐅᓯᒪᔪᒍᑦ ᑭᒡᒐᖅᑐᐃᓗᑕ ᐃᓄᓐᓂᑦ ᓄᓇᕗᒻᒥ ᐊᐱᖅᓱᖃᑦᑕᕆᐊᖃᕋᑦᑕ ᑕᕝᕙᓂ 
ᒪᓕᒐᓕᐅᕐᕕᑎᓐᓂ ᐊᐱᖅᑯᑎᕆᒍᒪᔭᑦᑎᓐᓂ. ᐄ, ᐃᓚᖏᑦ ᓇᔅᓴᓚᐅᖅᑲᕗᑦ ᓄᓇᑦᓯᐊᕐᒥᑦ ᒪᓕᒐᐅᓚᐅᖅᑐᑦ ᐊᒻᒪᓗ 
ᖃᐅᔨᒪᓪᓗᖓ ᑕᒪᒃᑯᐊ ᐊᓯᔾᔨᐸᓪᓕᐊᓂᖏᑦ ᓱᒃᑲᓕᓗᐊᔾᔮᖏᒻᒪᑕ. ᑭᓯᐊᓂᓕ ᑕᒪᒃᑯᓂᖓ ᖃᐅᔨᓴᓕᕈᕕᑦ 
ᒪᓕᒐᐅᔪᓂᑦ ᐆᒻᒪᖅᑯᑎᓕᕆᔨᒃᑯᓐᓂ ᐊᔾᔨᒌᓐᖏᓐᓂᖃᖁᓇᖏᑦ ᒐᕙᒪᒃᑯᓐᓂ ᓄᓇᕗᒻᒥ ᐃᖅᑲᓇᐃᔭᖅᑎᖏᓐᓂ. 
ᐃᖅᑲᓇᐃᔭᖃᑦᑕᕐᖓᑕ ᐊᒃᓱᕈᒻᒪᕆᑦᑐᑎᑦ ᐊᒻᒪᓗ ᖁᔭᒋᓪᓗᒋᑦ ᐊᔅᓱᕈᓐᓂᕆᕙᑦᑕᖏᑦ. 
 
ᒪᓕᒐᓕᐅᖅᑎᐅᖃᑎᒃᑲ ᐃᖃᓗᓐᓂ ᐅᖃᖅᓯᒪᕗᑦ ᐃᓄᐃᑦ ᐃᖃᓗᓐᓂ ᖃᐅᔨᒪᓚᐅᓐᖏᓚᑦ ᖃᓄᐃᓕᖓᓂᐊᕐᒪᖔᑕ 
ᐃᖅᑲᓇᐃᔮᕆᔭᖏᓐᓂ ᐊᒻᒪᓗ ᐊᓯᖏᑦ ᑕᐃᒪᐃᑦᑐᑦ. ᑕᒪᒃᑯᐊ ᑐᑭᓯᑦᑎᐊᖃᒃᑲ ᐃᓱᒫᓘᑎᓂᑦ. ᑐᑭᓯᑦᑎᐊᖃᒃᑲ 
ᐃᖅᑲᓇᐃᔭᖅᑎᐅᔪᑦ ᐃᖃᓗᓐᓂ. 
 
ᐃᖅᑲᓇᐃᔭᖅᑏᑦ ᖃᒪᓂᑦᑐᐊᕐᒥ ᐊᕐᕌᒎᓐᓂ ᑕᐃᒪᐃᓚᐅᕐᖓᑕ. ᖃᐅᔨᒪᔪᖃᓚᐅᓐᖏᓚᑦ ᖃᓄᐃᓕᖓᓂᐊᕐᒪᖔᑕ 
ᐃᖅᑲᓇᐃᔮᕆᔭᖏᑦ ᑕᕝᕙᓂ ᑯᐊᐳᕇᓴᐅᔪᒥᑦ. ᑭᓯᐊᓂᓕ ᐊᑕᖏᖅᑐᑎᑦ ᖃᓄᐃᒍᓐᓃᕆᕗᑦ ᐅᓪᓗᒥᐅᔪᖅ 
ᐃᓱᒫᓗᒍᓐᓃᖅᑯᑦ. ᑕᐃᒪ, ᒥᓂᔅᑕᐅᔪᖅ ᐅᐱᒋᕙᕋ. 
 
ᐅᖃᐅᓯᖃᕐᑎᓪᓗᑕ ᓇᔅᓴᖅᑕᐅᓂᑰᔪᓂᑦ ᐊᒻᒪᓗ ᖁᕕᐊᑉᐳᖓ ᑕᒪᓐᓇ ᐅᖃᐅᓯᕆᕋᑖᕋᕕᐅᒃ. ᐊᒥᓲᔪᓂᑦ 
ᓇᔅᓴᖅᓯᒪᒐᑕ ᓄᓇᑦᓯᐊᕐᒥᑦ ᒪᓕᑦᑕᐅᒐᒃᓴᓂᑦ, ᑕᒪᓐᓇᓗ ᐱᖃᓯᐅᑎᓚᐅᖅᑲ $40 ᑕᐅᓴᓐ-ᖑᔪᑦ ᑮᓇᐅᔭᐃᑦ 
ᐊᑭᓕᐅᑕᐅᕙᑦᑐᑦ ᖁᑦᑎᓂᖅᓴᕗᑦ ᐃᖅᑲᓇᐃᔭᖅᑎᓄᑦ ᐊᑭᓕᐅᑕᐅᔪᑦ? 
 
ᐊᑭᓖᓚᐅᖅᑭᑖ $40 ᑕᐅᓴᓐ-ᓂᑦ ᑮᓇᐅᔭᓂᑦ ᖁᑦᑎᓂᖅᓴᓄᑦ ᐃᖅᑲᓇᐃᔭᖅᑎᓄᑦ ᐆᒻᒪᖅᑯᑎᓕᕆᔨᒃᑯᓐᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒍᓱᒻᒪᕆᑉᐳᖓ ᖃᓄᐃᓕᐅᕐᓂᐅᓚᐅᖅᑐᒧᑦ 
ᐆᒻᒪᖅᑯᑎᓕᕆᔨᒃᑯᓐᓂ, ᐱᒋᐊᖓᕐᓂᖓ ᐆᒻᒪᖅᑯᑎᓕᕆᔨᒃᑯᓐᓂ ᐊᕐᕌᒎᓂ ᒪᕐᕉᓐᓂ. ᓗᐊᕋ ᒍᑦᓯᐊ-ᑎᑐᑦ 
ᐊᒥᓱᒻᒪᕆᓐᓂ ᐃᑲᕐᕋᓂ ᐊᒻᒪᓗ ᐊᔅᓱᕈᖅᑐᓂ ᑎᑎᕋᖃᑕᐅᓚᐅᕐᓂᖓ ᐃᑯᒪ ᐅᓂᒃᑳᖑᔪᖅ. ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐋᖅᑭᑦᑕᐅᓯᒪᔪᖅ ᐃᖅᑲᓇᐃᔭᖅᑎᓄᑦ ᑕᔅᓱᒪᑎᑐᑦ ᐱᑕ ᓯᑲᑦ. 
 
ᑐᑭᒧᐊᑦᑎᐊᖅᑑᔮᖅᑯᒍᑦ ᓈᒻᒪᑦᑐᒥᑦ ᐊᒻᒪᓗ ᐅᖃᐅᓯᒃᑲ ᓱᖑᔮᕋᑖᖅᑲᑕ, ᒪᒥᐊᒃᑲᓗᐊᖅᑯᖓ ᒪᓕᒐᓕᐅᖅᑎᒧᑦ. 
ᑐᑭᓯᕗᖓ ᐊᐱᖅᓱᖃᑦᑕᕆᐊᖃᕐᓃᑦ ᐊᒻᒪᓗ ᐊᑐᕐᓂᑯᒃᑯᑦ ᖃᐅᔨᒪᒻᒪᕆᑉᐳᖓ ᖃᓄᐃᓕᐅᕆᐊᖃᕐᓂᕐᓐᓂ, ᐊᒻᒪᓗ 
ᑕᒪᓐᓇ ᖁᕕᐊᒋᕙᕋ. 
 
ᐅᖃᕈᓐᓇᖅᑯᖓ, ᖃᐅᔨᒪᔪᑎᑦ, ᑯᐊᐳᕇᓴᖃᕐᓂᕐᒥᑦ, ᐃᓚᖏᑦ ᒪᓕᒐᐅᔪᑦ ᓇᔅᓴᖅᓯᒪᔪᑦ ᓄᓇᑦᓯᐊᕐᒥᑦ 
ᐆᒻᒪᖅᑯᑎᓕᕆᔨᒃᑯᓐᓂ ᑕᕝᕗᖓ ᐱᖃᓯᐅᑎᓯᒪᒻᒪᑕ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ 
ᖃᐅᔨᓴᖅᐸᓪᓕᐊᓪᓗᑎᒍ. ᑕᒪᓐᓇ ᐅᖃᐅᓯᕆᑦᑎᐊᕈᓐᓇᖅᑑᔮᖅᑲᕋ. ᐃᓚᖏᑦ ᒪᓕᒐᐅᔪᑦ ᐋᖅᑭᔅᓯᒪᔪᑦ 
ᑕᕝᕙᓃᖁᓐᖏᑕᕋᓗᐊᕗᑦ ᑲᒪᒋᕙᕗᑦ ᒫᓐᓇᐅᔪᖅ ᐊᔾᔨᒌᓐᖏᑦᑐᓂᑦ ᐊᑐᖅᑐᑕ. 
 
ᕼᐊᓪᕙᑦ ᓄᑖᖑᔪᑦ ᐊᐅᓚᑦᑎᔨᐅᔪᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᔅᓱᕈᖅᓯᒪᓪᓗᓂ ᖃᐅᔨᓴᕐᓂᕐᒥᑦ ᐊᑕᖏᖅᑐᓂᒋᑦ, 
ᐱᔾᔪᑎᖏᑦ ᐊᐅᓚᑦᑎᔨᓄᑦ ᑐᓂᔭᐅᕙᑦᑕᖅ, ᐃᑲᔫᑎᐅᕙᑦᑐᑦ, ᐊᑭᖏᑦ ᐊᒻᒪᓗ ᐊᓯᖏᓪᓗ ᐋᖅᑭᔅᓯᒪᔪ ᐊᒻᒪᓗ  

ᑲᑐᔾᔨᖃᑎᒌᑦᑐᑎᑐᑦ ᐃᖅᑲᓇᐃᔭᕐᓂᖏᓐᓂ ᖃᐅᔨᓴᕐᓂᐅᔪᖅ ᐊᐅᓚᑦᑎᔨᐅᔪᓄᑦ ᐃᖅᑲᓇᐃᔭᖅᑎᓂᑦ ᓱᕐᓗ 
ᒐᕙᒪᒃᑯᓐᓂ ᓄᓇᕗᒻᒥᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ ᒥᓂᔅᑕᐅᔪᖅ ᐊᑲᐅᔅᓴᖏᑉᐸᑦ ᑭᐅᔾᔪᑎᒋᓂᐊᖅᑕᒥᓂᑦ, ᖃᐅᔨᒪᕗᑎᑦ, 
ᐊᐱᖅᑯᓯᐅᕋᑖᖅᑐᖅ ᐊᒻᒪᓗ ᐅᑕᖅᑭᑎᐊᕐᓂᐊᖅᑯᖓ ᓈᒻᒪᓈᓕᖅᑲᑦ ᐊᐱᖅᑯᓯᕆᒃᑲᓂᕐᓗᒍ. 
 
ᐋᖅᑭᑦᑕᐅᒌᖅᓯᒪᔪᓂᑦ ᓇᔅᓴᖅᓯᒪᔪᓂᑦ. ᕿᑲᕆᐊᕐᓂᕐᒧᑦ ᐃᑲᔫᑎᐅᔪᑦ ᐋᖅᑭᑦᑕᐅᓚᐅᖅᑳᑦ ᓄᓇᕗᑦ 
ᐆᒻᒪᖅᑯᑎᓕᕆᔨᒃᑯᖏᓐᓄᑦ?ᒧ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐲᑯ: ᐃᑦᓯᕙᐅᑖ, ᒥᓂᔅᑕᐅᓗᖓ ᐱᓕᕆᔭᖃᕐᓗᖓᓗ ᐱᑕᖃᓚᐅᕐᓯᒪᒻᒪ ᓯᑕᒪᐅᔪᖅᑐᓂ ᕿᑲᕆᐊᑐᒧ 
ᐊᐅᓪᓚᕈᓐᓇᐅᑎᑦ ᐃᑲᔫᑎᓂ ᓴᕿᑕᐅᓪᓗᑎ ᒥᓂᔅᑕᒧ. ᒪᖓᑦᓯᔪᖓ, ᐋᒡᒐ, ᐃᑦᓯᕙᐅᑕ, ᐱᑕᖃᔪᖏᑦᑐ ᕿᑲᕆᐊᑐᒧ 
ᐊᐅᓪᓚᕈᓐᓇᐅᑎᑦ ᐃᑲᔫᑎᓂ ᐃᒪᐃᒻᒪᓪᓗ ᐊᑦᑕᕕᓕᐅᑎᓪᓗᑎ ᐅᑯᓇᖓ ᓄᓇᑦᓯᐊᖅ ᐆᒻᒪᖁᑎᓕᕆᔨᑯᖏᓐᓂ 
ᐅᑯᓄᖓ ᓄᓇᕗ ᐆᒻᒪᖁᑎᓕᕆᔨᑯᖏᓄᑦ. ᑐᑭᓯᒪᔭᒃᑯᓪᓕ ᐅᑯᓇᖓ ᒥᔅᑕ. ᕼᐊᑯ, ᐱᓕᕆᔭᖃᕐᑐ ᑮᓇᐅᔭᓕᕆᓂᒧᑦ 
ᐊᐅᓚᓂᕆᔭᖏᓐᓄᑦ ᐅᑯᓇᓂ ᓄᓇᕗ ᐆᒻᒪᖁᑎᓕᕆᔨᑯᓐᓂ, ᐋᖃᓘᓇ ᐱᑕᖃᕋᑎᑦ ᕿᑲᕆᐊᑐᒧ ᐊᐅᓪᓚᕈᓐᓇᐅᑎᑦ 
ᐃᑲᔫᑎᓂ ᐃᒪᐃᑑᒍᓐᓇᓂᐊᕐᓱᑎ ᐃᑲᔪᖅᓱᕈᑎᐅᓗᑎ ᐱᓕᕆᔨᖏᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᒪᐃᒻᒪ ᐊᓯᒃᑲᓐᓂᖓ ᐅᖃᓕᒪᐅᑎᒍᑎᑦᓴᖅ ᐅᖃᐅᓯᖃᕐᕕᑦᓴᑲᓂᕐᓄᑦ. ᐅᑕᕿᒐᒪ 
ᓱᓕ ᑭᐅᔾᔪᑎᒧ ᐅᑯᓇᓂ ᐃᑲᔫᓯᐊᑦᓴᓂ, ᐊᒻᒪ ᖃᑦᓯᐅᒻᒪᑕᓕ ᑖᒃᑯᓇᓂ. 
 
ᓱᓕᕚ ᐃᒪᐃᒻᒪ ᐆᒻᒪᖁᑎᓕᕆᔨᑯ ᐊᑭᓕᑦᓴᖃᖄᑦ ᐱᓕᕆᖃᑎᒋᔭᖏᓐᓄᑦ ᑲᑉᐸᓂᒧ ᐅᑯᓇᓂ ᐅᖅᓱᐊᓗᓕᕆᔨᑯᓂ 
12ᒥᓕᐊᓐ ᑖᓚᓂ ᐅᑯᓄᖓ ᖃᑦᓯᐅᓂᕆᔭᖏᓐᓄ ᐅᖅᓱᐊᓗᖕᓄᑦ ᐊᑭᓕᑦᓴᓂ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᓱᒪᑦᓱᖓᓕ ᐃᒪᐃᒻᒪ ᑭᐅᕙᓪᓚᐃᖃᐅᔭᕋ ᒪᑲᓚᐃᓐ 
ᐅᓪᓗᒥᒋᐊᖅ ᐊᐱᖁᑎᒋᔭᖓᓄ. ᐅᖃᖃᐅᑦᓱᖓ ᐃᒪᐃᒻᒪ ᒐᕙᒪ ᓄᓇᕗᑯ ᐱᑕᖃᕐᒪᑕ ᐱᒋᐊᕈᑎᑦᓴᓄᑦ ᐊᑭᓕᐅᑎᓂ 
ᓴᕿᓯᒪᔪᓂ ᐅᑯᓄᖓ ᐊᖓᔪᖄᕆᔭᖏᓐᓄ ᐊᐅᓚᓂᕆᔭᖏᓄ. ᐊᔾᔨᓴᐃᓐᓇᖏᑦ ᐅᑯᓇᓂ ᑐᒡᓕ ᒥᓂᔅᑕᒧ, ᐅᕝᕙᓗ 
ᒥᓂᔅᑕᖏᓐᓄᑦ. ᐊᖓᔪᖃᐅᑎᖏ ᐅᑯᓇᓂ ᐆᒻᒪᖁᑎᓕᕆᔨᑯᓂ ᐱᓕᑕᐅᓪᓗᑎ ᐃᒪᐃᒻᒪ ᓇᓪᓕᐊᓂ ᑲᑉᐸᓂᒥ 
ᑕᐃᒪᐃᑉᐸᑦᓱᑎ. 
 
ᐃᑦᓯᕙᐅᑕ, ᓱᓕᒃᑲᓐᓂᖅ ᐊᓯᒃᑲᓐᓂᖓ ᐅᖃᓕᒪᐅᑎᐅᕙᑐᓂ. ᖁᕕᐊᒋᑦᓱᒍ ᐃᒪᐃᒻᒪ ᒪᑲᓚᐃᓐ ᓴᕿᐅᔾᔨᒋᐊᖓᓂ 
ᑕᒪᒃᑯᓂᖓ ᐅᖃᓕᒪᐅᑎᐅᕙᑦᑐᓂ ᐃᒪᐃᒻᒪ ᖃᓄᐃᒋᐊᓂᐊᕋᑦᑎᒍ ᑕᒪᖅᒥᓗ ᖃᐅᔨᒪᔪᐃᓐᓇᐅᓂᐊᕐᒪᑕ. 
ᐆᒻᒪᖁᑎᓕᕆᔨᑯ ᐊᑭᓕᑦᓴᖃᖏᑦᑐᐃᑦ ᐅᖅᓱᐊᓗᓕᕆᔨᑯᓄ, ᐅᖅᓱᐊᓗᖕᓂᐊᑦᑎᒃᑯ, ᐱᓕᕆᕕᐋ ᓴᓇᔪᓕᕆᔨᑯ 
ᐱᔨᑦᓯᖅᑕᐅᓂᖏᓐᓗ, 12ᒥᓕᐊᓐ ᑖᓚᐃ, 10ᒥᓕᐊᓐ ᑖᓚᐃ, 9ᒥᓕᐊᓐ ᑖᓚᐃ, 8ᒥᓕᐊᓐ ᑖᓚᐃ, 7ᒥᓕᐊᓐ ᑖᓚᐃ, 
6ᒥᓕᐊᓐ ᑖᓚᐃ, 5ᒥᓕᐊᓐ ᑖᓚᐃ, 4ᒥᓕᐊᓐ ᑖᓚᐃ. ᐋᖃᓘᓐᓇ ᐊᑭᓕᑦᓴᖃᕐᑐᒍ 3.6ᒥᓕᐊᓐ ᑖᓚᓂ ᒫᓐᓇᐅᔪᖅ 
ᐅᖅᓱᐊᓗᖕᓂᐊᑎᑯᓐᓄ ᐅᖅᓱᐊᓗᖕᓄ ᐱᔨᑦᓯᕋᓂᖅᓄᑦ. 
 
ᐃᓗᐊᓂ ᑕᕿᕋᓴᓂ, ᐊᑭᓕᑦᓴᖃᓕᕐᑐᒍ 3.6 ᒥᓕᐊᓐ ᑖᓚᓂ, 12ᒥᓕᐊᓐ ᑖᓚᐅᔾᔭᖏᑦᑐᑦ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᑕᒪᖅᒥᓕᒫ ᓯᕗᒧᑦᓯᐊᓂᖃᑑᔮᓕᖁ ᑐᕌᑦᓯᐊᓯᒪᓂᖃᕐᓱᑎ. ᐃᓄᐃᑦ ᐅᖄᓚᕙᒻᒪᑕ 
ᐅᕙᓐᓄ, ᐱᓕᑦᓯᓯᒪᓪᓗᑎ ᑕᒪᑐᒧᖓ ᑐᑭᓯᔾᔪᑎᖏᓄ ᑲᖏᖠᓂᖅᒥ, ᐊᖁᓵᑲᓐᓂᓕᕈᒪ ᑭᖑᓪᓕᖅᒥ 
ᑲᑎᒪᖃᑎᒋᒋᐊᖃᓛᕐᑕᒃᑲ ᖃᐅᔨᒪᑎᓪᓗᒋ ᑕᒪᒃᑯᓄᖓ ᐃᓕᖓᔪᑦ ᓱᓕᖏᒋᐊᖏᓐᓄ, ᐃᒪᐃᒻᒪᓪᓗ 
ᑕᒪᒃᑯᓄᖓᖓᔪᕋᓴᑦ ᑐᑭᓯᔾᔪᑎᖏᓐᓄ ᓱᓕᖏᒋᐊᖏᓐᓄᑦ. ᐃᒪᐃᓕᒍᓐᓇᕐᓱᖓ, ᐃᒪᐃᒻᓇᔭᕐᒪᑕ 
ᐊᓐᖑᑎᖏᐊᕈᑕᐅᑲᐃᓐᓇᖅᑐᑦ ᐊᑭᑦᑐᕆᐊᕐᓂᕐᒧᑦ ᐅᖅᓱᐊᓗᒻᒧᑦ ᒥᑦᓴᕕᖕᒥ ᑲᖏᖠᓂᖅᒥ ᑕᐃᒪᐃᒐᔪᑦᓱᑎ ᒥᑦᓵᓄᑦ 
ᓇᓪᓕᐊᑕ ᖃᓄᐃᓐᓂᖅᓂ, ᑕᐃᒪᓗ ᖃᓄᐃᓕᒍᓐᓇᕐᓯᓪᓗᖓ ᐃᒪᐃᓕᓗᖓ ᐋᒡᒐ ᑕᒪᓐᓇ ᓱᓕᖏᑦᑐᖅ. 
 
ᐃᑦᓯᕙᐅᑕ, ᖃᐅᔨᒪᒍᒪᑦᓱᖓ ᐃᒻᒪᖃ ᑭᐅᒍᓐᓇᓂᐊᕆᖓᓄ ᑕᒪᑐᒧᖓ ᐊᐱᖁᑎᒧ ᑐᕋᐃᓐᓇᕕᒋᓗᓂᐅᒃ. ᒪᑯᐊ 
ᐊᖓᔪᖃᐅᑏᑦ ᐊᐅᓚᑦᓯᔨᖏ ᐱᕙᑉᐸ 40ᑕᐅᓴᓐ ᑖᓚᓂ ᐃᑲᔫᓯᐊᖅᑎᑕᐅᓪᓗᑎ ᐊᖅᕌᓂ ᐅᑯᓇᖓ 
ᐆᒻᒪᖁᑎᓕᕆᔨᑯᓂ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐲᑯ: ᐃᑦᓯᕙᐅᑕ, ᖃᐅᔨᒪᖏᑦᑐᖓ ᓱᒻᒪᐅᓂᖓᓄ ᐃᓄᖏ ᑲᖏᖠᓂᖅᒥ 
ᐊᑦᓱᕉᓴᑎᑦᓯᓂᕆᕙᑕᖏᓄᑦ ᑲᒪᑎᔨᒥ. ᖃᐅᔨᒪᑦᓱᖓᓗ ᐃᒪᐃᒻᒪ ᐃᓄᐃᑦ ᑕᐅᑐᐸᑦᓱᑎ, ᐃᒪᐃᒻᒪᓪᓗ 
ᖃᓄᐃᓂᕆᔭᖏᓐᓂ ᓄᓇᕗᒥ, ᐃᒪᐃᒻᒪᓪᓗ ᐱᔪᓐᓇᕋᓱᐊᕐᓯᐊᓂᖃᓂᖏᓄᑦ ᖃᓄᐃᑦᑑᒐᓗᐊᕈᓂ ᐱᓕᕆᔭᑦᓴ 
ᐃᒪᐃᒻᒪᓪᓗ ᑲᑎᒪᔨ ᐱᓕᕆᔭᖓᑎᒍᑦ ᐃᓄᖏᓐᓄ ᖃᒪᓂᖅᑐᐊᖅ ᐊᒻᒪᓗ ᐃᒪᐃᒻᒪ ᑕᒪᓐᓇᓗᖃᐄ ᐱᔾᔪᑎᐅᑦᓱᓂ 
ᐸᕝᕕᓵᖃᓗᐊᖃᑦ ᑖᑦᓱᒥᖓ ᐆᒧᖓ ᒥᑦᑕᖅᕕᐅᔪᒧ ᑲᖏᖠᓂᖅᒥ ᐊᒻᒪ ᐱᓕᑦᓯᓪᓗᑎ ᑕᒪᑐᒧᖓ ᑐᑭᓯᔾᔪᑎᒧ 
ᐃᒪᐃᒻᒪᓪᓗ ᑕᒻᒪᖅᓯᒪᓂᖃᕐᓱᑎ. 
 
ᐃᒪᐃᒍᓐᓇᕐᓱᖓᓗ, ᓱᓕᒃᑲᓐᓂᖅ, ᐅᖃᐅᑎᓗᒍ ᑲᑎᒪᔨ ᖃᓄᐃᑑᓂᕆᖏᑎᒍᑦ, ᐃᒪᐃᒻᒪᓪᓗ ᐋᒡᒐ, ᑭᐅᒍᑎᖓ 
ᐃᒪᐃᑑᑦᓱᓂ ᐋᒡᒐ ᐅᑯᓄᖓ ᐃᑲᔫᑎᐅᔪᓂ, ᐃᓗᐊᓂ ᖃᑦᓯᐅᓂᖏᓄᑦ ᐃᒪᐃᒻᒪᓪᓗ ᑲᑎᒪᔨᐅᑉ ᐅᖃᐅᓯᕆᔭᖏᑦᑕ. 
ᑭᐅᒍᑎᖓ ᐋᒡᒐ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᒪᒃᓖᓐ: ᐅᑕᕿᓂᐊᖁᖓ ᐊᑲᐅᓈᕈᔾᔭᐅᓂᕐᓂ, ᐱᑦᑕᓯᐊᓯᒪᓗᓂ ᐊᐱᖁᑎᒧᑦ. ᐅᓗᕆᐊᑯᓲᔾᔨᒐᓚᒧ ᐃᒪᐃᒻᒪᓪᓗ 
ᐳᖅᑐᓂᕐᓴᐅᓇᔭᒪ, ᑕᒪᒃᑯᓄᖓ ᖃᑦᓯᐅᓂᕆᔭᖏᓄᑦ. ᐅᑯᓇᓂ ᑲᑎᒪᔩᑦ ᐊᐅᓚᑦᓯᔨᖏᓐᓂ, ᐄᖕ, ᐱᑕᖃᕐᑐᓯ 
ᐱᔪᒪᓂᖃᕐᓯᐊᕐᑐᓂ ᑲᑎᒪᔨᖁᑎᓐᓂᐅᕕᑦ. 
 
ᑕᐃᒪᖓᓂ ᓴᕿᑕᐅᓚᐅᕐᓯᒪᒪᑕᓂ ᐅᑯᐊ ᖁᓪᓕ ᐊᐅᓚᓂᖏᓄᑦ ᑯᐊᐳᕇᓴᑦ, ᑲᑎᒪᔨᖐᑦ ᐱᓕᑕᐅᓯᒪᓂᖃ 
ᐱᓕᕆᔭᑦᓴᒋᐊᑲᓂᖏᓄ ᐃᓗᐊᓂ ᐅᓪᓗᑕᒫᖅᓯᐅᑎᖏᓐᓂ ᐊᐅᓚᓂᕆᔭᖏᓐᓄᑦ, ᐃᓱᒪᖅᓴᕐᓯᐅᓯᒪᓂᖄᑦ ᑯᐊᐳᕇᓴᒥ 
ᑕᐃᒪᖓᓂ ᐊᖅᕌᓂᓂ, ᐅᕝᕙᓗ ᐱᖓᓲᔪᖅᑐ ᑕᖀᑦ ᐊᓂᒍᖅᓯᒪᓕᕐᑐ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓱᒪᒋᓪᓗᒍ ᒪᒃᓖᓐ ᑐᕌᖅᑎᓚᑦᑖᕋᓂᐅᕐ 
ᐅᐊᑦᑎᐊᕈᖃᐅᔪᖅ ᐃᓚᖏᓐᓄᑦ ᐃᓱᒫᓘᑎᐅᔪᓄᑦ ᖃᐅᔨᒪᔭᓯ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᓯᐊᓅᖃᑦᑕᑲᐃᓐᓇᖃᐅᒻᒪᑦ 
ᐊᒻᒪᓗ ᑕᐃᒃᓱᒪᓂ ᐅᖃᓪᓚᑦᑖᕈᓐᓇᖃᐅᖏᒻᒪᑦ ᐊᑦᔨᒌᖏᓐᓂᖄᔾᔪᒋᐊᖃᕐᓂᖓᓂᒃ ᑐᑭᒧᐊᒍᑎᑦ ᑐᓂᔭᐅᕙᑦᑐᑦ 
ᑲᑎᒪᔨᓄᑦ ᐊᒻᒪᓗ ᐃᓱᒪᒋᓪᓗᒍ ᐱᑦᔪᑎᖃᖏᓗᐊᕆᐊᖓᓂᒃ. 
 
ᑲᑎᒪᔩᑦ, ᐅᖃᐅᑎᒍᒪᓪᓗᑎᓪᓗ ᒫᓐᓇ, ᐱᖁᔭᖓ ᑲᑎᒪᔩᑦ, ᐃᒃᓯᕙᐅᑕᖓ ᑲᑎᒪᔨᖏ ᐆᒻᒪᖅᑯᑎᓕᕆᔨᒃᑯᑦ, ᓴᐃᒪᓐ 
ᒥᖅᑯᓵᖅ, ᒪᐃᔭᐅᓚᐅᖅᑐᖅ, ᖃᐅᔨᒪᔭᐅᑦᑎᐊᖅᑐᖅ ᓇᒻᒥᓂᖃᑦᑎᐅᔪᖅ, ᐃᓅᓪᓗᓂ ᓇᒻᒥᓂᖃᑦᑎᐅᔪᖅ 
ᒥᑦᑎᒪᑕᓕᒃᒥᑦ, ᐱᑕᖃᑦᑐᒍᑦ, ᓱᓕᒍᒪ, ᑲᑎᒪᔨᓂ ᑕᓪᓕᒪᓂᒃ ᒪᐃᔭᐅᓂᑰᓯᒪᔪᓂᒃ, ᒪᐃᔭᐅᓂᑯ ᑎᐊᓂᔅ ᒪᐃᐅᓪ, 
ᒪᐃᔭᐅᓂᑯ ᑕᐃᕕᑦ ᓴᒪᐃᓛᖅ, ᒫᓐᓇᐅᔪᖅ ᒪᐃᔭ ᐃᓕᓴᐱ ᓯᐅᑐᐊᐱᒃ, ᐆᑦᑑᑎᒋᓗᒍ, ᑯᕌᕗᐊᕐᑦ ᐊᒻᒪᓗ ᒪᔨᒃ,  

ᑮᓇᐅᔭᓕᕆᔨᖃᑦᑐᑕ, ᑲᑎᒪᔨᑦᑎᐊᕙᒻᒪᕆᐊᓗᐃᑦ, ᐃᒃᓯᕙᐅᑖᖅ, ᐱᔪᓐᓇᓪᓚᕆᒃᑐᒥᒃ ᐱᑕᖃᒻᒥᔪᒍᑦ 
ᐊᓐᑎᐅᕆᐅᒥᐅᑕᖅ ᐃᒥᒃᑰᖓᔪᑦ ᑲᑎᒪᔨᓂ, ᕼᐅᒻᔅ, ᓇᐃᒍᕌᒦᖔᖅᑐᖅ. 
 
ᑲᑎᒪᔨᑦᑎᐊᕚᓗᐃᑦ ᐊᒻᒪᓗ ᐱᓕᕆᑦᑎᐊᖅᑐᑎᒃ ᑲᑎᒪᔩᑦ. ᐊᐱᕆᓂᐊᕋᒃᑯᑦ ᕕᓕᐅᕆᑎ ᓇᓗᓇᐃᖅᓯᑲᓐᓂᖁᓗᒍ 
ᐱᓕᕆᐊᖑᓯᒪᔪᓂᒃ. ᐱᓇᓱᐊᕈᓯᐅᓚᐅᖅᑎᒥ, ᐱᒻᒪᕆᐅᓂᖅᐹᖑᔪᒥᖅᑲᐃ ᑲᑎᒪᔩᑦ ᑲᑎᒪᓂᖃᓚᐅᖅᑐᑦ ᐅᓪᓗᒥᒧᑦ 
ᐃᖃᓗᓐᓂ ᑲᑎᒪᔨᓕᒫᑦ ᐅᐸᑦᑐᑎᒃ. ᕕᓕᐅᕆᑎ ᖃᐅᔨᑎᑦᑎᒍᓐᓇᖅᑐᖅ ᐱᓕᕆᐊᖑᔪᓂᒃ ᑲᑎᒪᔨᓄᑦ 
ᐃᓚᐅᖃᑕᐅᓪᓚᕆᒻᒪᑦ ᖁᓪᓕᑯᓐᓄᑦ. ᕕᓕᐅᕆᑎ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑐᓂᓂᐊᖅᐸᕋ ᕕᓕᐅᕆᑎ ᐱᕕᖃᑦᑎᓪᓗᒍ. 
 
ᕕᓕᐅᕆᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᑐᐃᓐᓇᕐᓗᖓ ᒥᓂᔅᑕ ᐲᑯ ᐅᖃᐅᓯᕆᖅᑲᐅᔭᖓᓂᒃ ᑲᑎᒪᔩᑦ 
ᐱᓕᕆᐊᕆᕙᓪᓕᐊᔭᖏᓐᓄᑦ ᓇᓗᓇᐃᖅᓯᓗᖓ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑐᑭᒧᐊᑦᑎᐊᕐᓂᕆᓕᖅᑕᖏᓐᓄᑦ. 
 
ᐱᓇᓱᐊᕈᓰᒃ ᒪᕐᕈᑲᓵᓂ, ᑲᑎᒪᔩᑦ ᑲᑎᒪᓂᖃᓚᐅᕐᒪᑕ, 80-ᐳᓴᖓᑎᒍᑦ ᑲᑎᒪᔩᑦ ᐅᐸᒃᓯᒪᓚᐅᖅᑐᑦ ᐊᒻᒪᓗ ᒥᔅᑕ. 
ᐲᑯ ᓱᓕᓪᓗᓂ ᐅᖃᑦᑎᓪᓗᒍ ᐱᑕᖃᕋᑦᑕᑦ ᐃᓄᓐᓂᒃ ᑲᑎᒪᔨᓂ ᐊᑦᔨᒌᖏᑦᑐᓂᒃ ᐱᓕᕆᐊᖃᖅᓯᒪᔪᓂᑦ, 
ᓇᓗᖏᑎᐊᖅᑯᖓ ᑲᑎᒪᔨᖃᕋᑦᑕ ᑲᑎᒪᔨᓂ, ᒐᕙᒪᒃᑯᑎᒍᑦ ᐃᓱᒪᒋᔭᐅᔪᖅ, ᑕᐃᒃᑯᑎᑐᓇ ᐅᓱᐊᓗᒧᑦ ᐃᓱᒪᒋᔭᐅᔪᑦ, 
ᑮᓇᐅᔭᓕᕆᓂᖅᓴᐅᒻᒪᑦ, ᑭᓯᐊᓂ ᐊᑦᔨᒌᖏᑦᑐᑦ ᐃᓄᐃᑦ ᓱᖁᑎᔅᓴᖅᑐᑦ ᖃᓄᐃᓕᓂᖓᓂᒃ ᒐᕙᒪᒃᑯᑦ 
ᑯᐊᐳᕇᓴᖁᑎᖓᓂᒃ. 
 
ᑲᑎᒪᔩᑦ ᑲᑎᒪᓂᖃᑦᑎᓪᓗᒋᑦ, ᐱᓇᓱᐊᕈᓯᐊᓚᐅᖅᑐᓂ, ᑲᑎᒪᔩᑦ ᐱᓚᐅᖅᑐᑦ 99-ᒥᑦ ᓇᓗᓇᐃᖁᓪᓗᒍ 99 ᐊᒻᒪᓗ 
ᓄᓇᓖᑦ ᐃᓚᖏᑦ ᖃᓗᐃᓕᐅᕈᑎᐅᔪᑦ ᐃᓗᐊᓂ ᑯᐊᐳᕇᓴᐅᑉ ᐋᖅᑭᐸᓪᓕᐊᔪᑦ. 
 
ᐆᑦᑑᑎᒋᓗᒍ, ᐱᑕᖃᒻᒪᑦ ᐊᐅᓛᐸᓪᓕᐊᓂᕐᒧᑦ ᑲᑎᒪᔨᕋᓛᓂᑦ, ᑲᑎᒪᔩᑦ, ᐋᖅᑭᒃᑕᐅᓯᒪᔪᑦ ᐱᖓᓱᓂᒃ ᑲᑎᒪᔨᓂᑦ 
ᑲᑎᒪᔨᖃᑦᑐᓂᒃ ᐃᖏᕐᕋᑦᑎᐊᖁᓪᓗᒍ ᐊᐅᓛᖅᑎᕆᓂᕐᒧᑦ ᐊᑐᓕᖅᑎᑦᑎᓂᖅ ᐃᐳᕈ 1-ᒥ ᐊᒻᒪᓗ ᒪᑯᓄᖓ 
ᑲᑎᒪᔨᕋᓛᑦ ᓇᓗᓇᐃᖅᓯᖁᓪᓗᒋᑦ ᑮᓇᐅᔭᐃᑦ ᖃᐅᔨᓴᖅᑕᐅᓂᖏᑕ ᐅᓂᒃᑳᖏᑦ ᒪᓕᑦᑕᐅᑎᐊᕐᕋᓗᐊᕐᒪᖔᑕ. 
 
ᑭᓯᐊᓂ ᐱᑕᖃᑦᑐᑦ ᐃᓚᖏᓐᓂᒃ ᑲᑎᒪᔨᕋᓛᑦ ᐋᖅᑭᒃᑕᐅᓯᒪᔪᑦ ᑲᑎᒪᔨᓄᑦ ᓇᓗᓇᐃᖅᓯᖁᓪᓗᒋᑦ ᑯᐊᐳᕇᓴᒃᑯᑦ 
ᑐᑭᓕᐊᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕕᓕᐅᕆᑎ. ᓱᓕᒃᑲᓐᓂᐅᕙ? ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓗ ᐃᓱᓕᓕᖅᐸᑦ, ᒥᓂᔅᑕ ᐲᑯ, ᓄᖑᓕᕐᒥᑉᐸᑦ ᐊᓪᓗ ᐆᒻᒪᖅᑯᑎᓕᕆᔨᒃᑯᑦ 
ᐊᑭᓕᒃᓴᖃᑦᑐᑦ, ᐊᖏᖃᑎᒌᑦᑐᐃᓐᓇᐅᕙᓪᓚᐃᔪᒍᑦ ᐱᑕᖃᕆᐊᖓᓂᒃ ᖃᓄᐃᖏᑎᐊᖅᑐᒥᒃ ᐊᒥᐊᒃᑯᒥᓂᖅᑕᖃᕐᓗᓂ 
ᒫᓐᓇᐅᔪᖅ, ᓱᓕᔪᓇᖏᑦᑐᓘᓐᓃᑦ, ᐋᖅᑭᒃᑎᕆᓂᖅ ᐆᒻᒪᖅᑯᑎᓂᑦ ᐱᒻᒪᕆᐅᖏᑎᐊᖅᑐᖅ. 
 
ᐅᖃᐅᔾᔨᒍᓐᓇᖅᑮᑦ ᑲᑎᒪᕕᒻᒥᒃ ᐃᖅᑲᓇᐃᔭᖅᑎᓂᒃ ᓄᖅᑲᑦᑐᖃᔾᔮᖏᑦᑐᖅ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ 
ᐃᓂᓪᓚᖓᑦᑎᐊᕐᓂᐊᕐᒪᑕ ᖃᐅᔨᒪᓗᑎᒃ ᖃᓄᐃᑦᑐᑐᐃᓐᓇᑦᑎᐊᓂᒃ ᓇᓗᓇᖅᑐᖃᑦᑎᓪᓗᒍ ᐆᒻᒪᖅᑯᑎᓕᕆᔨᒃᑯᑦ 
ᐅᕝᕙᓘᓐᓃᑦ ᖁᓪᓕᖅ ᑯᐊᐳᕇᓴᓐ, ᐃᖅᑲᓇᐃᔭᖅᑎᓂᒃ ᓄᖅᑲᑦᑐᖃᔾᔮᖏᑦᑐᑦ ᓯᕗᓂᑦᑎᓐᓂ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᖃᕈᒪᔪᖓ ᒪᕐᕉᓐᓂᒃ. ᐆᒻᒪᖅᑯᑎᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᐊᒻᒪᓗ ᐃᓕᐅᖃᑦᑕᐅᓯᒪᔪᑦ ᐃᖅᑲᓇᐃᔭᖅᕕᓐᓂ ᐆᒻᒪᖅᑯᑎᖃᑦᑎᑦᑎᔪᑦ ᖃᐅᑕᒫᑦ 
ᐱᓕᕆᓯᒪᑦᑎᐊᕐᒪᑕ ᐃᓄᖏᓐᓄᑦ ᓄᓇᕗᒻᒥ. 
 
ᐊᒻᒪᓗ ᐱᑕᖃᖏᓇᑦᑕ, ᐃᒃᓯᕙᐅᑖᖅ, ᐃᓱᒪᔅᓴᖅᓯᐅᕈᑎᖃᖏᑦᑐᒍᑦ ᒫᓐᓇᐅᔪᖅ ᐅᕝᕙ ᓘᓐᓃᑦ ᐊᖏᕐᕈᑐᒥ 
ᓯᕗᓂᒃᓴᑎᓂ, ᓄᖅᑲᑎᑦᑎᔪᖃᕐᓂᐊᕐᒪᖔᖅ ᐊᒻᒪᓗ ᑕᑯᓇᒻᒥᔪᒍᑦᑕᐅᖅ, ᒪᓕᑐᐃᓐᓇᖅᑐᒍ ᖃᓄᖅ ᑯᐊᐳᕇᓴᒃᑯᑦ 
ᐱᕈᑉᐸᓪᓕᐊᓂᖓ, ᐊᖏᓪᓕᒋᐊᕐᓂᕐᒥᒃ. 
 
ᑕᑯᖃᑦᑕᓕᕋᑦᑕ ᒫᓐᓇᐅᔪ6 ᖃᒪᓂᖅᑐᐊᕐᒥᑦ ᐊᓪᓚᕝᕕᒻᒥ ᕿᒥᕐᕈᔭᐅᓚᐅᖅᑐᓂᑦ ᖃᐅᔨᔭᐅᓚᐅᖅᑐᓂᒃ, 
ᐆᑦᑑᑎᒋᓪᓗᒍ, ᑎᓴᒪᒃᑲᓂᕐᓂᑦ, ᐱᓱᓂᑦ ᑮᓇᐅᔭᓕᕆᔨᓂᒃ ᐃᖅᑲᓇᐃᔮᔅᓴᓂᒃ ᐅᑦᑑᑎᒋᓪᓗᒍ, ᖃᒪᓂᖅᑐᐊᕐᒥᑦ 
ᐃᖅᑲᓇᐃᔭᓕᖅᑎᑦᑎᓯᒪᕗᒍᓪᓕ ᐊᒥᓱᒃᑲᓂᕐᓂᑦ ᐃᖅᑲᓇᐃᔭᖅᑎᓂᒃ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᓐᓄᑦ. 
 
ᑮᓇᐅᔭᖅᑖᕐᓂᐅᑉ ᖁᓛᒍᒃᑲᓐᓂᖅ ᐅᖃᐅᓯᐅᖅᑲᐅᔪᒧᑦ ᒪᒃᓚᐃᓐᒧᑦ ᐅᐊᑦᑎᐊᕈᒃᑲᓐᓂᖅ, 
ᖃᐅᔨᒪᒋᐊᕈᒪᑐᐃᓐᓇᖅᐳᖓ ᓇᓗᓇᙱᒻᒪᑦ ᑕᒪᓐᓇ ᐃᖅᑲᐅᒪᔭᐅᒻᒪᑦ, ᖃᓂᒋᔮᓃᓐᓂᐅᓴᖅᑲᐅᙱᒻᒪᑕ 
ᖃᑦᑎᐅᓂᖏᑦ ᐅᖃᐅᓯᐅᖅᑲᐅᔪᑦ ᒪᒃᓚᐃᓐᒧᑦ. ᐱᓯᒪᙱᓇᒃᑭᑦ ᐅᕙᓐᓂᑦ ᖃᑦᑎᓪᓚᑦᑖᖑᓐᓂᕐᒪᖔᑕ. ᑲᑎᑦᑐᒋᑦ 
ᐊᑭᓕᐅᑕᐅᓚᐅᖅᑐᑦ ᖁᓛᒍᒃᑲᓐᓂᖅ ᐊᑭᓕᐅᑕᐃᑦ ᐱᓕᕆᐊᖑᕙᑦᑐᑦ ᑯᐊᐳᕋᐃᓴᒃᑯᑦ ᑲᑐᔾᔨᖃᑎᒌᖏᓐᓄᑦ 
ᓯᓚᕐᔪᐊᕐᒥ. ᑭᓯᐊᓂ ᑐᖔᓃᓚᐅᖅᐳᑦ ᓇᓗᓇᙱᑦᑐᖅ $40-ᑕᐅᓴᓐ. ᑭᓇᑐᐃᓐᓇᕐᒥᑦ ᐱᔪᖃᓚᐅᙱᓚᖅ $40-
ᑕᐅᓴᓂᒃ ᖁᓛᒍᒃᑲᓐᓂᖅ ᐊᑭᓕᐅᑕᐅᔪᓂᒃ; ᑕᒪᓐᓇ ᐅᖃᐅᓯᕆᔪᓐᓇᑦᑎᐊᖅᐸᕋ ᓱᓕᓪᓗᖓ, ᒪᒃᓚᐃᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᐅᙱᓕᐅᕈᑎᖃᙱᑦᑎᐊᖅᐳᖓ ᒥᓂᔅᑕᐅᑉ ᑐᖏᓕᐊᓄᑦ ᐅᕝᕙᓘᓐᓃᑦ 
ᐃᑲᔪᖅᑎᖏᓐᓄᑦ ᒥᓂᔅᑕᐅᑉ ᑐᖏᓕᐊᑕ ᐅᕝᕙᓘᓐᓃᑦ ᐊᖏᔪᖅᑲᐅᑎᓄᑦ ᑯᐊᐳᕋᐃᓴᒃᑯᓐᓄᑦ ᒐᕙᒪᒃᑯᓐᓂᑦ 
ᖁᓛᒍᒃᑲᓐᓂᖅ ᐊᑭᓕᖅᓱᖅᑕᐅᑎᓪᓗᒋᑦ. 
 
ᑭᓯᐊᓂ ᑐᓴᖅᑐᒋᑦ ᐊᒥᓲᓂᖏᑦ ᖃᓄᐃᖃᑦᑕᖅᓯᒪᓂᖏᑦ ᐃᖅᑲᓇᐃᔭᖅᑏᑦ ᐊᒻᒪ ᐊᐱᖅᑯᑎᒋᔪᒪᓪᓗᒍ ᖃᑎᒪᔩᑦ 
ᑐᑭᒧᐊᖅᑎᖏᑦ ᐃᓱᒪᓕᐅᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᖁᓛᒍᒃᑲᓐᓂᖅ ᑮᓇᐅᔭᖅᑖᖅᑎᓪᓗᒋᑦ ᐱᔾᔪᑎᒋᓪᓗᒍ 
ᖃᐅᔨᒪᒐᑦᑕ ᐊᖏᔪᖅᑳᓂᒃ ᐃᖅᑲᓇᐃᔭᖅᑎᓂᒃ, ᒥᓂᔅᑕᐃᑦ ᑐᖏᓕᖏᓐᓂᑦ, ᐱᑕᖃᕈᓐᓃᖅᑕᐅᑎᒋᔪᓐᓇᕐᒪᑕ 
ᑕᐃᒪᐃᒻᒪᑦ ᐊᒃᓱᕈᕈᑎᖃᖅᑐᒻᒪᕆᐅᔪᓄᑦ ᐊᒻᒪ ᐅᑕᖅᑭᑦᑎᐊᕐᓂᐊᖅᐳᖓ ᖃᓄᐃᑦᑕᕐᒪᖔᑕ ᖁᓛᒍᒃᑲᓐᓂᖅ 
ᑮᓇᐅᔭᖅᑖᖑᕙᑦᑐᑦ. 
 
ᐅᖃᖅᑲᐅᒐᕕᑦ ᐅᐊᑦᑎᐊᕈ ᐊᑭᑐᔪᓃᙶᙱᑦᑐᒥᑦ ᐱᐅᔪᒻᒪᕆᒻᒥᑦ ᓱᓇᒃᑯᑖᖃᕐᕕᓕᐅᓛᕐᓂᐊᕐᓂᕋᖅᑐᑎᑦ 
ᖃᒪᓂᖅᑐᐊᕐᒥ ᐊᑭᖃᖅᑰᖅᑐᓂ $2 ᐊᒻᒪ ᐊᕝᕙᖓ ᐅᕝᕙᓘᓐᓃᑦ $3-ᒥᓕᐊᓂᒃ. ᑕᑯᒋᐊᓚᐅᕋᒪ 
ᐱᓇᓱᐊᕈᓯᐅᓚᐅᖅᑐᒥ ᐃᑯᒪᑦᑎᐊᖅᑐᒻᒪᕆᐅᓪᓗᓂ ᐊᒻᒪ ᐱᐅᔪᒻᒪᕆᐅᓪᓗᓂ ᐃᓪᓗ, ᐱᐅᓂᖅᐹᖑᓪᓗᓂ. 
 
ᐆᒻᒪᖅᑯᑎᒃᑯᕕᔅᓴᐅᖅᑰᖅᑐᖅ ᐱᔭᕇᖅᑕᐅᒍᓂ. ᒥᓂᔅᑕ ᖃᐅᔨᒪᕚ ᖃᖓᒃᑰᒐᔭᙳᐊᕐᒪᖔᖅ ᐃᓪᓗ 
ᐱᔭᕇᖅᑕᐅᒐᔭᕐᓂᖓ ᖃᒪᓂᖅᑐᐊᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᒪᓂᖅᑐᐊᕐᒥᑦ ᐆᒻᒪᖅᑯᑎᓕᕆᕕᒃ ᐃᓗᓐᓂ 
ᐱᕈᖅᐸᓪᓕᐊᓯᒪᕗᖅ. ᓴᖅᑭᔮᖅᑎᑕᐅᑦᑎᐊᓚᐅᖅᑐᖅ ᐆᒻᒪᖅᑯᑎᑦ ᐊᑭᖏᓐᓂᑦ ᕿᒥᕐᕈᔨᒃᑯᑦ ᐅᓂᒃᑳᖓᓐᓂ ᐊᒻᒪ 
ᐃᓚᖓᒍᑦ ᑖᒃᑯᐊ ᕿᒥᕐᕈᔩᑦ ᐃᓱᒫᓘᑎᖃᓚᐅᖅᐳᑦ ᓴᓇᓯᒪᔭᑦᑎᓐᓂᑦ. 

ᑭᓯᐊᓂᓕ ᐃᓄᒋᐊᖅᓯᕙᓪᓕᐊᔪᑦ ᖃᒪᓂᖅᑐᐊᕐᒥ ᐊᒻᒪᓗ ᐅᔭᕋᓐᓂᐊᕐᓂᖅᑕᖃᑐᐃᓐᓇᕆᐊᖃᕐᓂᖓᓄᑦ, ᐃᓪᓗ 
ᑕᐃᑲᓃᒍᓐᓇᖅᐳᖅ ᐊᒥᓱᑲᓪᓚᓐᓂᒃ ᐊᕐᕌᒍᓂᑦ ᓄᓇᓕᒻᒥᐅᓄᑦ. 
 
ᑭᖑᕙᕆᐊᖅᓯᒪᒻᒪᑦ ᑕᕝᕙᓂ ᐊᕐᕌᒍᒥ ᐋᖅᑭᔅᓯᕕᐅᓂᐊᖅᑐᓂ ᐊᐅᓚᐅᑎᓂᒃ. ᑭᓯᐊᓂ ᐸᕐᓇᐅᑎᖃᖅᐳᒍᑦ 
ᖃᐅᔨᒪᒋᐊᖁᓪᓗᑕ ᐆᒻᒪᖅᑯᑎᓕᕆᕕᒃ ᑕᕝᕙᓃᑐᐃᓐᓇᖁᓪᓗᒍ ᖃᒪᓂᖅᑐᐊᕐᒥ ᐊᒻᒪ ᑐᑭᓯᓯᒪᔭᒃᑯᑦ 
ᑐᓂᓯᔪᓐᓇᕐᓂᐊᕋᑦᑕ ᐆᒻᒪᖅᑯᑎᖃᕐᕕᒻᒥᑦ 2005-ᖑᓕᖅᐸᑦ ᑕᐃᒪᐃᒻᒪᑦ ᑭᖑᕙᓗᐊᙱᑦᑎᐊᖅᐳᒍᑦ  
ᐸᕐᓇᐅᑎᒋᓯᒪᔭᑦᑎᓐᓄᑦ. ᐊᕐᓇᐅᑎᒋᓯᒪᔭᕗᑦ ᐹᖅᑭᔅᓯᒪᒻᒪᑦ 2004-ᒧᑦ ᑭᓯᐊᓂᓕ 2005-ᒥᐅᓂᐅᓴᓕᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᕕᒋᔪᓐᓇᖅᑎᐊᖅᐱᒋᓪᓖ ᖃᒪᓂᖅᑐᐊᕐᒥᐅᑯᓗᐃᑦ ᒪᕐᕉᓐᓂᒃ 
ᐊᕐᕌᒎᓐᓂᒃ ᑭᖑᕙᕐᓂᖃᖅᑎᓪᓗᒍ ᐆᒻᒪᖅᑯᑎᖃᕐᕕᒻᒧᑦ ᐆᒻᒪᖅᑯᑎᐅᔪᑦ ᓄᓇᓕᖓᓐᓂᑦ 
ᑕᐃᒪᐃᓕᖓᑐᐃᓐᓇᑲᐃᓐᓇᕐᓂᐊᕐᒪᑦ ᐊᑐᖅᐸᑦᑕᖏᓐᓄᑦ ᐊᒻᒪ ᐊᐅᓚᐅᑏᑦ ᖃᒥᖃᑦᑕᕐᓗᑎᒃ 
ᐊᑦᑐᐃᓂᖃᑲᒻᒪᓐᓂᐊᙱᒻᒪᑕ ᓄᓇᓕᒻᒥᐅᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒥᓱᒻᒪᕆᐅᒻᒪᑕ ᐅᖃᐅᓯᕆᔭᔅᓴᐃᑦ 
ᐊᐅᓚᐅᑎᓕᕆᑎᓪᓗᑕ. ᐅᖃᓪᓚᑦᑖᕈᓐᓇᙱᓚᖓ ᖃᓄᐃᓕᖓᓂᐊᕐᓂᖏᓐᓂᑦ ᓯᕗᓂᑦᑎᓐᓂᑦ ᖃᐅᒻᒪᖅᑯᑏᑦ 
ᖃᒥᑐᐃᓐᓇᕆᐊᖃᕐᓂᖏᓐᓄᑦ ᑭᓯᐊᓂ ᐅᖃᕈᓐᓇᖅᐳᖓ ᑕᒪᑐᒧᖓ, ᐱᔾᔪᑎᒋᓪᓗᒍ ᑭᖑᕙᕆᐊᕐᓂᖓ 
ᐱᔭᕇᖅᑕᐅᕕᔅᓴᖓᑕ ᐆᒻᒪᖅᑯᑎᖃᕐᕕᐅᑉ ᖃᒪᓂᖅᑐᐊᕐᒥ, ᐸᕐᓇᐅᑎᓕᐅᕆᐊᖃᕋᑦᑕ, ᑐᐊᕕᕐᓇᖅᑐᒧᑦ ᐸᕐᓇᐅᑎᓂᒃ, 
ᖃᐅᔨᒪᒋᐊᖁᓪᓗᑕ ᖃᒪᓂᖅᑐᐊᕐᒥ ᐃᑯᒻᒪᖅᑯᑎᖏᑦ ᖃᒥᖃᑦᑕᖁᓇᒋᑦ. 
 
ᐅᖃᐅᔾᔭᐅᓯᒪᕗᖓᓕ ᒥᔅᑕ ᕼᐋᑯᒧᑦ ᐊᒻᒪ ᐃᓚᖏᓐᓄᑦ ᒥᓂᔅᑕᖃᕐᕕᒻᒥ, ᑯᐊᐳᕋᐃᓴᒃᑯᓐᓂᑦ, 
ᐃᑯᒻᒪᖅᑯᑎᓕᕆᔨᒃᑯᓐᓂᑦ ᐸᕐᓇᐅᑦ, ᑐᐊᕕᕐᓇᖅᑐᒧᑦ ᐸᕐᓇᐅᑦ ᐋᖅᑭᑦᑕᐅᓯᒪᔪᖅ ᑯᐊᐳᕋᐃᓴᒃᑯᓐᓄᑦ ᓈᒻᒪᒃᑲᔭᕐᒪᑦ 
ᐊᒻᒪ ᐅᖃᕆᐊᖅᑐᓂ ᒥᔅᑕ ᕼᐋᑯ ᖃᒪᓂᖅᑐᐊᕐᒥᐅᑕᐅᔪᖅ, ᖃᐅᔨᒪᒋᐊᕋᔭᕐᒪᑦ ᐆᒻᒪᖅᑯᑎᖃᕐᕕᒃ 
ᐊᐅᓚᑦᑎᐊᖏᓐᓇᕐᓂᐊᕐᒪᑦ. 
 
ᖃᐅᔨᒪᑦᑎᐊᖅᐳᖓ ᖃᐅᔨᒪᑦᑎᐊᕐᓂᖅᓴᐅᒐᔭᕋᑦᑕ ᖃᒪᓂᖅᑐᐊᕐᒥᐅᑦ ᖃᐅᒻᒪᖅᑯᑎᖏᑦ ᖃᒦᓐᓇᖃᑦᑕᔾᔮᙱᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᒪᓐᓇ ᐊᑲᐅᓯᐅᒥᓇᖅᑯ ᒥᓂᔅᑕᐅ ᐅᖃᐅᓯᕆᕋᑖᖅᑕᖓ ᐅᕙᓐᓄᑦ ᐊᒻᒪᓗ 
ᓯᓂᑦᑎᐊᓂᖅᓴᐅᖃᑦᑕᕐᓂᐊᓕᖅᑯᖓ ᐅᓐᓄᐊᒃᑯᑦ ᖃᐅᔨᒪᓗᖓ, ᖃᐅᒪᐃᑦ ᖃᒥᓐᓂᖅᑲᑕ ᐅᓐᓄᐊᒃᑯᑦ 2-ᒨᖅᑎᓪᓗᒍ, 
ᐅᖄᓚᕕᒋᔪᓐᓇᖅᑲᕋ ᕼᐃᓴᓐ ᐅᖃᐅᑎᓗᒍ ᖃᐅᒻᒪᖅᑯᑏᑦ ᖃᒪᓐᓂᕋᕐᓗᒋ, ᐊᒻᒪᓗ ᖁᐊᓕᕐᓂᕋᕐᓗᑕ ᐊᒻᒪᓗ 
ᖃᐅᔨᒪᓪᓗᑕ ᐊᑯᓂᐅᔾᔮᖏᒻᒪᑕ. ᖁᕕᐊᒻᒪᕆᑉᐳᖓ ᒥᓂᔅᑕ ᖃᓄᐃᓕᐅᕈᓐᓇᕐᓂᖓ ᐅᕙᓐᓄ, ᐊᒻᒪᓗ ᖃᐅᔨᒪᓪᓗᒍ 
ᕼᐃᓴᓐ, ᐊᒃᓱᕈᖅᑐᓂᑦ ᐃᖅᑲᓇᐃᔭᖃᑦᑕᖅᑯ ᐊᒻᒪᓗ ᖃᐅᔨᒪᓪᓗᒍᑦ ᑐᓐᖓᕕᒋᔭᐅᓪᓗᓂᑦ ᐆᒻᒪᖅᑯᑎᓕᕆᔨᒃᑯᓐᓄᑦ 
ᒫᓐᓇᐅᔪᖅ ᐊᒻᒪᓗ ᖃᐅᔨᒪᒋᓪᓗᒍ ᐅᖄᓚᐅᑎᖓᑕ ᓈᓴᐅᑎᖓ ᐊᖏᕐᕋᓐᓂ, ᑎᑎᕋᖅᓯᒪᔭᕋ ᐊᒻᒪᓗ 
ᓇᓗᓇᐃᑦᑎᐊᓂᐊᖅᑐᒍᑦ ᑕᕝᕙᓃᑦᑎᐊᓂᐊᕐᖓᑦ ᖃᒪᑳᓪᓚᓂᖅᑲᑕ ᖃᐅᒻᒪᖅᑯᑏᑦ ᕼᐃᓴᓐᒧᑦ. ᐃᒃᓯᕙᐅᑖᖅᑦ, 
ᓄᖅᑲᕈᒪᓕᖅᑯᖓ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᖅᑯ ᑲᑎᒪᓂᕐᒥᑦ ᓄᖅᑲᑦᑎᑦᑎᔪᒪᓪᓗᓂ ᐊᒻᒪᓗ ᑕᒪᓐᓇ 
ᐱᒋᐊᖅᑎᑕᐅᓯᒪᔪᑦ ᐊᐃᕙᐅᑎᐅᔪᓐᓇᕋᓂ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᑲᔪᓯᔪᖅ. 
 
ᐃᖅᑲᐃᑎᑦᑎᔪᒪᕗᖓ ᒥᓂᔅᑕᐅᔪᖅ ᐊᒻᒪᓗ ᐱᓕᕆᕕᖓ ᐃᖅᑲᓇᐃᔭᖅᑎᖏᓪᓗ, ᑕᕝᕙᓂ ᒪᓕᒐᓕᐅᖅᕕᑎᓐᓂ 
ᓄᓇᕗᒻᒥ ᒪᓕᒃᑲᑦᑕ ᒪᓕᒐᓕᐅᕕᓐᓂ ᐱᖁᔭᐅᔪᓂᑦ ᐊᒻᒪᓗ ᐊᓐᓄᕌᑦᑎᐊᖅᓯᒪᔭᕆᐊᖃᕋᑦᑕ, 
ᐃᖅᑲᐃᑎᑦᑎᔾᔪᑎᑐᐃᓐᓇᖅ ᒥᓂᔅᑕᒧᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᐋᓐᓄᕌᑦᑎᐊᖅᓯᒪᔭᕆᐊᖃᕐᖓᑦ  
ᑕᕝᕗᖓᓚᐅᓐᖏᓐᓂᖓᓂᑦ. ᑕᒪᓐᓇ ᒪᓕᑦᑐᒍ ᐱᖁᔭᐅᔪᑦ ᒪᓕᒐᓕᐅᖅᑎᓄᑦ ᑲᓇᑕᒥ ᐊᓯᖏᓪᓗ. ᖁᔭᓐᓇᒦᒻᒪᕆᒃ 
ᖃᐃᔪᓐᓇᖅᑲᐅᒐᓯ. ᐊᐱᕆᓂᐊᓕᕆᕙᕋ ᐅᖃᖅᑎ ᖃᐃᖁᓗᒍ. ᑭᖑᓪᓕᖅᐹᒥ ᐅᖃᐅᓯᔅᓴᖃᖅᑳ ᒥᓂᔅᑕᐅᔪᖅ? 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓐᓄᓴ ᑲᔪᓯᒃᑲᓂᕐᓂᐅᔪᖅ ᑲᑎᒪᔾᔪᑎᒋᓚᐅᖅᓯᒪᔭᕗᑦ 
ᖃᒪᓂᑦᑐᐊᕐᒥ ᐋᖅᑭᔅᓯᒪᑦᑎᐊᖅᑯ; ᐅᑉᐱᕈᓱᑉᐳᖓ ᓄᖅᑲᑎᑦᑎᔪᓐᓇᕋᑦᑕ ᓱᓕᓐᖏᑦᑐᑦ ᐅᖃᐅᓯᐅᓯᒪᔪᑦ 
ᐃᓱᒪᒋᔭᐅᓯᒪᔪᓪᓗ. ᐊᒃᓱᕈᖅᑐᑕ ᐃᖅᑲᓇᐃᔮᖃᖅᑯᒍᑦ, ᒥᓂᔅᑕᐅᑉ ᐊᓪᓚᕝᕕᖓᓂ, ᐊᒻᒪᓗ ᐃᓚᖏᓐᓂ 
ᖁᑦᑎᓂᖅᓴᐃᑦ ᐃᖅᑲᓇᐃᔭᖅᑏᑦ ᐆᒻᒪᖅᑯᑎᓕᕆᔨᒃᑯᓐᓂ ᐋᖅᑮᓗᑕ ᑕᑯᓯᒪᔭᑦᑎᓐᓂ. ᐱᐅᔪᓂᑦ ᓴᖅᑮᐸᓪᓕᐊᓱᒋᕙᕋ 
ᕙᓚᕼᐅᑎ ᐊᒻᒪᓗ ᒥᔅᑕ ᕼᐊᑯ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑎᐅᔪᑦ. ᒪᓕᒐᓕᐅᖅᑎᐅᔪᑦ ᖁᔭᒋᕙᒃᑲ 
ᐊᐱᖅᑯᓯᕆᒍᓐᓇᖅᑲᐅᔭᖏᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐅᖃᑎᒃᑲ ᐊᐱᕆᔪᒪᕙᒃᑲ ᐱᔭᕇᕐᒪᖔᑦᑕ ᒥᓂᔅᑕᐅ ᐅᖃᐅᓯᖏᓐᓂ 
164-1(6). ᑕᒪᓐᓇ ᐱᔭᕇᖅᑕᕘᑦ? ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ ᖃᐃᔪᓐᓇᖅᑲᐅᒐᔅᓯ ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑏᒃᑭ, ᐅᖃᖅᑎ ᖃᐃᖁᓕᖅᑲᕋ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᐃᒃᓯᕙᐅᑖ 
ᐳᑭᕐᓇᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᓯ ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᑕ ᒥᓂᔅᑕᐃᑦ 
ᐅᖃᐅᓯᖓᑦ 164-1(6)ᒥᒃ, ᐊᒻᒪ ᓴᖅᑭᑕᐅᓯᒪᔪᖅ ᑎᑎᖅᑲᒃ 117-1(6)ᒥᒃ, ᐊᒻᒥᒪᓗ ᓴᑎᖅᑭᑕᐅᓯᒪᔪᖅ ᑎᑎᖅᑲᒃ 
118-1(6)ᒥᒃ. ᓇᓗᓇᐃᖅᓯᔪᒪᕗᒍᑦ  ᒥᓂᔅᑕᐃᑦ ᐅᖃᐅᓯᖓᑦ 164-1(6), ᐊᒻᒪ ᓴᖅᑭᑕᐅᓯᒪᔪᖅ ᑎᑎᖅᑲᒃ 117-1(6) 
ᐊᖏᖅᑕᐅᖅᑲᐅᒻᒪᑎᒃ. ᐊᒻᒪᓗ, ᐱᒋᐊᖅᑎᑦᑎᕗᖓ ᐅᓂᒃᑳᕈᒪᓪᓗᖓ ᑲᑎᒪᔨᕋᓛᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐳᑭᕐᓈᒃ. ᐱᒋᐊᖅᑎᑕᐅᓯᒪᔪᖃᕐᒪᑦ. ᐊᐃᕝᕖᔪᖃᖅᐹ ᐱᒋᐊᖅᑎᑕᒧᑦ? ᓇᑦᑎᖅ ᐊᐃᑉᐲᕗᖅ 
ᐱᒋᐊᖅᑎᑕᒥᒃ 
 
>>ᐸᑦᑕᑐᖅᑐᑦ 
 
ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᑎᑦ? ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 
 
ᓈᓴᐅᑖ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᐅᑎᑦᓴ 22. ᑲᑎᒪᔾᔪᑎᑦᓴᐃᑦ, ᑎᑎᕋᖅ ᑯᐊᒃ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓄᑦ ᐅᑐᐱᕆ 22ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒥᓂᔅᑕᐃᑦ ᐅᖃᐅᓯᖓᑦ 167-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖓᓚᐅᑲᓐᓂᐊᖅᐳᖅ ᐱᖓᔪᓐᖑᕋᓱᓐᓂᖓᓄᑦ, ᐅᑐᐱᕆ 22, 
2003ᒥ, 1:30ᒧᐊᖅᐸᑦ ᐅᓐᓄᓴᒥ. 
 
ᐃᖅᓱᖅᑏ. 
 
>>ᑲᑎᒪᔩᑦ ᓄᖅᑲᖅᑐᑦ 5:33 ᐅᓐᓄᒃᑯᑦ.

